
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᑲᑎᒪᔨᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 19, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  

ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ 

ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᖁᔭᓐᓇᒦᒃ. 

ᐱᒋᐊᕐᓂᐊᓕᖅᑎᓪᓗᑕ, ᒥᔅ ᖁᐊᓴ, ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᐃᓄᐃᑦ. ᖁᐊᓇᖅᑯᑎᑦ, ᒥᔅ 

ᖁᐊᓴ ᐊᖕᒪᐃᒐᕕᑦ ᑐᒃᓯᐊᕐᓂᒃᑯᑦ. ᑐᓐᖓᓱᓪᓕᑦ 

ᑕᐅᑐᒃᑐᑦ, ᓈᓚᒃᑐᓪᓗ, ᐳᓛᖅᑐᓪᓗ ᑕᒫᓂ. 

ᑐᓐᖓᓱᒋᑦᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᑕᒪᐅᓐᖔᕐᒥᒐᑉᑕ. ᖁᐊᓇ.  

 

ᐅᖃᖅᑎᐅᑉ ᐅᖃᐅᓯᖓ 

 

(ᑐᓵᔨᑎᒍᑦ) ᐱᒋᐊᓚᐅᓐᖏᓐᓂᑦᑎᓐᓂ 

ᑲᑎᒪᔾᔪᑎᒃᓴᓄᐊᓚᐅᓐᖏᓐᓂᑦᑎᓐᓂᒃ ᖁᕕᐊᓱᒃᑐᖓ 

ᑐᓐᖓᓱᑎᒃᑎᔪᓐᓇᕋᒪ ᒪᓕᒐᓕᐅᖅᑎᓂᒃ 

ᐅᑭᐊᔅᓵᖅᓯᐅᕐᒥᒃ ᑲᑎᒪᕐᔪᐊᖅᑎᓪᓗᒍ.  

 

ᑐᓐᖓᓱᑦᑎᑎᐊᖅᐸᕗᑦ ᐃᓄᐃᑦ ᓄᓇᕗᒻᒥᐅᓪᓗ 

ᑕᐃᒃᑯᐊ ᓈᓚᐅᑎᒃᑯᑦ, ᑕᓚᕖᓴᒃᑯᑦ ᐊᒻᒪᓗ 

ᐃᑭᐊᖅᑭᕕᒃᑯᑦ ᓈᓚᒃᑐᑦ. 

 

ᐱᕕᖃᕐᓂᓐᓂ ᖁᕕᐊᓲᑎᒋᔪᒪᒻᒥᔮᒃᑲᒃ ᑖᒃᑯᐊ ᒪᕐᕉᒃ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᖏᓵᓚᐅᖅᑑᒃ.  

 

ᐋᒌᓯᐅᑎᓪᓗᒍ ᑕᒪᑐᒪᓂ ᐊᕐᕌᒍᒥ 

ᑐᓐᖓᓱᑎᑦᑎᔪᓐᓇᓚᐅᖅᑐᖓ ᓄᓇᕗᑦ 

ᓯᕗᓕᖅᑎᖓᓐᓂᒃ ᓂᕈᐊᕐᕕᒃ ᓂᕈᐊᖅᑕᐅᕕᓐᓄᑦ 

ᐊᒻᒪᓗ ᐅᖅᓱᖅᑑᑉ ᓄᓇᓕᖁᑖᓄᑦ. 

ᖃᐅᔨᓴᐃᔪᓐᓇᓚᐅᖅᑐᒍᑦ ᐊᑕᐅᓯᐅᓐᖏᑦᑐᓂᒃ 

ᐃᒡᓗᓕᐅᕐᕕᒃᓴᐅᓂᐊᖅᑐᓂ,ᒃ ᓄᓇᓂ ᑕᐃᒪᓐᓇ 

ᐸᕐᓈᕆᔭᐅᓯᒪᖕᒪᑦ ᓄᓇᖁᑎᕗᑦ.  

 

ᑲᑎᒪᖃᑎᒋᔪᓐᓇᖅᓯᓚᐅᕐᒥᔭᕗᑦ ᕼᐋᒻᒪᓚᒃᑯᑦ 

ᑲᑎᒪᔨᖏᑦ ᑲᑎᒪᔾᔪᑎᖃᖅᖢᑕ ᐱᖁᑎᕐᔪᐊᒥᒃ 

ᐃᓕᐅᖅᑲᖅᑕᐅᓂᐊᖅᑐᓂᒃ ᓄᓇᑦᑎᓐᓂ, 

ᐃᓚᓕᐅᓪᓗᒍ, ᑐᖁᖓᔪᒃᑯᕕᓪᓚᑦᑖᖅ 

ᐱᔭᕆᐊᖃᓪᓚᕆᒃᑕᕗᑦ. 

 

ᖁᔭᓐᓇᒦᕈᒪᖕᒥᔭᕋ ᒪᐃᔭᐃᑦ, ᑲᑎᒪᔨᖏᑦ, 

ᐃᖅᑲᓇᐃᔭᖅᑎᖏᓪᓗ ᐊᒃᓱᕈᖅᖢᑎᒃ 

ᐃᖅᑲᓇᐃᔭᕈᓐᓇᓚᐅᕐᒪᑕ ᑕᒪᑐᒥᖓ ᐸᕐᓇᐃᑎᓪᓗᒋᑦ 

ᐳᓛᕆᐊᕐᓂᐅᓂᐊᖅᑐᒥᒃ.  

 

ᓯᕗᓕᖅᑎ ᐳᓛᕆᐊᖅᑎᓪᓗᒍ ᐸᖅᑭᕕᖕᒥᒃ 

ᐳᓛᕆᐊᕈᓐᓇᖅᓯᓚᐅᖅᑐᒍᒃ ᐋᓐᓂᐊᕕᖕᒥ ᐊᒻᒪᓗ 

ᖁᔭᒋᕙᒃᑲ ᓇᓗᓇᐃᕈᒪᓪᓗᒋᓪᓗ ᑕᐃᒃᑯᐊ 

ᐊᖏᖅᓯᒪᑦᑎᐊᖅᖢᑎᒃ ᐃᖅᑲᓇᐃᔭᖅᑏᑦ ᑕᒪᒃᑮᖕᓂᒃ 

ᐳᓛᕆᐊᓚᐅᖅᑕᑦᑎᓐᓂᒃ. ᖁᔭᓐᓇᒦᕐᔪᐊᒻᒪᕆᐊᓗᒃ 

ᓄᓇᔅᓯᓐᓂ ᑕᐃᒃᑯᐊ ᐃᖅᑲᓇᐃᔭᖅᑏᑦ.  

 

ᑲᑎᒪᔾᔪᑎᒃᓴᓄᐊᓚᐅᓐᖏᓐᓂᑦᑎᓐᓂᒃ 

ᖃᐅᔨᒃᑲᐃᔪᒪᔪᖓ ᐅᑯᓂᖓ ᐅᖃᓕᒫᒐᒃᓴᓐᓂᒃ 

ᐱᑎᑕᐅᓚᐅᕋᒪ ᓄᓇᕗᑦ ᑲᒥᓯᓇᒦᓐᖔᖅᑐᓂᒃ.  

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑏ, ᖃᐅᔨᒃᑲᐃᔪᒪᔪᖓ 

ᐊᑐᓕᖁᔭᓕᐅᕈᒪᓪᓗᖓ ᒪᓕᒐᓕᐅᕐᕕᖕᒧᑦ ᐅᑯᐊ 

ᑲᔪᓯᑎᑕᐅᖁᓪᓗᒋᑦ 2023-ᒥ ᑲᑎᒪᕐᔪᐊᖅᑎᓪᓗᒋᑦ 

ᑐᒡᓕᐊᓂᒃ ᑲᑎᒪᔩᑦ ᐱᖓᓲᔪᖅᑐᒋᔭᐅᓕᖅᑐᖅ 

ᒪᓕᒐᓕᐅᖅᑎᓂᒃ: 

• ᒪᓕᒐᒃᓴᖅ 31, ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ 2024-2025; 

 

• ᒪᓕᒐᒃᓴᖅ 32, ᑮᓇᐅᔭᐃᑦ ᐃᓚᒋᐊᕈᑏᑦ 

(ᐊᐅᓚᔾᔪᑏᑦ ᒪᑭᒪᐅᑏᓪᓗ) ᒪᓕᒐᖅ, 

ᓈᓴᐅᑎᓕᒃ 2, 2022-2023; ᐊᒻᒪᓗ  

 

• ᒪᓕᒐᒃᓴᖅ 33, ᑮᓇᐅᔭᑦ ᐃᓚᒋᐊᕈᑏᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 3, 

2023-2024.  

 

ᐄᕙ ᐋᕆᐊᒃ 

ᓄᓇᕗᒻᒧᑦ ᑲᒥᓯᓇ 

 

ᑲᑎᒪᔾᔪᑎᒃᓴᓄᐊᕐᓂᐊᕋᑦᑕ. ᑲᑎᒪᔾᔪᑎᒃᓴᖅ 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 262 - 6(2): ᓄᓇᕗᑦ 

ᐋᓐᑎᐅᕆᐆᓗ ᐊᑎᓕᐅᖅᐳᑦ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑎᒌᓐᓂᕐᒥᒃ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ, ᖁᕕᐊᓇᖅ 

ᑕᕝᕗᖓ ᐅᑎᖅᑐᐊᓐᓅᒍᓐᓇᓯᒻᒥᒐᑦᑕ. ᑖᓐᓇᑦᑕᐅᖅ, 

ᐅᖃᖅᑎᑦᑎᔩ, ᓂᓪᓕᓛᕆᕙᕋ ᑖᓐᓇ 

ᐳᓚᕋᕈᑎᒋᓚᐅᖅᑕᕋ ᐅᓪᓗᐃᑦ ᐊᒡᒋᓂᐊᖅᑐᓂᒃ.  

(ᑐᓵᔨᑎᒍᑦ) ᑭᓯᐊᓂ ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᒫᓐᓇ 

ᐅᐱᒍᓱᖕᓂᕋᖅᑐᖓ ᓇᖕᒥᓂᖃᓕᕋᒪ ᑐᕌᓐᑐ ᒪᐅᐳ 

ᓖᕝ-ᑯᑦ ᐅᕕᓂᕈᖓᓐᓂᒃ ᑐᓐᓂᖅᑯᑕᐅᓚᐅᖅᑐᖅ 

ᐅᕙᓐᓄᑦ ᓯᕗᓕᖅᑎᒧᑦ ᐋᓐᑎᐅᕆᐅᒧᑦ ᑕᒡ ᕗᐊᑦ-ᒧᑦ.   

 

>>ᐃᒡᓚᖅᑐᑦ 

 

ᐄ ᐅᖃᐅᓯᖃᔾᔮᓐᖏᒃᑲᓗᐊᖅᑎᓪᓗᖓ 

ᐱᓐᖑᐊᕐᓂᕆᔭᓐᓂᒃ ᐅᓪᓗᒥ, ᐅᖃᖅᑏ, 

ᐅᖃᕈᓐᓇᖅᑐᖓ ᖁᕕᐊᓱᑦᑎᐊᖅᑐᖓ 

ᐳᓛᖅᓯᒪᑎᓪᓗᖓ ᑐᕌᓐᑐᒧᑦ ᐋᒡᒋᓯ 3-ᒥ, ᓯᕗᓕᖅᑎ 

ᕗᐊᑦ ᐅᕙᖓᓗ ᐊᑎᓕᐅᓚᐅᕋᓐᓄᒃ 

ᐊᖏᖃᑎᒌᒍᒻᒥᒃ ᑖᒃᑯᓇᓐᖓᑦ 

ᑭᒡᒐᖅᑐᐃᕝᕕᒋᔭᑦᑎᓐᓄᑦ.  

 

ᐅᖃᖅᑏ, ᑕᕝᕘᓇ ᐊᖏᕈᑎᒃᑯᑦ, ᓄᓇᕗᑦ ᐊᒻᒪ 

ᐋᓐᑎᐅᕆᐅ ᓄᑖᒥᒃ ᑐᓐᖓᕕᖃᓕᖅᐳᑦ ᕿᓂᕐᓗᑎᒃ  

ᓲᕐᓗ ᐋᓐᓂᐊᖅᑐᓕᕆᓂᕐᒥᒃ, ᐃᖏᕐᕋᔪᓕᕆᓂᕐᒥᒃ, 

ᓄᓇᓖᑦ ᐊᐅᓚᔪᓐᓇᐅᑎᖏᓐᓂᒃ, ᐱᓕᒻᒪᒃᓴᕐᓂᕐᒥᒃ, 

ᐊᒻᒪ ᓄᓇᖃᖅᑳᖅᓯᒪᔪᑦ ᐱᓕᕆᖃᑎᒌᖕᓂᖏᓐᓂᒃ.   

ᐅᖃᖅᑏ, ᓄᓇᕗᑦ ᐊᒻᒪ ᐋᓐᑎᐅᕆᐅ ᐊᑯᓂᐊᓗᒃ 

ᖃᓄᐃᓕᐅᖃᑦᑕᖅᓯᒪᓂᑰᕗᑦ 

ᐱᓕᕆᖃᑎᒋᔭᐅᓪᓗᑎᒃ, ᖁᔭᒋᔪᒪᕙᕋᓗ ᓯᕗᓕᖅᑎ 

ᕗᐊᑦ ᐃᑲᔪᖅᑐᐃᑦᑎᐊᓚᐅᕐᓂᖓᓄᑦ ᐅᑭᐅᖅᑕᖅᑐᒥ 

ᐊᕕᒃᓯᒪᓂᑦᑎᓐᓂᒃ.  

 

ᑕᒪᐃᓐᓄᑦ ᐃᑲᔫᑎᖃᖅᑐᒃᑯᑦ ᐱᓕᕆᖃᑎᒌᖕᓂᒃᑯᑦ, 

ᓄᓇᕗᑦ ᐱᑎᑦᑎᓲᖅ ᒪᑭᒪᐅᑎᒃᓴᓄᑦ ᐱᕕᒃᓴᓂᒃ 

ᐋᓐᑎᐅᕆᐅᒧᑦ ᑕᐅᖅᓰᓗᑎᒃ ᐱᖁᑎᓂᒃ 

ᑭᒃᑯᑐᐃᓐᓇᕐᓄᓪᓗ ᐱᔨᑦᑎᕋᐅᑎᓂᒃ 

ᐊᑐᐃᓐᓇᐅᓐᖏᑦᑐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. 

ᐊᒥᓱᓄᓪᓗ ᓄᓇᕗᒥᐅᓄᑦ, ᐋᓐᑎᐅᕆᐅ 

ᐊᐅᓪᓚᕐᕕᐅᓪᓗᐊᑕᖃᑦᑕᖅᑎᓪᓗᒍ. 

ᐃᓕᓐᓂᐊᕕᒡᔪᐊᒨᖓᒐᓗᐊᖅᐸᑦ, ᐊᔾᔨᐅᓐᖏᑦᑐᒥᒃ 

ᐋᓐᓂᐊᖅᑐᓕᕆᓂᕐᒥᒃ, ᐅᕝᕙᓘᓐᓃᑦ ᓂᐅᕕᕐᓂᕐᒥᒃ 

ᐊᒻᒪᓗ ᐳᓚᕋᖅᑐᓕᕆᓂᕐᒥᒃ, ᑕᐅᓴᖏᓐᓃᑦᑐᑦ 

ᓄᓇᕗᒥᐅᑦ ᐅᐸᖃᑦᑕᖅᑐᑦ ᓯᓚᖅᑲᑎᖏᓐᓄᑦ 

ᐊᕕᒃᑐᖅᓯᒪᔪᓄᑦ ᐊᕐᕌᒍᑕᒫᑦ.  

 

ᐃᓚᒋᔭᐅᓪᓗᓂ ᐊᖏᖃᑎᒌᒍᑎᒧᑦ 

ᐱᓕᕆᖃᑎᒌᖕᓂᐊᖅᑐᑦ ᐊᑐᓕᖅᑎᑦᑎᓂᕐᒧᓪᓗ 

ᑲᑎᒪᔨᕋᓛᑦ ᓴᖅᑭᑕᐅᓗᑎᒃ ᓯᕗᒻᒧᐊᒃᑎᑦᑎᓗᑎᒃ 

ᑲᑐᔾᔨᖃᑎᒌᒡᓗᑎᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ. 

ᐅᖃᖅᑎᑦᑎᔩ, ᑲᑐᔾᔨᖃᑎᒌᖕᓂᖅ 

ᓯᕗᓪᓕᐅᔾᔭᐅᓯᒪᓪᓚᕆᒃᑐᖅ ᑲᑐᔾᔨᓗᑕ 

ᐱᓕᕆᐊᒃᓴᑦᑎᓐᓄᑦ ᐅᒃᐱᕈᓱᓪᓚᕆᒃᖢᑕᓗ 

ᐋᓐᑎᐅᕆᐅ ᐃᓚᒋᔭᐅᓪᓚᕆᒍᓐᓇᕐᓂᖓᓂᒃ ᑲᓇᑕᒥ-

ᐱᕈᖅᓴᐃᓂᕐᒧᑦ ᐱᓇᓱᐊᕐᓂᕐᒥᒃ ᐅᑭᐅᖅᑕᖅᑐᒥ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

ᐃᓄᓕᕆᔨᒃᑯᓐᓄᑦ ᖃᓄᖅᑑᕈᑎᒃᓴᓄᑦ 

ᐸᕐᓇᐅᑎ (ᓇᑲᓱᒃ) 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᐊᓕᐊᓇᐃᑦ 

ᑲᑎᓕᕐᒥᒐᑦᑕ.  

 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3132 

 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᖃᖅᓯᒪᒐᒪ, ᑖᒃᑯᐊ 

ᐃᓄᓕᕆᔨᒃᑯᑦ ᐊᖏᕈᑎᖃᕐᓂᖏᓐᓄᑦ ᑖᒃᑯᐊ  

ᐃᓗᓕᖏᓐᓂᒃ ᖃᐅᓴᖅᑎᒻᒪᕆᐅᑉ ᐅᓂᒃᑳᖏᓂᒃ. 

ᐱᓕᕆᕕᐅᔪᖅ ᑐᑭᓯᐅᒪᑦᓯᐊᖅᑐᖅ ᑕᒪᓐᓇ 

ᑐᐊᕕᕐᓇᖅᑑᓂᖓᓂᒃ ᐊᖏᖅᓯᒪᓂᖃᑦᓯᐊᖅᓱᑎᓪᓗ 

ᐊᓯᔾᔨᕆᐊᓕᖕᓂᒃ. ᐋᖅᑭᒍᑎᕗᑦ ᐊᒻᒪ 

ᖃᓄᐃᓕᐅᕐᓂᕐᒧᑦ ᐸᕐᓇᐅᑎᕗᑦ ᑐᕌᒐᖃᖅᑐᑦ 

ᐊᑦᑕᕐᓇᓐᖏᑦᑐᒥᒃ ᓴᐳᔾᔨᓂᕐᒥᒃ ᓄᓇᕗᒻᒥ 

ᓄᑕᖅᑲᓂᒃ ᒪᒃᑯᑦᑐᓂᓪᓗ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᓯᒍᒪᓪᓗᖓ 

ᐱᕙᓪᓕᐊᓂᕆᓯᒪᔭᖓᓂᒃ ᐃᓄᓕᕆᔨᒃᑯᑦ 

ᐱᕙᓪᓕᐊᑎᑦᓯᑎᓪᓗᒋᑦ ᖃᓄᖅᑑᕈᑎᑦᓴᓄᑦ 

ᐸᕐᓇᐅᑎᓂᒃ ᐃᓚᒋᓪᓗᓂᐅᒃ ᑭᐅᔾᔪᑎᑦᑎᓐᓄᑦ 

ᑕᒻᒪᖅᓯᒪᔪᖅᓯᐅᖅᑎᒧᑦ. ᑕᒪᓐᓇ ᐃᓚᖃᖅᐳᖅ 

ᐱᓕᕆᐊᖑᕙᓪᓕᐊᔪᒪᔪᓂᒃ ᓲᕐᓗ 

ᐃᖅᑲᓇᐃᔭᖅᑎᑖᕐᓂᕐᒧᑦ, ᐱᓕᒻᒪᑦᓴᕐᓂᕐᒧᑦ, 

ᐃᓚᐅᓕᕐᓂᕐᒥᒃ, ᐊᑐᐃᓐᓇᐅᑎᑦᑎᓂᕐᒧᓪᓗ 

ᐃᖅᑲᓇᐃᔭᖅᑎᓂᒃ ᐃᑲᔪᖅᑐᐃᓂᕐᓂᒃ. 

ᖃᐅᔨᓇᓱᐊᕐᓂᖃᖅᑐᒍᑦ ᐱᓕᕆᔨᒻᒪᕆᐅᓂᕐᒧᑦ 

ᐃᓕᓐᓂᐊᕐᓂᕐᒧᑦ ᐱᕕᖃᕐᓂᐅᔪᓂᒃ, ᐃᖅᑲᓇᐃᔮᓄᑦ 

ᐱᔪᒪᓕᕈᑎᓂᒃ, ᑲᑐᔾᔨᖃᑎᒌᓐᓂᕐᒥᒃ, ᐊᓯᖏᓐᓂᓪᓗ 

ᐃᓱᒪᒋᔭᐅᑦᓯᐊᖅᓯᒪᔪᓂᒃ ᐱᓕᕆᔾᔪᓯᕐᓂᒃ. 

ᐱᓕᕆᐊᑦᓴᖅ ᐃᓚᖃᖅᑐᑦ ᐱᓕᕆᖃᑎᖃᑦᓯᐊᕐᓂᕐᒥᒃ 

ᓄᓇᕗᒻᒥ ᐊᕕᑦᑐᖅᓯᒪᔪᓂᓗ ᐃᖅᑲᓇᐃᔭᖅᑎᓂᒃ 

ᐃᓄᓕᕆᔨᒃᑯᓐᓂ ᐊᓯᖏᓐᓂᓗ ᒐᕙᒪᒃᑯᑦ 

ᐱᓕᕆᕝᕕᖏᓐᓂ. ᑲᑎᖅᓱᐃᓪᓗᑕ ᐊᔾᔨᒌᓐᖏᑦᑐᓂᒃ 

ᐃᓱᒪᒋᔭᐅᔪᓂᒃ, ᐋᖅᑭᒃᓱᐃᕙᓪᓕᐊᕗᒍᑦ 

ᑲᔪᓯᑎᑕᐅᔪᓐᓇᖅᑐᓂᒃ ᐊᒻᒪ ᐊᑑᑎᖃᑦᓯᐊᖅᑐᓂᒃ 

ᐋᖅᑭᒋᐊᕈᑎᑦᓴᓂᒃ ᓱᕈᓰᑦ ᑲᒪᒋᔭᐅᑦᓯᐊᓂᖏᓐᓄᑦ 

ᐊᒃᓱᕈᕐᓇᖅᑐᖅᓯᐅᕈᑕᐅᓕᖅᐸᒃᑐᓂᒃ ᓄᓇᕗᒻᒥ. 

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᐋᖅᑭᒃᓯᔾᔪᑕᐅᕗᖅ 

ᑐᑭᓯᓇᖅᑐᓂᒃ ᑲᒪᒋᔭᒃᓴᓂᒃ 

ᓇᓗᓇᐃᔭᖅᓯᒪᑦᓯᐊᖅᑐᓂᒃ ᐸᕐᓇᐅᑎᓂᒃ 

ᖃᓄᐃᓕᐅᕐᓂᕐᒧᑦ ᓯᕗᓕᖅᑏᑦ ᐊᒻᒪ 

ᐃᖅᑲᓇᐃᔭᖅᑎᓄᑦ. 

ᖃᐅᔨᓴᕐᓂᖅᓴᐅᑎᑦᓯᓂᐊᓕᖅᑐᒍᑦ ᐱᓕᕆᔾᔪᓯᕐᓂᒃ, 

ᐱᐅᓂᖅᓴᓂᒃ ᒪᓕᒃᑕᐅᔭᕆᐊᓕᓐᓂᒃ, 

ᐱᕕᖃᖅᑎᑦᓯᓂᕐᒧᓪᓗ ᐃᖅᑲᓇᐃᔭᖅᑏᑦ 

ᐱᕈᖅᐸᓪᓕᐊᓂᖏᓐᓄᑦ. ᐸᕐᓇᒃᑕᐅᓯᒪᔪᖅ 

ᐃᓚᖃᕐᒥᔪᖅ ᖃᐅᔨᓴᑦᑎᐊᖃᑦᑕᓂᕐᒧᑦ ᖃᓄᖅ 

ᐃᑲᔪᕐᒪᖔᑦᑕ ᑲᒪᒋᔭᐅᕙᒃᑐᓂᒃ. 

ᓴᖅᑮᔪᒪᒐᓗᐊᖅᑯᖓ ᐸᕐᓇᐅᑎᐅᔪᒥᒃ ᑕᕝᕙᓂ  

ᒪᓕᒐᓕᐅᕐᕕᑎᓐᓂ ᑕᖅᑭᐅᓂᐊᖅᑐᓂᒃ.  

 

ᐅᖃᖅᑏ, ᐊᐅᓚᑕᐅᓂᖏᑦ ᓈᒻᒪᓐᖏᓗᐊᕐᓂᖏᑦ 

ᓇᓗᓇᐃᔭᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᓈᒻᒪᓐᖏᑦᑐᓂᒃ ᓴᖅᑭᑦᑐᖃᖃᑦᑕᖅᓯᒪᖕᒪᑦ 

ᓄᑕᖅᑲᓄᑦ ᐊᒻᒪ ᐃᓚᒌᓄᑦ. ᒪᒥᐊᒃᑲᓗᐊᖅᑐᖓ 

ᑕᒪᓐᓇ ᐊᒃᑐᐃᓂᖃᖅᓯᒪᖕᒪᑦ ᓄᓇᕗᒻᒥᐅᓄᑦ. 

ᒥᓂᔅᑕᐅᓪᓗᖓ ᐃᓄᓕᕆᔨᒃᑯᓐᓄᑦ, ᐊᖏᖅᓯᒪᕗᖓ 

ᑕᒪᒃᑯᐊ ᐱᐅᓯᕆᔭᐅᕙᓚᐅᖅᑐᑦ 

ᐊᑐᖅᑕᐅᒃᑲᓐᓂᖁᓐᖏᖦᖢᒋᑦ.  

 

ᐅᖃᖅᑏ, ᑖᒃᑯᐊ ᐃᓄᓕᕆᔨᒃᑯᑦ ᑭᒡᒐᖅᑐᖅᖢᒋᑦ 

ᒪᒥᐊᕝᕕᒋᕙᒃᑲ ᑕᐃᒃᑯᐊ ᓱᕈᓰᑦ ᐃᓚᖏᓪᓗ. 

ᓄᓇᕗᒻᒥᐅᑦ ᖃᐅᔨᒪᖁᕙᒃᑲ ᐱᓕᕆᕝᕕᒋᔭᒃᑲ 

ᐃᕐᖐᓐᓇᖅ ᐊᒻᒪ ᑲᔪᓯᑎᑕᐅᔪᓐᓇᖅᑐᓂᒃ 

ᐱᓕᕆᕙᓪᓕᐊᖕᒪᑕ ᑲᒪᒋᔭᐅᖁᓪᓗᒋᑦ 

ᑕᒻᒪᖅᓯᒪᔪᖅᓯᐅᖅᑎ ᐅᓂᖄᖏᓐᓂᑦ ᐊᒻᒪ 

ᓇᓗᓇᐃᔭᐃᓂᖅ ᐱᐅᓛᒥᑦ ᓄᑕᖅᑲᓄᑦ 

ᑲᒪᒋᕙᒃᑕᑦᑎᓐᓄᑦ ᓯᕗᓪᓕᐅᔾᔨᖁᓪᓗᒋᑦ 

ᑭᐅᔾᔪᑎᒋᔭᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᔅᑕ 

ᔪᐊᓇᓯ.  

ᕼᐋᒻᒪᓚᒃᑯᓐᓂ ᓂᕈᐊᕐᓇᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ 

ᓄᓇᕗᒻᒥᐅᑦ.  

 

ᐅᖃᖅᑏ, ᓄᓇᕗᒻᒥ ᓄᓇᓖᑦ ᓂᕈᐊᖅᑎᑦᑎᓛᕐᒪᑕ 

ᒪᐃᔭᒧᑦ ᐊᒻᒪᓗ ᑲᑎᒪᔨᓄᑦ ᐊᒃᑐᕝᕙ 23, 2023-

ᖑᓕᖅᐸᑦ. ᓂᕈᐊᒐᒃᓴᓐᖑᖅᑎᑦᑎᓂᖅ 

ᐊᑐᖅᑕᐅᓚᐅᖅᐳᖅ ᓄᓇᓕᓕᒫᓂᒃ ᓯᑎᕝᕙ 18-ᒥ 

22-ᒧ. ᓂᕈᐊᒐᒃᓴᐅᔪᑦ ᓂᕈᐊᖅᑕᐅᒍᓂ ᒪᐃᔭᐅᓂᕐᒧᑦ 

ᐅᕝᕙᓘᓐᓃᑦ ᑲᑎᒪᔨᐅᓂᕐᒧᑦ, ᑲᑎᒪᔨᐅᓂᐊᖅᑐᐃᑦ 

ᑎᑎᕋᕐᕕᓐᓃᓪᓗᑎᒃ ᐊᕐᕌᒍᓄᑦ ᓯᑕᒪᓄᑦ.  

 

ᐅᖃᖅᑏ, ᑲᑎᒪᔨᐅᓂᖅ ᕼᐋᒻᒪᓚᒃᑯᓐᓄᑦ 

ᑲᑎᒪᔨᖏᓐᓄᑦ ᐊᒻᒪᓗ ᐃᓱᒪᓕᐅᖃᑦᑕᓂᕐᒥ 

ᑭᒡᒐᑐᐃᓪᓗᓂ ᓄᓇᓕᐅᔪᓂᒃ 

ᐊᖏᓂᖅᐹᖑᖃᑕᐅᒻᒪᑦ. ᓂᕈᐊᖅᑕᐅᓯᒪᔪᑦ 

ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᓇᑭᓐᖔᕈᓘᔭᖃᑦᑕᕐᒪᑕ 

ᐊᔾᔨᒌᓐᖏᑦᑐᓂᓪᓗ ᐃᖅᑲᓇᐃᔮᓂᒃ 

ᐊᑐᖃᑦᑕᖅᓯᒪᓪᓗᑎ. ᐊᑕᐅᓯᕐᒥᒃ ᐊᑐᖅᑕᐅᒐᔪᒃᑐᒥᒃ 

ᑖᒃᑯᐊ ᑲᑎᒪᔨᐅᑦᑎᐊᕐᓂᖅ 

ᖁᕕᐊᒋᔭᖃᕐᓂᕐᓗ ᓄᓇᓕᒋᔭᕐᒥᓂᒃ.  

 

ᐅᖃᖅᑏ, ᕼᐋᒻᒪᓚᒃᑯᑦ ᑲᑎᒪᔨᖏᑦ ᐃᑲᕐᕋᒐᓵᓗᓐᓄᑦ 

ᑲᑎᒪᖃᑦᑕᕐᒪᑕ ᐊᕐᕌᒎᑉ ᐃᓗᐊᓂ 

ᑲᑎᒪᖃᑎᖃᖃᑦᑕᖅᓱᑎᓪᓗ ᐊᔾᔨᒌᓐᖏᑦᑐᓂᒃ 

ᑎᒍᒥᐊᖅᑎᐅᖃᑕᐅᔪᓂᒃ ᓄᓇᓕᓐᓃᖔᖅᑐᓂᒃ 

ᓯᓚᑖᓂᓪᓗ ᐊᒻᒪᓗ ᐃᓱᒪᓕᐅᕆᑉᐸᑭᓪᓗᑎᒃ 

ᑭᒡᒐᖅᑐᐃᓪᓗᑎᒃ ᓄᓇᓕᒋᔭᕐᒥᓂᒃ ᐊᒻᒪᓗ 

ᓯᕗᓕᖅᑎᐅᖃᑕᐅᓪᓗᑎᒃ.  

 

(ᑐᓵᔨᑎᒍᑦ) ᐅᖃᖅᑏ, ᐱᔨᑦᓯᕐᓂᖅ ᐱᔾᔪᑎᒋᓪᓗᒍ, 

ᐱᔨᑦᑎᕋᕐᓂᒃᑯᑦ ᐊᒻᒪ ᐊᑐᐃᓐᓇᐅᑎᑦᑎᓂᒃᑯᑦ 

ᐃᓚᒌᓄᑦ ᐊᒻᒪ ᓄᓇᖅᑲᑎᒌᓄᑦ ᐊᒻᒪ 

ᐋᔩᖃᑎᒌᖕᓂᕐᒧᑦ, ᐃᓱᒪᓕᐅᕆᓂᒃᑯᑦ ᐊᒻᒪ 

ᐊᖏᖃᑎᒌᖕᓂᒃᑯᑦ, ᕼᐋᒻᒪᓚᒃᑯᑦ ᑲᑎᒪᔨᖏᑦ 

ᐱᓕᕆᐊᒃᓴᖃᕐᔪᐊᖅᐳᑦ ᓄᓇᕗᒻᒥ ᓄᓇᓕᖕᓂ. 

ᖃᐅᔨᒪᔭᐅᔭᕆᐊᓕᒃ ᖃᔅᓯᐅᓂᖏᑦ ᐊᕐᓇᐃᑦ 

ᐊᑎᕐᒥᓂᒃ ᑐᓂᓯᓯᒪᔪᑦ ᒪᐃᔭᐅᔪᒪᓪᓗᑎᒃ 

ᐊᒻᒪ/ᐅᕝᕙᓘᓐᓃᑦ ᑲᑎᒪᔨᐅᓂᕐᒧᑦ 

ᓯᕗᓕᖅᑎᐅᓂᐊᕐᓗᑎᒃ ᓄᓇᒥᓐᓂ. ᑕᒪᓐᓇ 

ᖁᕕᐊᓇᖅᑐᖅ ᑕᑯᒋᐊᔅᓴᖅ 

ᐱᓕᕆᔪᒪᑦᑎᐊᕐᓂᖏᓐᓂᒃ ᓄᓇᓕᒥᓂᒃ. 

  

ᐅᖃᖅᑏ, ᐱᒃᑯᒋᔪᒪᕙᒃᑲ ᓄᓇᓕᒻᒥᐅᓕᒫᑦ 

ᐊᑎᕐᒥᓂᒃ ᑐᓂᓯᓚᐅᖅᑐᑦ ᐱᔨᑦᓯᕈᒪᓪᓗᑎᒃ 

ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ. ᖁᔭᓕᔪᒪᖕᒥᔭᒃᑲ 

ᒪᐃᔭᓕᒫᑦ ᑲᑎᒪᔨᓪᓗ ᐱᔨᑦᑎᕋᓚᐅᖕᓂᖏᓐᓂᒃ 

ᑕᒪᑐᒪᓂ ᑲᑎᒪᔨᐅᓂᕐᒥᒃ, ᐱᓕᕆᐊᑎᑦ 

ᐊᖏᖅᓯᒪᓂᓯᓗ ᐅᔾᔨᕆᔭᐅᑎᐊᓚᐅᖅᑐᑦ. ᐱᓕᕆᕕᒐ 

ᐃᑲᔪᖅᑐᐃᖏᓐᓇᕐᓂᐊᖅᑐᑦ ᓄᓇᕗᒻᒥᑦ 

ᕼᐋᒻᒪᓚᐅᔪᓂᒃ ᖃᐅᔨᒪᑦᑎᐊᖁᓪᓗᒋᑦ ᐱᓕᕆᐊᒥᓂᒃ 

ᕼᐋᒻᒪᓚᑦᑯᑦ ᓂᕈᐊᖅᑕᐅᓯᒪᓪᓗᑎᒃ ᓄᓇᓕᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᑲᔪᓯᑦᑎᐊᖁᕙᒃᑲ 

ᓂᕈᐊᒐᒃᓴᐅᔪᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐊᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 265 - 6(2): ᑲᓇᑕᓕᒫᒥ 

ᓄᓇᓕᓐᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑭᒡᒐᖅᑐᐃᔨᖏᑕ ᐅᓪᓗᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ, 

ᑲᑎᒪᔨᐅᖃᑎᒃᑲ. ᐅᖃᖅᑎᑦᑎᔩ, ᑲᓇᑕᓗᒃᑖᒥ 

ᐅᑉᓗᕆᔭᐅᓚᐅᕐᒪᑦ ᓄᓇᓕᖕᓂ 

ᐋᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᔨᒋᔭᐅᔪᓄᑦ ᓯᑎᕝᕙ 

14-ᖑᑎᓪᓗᒍ. ᓇᐃᑦᑐᒐᔮᒥᒃ ᐅᖃᐅᓯᒃᓴᖃᖅᐳᖓ 

ᐅᑉᓗᒥ, ᐅᖃᖅᑎᑦᑎᔩ, ᑕᒪᒃᑯᐊ ᓄᓇᓕᖕᓂ 

ᐋᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᔨᑦ, ᖃᑉᓗᓈᑐᑦ 

(ᑐᓵᔨᑎᒍᑦ) ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᖓᖅᑐᐃᔩᑦ 

(ᑐᓵᔨᑎᒎᕈᓐᓃᖅᑐᖅ) ᐅᕝᕙᓘᓐᓃᑦ CHR-

ᓛᔭᐅᒐᔪᒃᑐᑦ ᖃᑉᓗᓈᑐᑦ, ᖃᓄᖅ 

ᐱᓕᕆᖃᑦᑕᕐᒪᖔᑕ ᐅᖃᐅᓯᕆᐊᓪᓚᓂᐊᖅᐸᒃᑲ.  

 

(ᑐᓵᔨᑎᒍᑦ) ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ 

ᑕᐅᑐᒐᖃᓪᓗᐊᑕᖅᐳᑦ ᑐᓴᐅᒪᖃᑦᑕᐅᑎᓂᕐᒥᒃ 

ᐱᒻᒪᕆᐊᓗᖕᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᓴᖅᑕᐅᔪᒃᓴᓂᒃ ᐃᑲᔪᕈᒪᓂᕐᒧᑦ ᐊᓯᒥᓂᒃ 

ᓴᖅᑭᑎᑦᑎᖁᓪᓗᒋᑦ ᖃᓄᐃᓐᖏᑦᑎᐊᖅᑐᓂᒃ 

ᖁᕕᐊᓱᖕᓂᕐᒥᒡᓗ ᐃᓅᓯᖃᕐᓂᕐᒥᒃ. 

ᐱᓇᓱᐊᖅᐸᒃᐳᒍᑦ ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᐅᔪᑦ 

ᐊᑐᐃᓐᓇᖃᖁᓪᓗᒋᑦ ᖃᓄᑐᐃᓐᓇᖅ ᐃᑲᔫᑎᒃᓴᓂᒃ 

ᐱᔭᕆᐊᖃᖅᑕᖏᓐᓂᒃ ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᒃᓴᓄᑦ. 

ᐱᔾᔪᑎᒃᓴᑦ ᐊᔾᔨᒌᒍᓐᓇᓐᖏᑦᑐᑦ - ᐃᓛᓐᓂᒃᑯᑦ 

ᕿᒥᕐᕈᐊᒐᑦ, ᐃᓛᓐᓂᒃᑯᑦ ᑕᕐᕆᔮᒃᓴᑦ - ᐃᓛᓐᓂᒃᑯᑦ 

ᐊᔾᔨᒋᓐᖏᐊᕐᔪᒃᐸᐅᒃ - ᓲᕐᓗ ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᐅᑉ 

ᐊᑐᖃᑦᑕᖅᑕᖏᑦ ᑰᑯᓯᐅᑉ ᐳᕙᖏᓐᓂᒃ 

ᑕᑯᑎᑦᑎᓗᑎᒃ ᐋᓐᓂᕐᓇᕐᓂᖏᓐᓂᒃ ᐊᒃᑑᑎᔪᑦ 

ᑕᕝᕚᑭᑐᖃᑦᑕᕐᓂᕐᒧᑦ!  

 

ᓄᓇᓕᖕᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑭᒡᒐᖅᑐᐃᔩᑦ ᐱᓕᕆᐊᖃᕆᐊᓖᑦ ᐊᔾᔨᐅᖏᑦᑐᒥᒃ; 

ᑖᒃᑯᐊ ᐃᓕᓴᐃᔨᐅᕗᑦ, ᐅᖃᐅᔾᔪᐃᔨᐅᓪᓗᑎᒃ, 

ᐅᒃᐱᕆᔭᐅᓪᓗᑎᒡᓗ ᓄᓇᓕᖕᒥᐅᑦ. ᐱᓕᕆᐊᖏᑦ 

ᐱᒻᒪᕆᐅᖃᑕᐅᖕᒪᑕ ᐋᓐᓂᐊᖅᑐᓕᕆᓂᕐᒧᑦ 

ᓄᓇᕗᒻᒥ. ᐊᒃᓱᕈᕐᓇᖅᑐᒥᑦ ᓄᓇᒥ ᐊᓂᒍᕐᑎᓪᓗᒍ-

ᓄᓇᕐᔪᐊᒥ ᖃᓂᒪᓂᖅ , ᓄᓇᓕᖕᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᑦ 

ᐱᓕᕆᐊᒃᓴᖏᑦ ᐱᒻᒪᕆᐅᓕᖅᐸᓪᓕᐊᑐᐃᓐᓇᖅᐳᖅ.  

 

ᑕᑯᓐᓇᖅᑐᒍ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ, 

ᐱᓕᕆᐊᕆᔪᓐᓇᓚᐅᓐᖏᓇᑦᑎᒍ ᐱᑕᖃᓐᖏᑎᓪᓗᒋᑦ. 

ᐅᓄᖅᑐᑦ ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ 

ᐱᕕᒃᓴᖃᖅᐸᒃᐳᑦ ᐃᑲᔪᕐᓂᕐᒥᒃ ᐊᐅᓚᑦᑎᓂᕐᒧᑦ 

ᐱᔭᒃᓴᕆᔭᐅᔪᓂᒃ ᐋᓐᓂᐊᕕᓕᐊᕐᕕᖕᓂ, ᐊᓯᖏᓪᓗ 

ᐃᑲᔪᖅᑐᐃᓪᓗᑎᒃ ᐱᓕᕆᐊᖃᕐᓂᕐᒥᒃ 

ᐳᕙᒡᓗᖕᓇᖅᑐᒥᒃ ᓇᒧᓐᖓᕈᓘᔭᖅᑐᓂᒃ ᓄᓇᓕᖕᓂ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3134 

 

 

ᓲᕐᓗ ᐸᓐᓂᖅᑑᒥ, ᒥᑦᑎᒪᑕᓕᖕᒥ, ᓇᐅᔮᓂᓗ.  

 

ᐊᕐᕌᒍᑕᒫᑦ, ᒪᓂᒪᑎᑦᑎᕙᒃᐳᒍᑦ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕐᒥᒃ ᐊᕕᒃᓯᒪᓂᕐᓂᓘᓐᓃᑦ 

ᐊᔪᕈᓐᓃᖅᓴᕐᓂᕐᒧᑦ ᐱᓕᕆᖃᑎᒌᖕᓂᕐᓂᒃ 

ᐊᑕᖐᔪᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔾᔪᑕᐅᔪᓂᒃ. ᓂᕆᐅᒃᐳᖓ ᑕᑯᒃᑲᓐᓂᓛᕆᐊᒃᓴᖅ 

ᑲᑎᒪᓂᖕᒥᑦ ᕕᕝᕗᐊᕆ 2024-ᒥᑦ ᐃᖃᓗᖕᓂᑦ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᓄᓇᕗᒻᒥᐅᑦ 

ᐊᔭᐅᖅᑐᑲᓐᓂᕈᐊᖅᐸᒃᑲ ᑖᒃᑯᐊ ᓄᓇᓕᖕᒥ 

ᐋᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᔨᖁᑎᖏᓐᓂᒃ 

ᐃᑲᔪᖅᑐᐃᓗᑎᒃ, ᖃᓄᖅ ᖁᕝᕙᖅᑎᕇᓗᑎᒡᓘᓐᓃᑦ. 

ᑖᒃᑯᐊ ᑭᒡᒐᖅᑐᐃᔨᒋᔭᐅᔪᑦ 

ᑲᔪᓯᐊᓂᑦᑎᐊᖅᑑᓪᓗᐊᖅᐸᑕ 

ᐱᓐᖑᖅᑎᕆᑦᑎᐊᑑᓪᓗᐊᖅᐸᑕ ᐱᓕᕆᐊᕆᔭᖏᑦᑕ 

ᒥᒃᓵᓄᑦ ᐅᕙᒍᑦ ᑕᒪᑉᑕ ᓯᕗᒧᑦ ᓲᕐᓗ 

ᐊᐅᓪᓛᕐᓂᐊᕋᑉᑕ ᑕᐅᑐᑦᑕᒃᑯ, 

ᖃᐅᔨᒪᓂᖅᓴᐅᓕᕐᓗᑕ, 

ᑐᑭᓯᐅᒪᑐᕋᐅᑦᑎᐊᓂᕐᓗᓂᖅᓴᐅᓕᕐᓗᑕᓪᓗ, 

ᐅᒃᐱᕆᔭᐅᑦᑎᐊᓪᓗᑎᓪᓗ ᐋᓐᓂᐊᖅᑐᓕᕆᓂᐅᑉ 

ᒥᒃᓵᓄᑦ ᐅᖃᐅᓯᐅᔪᑦ ᐱᐅᓂᖅᓴᕐᒧᑦ ᑐᕌᕐᓂᐊᕋᑉᑕ 

ᖃᓄᐃᓪᓕᐹᓪᓕᕐᓗᑕᓪᓗ ᐋᓐᓂᐊᖅᑐᓕᕆᓂᖅ 

ᑕᐅᑐᒃᖢᒍ. ᒪ’ᓇ, ᐅᖃᖅᑎᑦᓯᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 

ᐸᐃᕆᕕᓕᕆᓂᕐᒧᓪᓗ ᒥᓂᔅᑕᖏᑦ ᑲᓇᑕᒥ 

ᐊᕕᒃᑐᖅᓯᒪᔪᓂᒃ ᑲᑎᒪᔪᑦ ᔪᓚᐃ 2023 

(ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᔪᓚᐃᖑᑎᓪᓗᒍ ᑕᒪᑐᒪᓂ ᐊᕐᕌᒍᒥ, 

ᐅᐱᒍᓱᓚᐅᖅᐳᖓ ᑐᓐᖓᓱᒃᑎᑕᐅᔪᓐᓇᓚᐅᕋᒪ 

ᑲᓇᑕᒥ, ᐊᕕᒃᑐᖅᓯᒪᔪᓂᒃ, ᐊᒻᒪ ᓄᓇᕘᒥ ᒥᓂᔅᑕᓂᒃ 

ᑲᒪᒋᔭᖃᖅᑐᓂᒃ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 

ᐸᐃᕆᕕᓕᕆᓂᕐᒧᓪᓗ ᐃᖃᓗᖕᓂ. 50-ᖑᓗᐊᖅᑐᑦ 

ᑲᑎᒪᔭᖅᑐᖅᓯᒪᔪᑦ ᑲᓇᑕᓕᒫᒥ ᑲᑎᓚᐅᖅᐳᑦ 

ᓄᓇᓕᐸᐅᔭᑦᑎᓐᓂ ᐅᖃᐅᓯᖃᖅᖢᑎᒃ 

ᐊᒥᓱᑲᓪᓚᖕᓂᒃ ᐱᒻᒪᕆᐅᔪᓂᒃ ᐱᔾᔪᑎᖃᖅᑐᓂᒃ 

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕕᓕᕆᓂᕐᒧᓪᓗ 

ᑲᓇᑕᒥ.  
 

ᐅᖃᖅᑏ, ᑕᐃᒪ ᑲᑎᒪᑎᑦᑎᓪᓗᑕ, 

ᓴᖅᑭᔮᖅᑎᑦᑎᔪᓐᓇᓚᐅᕋᑦᑕ ᓄᓇᕗᒻᒥ 

ᐸᕐᓇᒍᑕᐅᔪᒥᒃ ᐱᖃᓯᐅᔾᔨᓂᕐᒧᑦ ᐊᒻᒪᓗ 

ᐊᔾᔨᒌᒃᑎᑦᑎᓂᕐᒧᑦ, ᓯᕗᓪᓕᖅᐸᐅᓪᓗᓂ ᓄᓇᕗᒻᒧᑦ, 

ᐸᕐᓇᒍᑕᐅᔪᖅ ᐅᖃᐅᓯᕆᓛᖅᑕᕋ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᑕᕝᕙᓂ 

ᒪᓕᒐᓕᐅᕐᕕᖕᒥ.  
 

ᑲᑎᒪᓂᖅ ᐱᕕᖃᖅᑎᑦᑎᓚᐅᕆᕗᖅ 

ᑐᓴᖅᑎᑦᑎᓪᓗᑎᒃ ᐃᓚᖏᓐᓂᒃ ᓄᓇᕗᒻᒥ 

ᐊᓂᒍᖅᑎᓯᒪᔭᖏᓐᓂᒃ ᓇᓗᓇᐃᖅᓯᐅᔮᕐᔪᒃᑎᓪᓗᑕ 

ᐊᔾᔨᒋᔭᐅᓐᖏᑦᑐᓂᒃ 

ᐊᒃᓱᕈᕐᓇᖅᑐᖅᓯᐅᕈᑎᒋᓲᑦᑎᓐᓂᒃ, ᐱᓗᐊᖅᑐᒥᒃ 

ᓄᓇᓖᑦ ᐊᐅᓚᔪᓐᓇᐅᑎᖏᓐᓂᒃ 

ᐱᕙᓪᓕᐊᑎᑕᐅᔪᓂᒃ ᓴᖅᑭᑦᑎᔾᔪᑎᒃᓴᓂᒃ 

ᓚᐃᓴᓐᓯᖃᖅᑐᓂᒃ ᐸᐃᕆᕕᖕᓂ ᐃᓂᒃᓴᓂᒃ 

ᓄᓇᕘᓕᒫᒥ.  
 

ᐅᖃᖅᑏ, ᖁᔭᓕᓚᐅᖅᐳᖓ ᐱᕕᖃᖅᑎᑕᐅᓚᐅᕋᒪ 

ᓴᖅᑭᑦᑎᒋᐊᒃᓴᖅ ᑲᓇᑕᒥ ᐱᓕᕆᖃᑎᒋᕙᒃᑕᑦᑎᓐᓄᑦ, 

ᒥᓂᔅᑕ ᑲᕇᓇ ᒎᓪᑦ, ᒥᓂᔅᑕᕆᔭᐅᑎᓪᓗᒍ ᐃᓚᒌᓄᑦ, 

ᓄᑕᖅᑲᓄᑦ ᐊᒻᒪ ᐃᓄᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᑕᑯᑎᑦᑎᓪᓗᓂ 

ᐱᕕᒃᓴᕆᑎᑕᐅᔪᓂᒃ ᐊᑐᐃᓐᓇᐅᔪᓂᒃ 

ᐱᐅᓯᒋᐊᕈᑎᒃᓴᓂᒃ ᐸᐃᕆᕕᖕᓂ ᑲᓇᑕᒥ 

ᐃᓕᓐᓂᐊᕆᐅᖅᓴᕕᖕᓂᒃ ᐸᐃᕆᕕᖕᓂᓪᓗ 

ᑮᓇᐅᔭᖏᑦ ᐊᑐᖅᖢᒋᑦ.  
 

ᐃᓚᒋᔭᐅᓪᓗᑎᒃ ᐅᑯᓄᖓ, ᓄᓇᕗᑦ ᑲᓇᑕᒥᓪᓗ 

ᒐᕙᒪᐃᑦ ᐱᓕᕆᖃᑎᒌᓚᐅᖅᑐᑦ ᐃᓕᖅᑯᓯᓕᕆᓂᕐᒧᑦ 

ᐅᓐᓄᒃᑯᑦ ᓂᕿᓪᓚᑦᑖᖅᑕᖃᖅᖢᓂ, ᐱᐅᓯᑐᖃᕐᓂᒃ 

ᖃᐅᔨᒪᓂᖃᖅᑐᓂᒃ, ᓄᓇᓕᖕᓂᓐᖔᖅᑐᓂᒡᓗ 

ᖁᓐᖏᐊᖅᑎᑦᑎᔨᓂᒃ. ᑕᑯᑎᓚᐅᕐᒥᔭᕗᑦᑕᐅᖅ 

ᑲᑎᒪᔭᖅᑐᖅᓯᒪᔪᑦ ᐃᓚᖏᑦ ᓄᑖᖑᓛᑦ 

ᓄᑕᐅᓐᖏᓛᓪᓗ ᐱᔪᓐᓇᐅᑎᖃᖅᑐᑦ ᐸᐃᕆᕖᑦ 

ᐃᖃᓗᖕᓂ ᓇᓗᓇᐃᖅᓯᖁᓪᓗᒋᑦ ᐱᒻᒪᕆᐅᓂᖓᓂᒃ 

ᐃᓕᖅᑯᓯᕆᔭᐅᔪᒃᑯᑦ ᐊᒃᑐᐊᓂᓕᖕᓂᒃ 

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕕᓕᕆᓂᕐᒧᓪᓗ 

ᐱᓕᕆᐊᓄᑦ ᐊᒃᑐᐊᓂᓕᖕᓂᒃ ᐅᖃᐅᓯᑦᑎᓐᓄᑦ, 

ᐊᒻᒪᓗ ᓄᓇᒥᓐᖔᖅᑐᓂᒃ ᐋᖅᑭᒃᓯᒪᔪᓄᑦ. 
 

ᐅᖃᖅᑏ, ᑲᑎᓐᓂᖅ ᓄᓇᕗᒻᒥ ᐱᒻᒪᕆᐅᓚᐅᖅᐳᖅ 

ᐃᒪᐃᓐᓂᖓᓄᑦ, ᐱᕕᒃᓴᖃᖅᑎᑦᑎᓚᐅᕐᒪᑦ 

ᐱᓕᕆᖃᑎᒋᕙᒃᑕᑦᑎᓐᓂᒃ ᐊᑐᖅᓯᔪᓐᓇᕐᓂᕐᒥᒃ 

ᐃᓚᖏᓐᓂᒃ ᐆᒪᑎᒥᒃ ᑐᓐᖓᓇᕐᓂᕐᒥᒃ 

ᐋᖅᑭᒃᓱᐃᕙᓪᓕᐊᓂᕐᒥᓂᒃ ᐱᐅᓯᒋᐊᖅᑎᑦᑎᓂᕐᒥᒡᓗ 

ᐃᓅᖃᑎᒌᖕᓂᕐᒥᒃ ᐃᑲᔪᖅᑐᐃᔪᓂᒃ ᑲᔪᓰᓐᓇᖅᑐᒥᒃ 

ᑭᒡᒐᖅᑐᐃᓂᑦᑎᓐᓂᒃ ᐊᖏᒡᓕᒋᐊᖅᑎᑦᑎᓂᐊᕐᓗᓂ 

ᐱᕕᒃᓴᓂᒃ ᒪᓂᒪᑎᑕᐅᔪᓂᒃ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑕᒫᓂ ᐅᑭᐅᖅᑕᖅᑐᒥ 

ᐊᕕᒃᓯᒪᓂᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ) ᐅᖃᖅᑏ. 
 

>>ᐸᑦᑕᑐᖅᑐᑦ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3135 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

ᐅᖓᓯᒋᔭᒥ ᐃᖅᑲᓇᐃᔭᕐᓗᓂ ᐊᑐᐊᒐᖅ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐃᓕᓴᕆᒃᑲᓐᓂᕈᓐᓇᕋᕕᓐᖓ.  
 

(ᑐᓵᔨᑎᒍᑦ) ᐅᖃᖅᑏ, ᐃᖅᑲᓇᐃᔮᖃᕈᓐᓇᖅᑐᑦ 

ᖃᔅᓯᐊᕐᔪᖕᓂᒃ ᐊᕐᕌᒍᓂᒃ ᓈᔪᓂᒃ 

ᐊᓯᔾᔨᕐᔪᐊᖅᓯᒪᔪᒻᒪᕆᓕᕐᒪᑦ. ᐅᓪᓗᒥ 

ᐃᖅᑲᓇᐃᔮᖃᕈᓐᓇᖅᑐᑦ ᐊᒥᒐᕐᒪᑕ ᐊᔪᓐᖏᑦᑐᓂᒃ, 

ᐱᓗᐊᖅᑐᒥᒃ ᐃᖅᑲᓇᐃᔭᖅᑎᑦ ᐊᔪᓐᖏᑦᑎᐊᖅᑐᑦ 

ᐃᖅᑲᓇᐃᔮᒃᓴᓂᒃ. ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ 

ᐊᓯᔾᔩᓚᐅᕆᕗᖅ ᐃᓱᒪᒋᔭᐅᔪᒥᒃ ᐃᖅᑲᓇᐃᔭᕐᕕᖕᒥ 

ᐊᓯᔾᔨᖅᑐᒥᒃ ᐅᖓᓯᒋᔭᐅᔪᒦᓪᓗᑎᒃ ᐅᕝᕙᓘᓐᓃᑦ 

ᑲᑎᓐᖓᓪᓗᑎᒃ ᓴᕕᒐᐅᔭᕐᓂᒃ ᐃᖅᑲᓇᐃᔭᖅᑐᓂᒃ 

ᐊᒥᓱᓄᑦ ᐃᖅᑲᓇᐃᔭᖅᑎᑦᑎᔨᓄᑦ ᐊᒻᒪ 

ᐃᖅᑲᓇᐃᔭᖅᑎᓄᑦ, ᐃᓚᒋᔭᐅᓪᓗᑎᒃ ᑕᐃᒃᑯᐊ 

ᒐᕙᒪᒃᑯᓐᓄᑦ ᐊᐅᓚᑕᐅᔪᑦ. 
 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐱᒡᒍᓴᐅᔾᔪᐊᖃᑕᐅᕗᑦ, 

ᐊᓂᒍᐃᒐᔪᓐᖏᖦᖢᑎᒃ, ᐊᓯᖏᓐᓂᒃ ᐊᕕᒃᑐᖅᓯᒪᔪᓂ 

ᑲᓇᑕᒥ ᓄᑖᓂᒃ ᐃᖅᑲᓇᐃᔭᖅᑎᑖᕋᓱᒃᖢᑎᒃ 

ᐃᖅᑲᓇᐃᔮᒃᓴᓂᒃ ᐃᓐᓄᒃᑕᐅᔭᕆᐊᓕᖕᓂᒃ. ᑕᒪᓐᓇ 

ᓴᖅᑭᑎᑦᑎᓯᒪᕗᖅ ᐊᖏᒡᓕᒋᐊᖅᓯᒪᔪᒥᒃ ᐊᑐᕐᓂᕐᒥᒃ 

ᑳᓐᑐᓛᒃᑰᖅᓯᒪᔪᓂᒃ ᐱᔨᑦᑎᕋᖅᑎᒋᔭᐅᕙᒃᑐᓂᒃ, 

ᑕᒪᓐᓇᓗ ᓴᖅᑭᑎᑦᑎᕙᒃᖢᓂ ᐊᖏᒡᓕᒋᐊᖅᓯᒪᔪᓂᒃ 

ᐊᑭᓕᖅᓱᕆᐊᖃᓕᖅᑐᓂᒃ, ᐱᐅᓐᖏᑦᑐᓂᒃ 

ᖃᓄᐃᓕᖓᓕᕐᓂᕆᔭᐅᔪᓂᒃ, ᒥᑭᒡᓕᒋᐊᖅᑎᑦᑎᓪᓗᓂᓗ 

ᐃᖅᑲᓇᐃᔭᖅᑏᑦ ᐃᒃᐱᒋᔭᖃᑦᑎᐊᕐᓂᖏᓐᓂᒃ. ᑕᒪᓐᓇ 

ᑲᒪᒋᔭᐅᖁᓪᓗᒍ, ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᕗᑦ 

ᐅᖓᓯᒋᔭᐅᔪᒦᑦᑐᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐊᑐᐊᒐᕐᒥᒃ.  
 

ᐅᖃᖅᑏ, ᐅᖓᓯᒃᑐᒦᑦᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐊᑐᐊᒐᖅ ᑐᕌᖓᖕᒪᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᐃᖅᑲᓇᐃᔭᖅᑎᑖᑲᐃᓐᓇᖃᑦᑕᕈᓐᓇᖁᓪᓗᒋᑦ 

ᐊᒥᓲᓐᖏᑦᑐᓂᒃ ᐃᖅᑲᓇᐃᔭᖅᑎᑦᑎᓗᑎᒃ, 

ᖃᐅᔨᒪᔪᒻᒪᕆᐅᔪᓂᒃ. ᐊᔪᓐᖏᑎᑕᐅᔪᓄᑦ 

ᒪᓕᒃᑕᐅᒋᐊᓕᑦ ᒪᓕᒃᑕᐅᔭᕆᐊᖃᖅᐳᑦ 

ᐃᖅᑲᓇᐃᔮᒃᓴᖅ ᐃᓐᓄᒃᑕᐅᓚᐅᓐᖏᓐᓂᖓᓂᒃ 

ᐅᖓᓯᒋᔭᐅᔪᒦᓪᓗᓂ, ᐊᒻᒪ ᐃᖅᑲᓇᐃᔭᖅᑎᑦ 

ᐊᑐᐃᓐᓇᕈᖅᑎᑕᐅᑐᐃᓐᓇᕐᓗᑎᒃ 

ᐃᓱᓕᕝᕕᒃᓴᖃᖅᑐᒥᒃ ᐃᖅᑲᓇᐃᔮᒃᓴᒥᒃ. 

ᓵᑕᐅᔪᓐᓇᕐᓂᕐᒧᑦ ᐆᒃᑐᕋᐅᑎᑦ 

ᐋᖅᑭᒃᑕᐅᓯᒪᓂᐊᖅᑐᑦ ᐱᖁᓪᓗᒍ ᑖᓐᓇ 

ᐊᑐᓚᐅᑲᖕᓂᖅ ᐱᕕᖃᖅᑎᑦᑎᓗᓂ ᒐᕙᒪᒥᒃ 

ᓈᒻᒪᒃᓯᓕᕐᓗᒋᑦ ᐊᐅᓚᑦᑎᔾᔪᑎᓄᑦ ᐱᔭᕆᐊᓕᑦ 

ᐃᑲᔪᖅᓱᐃᓗᓂᓗ ᐃᖅᑲᓇᐃᔭᖅᑎᑦ 

ᐱᓕᕆᑦᑎᐊᕈᓐᓇᕐᓂᖏᓐᓂᒃ 

ᖃᓄᐃᓐᖏᑦᑎᐊᕈᓐᓇᕐᓂᖏᓐᓂᒡᓗ. 
 

ᐅᖃᖅᑏ, ᕿᓂᕐᓂᖅ ᐅᖓᓯᒃᑐᒥᒃ ᐃᖅᑲᓇᐃᔭᕐᓂᕐᒧᑦ 

ᐱᕕᒃᓴᓂᒃ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ 

ᐱᔨᑦᑎᕋᕐᓂᕐᒥᒃ ᐊᔪᕐᓇᖅᑐᖅ ᐊᒃᓱᕈᕐᓇᖅᖢᓂᓗ 

ᐱᔭᕆᐊᖃᕐᓂᖅ ᓇᓕᒧᒌᒃᑎᑦᑎᓂᕐᒥᒃ 

ᓯᕗᓪᓕᐅᔾᔭᐅᔭᕆᐊᓕᖕᓂᒃ ᐱᔪᒪᔭᖏᓐᓂᒡᓗ. 

ᐱᓕᕆᐊᖃᕆᐊᖃᖅᑐᒍᑦ ᓄᑖᓂᒃ ᐊᑐᐊᒐᕐᓂᒃ 

ᐱᓕᕆᔾᔪᓯᕐᓂᓪᓗ ᑭᐅᔾᔪᑎᖃᕐᓂᕐᒥᒃ 

ᐃᖅᑲᓇᐃᔮᖃᕈᓐᓇᖅᑐᓂᒃ. ᖃᓄᖅᑑᕐᓂᒃᑯᑦ 

ᑲᔪᓯᑎᑦᑎᔪᓐᓇᕋᑦᑕ ᐊᑑᑎᖃᑦᑎᐊᖅᑐᒥᒃ ᒐᕙᒪᒃᑯᑦ 

ᐊᐅᓚᑕᖏᓐᓂᒃ ᐊᒻᒪᓗ ᒪᑭᑕᔪᓐᓇᑦᑎᐊᓕᕐᓗᑎᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  
 

ᐊᖓᔪᖅᑳᑉ ᐅᖃᐅᓯᖓ 268 - 6(2): ᓄᓇᕗᒥ 

ᐊᒻᒪᓗ ᑭᕙᓪᓕᕐᒥ ᐃᖅᑲᓇᐃᔮᓂᒃ ᐊᒻᒪᓗ 

ᓇᒻᒥᓂᖃᖅᑐᓂᒃ ᓴᖅᑭᔮᖅᑎᑦᑎᓂᖏᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᑐᓴᐅᒪᖃᑎᒋᔪᒪᓪᓗᒋᑦ 

ᑖᒃᑯᐊ ᑲᑎᒪᔨᐅᖃᑎᒃᑲ ᒪᕐᕉᒃ ᐱᒻᒪᕆᖕᓂᒃ 

ᐱᓕᕆᔪᓐᓇᓚᐅᕋᑦᑕ ᑖᓐᓇ ᓄᓇᕗᒻᒥ 

ᐃᖅᑲᓇᐃᔮᓂᓪᓗ ᓇᖕᒥᓂᖃᖅᑐᓂᓪᓗ 

ᓴᖅᑭᔮᖅᑎᑦᑎᓂᖅ ᐊᒻᒪᓗ ᑭᕙᓪᓕᕐᒥ ᐃᖅᑲᓇᐃᔮᑦ 

ᐊᒻᒪᓗ ᓇᖕᒥᓂᖃᖅᑐᓂᒃ ᓴᖅᑭᔮᖅᑎᑦᑎᓂᖅ.  
 

(ᑐᓵᔨᑎᒍᑦ) ᓄᓇᕗᒻᒥ ᐃᖅᑲᓇᐃᔮᓂᒃ 

ᑕᑯᒃᓴᐅᑎᑦᑎᓂᖅ ᐊᑐᖅᑕᐅᓚᐅᖅᐳᖅ ᐃᖃᓗᖕᓂᑦ 

ᓯᑎᐱᕆ 19-ᒥᒃ 21- ᒧᑦ, ᐱᔾᔪᑎᖃᖅᖢᓂ 

"ᖁᕕᐊᓲᑎᖃᕐᓂᖅ ᐊᓐᓇᒍᓐᓇᕐᓂᕐᒥᒃ", 

ᑕᑯᒃᓴᐅᑎᑦᑎᓪᓗᓂ ᐱᕈᖅᐸᓪᓕᐊᓂᕐᒥᒃ ᐊᒻᒪᓗ 

ᐅᑎᖅᑎᑦᑎᓂᕐᒥᒃ ᓄᓇᕘᑉ 

ᑮᓇᐅᔭᓕᐅᕈᓐᓇᕐᓂᖓᓂᒃ ᑭᖑᓂᐊᒍᑦ-

ᐱᕈᖅᐸᓪᓕᐊᓂᖓᓂ. ᑕᒪᑐᒪᓂ ᐊᕐᕌᒍᒥ 

ᐱᓕᕆᑎᑦᑎᑎᓪᓗᒋᑦ 400 ᖃᓂᒋᔮᓂ 

ᐃᓚᐅᔪᖃᓚᐅᖅᐳᖅ, 104-ᓂᒃ ᑕᑯᒃᓴᐅᑎᑦᑎᔪᓂᒃ, 

ᐊᒻᒪ 17-ᓂᒃ ᓴᓇᓐᖑᐊᖅᑎᑦ ᐃᓂᖏᓐᓂᒃ 

ᓄᓇᕘᓕᒫᒥᓐᖔᖅᑐᓂᒃ.  
 

2023-ᒥ ᑭᕙᓪᓕᕐᒥ ᑕᑯᒃᓴᐅᑎᑦᑎᓂᖅ 

ᐱᓕᕆᐊᖑᓚᐅᖅᐳᖅ ᑲᖏᖅᖠᓂᕐᒥ ᓯᑎᐱᕆ 25-ᒥ 

27-ᒧᑦ. ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᓂᐊᖅᑐᖅ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3136 

 

 

"ᖁᕕᐊᓲᑎᖃᕐᓂᖅ ᐊᕐᓇᓂᒃ ᓇᖕᒥᓂᖃᕐᓂᕐᒥᒃ". 

ᖁᕕᐊᓱᓚᐅᖅᐳᖓ ᑕᑯᒐᒪ ᐃᓗᓕᓪᓗᐊᑕᖏᑦ 

ᑕᑯᒃᓴᐅᑎᑦᑎᓂᕐᒥᒃ ᐋᖅᑭᒋᐊᖅᑕᐅᓚᐅᕐᒪᑕ 

ᐊᕐᓇᓄᑦ ᓯᕗᓕᖅᑎᐅᔪᓄᑦ, ᐱᖃᓯᐅᑎᓪᓗᒍ 

ᐅᖃᖅᑎ ᓂᑭ  

ᑯᒪᒃᓯᐅᑎᒃᓴᖅ. ᑯᒪᒃᓯᐅᑎᒃᓴᑦ ᐸᐅᒃᑑᑎᑦ 2023-ᒥ 

ᐊᕐᓇᐅᕗᖅ ᐊᕐᕌᒍᒥ ᐊᒻᒪ ᑐᑭᒧᐊᒃᑎᑦᑎᔨᒻᒪᕆᒃ 

ᑐᓐᖓᓱᒋᑦ ᑎᒥᖁᑖᓂ, ᐱᔨᑦᑎᕋᖅᑎᓪᓗᐊᑕᐅᓪᓗᓂ 

ᐃᑲᔪᖃᑦᑕᖅᑐᖅ ᐃᓄᐃᑦ ᓅᑉᐸᓪᓕᐊᑎᓪᓗᒋᑦ 

ᓄᓇᓕᐸᐅᔭᕐᒥ.  

 

ᑭᕙᓪᓕᕐᒥ ᑕᑯᒃᓴᐅᑎᑦᑎᓂᖅ 

ᑲᔪᓯᑦᑎᐊᕐᓂᖃᓚᐅᖅᑐᖅ, 240-ᓂᒃ 

ᐊᑎᓕᐅᖅᓯᒪᔪᓂᒃ ᑲᑎᒪᔭᖅᑐᖅᑐᖃᖅᑐᓂᒃ, 51 

ᑕᑯᒃᓴᐅᑎᑦᑎᔪᑦ, 23-ᐅᓪᓗᑎᒃ ᑎᑎᖅᑐᒐᖅᑏᑦ, 5-

ᖑᔪᑦ ᑕᑯᕋᓐᓈᑎᑦᑎᔪᑦ, ᐊᒻᒪᓗ ᖁᓕᐅᔪᑦ 

ᐃᓚᐅᖃᑕᐅᓚᐅᖅᑐᑦ ᑭᕙᓪᓕᕐᒥ 

ᓇᖕᒥᓂᖃᖅᑎᐅᓂᕐᒧᑦ.  

 

ᐅᖃᖅᑏ, ᐱᕕᖃᕐᓂᓐᓂ ᖁᔭᓐᓇᒦᕈᒪᒻᒥᔭᕋ 

ᓯᕗᓕᖅᑎ ᒥᓂᔅᑕᐅᖃᑎᒃᑲᓗ ᐅᐸᑦᓯᒪᓚᐅᕐᖓᑕ 

ᑕᒪᒃᑮᓐᓄᑦ ᓴᖅᑭᔮᖅᑎᑦᓯᔪᓄᑦ ᐃᑲᔪᖅᓱᐃᓪᓗᑎᒃ 

ᓄᓇᕗᒻᒥ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ 

ᓄᓇᓕᓐᓂᓗ ᓇᒻᒥᓂᖃᖅᑎᐅᔪᓂᒃ ᓄᓇᕗᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᓴᖅᑭᔮᖅᑎᑦᑎᓚᐅᖅᑐᐃᑦ ᐊᒃᓱᒻᒪᕆᐊᓗᒃ 

ᐱᒻᒪᕆᐅᖃᑦᑕᕐᒪᑕ ᓇᖕᒥᓂᓕᓐᓄᑦ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ, ᓄᓇᓕᖁᑎᑦᑎᓄᓪᓗ 

ᑲᑎᒍᓐᓇᕋᐃᒐᒥ, ᐃᓕᓐᓂᐊᖃᑎᒌᓯᓐᓈᖅᑐᑎᒃ 

ᑖᒃᑯᐊ ᐱᕙᓪᓕᐊᓂᕐᒧᑦ ᑐᕌᖓᔪᓂᒃ ᐊᒻᒪᓗ 

ᓴᖅᑭᔮᖅᑎᑦᑎᔨᐅᓐᓇᖃᑦᑕᕐᒪᑕ ᖃᓄᖅ 

ᓴᓐᖏᑎᒋᒻᒪᑕᑭᐊᖅ ᑖᒃᑯᐊ ᓇᖕᒥᓂᖃᖅᑐᐃᑦ 

ᑕᕝᕙᓂ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, 

ᒥᔅ ᖁᐊᓴ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 358 - 6(2): 

ᑲᔪᓯᑦᑎᐊᖅᑐᖅ ᐊᕐᕙᒐᓱᓐᓂᖅ ᐃᒡᓗᓕᖕᒥ 

(ᖁᐊᓴ)  

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᑉᐳᖓ ᐅᐱᒋᔪᒪᓪᓗᒋᑦ ᐃᒡᓗᓕᖕᒥᐅᑦ ᐊᐅᔭᖅ 

ᐋᒌᓯᐅᑎᓪᓗᒍ ᐊᕐᕙᒐᓱᓚᐅᕐᒪᑕ, ᐊᒡᕙᒃᑕᖓᓪᓗ 

47-ᓂᒃ ᐃᓯᒐᓂᒃ ᑕᑭᓂᖃᖅᖢᓂ. ᑖᒃᑯᐊ 

ᒪᒃᑯᒃᑑᓚᐅᕐᒪᑕ ᐊᒡᕙᒐᓱᒃᑎᐅᔪᐃᑦ.  

ᖁᕕᐊᒋᑦᑎᐊᖅᐸᒃᑲ ᐃᓕᓐᓂᐊᖅᐸᓪᓕᐊᑐᐃᓐᓇᕐᒪᑕ 

ᖃᓄᖅ ᐊᖑᓇᓱᒋᐊᖃᕐᓂᕐᒥᒃ ᑕᒪᒃᑯᓂᖓ 

ᐊᖏᔪᕐᔪᐊᓂᒃ ᐊᕐᕕᖕᓂᒃ.  

 

ᑖᓐᓇᐅᒐᓗᐊᕐᒪᑦ ᐊᒻᒪ ᐊᐅᔭᖅ ᓱᓕ ᒪᒃᑯᒃᑐᑦ 

ᐊᕐᓇᐃᑦ, ᐊᖑᑏᑦ, ᕿᓚᓗᒐᕆᐅᓵᖅᑐᑦ 

ᐅᐱᒋᑦᑎᐊᖅᐸᒃᑲ ᐊᔪᕈᕐᓃᖅᐸᓪᓕᐊᓂᖏᓐᓄᑦᑕᐅᖅ 

ᐅᐱᒋᔪᒪᓪᓗᒋᑦ ᐱᔭᕆᐅᖅᑐᑦ ᑕᐃᒃᑯᐊ ᐃᒡᓗᓕᖕᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 359 - 6(2): 

ᒥᓂᔅᑕᐅᑉ ᒪᒥᐊᓐᓂᖓ ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᔪᓄᑦ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐅᖃᐅᓯᖃᕈᒪᖅᑲᐅᔪᖓ ᐱᒻᒪᕆᐅᓂᕆᔭᖓᓂᒃ 

ᑕᐃᒃᑯᐊ ᑲᐱᔭᐅᖃᑦᑕᓂᕐᒧᑦ 

ᓄᕙᑦᑕᐃᓕᒪᔾᔪᑎᒃᓴᓄᑦ.  

 

ᑭᓯᐊᓂ, ᐅᖃᖅᑏ, ᐱᔾᔪᑎᒋᓪᓗᒍ ᒫᒡᒍᓚ ᓇᑲᓱᒃ, 

ᒥᓂᔅᑕᖓᑦ ᐃᓄᓕᕆᔨᒃᑯᓐᓄᑦ, ᒪᒥᐊᖅᑲᐅᒻᒪᑦ 

ᑕᐃᒃᑯᓄᖓ ᐊᒃᑐᖅᑕᐅᓯᒪᔪᓄᑦ ᑐᐊᕕᕐᓇᓕᖅᑎᓪᓗᒍ 

ᑕᒪᓐᓇ ᐸᖅᑭᔭᐅᔪᓂᒃ ᐱᓗᐊᓐᖑᐊᕆᔭᐅᕙᒃᑐᓄᑦ  

ᕿᒥᕐᕈᓇᖃᑦᑕᖅᓯᒪᒐᑦᑎᒍ ᑕᖅᑮᑦ ᐊᒥᓲᓐᖏᑦᑐᑦ 

ᐊᓂᒍᖅᑐᑦ, ᒫᓐᓇᐅᓂᖓᓂᒃ ᐱᕕᖃᕐᓂᓐᓂ, 

ᖁᔭᓐᓇᒦᕈᒪᓪᓗᖓ ᒥᓂᔅᑕ ᓇᑲᓱᒃ ᒪᒥᐊᓐᓂᖓ 

ᐱᓪᓗᒍ. 

 

ᖃᐅᔨᒪᔪᖓ ᐅᓄᖅᑐᐊᓗᐃᑦ ᓄᓇᕗᒻᒥᐅᑕᐅᔪᐃᑦ 

ᐊᒃᑐᖅᑕᐅᓪᓚᕆᓐᓂᐊᖅᑐᑦ ᑖᒃᑯᐊ ᐅᖃᐅᓯᕆᔭᓄᑦ. 

ᖃᐅᔨᒪᔪᒍᓪᓗ ᒪᒥᓴᓕᖃᑦᑕᕐᒪᑕ 

ᒪᒥᐊᕝᕕᐅᓚᐅᖅᖢᑎᒃ ᑎᒍᓯᓪᓗᑎᓪᓗ, ᐄ, ᑕᐃᒪᓐᓇ 

ᐱᓂᐊᕐᓂᕆᓚᐅᖅᑕᖏᓐᓄᑦ, ᖁᔭᓐᓇᒦᑦᑎᐊᖅᐸᒋᑦ 

ᐊᒃᓱᐊᓗᒃ ᐊᖏᔪᐊᓗᒻᒥᒃ ᒪᒥᐊᕋᑖᕋᕕᑦ, ᒥᓂᔅᑕ 

ᓇᑲᓱᒃ. ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

ᒧᒥᕕᔾᔪᐊᕐᓂᖅᑕᖃᓛᕐᓂᖏᑦ ᒥᑦᑎᒪᑕᓕᒻᒥ 

(ᓄᑕᕋᖅ)  

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑎᖅᑐᐊᓐᓅᖕᒥᒐᑦᑕ ᑲᑎᒪᓂᕐᒧᑦ ᐊᒻᒪ 

ᐃᒃᐱᒋᑦᑎᐊᖅᐸᕋ ᔮᓂᑦ ᐊᒻᒪ ᖁᔭᓐᓇᒦᖅᖢᒍ 

ᒫᒡᒍᓚ.  

 

ᐅᖃᕈᒪᔪᖓᓕ ᒥᑦᑎᒪᑕᓕᖕᒥ ᑐᓴᖅᑎᑦᑎᔪᒪᓪᓗᖓᓗ 

ᒧᒥᕕᒡᔪᐊᕐᓂᖅᑕᖃᓛᕐᒪᑦ ᒥᑦᑎᒪᑕᓕᖕᒥ 

ᐃᐳᕈᓕᖅᐸᑦ ᕿᒧᒃᓯᐅᕐᔪᐊᖅᑐᑦ ᑎᑭᑉᐸᑕ ᐊᒻᒪ 

ᕼᐋᑭᕕᒡᔪᐊᕆᐊᖅᑐᓕᖅᐸᑕ. ᑖᒃᑯᐊ 

ᐃᓕᓴᕆᔪᒪᒐᒃᑭᑦ ᐱᓕᕆᒻᒪᕆᖃᑦᑕᖅᑐᑦ ᓄᓇᑦᑎᓐᓂ 

ᒧᒥᕕᒡᔪᐊᕐᓂᕐᒧᑦ ᐋᖅᑭᒃᓱᐃᖃᑦᑕᖅᑐᑦ ᐃᓚᐃᔾᔭ 

ᐊᒻᒪ ᓲᐱ ᓇᓱᒃ. ᑮᓇᐅᔭᕐᒥᒃ ᐱᕈᖅᓰᖕᒪᑎᒃ 

ᑕᐃᒪᓐᖓᑦ ᓵᓚᒃᓴᐅᓯᐊᒃᓴᓂᒃ. ᒫᓐᓇᓗ 

ᐱᒋᐊᓚᐅᖅᖢᑎᒃ ᓯᕙᑖᕐᕕᑕᒫᖅ ᐃᓚᒌᑦ 

ᐱᕈᖅᓴᐃᖃᑦᑕᕐᒪᑕ ᑮᓇᐅᔭᕐᒥᒃ ᐃᐳᕉᓕᖅᐸᑦ 

ᐱᓐᖑᐊᕈᑕᐅᓛᖅᑐᒥᒃ. ᐃᓚᒌᑦ ᐃᓚᐃᔾᔭᓗ ᓲᐱᓗ 

ᐃᓚᒌᓪᓗ ᐱᓕᕆᖦᖤᖅᐳᑦ ᐅᐱᒋᑦᑎᐊᖦᖤᖅᐸᒃᑲ 

ᓄᓇᓕᖕᓄᑦ ᐱᕚᓪᓕᕈᑎᒋᔭᐅᖃᑦᑕᕐᒪᑦ ᑕᒪᓐᓇ 

ᒧᒥᕕᒡᔪᐊᕐᓂᖅ.  

 

ᐊᒻᒪ, ᑐᓐᖓᓱᑎᒃᑎᔪᒪᓪᓗᖓ ᓄᓇᕗᒻᒥᐅᓄᑦ ᐊᒻᒪ 

ᑖᒃᑯᐊ ᑲᑎᒪᔨᐅᖃᑎᒃᑲ.  

ᐱᓕᒻᒪᒃᓴᖃᑦᑕᖅᐸᓪᓕᐊᓕᕆᑦᑎ ᐃᓯᒐᐅᔭᖅᑖᕐᓗᓯᓗ 

ᒧᒥᕕᒡᔪᐊᕆᐊᖅᑐᓛᕋᔅᓯ.  

 

>>ᐃᒡᓚᖅᑐᑦ 

 

ᑖᔅᓱᒥᖓ ᐅᖃᕈᒪᕋᑖᖅᑐᖓ, ᐊᒻᒪ, ᓄᓇᖅᑲᑎᒃᑲ 

ᑭᒡᒐᖅᑐᖅᑕᒃᑲ ᑐᓐᖓᓱᖃᑦᑕᕐᓕᑦ ᑕᕝᕗᖓ 

ᐃᒡᓗᕐᔪᐊᒧᑦ ᖃᐃᔪᒪᔭᕌᖓᑕ, ᐅᖃᖅᑎᑦᑎᔩ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ.  

ᐃᓄᓕᒫᓄᑦ ᐊᑦᑕᕐᓇᔾᔭᐃᖅᓯᒪᓂᖅ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓐᖓᓱᑎᒃᑎᔪᒪᔪᖓ ᒪᓕᒐᓕᐅᖅᑎᐅᖃᑎᓐᓂᒃ 

ᑕᕝᕙᓃᕋᑖᖅᑐᓂᒃ ᒪᓕᒐᓕᐅᕐᕕᐅᑉ ᐊᑖᓃᑦᑐᖅ 

ᑖᒃᑯᐊᓗ ᖁᓐᖏᐊᖅᑐᑦ ᑐᓐᖓᓱᒃᑎᑉᐸᒃᑲ.  

 

ᐅᐱᒋᔪᒪᔭᕋ ᑕᐃᒃᑯᐊ ᐃᖃᓗᒃᑑᑦᑎᐊᕐᒥᐅᑦ 

ᒪᓕᒐᓕᐅᖅᑎ ᓄᑕᕋᖅᑖᓵᕐᒪᑦ, ᓄᑕᕋᖅᑖᓵᖅᖢᓂᓗ 

ᒥᓂᔅᑕᐅᔪᖅ ᐃᓛᒃ ᖁᕕᐊᓇᖅᑐᖅ 

ᓯᓂᑦᑎᐊᕐᓇᖏᑦᑐᓪᓛᓘᖕᒪᑦ 

ᕿᑐᕐᖓᖅᑖᕋᑖᕐᓂᑰᓪᓗᓂ.  

 

ᐅᖃᖅᑏ ᓂᑯᕕᒃᐳᖓ ᐅᓪᓗᒥ ᑕᒪᒃᑯᓂᖓ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᖃᓗᖕᓂ. ᐅᖃᖅᑏ, 

ᐃᓱᒫᓘᑎᑕᖃᕐᒪᑦ ᐊᑦᑕᕐᓇᔾᔭᐃᖅᓯᒪᔭᕆᐊᖃᕐᓂᖏᑦ 

ᐃᓄᐃᑦ ᓄᓇᓕᐸᐅᔭᒥ ᐊᐅᔭᒃᑯᑦ ᑖᒃᑯᐊ ᑎᑎᕋᕐᕕᒐ 

ᐅᖄᓚᕕᐅᖃᑦᑕᓚᐅᖅᑐᖅ ᐅᓄᖅᑐᓂᒃ 

ᓂᕈᐊᖅᑎᒋᔭᓐᓂᒃ ᐱᔾᔪᑎᒋᓪᓗᒍ 

ᐊᑦᑕᕐᓇᒃᓯᕙᓪᓕᐊᑐᐃᓐᓇᓕᕐᒪᑦ ᓄᓇᓕᖅᐸᐅᔭᖅ, 

ᐱᓗᐊᖅᑐᒥᒃ ᑕᐃᒃᑯᐊ ᑕᐅᕙᓂ ᐱᐊᑖᕐᕕᖕᒥ 

ᐅᐊᐃᓂᑖᕐᕕᖕᒥᓗ.   

 

ᐅᖃᖅᑏ, ᑕᒪᒃᑯᐊ 

ᖃᓄᐃᓕᐅᕈᓘᔭᖃᑦᑕᓚᐅᖅᓯᒪᖕᒪᑕ 

ᓂᕈᐊᖅᑎᒋᓯᒪᔭᒃᑲ, ᑕᐅᕗᖓ ᐱᓱᒋᐊᒃᓴᕐᓘᓐᓃᑦ 

ᑲᑉᐱᐊᓱᖃᑦᑕᓕᓚᐅᕐᒪᑕ. ᐊᑦᑕᕐᓇᖅᑐᐊᓘᓕᕐᒪᑦ 

ᑲᑉᐱᐊᓇᖅᑐᐊᓘᓕᕐᒪᑕ ᑕᐅᕙᓂ ᐋᖓᔮᖅᑐᑦ 

ᐅᓄᖅᑑᓪᓗᑎᒃ ᑕᐃᑲᓂ. 

 

ᐅᖃᖅᑏ, ᑐᓴᓚᐅᕐᒥᒐᑦᑕ ᑐᓴᕈᒥᓇᖏᑦᑐᓂᒃ 

ᑕᐃᒃᑯᐊ ᑕᑯᖃᑦᑕᖅᓯᒪᔪᑦ ᐋᖓᔮᖅᑐᓂᒃ 

ᑕᐅᑐᖃᑦᑕᖅᖢᑎᒃ ᑕᖅᑲᒃᑯᐊ ᓇᔪᒐᖏᓐᓂᒃ ᓲᕐᓗ 

ᐳᐃᔾᔪᕌᕐᕕᖕᒥ. ᑕᐃᒃᑯᐊ ᐅᐸᒍᒪᖃᑦᑕᖅᑐᑦ 

ᐃᓚᒌᑯᓗᐃᑦ 

ᑕᒪᒃᑯᓄᖓ ᑭᒃᑯᓕᒫᓄᑦ ᐅᐸᒃᑕᐅᕖᑦ 

ᐊᑦᑕᕐᓇᖏᑦᑑᔭᕆᐊᖃᕐᒪᑕ, ᐊᑦᑕᕐᓇᖏᑦᑑᓗᑎᒡᓗ 

ᐃᒃᐱᒋᔭᐅᔭᕆᐊᖃᖅᖢᑎᒃ.  

 

ᖁᔭᓐᓇᒦᖅᐸᕋ ᒥᓂᔅᑕ ᓄᓇᕗᒻᒧᑦ ᒥᓂᔅᑕᕆᔭᐅᔪᖅ 

ᐃᒥᐊᓗᖕᒧᓪᓗ ᓱᕐᕋᖕᓇᖅᑐᓄᓪᓗ ᑕᒪᒃᑯᐊ, ᑕᐃᒪᓐᓇ 

ᖁᔭᒋᕙᕋ ᐱᐊᑖᕐᕕᒃ ᑕᐃᓐᓇ ᑲᒪᒋᓯᒪᖕᒪᒍ 

ᐊᒻᒪᓗᑦᑕᐅᖅ ᑖᒃᑯᐊ ᐅᑭᐊᒃᓵᒃᑯᑦ ᑲᑎᒪᑎᓪᓗᑕ 

ᐊᐱᖅᓲᑎᒋᖃᑦᑕᕐᓂᐊᕋᒃᑭᑦ. 

 

ᐅᖃᖅᑏ, ᐅᖃᖅᓯᒪᒐᒪ ᐅᓄᖅᑐᐃᖅᓱᖅᖢᖓ 

ᐅᖃᖃᑦᑕᖅᓯᒪᒐᒪ. ᑕᖅᑲᒃᑯᐊ ᐋᖓᔮᖅᑎᓪᓗᒋᑦ 

ᓴᖅᑭᔮᖃᑦᑕᖅᑐᑦ ᐅᓄᖅᑐᐊᓘᖃᑦᑕᓕᕐᒪᑕ 

ᑕᑯᒃᓴᐅᔪᑦ ᐋᖓᔮᖅᑐᑦ. 

ᐅᐸᓗᖓᐃᔭᐅᑎᖃᓕᕆᐊᖃᕋᑦᑕ ᐱᐅᓯᒋᐊᕐᓂᐊᕐᒪᑕ 

ᐊᑦᑕᕐᓇᕈᓐᓃᕐᓗᑎᒃ. ᐊᑦᑕᕐᓇᖏᑦᑐᒦᓐᓂᐊᕐᒪᑕ 

ᑕᐃᒃᑯᐊ ᐃᓱᒪᖏᒃᑎᒍᓪᓗ 

ᐊᔪᓕᕈᑎᖃᖃᑦᑕᖅᓯᒪᔪᓪᓗ ᐱᓪᓗᒋᑦ.  

 

ᐅᖃᖅᑏ, ᐃᓕᓴᖅᓯᔪᒪᓪᓗᖓ ᖁᔭᓐᓇᒦᕈᒪᓪᓗᒍ 

ᒥᓂᔅᑕᖓ ᒪᓕᒐᓕᕆᔨᒃᑯᑦ ᑕᐃᒃᑯᓂᖓ 

ᐊᖓᔪᖅᑳᖃᐅᑎᖏᑦ ᑖᒃᑯᐊ ᐸᓖᓯᒃᑯᓐᓂᒃ 

ᐊᖓᔪᖅᑲᐅᑏᑦ ᐃᖃᓗᖕᓂ ᒪᓕᒐᓕᖅᑎᓂᒃ 

ᑲᑎᒪᖁᓪᓗᒋᑦ ᑕᖅᑲᒃᑯᐊ 

ᐊᑦᑕᕐᓇᖏᑦᑐᒦᓐᓂᖅᓴᐅᖁᓪᓗᒋᑦ ᐃᖃᓗᖕᓂ.  

 

ᐅᖃᖅᑎ, ᐅᖃᐅᓯᔅᓴᒃᑲ ᐱᔭᕇᓕᕋᓗᐊᖅᑕᒃᑲ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ, 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ ᐱᔭᕇᖁᓪᓗᒋᑦ 

ᐅᖃᐅᓯᒃᓴᕆᔭᖏᑦ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᖏᒻᒪᑦ. ᐊᑏ ᒥᔅᑕ ᓚᐃᑦᓯᑑᓐ 

ᑲᔪᓯᑐᐃᓐᓇᕆᑦ ᐅᖃᐅᓯᕆᔭᕐᓄᑦ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᑖᓐᓇ ᐱᔭᕐᓂᖏᑦᑐᕈᓘᖕᒪᑦ 

ᐅᓄᖅᑐᐊᓗᐃᑦ ᐊᒃᑐᖅᑕᐅᓯᒪᓕᕐᒪᑕ. 

ᐊᐱᖅᓲᑎᖃᕐᓂᐊᕋᒪ ᐅᓪᓗᒥ ᒥᓂᔅᑕᒧᑦ ᓈᒻᒪᒃᓯᒃᐸᑦ 

ᐊᐱᖅᓱᕐᓂᐊᕋᒪ.  

 

ᐅᖃᖅᑏ, ᑖᒃᑯᓂᖓ ᐱᔭᕇᕈᒪᓪᓗᒍ ᐅᖃᓪᓚᒃᑕᕋ 

ᑖᒃᑯᓂᖓ ᖁᔭᒋᓪᓗᒋᑦ ᑕᐃᒃᑯᐊ ᐅᐸᖅᑳᖅᐸᒃᑐᑦ 

ᐃᖃᓗᖕᓂ ᑕᑯᖅᑳᖅᐸᒃᑐᑦ. ᒪᓕᒐᓕᐅᖅᑎᐅᓪᓗᖓ 

ᐊᖏᖅᓯᒪᑦᑎᐊᕋᒪ ᓂᐱᒐ ᐊᑐᕈᓐᓇᕐᓂᐊᕋᒃᑯ 

ᒪᓕᒐᓕᐅᖅᑎᐅᓗᑕ ᒐᕙᒪᒃᑰᓪᓗᑕ 

ᐱᓕᕆᐊᒃᓴᑦᑎᓐᓂᒃ ᑲᒪᑦᑎᐊᖁᓪᓗᒋᑦ 

ᓴᐳᒻᒥᐅᓯᖁᓪᓗᒋᑦ ᓄᓇᖁᑎᒋᔭᑦᑎᓐᓂᒃ ᐊᒻᒪ 

ᓄᓇᖅᑲᑎᒋᔭᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ 

ᖂᑭᐊᖅ. 

ᐃᓄᑐᖃᐃᑦ 

ᐸᖅᑭᔭᐅᕕᒻᒧᐊᖅᑕᐅᖃᑦᑕᕐᓂᖏᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐅᓪᓗᒥ ᓂᑯᕕᑦᑐᖓ ᓴᖅᑭᑦᑎᔪᒪᓪᓗᖓ 

ᓴᖅᑭᑕᐅᓯᒪᔪᓂᒃ ᐃᓚᖏᓐᓄᑦ ᐃᓐᓇᑐᖃᕐᓄᑦ 

ᓄᓇᕘᑉ ᓯᓚᑖᓂ ᐸᖅᑭᔭᐅᔪᓄᑦ.  

 

ᐅᖃᖅᑏ, ᖃᐅᔨᒪᒐᑦᑕ ᐃᓐᓇᑐᖃᐃᑦ ᑕᐃᒃᑯᐊ 

ᐸᖅᑭᔭᐅᑦᑎᐊᕆᐊᓖᑦ ᐊᐅᓪᓚᕆᐊᖃᕐᒪᑕ ᓄᓇᕗᒻᒥ 

ᐸᖅᑭᔭᐅᕝᕕᖕᒧᐊᕐᓗᑎᒃ ᓲᕐᓗ ᐅᐊᔅᑦ ᐃᐊᒻᐸᓯ 

ᐋᑐᕚᒥ. ᒪᒥᐊᓇᖅᑑᒐᓗᐊᖅ ᑖᒃᑯᐊ ᑕᐃᒪᓐᓇ 

ᐸᖅᑭᒃᓯᕕᖕᒥᒃ ᓄᓇᕗᒻᒥ ᐱᔪᓐᓇᖏᓐᓇᑦᑕ.  

 

ᐅᖃᖅᑏ, ᑕᒫᓂ ᓄᓇᖃᕈᕕᑦ, ᐊᐅᓪᓚᕐᓗᑎᒃ 

ᐋᑐᕚᒧᑦ ᐃᐊᒻᐸᓯ ᐅᐊᔅᑦᒧᑦ ᑕᑯᔭᖅᑐᕐᓗᑎᒃ 

ᖃᓄᐃᖏᑦᑐᖅ ᓈᒻᒪᒃᑐᖅ, ᑭᓯᐊᓂ ᐃᓚᒌᑦ 

ᐅᐊᓕᓂᕐᒥᐅᑦ ᓄᓇᕗᒥ ᐊᑯᓂᐊᓗᒃ 

ᑕᐅᕗᓐᖓᐅᖃᑦᑕᕐᒪᑕ ᐅᓄᖅᑐᐃᖅᓱᖅᖢᑎᒡᓗ 

ᐊᖅᑯᓵᖅᑕᖏᑦ ᓄᖅᑲᕐᕕᒋᔭᕆᐊᖃᖅᖢᓂᒋᑦ.  

 

ᑖᒃᑯᐊ ᐃᓱᒫᓘᑏᑦ ᓴᖅᑭᑕᐅᓯᒪᔪᑦ 

ᐊᑲᖅᓴᖏᑦᑑᓪᓗᑎᒃ ᐱᖏᑦᑑᒐᓗᐊᑦ ᑭᓯᐊᓂ 

ᐃᓐᓇᑐᖃᕐᓄᑦ ᐸᖅᑭᔭᐅᔾᔪᑎᖏᓐᓄᑦ 

ᖃᓂᒃᓴᕐᓂᖅᓴᐅᖁᑐᐃᓐᓇᖅᑕᖏᑦ 

ᐳᓛᕆᐊᖅᑕᐅᓕᕌᖓᒥᒃ 

ᖃᓂᓐᓂᖅᓴᐅᖃᑦᑕᕐᓂᐊᕐᒪᑕ.  

 

ᐅᖃᖅᑏ, ᓄᓇᑦᑎᐊᕐᒥᐅᑕᐃᑦ ᑕᐃᒃᑯᐊ 

ᑐᓐᖓᓱᒃᑎᑦᑎᖃᑦᑕᕐᒪᑕ ᐋᓐᓂᐊᕆᐊᖅᑐᖅᓯᒪᔪᓄᑦ 

ᕿᑎᕐᒥᐅᓄᑦ ᑕᐅᕗᓐᖓᐅᔾᔨᖃᑦᑕᕐᒪᑕ, ᐅᖃᖅᑏ. 

ᐊᑑᑎᖃᓪᓚᕆᒃᑲᔭᖅᑐᑦ ᑐᑭᖃᑦᑎᐊᕐᓗᑎᒡᓗ 

ᕿᑎᕐᒥᐅᑦ ᑕᒪᒃᑯᐊ ᔭᓗᓇᐃᕝᒥ 

ᐸᖅᑭᔭᐅᖔᖃᑦᑕᓕᖅᐸᑕ. 

ᐊᑭᑭᓐᓂᖅᓴᐅᓕᕋᔭᕆᓪᓗᓂᓗ ᐃᓚᖏᓐᓄᑦ 

ᐳᓛᕆᐊᖅᐸᑦ. ᑕᐃᒪᐃᒻᒪᑦ ᐃᐊᑦᒪᓐᑕᓐ ᐅᕝᕙᓘᓐᓃᑦ 

ᐅᐊᓂᐸᐃᒡ ᑖᒃᑯᐊ ᐅᐸᒃᑕᐅᓯᒪᒍᑎᒃ ᐃᓚᒌᓄᑦ 

ᐅᐸᒃᑕᐅᓂᖅᓴᐅᓴᕋᐃᓐᓂᖅᓴᐅᒐᔭᖅᑐᑦ ᕿᑎᕐᒥᐅᓂᒃ. 

 

ᐅᖃᖅᑏ, ᒐᕙᒪᒃᑯᓐᓂᒃ ᑐᒃᓯᕋᖅᐳᖓ ᕿᓂᖁᓪᓗᒋᑦ 

ᐱᕕᒃᓴᐅᔪᓂᒃ ᐃᓐᓇᑐᖃᕐᓄᑦ ᑕᐃᒃᑯᐊ 

ᐃᓂᖃᑦᑎᐊᖁᓪᓗᒋᑦ ᐸᖅᑭᔭᐅᔪᓐᓇᖏᑦᑐᑦ 

ᓄᓇᕗᒻᒥ ᐊᓯᖏᓐᓂᒃ, ᖃᓂᒃᓴᕐᓂᖅᓴᐅᓗᑎᒃ 

ᐃᓚᒋᔭᖏᓐᓄᑦ, ᖃᓄᒃᓴᕐᓂᖅᓴᐅᓗᑎᒡᓗ 

ᓇᒡᓕᒋᔭᖏᓐᓄᑦ ᐊᒃᓱᐊᓗᒃ ᑖᓐᓇ 

ᖁᔭᒋᔭᐅᒐᔭᖅᑐᖅ. 

 

ᐅᖃᖅᑏ ᓈᖕᒪᒃᓯᒃᐸᑦ ᐱᕕᒃᓴᕋ ᐊᐱᖅᓱᕐᓂᐊᕋᒪ 

ᒥᓂᔅᑕᒧᑦ ᑖᔅᓱᒥᖓ ᐱᔾᔪᑎᖃᖅᑐᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᓯᒪᐃᓚᒃ. 

ᐊᑦᑕᓇᓐᖏᑦᑐᒥ ᐅᑭᐊᒃᓵᒃᑯᑦ ᐊᖑᓇᓱᓐᓂᖅ 

(ᓯᒪᐃᓚᒃ)  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯ ᖁᕕᐊᓇᖅ ᑲᑎᒪᓕᕐᒥᒐᑉᑕ ᑕᒡᕙᓂ.  

 

(ᑐᓵᔨᑎᒎᕈᓐᓃᖅᑐᖅ) ᖃᒪᓂᖅᑐᐊᕐᒥᐅᖃᑎᒃᑲ 

ᐃᖅᑲᐃᑎᑦᓯᒍᐊᖅᐸᑉᑕ ᑕᐃᒃᑯᐊ ᒪᖃᐃᑦᑕᕐᓂᐊᖅᑐᑦ 

ᐅᒥᐊᒃᑯᑉᓘᓐᓃᑦ ᕼᐋᓐᑕᒃᑯᑉᓘᓐᓃᑦ 

ᓇᐅᑎᖅᓱᕐᓂᐊᖅᐳᓯ. ᐃᓛᒃ, ᐊᓪᓚᓕᐊᓪᓚᒃᑑᓗᐊᕐᒪᑦ 

ᑕᒡᕙᐃᓐᓇᒥᐊᖅ ᐃᒡᓕᒥ ᒪᖃᐃᑦᑕᕐᒫᓕᕐᒪᑕ 

ᐅᓐᓄᒃᑯᑦ ᐊᓐᓄᕌᓕᐊᒃᑲᓂᕐᒥᒃ ᓂᕿᓂᒡᓗ 

ᐊᒻᒪᓗ ᑕᒻᒪᕋᐃᒃᑯᑎᓂᒃ ᐊᒻᒪᓗ ᑕᐃᒃᑯᐊ 

ᖃᑉᓗᓈᑐᑦ ᑕᐃᔭᐅᓱᖅᑐᑦ spot GPS ᕿᓂᖅᑎᓂᒃ 

ᐊᑐᖅᑐᐊᖅᑑᑉᓗᐊᕋᑉᓯ. ᐊᒻᒪᓗ 

ᑐᕌᖅᑎᓯᑦᑕᕐᓂᐊᖅᐳᓯ ᓇᒧᐊᕐᓂᐊᕐᒪᖔᑉᓯ ᑭᐊᑉ 

ᐃᓚᐅᓂᐊᕐᒪᖔᑕ ᐊᒻᒪᓗ ᖃᓄᖅ 

ᐊᐅᓪᓛᖅᓯᒪᖃᑦᑖᕐᓂᐊᕐᒪᖔᑉᓯ ᖃᑯᒍᑦ 

ᐅᑎᖅᑐᒃᓴᐅᖕᒪᖔᑉᓯ. ᐊᒻᒪᓗ ᑕᐅᕙᓃᓕᕈᑉᓯ ᓄᓇᒥ 

ᐋᒃᑐᓕᕈᑉᓯ ᑐᓱᓐᓇᕐᓂᐊᑯᓂ.  

 

ᐅᐃᒪᔭᖕᓇᐃᓇᕐᓂᐊᖅᐳᓯ ᐊᐃ ᐊᒡᓚᒡᓗ ᐊᒪᖅᑯᑉᓗ 

ᑕᒡᕙᐃᓐᓇᒥᐊᖅ ᐅᔭᖏᑦᑑᓗᐊᕐᒪᑕ, ᓇᖕᒥᓂᖅ 

ᒥᐊᓂᖅᓯᓂᐊᖅᐳᓯ ᐅᑑᑎᕆᔭᑉᓯᐊᕈᒫᕋᑉᓯ. ᒪ’ᓇ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ. 

ᐃᖃᓗᒃᑑᑦᑎᐊᕐᒥ ᓄᑖᖑᓛᖅ ᑭᒡᒐᑐᖅᑕᖅ 

(ᒍᕌᔅ)  

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᑕᐃᒪᓕ ᐅᑎᕐᓂᐊᓕᕋᑦᑕ ᐅᑭᐊᒃᓴᖅ 

ᑲᑎᒪᓂᐊᖅᑎᓪᓗᑕ, ᐅᐱᒍᓱᒃᐳᖓ 

ᐅᖃᐅᓯᖃᕈᒪᓪᓗᖓ ᐃᖃᓗᒃᑑᑎᐊᑉ ᓄᑖᖑᓂᖅᐹᖓ 

ᑭᒡᒐᑐᖅᑕᐅᓂᐊᖅᑐᖅ.  

 

ᓰᑎᕝᕙ 11-ᖑᑎᓪᓗᒍ, ᐅᖃᖅᑏ, ᐃᕐᓂᔪᔪᖓ 

ᐸᓂᓐᓂᒃ, ᕿᒻᓂᖅ ᓴᐃᒨᓐ ᐊᓪᒋᒃ ᐅᐊᒥᑲᓐ ᐊᔾᔪᓐ 

ᐅᓂᐊᖅ. ᖃᐅᔨᒪᔪᖓ ᖃᐅᔨᒪᔪᖅ ᐅᕙᓂ 

ᒪᓕᒐᓕᐅᕐᕕᒻᒥ, ᐅᖃᖅᑏ. ᑕᒫᓃᓯᒪᓕᖅᑐᖅ 

ᒪᕐᕉᓕᖅᑑᓐᓂᒃ ᑲᑎᒪᓂᖃᖅᑎᓪᓗᑕ ᐅᕙᓂ, 

ᑕᐃᒪᐃᒻᒪᑦ ᓂᐱᓂᑦ ᓴᐃᓕᓇᖅᑐᒻᒪᕆᐅᕗᑦ ᐊᒻᒪ 

ᐅᐃᒪᒍᓐᓃᖅᑐᓂ.  

 

ᐅᖃᖅᑎᑦᑎᔩ, ᖁᔭᓕᔪᒪᕙᕋ ᑎᑎᕋᖅᑎᕗᑦ 

ᐱᓕᕆᖃᑎᖏᓪᓗ ᐃᑲᔪᖅᑐᐃᓚᐅᖕᓂᖏᓐᓄᑦ 

ᐃᖅᑲᓇᐃᔭᖕᓂᒃᑯᑦ-ᐃᓅᓯᖕᒥᑦ. ᖁᔭᓐᓇᒦᓪᓚᕆᑉᐸᕋ 

ᓯᕗᓕᖅᑎᕗᑦ ᑕᖅᑭᒥᒃ ᓄᖅᑲᖓᒍᓐᓇᖅᑎᑕᐅᒐᒪ, 

ᖃᓄᐃᒍᓐᓃᐸᓪᓕᐊᓪᓗᖓ ᐊᒻᒪᓗ ᐸᓂᒐ 

ᖃᐅᔨᒪᓕᖅᐸᓪᓕᐊᒍᓐᓇᕐᓗᒍ.  

 

ᒫᓐᓇ ᐅᑎᕋᑦᑕ ᐱᒋᐊᑐᐃᓐᓇᕆᐊᖃᓕᕋᑦᑕ 

ᖁᔭᓕᔪᒪᓪᓗᖓᓗ ᒪᓕᒐᓕᐅᖅᑎᐅᖃᑎᓐᓄᑦ 

ᐅᕙᓐᓂᒃ ᐃᓇᒌᑲᐃᓐᓇᕈᓐᓇᓚᐅᖅᑐᓂᒃ  

ᓄᖅᑲᖓᑎᓪᓗᖓ. ᖁᔭᓐᓇᒦᕈᒪᔭᕋ ᒥᓂᔅᑕ ᔪᐊᓇᓯ, 

ᒥᓂᔅᑕ ᑯᓱᒐᖅ, ᐊᒻᒪᓗ ᒪᓕᒐᓕᐅᖅᑎ ᐊᒡᒍᒧᑦ 

ᑭᒡᒐᖅᑐᐃᑦᑎᐊᓚᐅᕐᒪᑕ, ᐃᑲᔪᑦᑎᐊᓚᐅᕐᒪᑕ 

ᓯᕗᒧᐊᒃᑎᑦᑎᓪᓗᑎᒃ ᐱᒻᒪᕆᐅᔪᓂᒃ 

ᐱᓕᕆᐊᕆᒋᐊᖃᖅᑕᓐᓂ.  

 

ᖁᔭᓐᓈᖅᓯᒪᑐᐃᓐᓇᖅᑑᔮᕋᔭᖅᑯᖓ  

ᖁᔭᓐᓇᒦᖅᑕᐃᓐᓇᕆᓐᖏᒃᑯᒃᑭᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᓕᒫᒃᑲ 

ᐃᑉᐱᒍᓱᑦᑎᐊᕈᓐᓇᓚᐅᕐᓂᖏᓐᓄᑦ ᐅᕙᓐᓂᒃ. 

ᖁᔭᓐᓇᒦᕈᒪᓗᐊᖅᑕᕋ ᑲᑎᒪᔨᐅᓂᕐᒧᑦ 

ᐅᖃᐅᔾᔨᒋᐊᖅᑎᐅᓚᐅᖅᑐᖅ, ᒥᓕᓴ ᐆᕕᓐ, 

ᑲᔪᓯᓯᒪᐃᓐᓇᕐᓂᖓᓄᑦ ᐊᒻᒪᓗ ᐊᖏᖅᓯᒪᓂᖓᓄᑦ 

ᐊᕐᕌᒍᓄᑦ ᒪᕐᕉᓐᓄᑦ. ᑖᓐᓇ ᒫᒃᓗ ᑲᔪᓯᑦᑎᐊᖁᕚᒃᑲ  

ᐊᖏᕐᕋᒧᑦ ᐅᑎᖅᑎᓪᓗᒋᑦ ᐊᒻᒪᓗ ᓄᑖᒥᒃ 

ᐃᖅᑲᓇᐃᔮᖃᓕᕐᓗᓂ ᑕᕐᕆᔭᓕᐅᖅᑎᓪᓗᒋᑦ.  

 

ᐅᖃᖅᑏ, ᑐᓐᖓᓱᒃᑎᑦᑐᒪᖕᒥᔭᕋ ᓂᒃ ᐸᔅᑯᔅᑭ, ᒫᓐᓇ 

ᑲᑎᒪᔨᐅᓂᕐᒧᑦ ᐅᖃᐅᔾᔨᒋᐊᖅᑎᐅᓕᖅᑐᖅ, ᐊᒻᒪᓗ 

ᓲᖃᐃᒻᒪ, ᖁᔭᔩᓖᓐᓇᖃᑦᑕᖅᑕᕋ ᑎᑎᕋᖅᑎᒐ ᐋᓂ 

ᐋᖁᐊᖅ ᐊᒻᒪᓗ ᐃᑲᔪᖅᑎᖓ, ᓈᓐᓯ ᐊᖑᓛᓕᒃ, 

ᐊᒃᓱᕈᖅᑐᑎᒃ ᐱᓕᕆᖃᑦᑕᕐᓂᖏᓐᓄᑦ ᐊᒻᒪᓗ 

ᐃᑲᔪᖅᑐᐃᓂᖏᓐᓄᑦ.  

 

ᐅᖃᖅᑏ, ᑎᐊᕙᓐᓗ ᖁᔭᓕᔪᒻᒪᕆᐅᕗᒍᒃ  

ᐋᓐᓂᐊᓯᐅᖅᑎᓂᑦ ᐃᖃᓗᒃᑑᑦᑎᐊᕐᒥ, ᐃᖃᓗᓐᓂ, 

ᐋᑐᕚᒥᓗ. ᖁᔭᒋᑦᑎᐊᖅᑕᒃᑲ ᐱᓕᕆᐊᖏᑦ. 

ᑲᒪᑦᑎᐊᓚᐅᕐᖓᑕ ᕿᒻᓂᕐᒥᒃ ᐅᕙᖓᓂᓪᓗ. 

ᖁᔭᓐᓇᒦᕈᒪᒻᒥᔭᒃᑲ ᓘᑦᑖᖅ ᓴᐃᒪᓐ ᐊᒻᒪᓗ ᓘᑦᑖᖅ 

ᑳᓴᓐ ᐊᒻᒪᓗ ᐱᓕᕆᔨᐅᓚᐅᖅᑐᑦ ᐱᓕᕆᓚᐅᕐᒪᑕ 

ᐊᔾᔨᐅᖏᑦᑐᒥᒃ ᐅᓪᓗᕐᒥᒃ ᐃᖅᑲᐃᖃᑦᑕᕐᓂᐊᖅᑕᓐᓂ.  

 

ᐆᒻᒪᑎᓐᓂᓪᓕ, ᖁᔭᓐᓇᒦᖅᑕᒃᑲ ᐃᕐᓂᓱᑦᓰᔩᑦ, 

ᐋᓐᓂᐊᓯᐅᖅᑏᑦ, ᓇᔾᔨᔪᓕᕆᔩᑦ, ᓘᑦᑖᑦ, ᑭᐅᔩᑦ, 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑐᓕᕆᔩᑦ, ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᑦᑎᐊᖅᑯᓯ.  

 

(ᑐᓵᔨᑎᒍᑦ) ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 

ᐅᖃᐅᓯᔅᓴᒥᓂᒃ. 

ᐋᒡᒑᖅᑐᖃᕐᒪᖔᖅ? ᐱᑕᖃᖏᒻᒪᑦ. 

ᑲᔪᓯᒋᐊᑐᐃᓐᓇᕆᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): 

ᐱᔭᕇᖅᐸᓪᓕᐊᑎᓪᓗᖓ, ᐅᖃᖅᑏ, 

ᖁᔭᓐᓇᒦᕈᒪᕙᒃᑲ ᐃᓚᒃᑲ, ᐱᖃᑎᒃᑲᓗ, 

ᐊᖓᔪᖅᑳᒃᑲᓗ, ᐊᓈᓇᒐ ᓲᓯ, ᑕᒫᓃᖃᑕᐅᔪᖅ 

ᑖᒃᑯᐊ ᐃᕐᖑᑕᒥᓃᖃᑕᐅᖕᒪᑦ ᐅᕙᓐᓂᒃ ᑎᐊᕙᓐᒥᓪᓗ 

ᐃᑲᔪᖅᓯᒪᖕᒪᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ. 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᕈᒪᕗᖓ 

ᐊᓈᓇᑦᑎᐊᖏᒃ ᑖᒃᑯᐊ ᐊᑎᐊ ᕿᒻᓂᖅ 

ᐊᑎᖅᑕᐅᓚᐅᕐᒪᑦ ᐃᓚᒋᔭᐅᔪᓄᑦ ᐊᑎᐊ 

ᐅᐱᒋᓪᓗᑎᒍ. 

 

ᑭᖑᓪᓕᖅᐹᖅ ᐱᒻᒪᕆᐅᖃᑕᐅᔪᖅᑕᐅᖅ, 

ᖁᔭᓐᓇᒦᕈᒪᔭᕋ ᐊᐃᑉᐸᕋ, ᑎᐊᕙᓐ, 

ᓇᓪᓕᒍᓱᐃᓐᓇᕐᓂᖓᓄᑦ ᐊᒻᒪᓗ 

ᐃᑲᔪᖅᑐᐃᓂᖓᓄᑦ. ᓂᕈᐊᖅᑎᒋᓯᒪᔭᓕᒫᓐᓄᑦ 

ᐃᖃᓗᒃᑑᑦᑎᐊᒥ, ᑕᒪᔅᓯᑦᑎᐊᖅ ᐅᖓᓕᖅᐸᔅᓯ  

ᖁᔭᓕᓪᓗᓯᓗ ᐃᑲᔪᖅᑐᐃᓂᔅᓯᓐᓂᒃ, ᓂᕆᐅᒃᐳᖓᓗ  

ᑲᑎᒃᑲᓐᓂᓛᕐᓂᔅᓯᓐᓂᒃ ᐊᖏᕐᕋᑎᓐᓂ  

ᖃᐅᔨᑎᓪᓗᓯᓗ ᕿᒻᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ)  

ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 365 - 6(2): 

ᒥᓂᔅᑕᐅᑉ ᐳᓚᕋᕋᑖᓚᐅᕐᓂᖓ ᑭᓐᖓᕐᓄᑦ 

(ᔪᐊᓇᓯ)  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐊᒻᒪᓗ ᑐᓐᖓᓱᓪᓕ ᒪᓕᒐᓕᐅᖅᑎᐅᖃᑎᑦᑕ 

ᐸᓂᑯᓗᖓ ᐊᒻᒪᓗ ᐳᓛᕆᐊᖅᓯᒪᔪᑦ 

ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕐᓕ. ᐅᖃᖅᑏ, ᐅᓪᓗᒥ 

ᓂᑯᕕᒍᑎᖃᖅᐳᖓ ᐊᒻᒪᓗ ᖁᔭᒋᔪᒪᓪᓗᒋᑦ 

ᒥᓂᔅᑕᐃᑦ ᓯᕗᓪᓕᖅᑎᓪᓗ ᑭᓐᖓᕐᓄᑦ 

ᐳᓛᕆᐊᕈᓐᓇᖅᓯᒪᓚᐅᕐᒪᑕ 

ᑲᑎᒪᒋᐊᖅᓯᒪᓚᐅᖅᑎᓪᓗᒋᑦ ᓰᑏᕝᕙ 7-ᒥᑦ 9-ᒧᓄᑦ.  

ᐅᖃᖅᑏ, ᑖᓐᓇ ᑲᑎᒪᓂᖅ ᑭᓐᖓᕐᓂ 

ᑲᔪᓯᑦᓯᐊᓚᐅᖅᑐᖅ ᐊᒻᒪᓗ ᑐᓐᖓᓱᑦᑎᑕᐅᓚᐅᕋᑦᑕ 

ᑭᓐᖓᕐᒥᐅᓄᑦ ᖁᔭᓐᓇᒦᕈᒪᓪᓗᒋᑦ 

ᓇᑯᕐᒦᕈᒪᑦᓱᒋᑦᑕᐅᖅ.  

 

ᐅᖃᖅᑏ, ᑕᒪᓐᓇ ᓄᓇᓕᓐᓅᖃᑦᑕᕐᓂᖅ ᒥᓂᔅᑕᐃᑦ 

ᐅᔾᔨᕆᔭᐅᖃᑦᑕᕐᒪᑕ ᐳᓛᕆᐊᖅᓯᒪᑎᓪᓗᒋᑦ ᑖᒃᑯᐊ 

ᑭᓐᖓᕐᒥᐅᑦ ᑕᑯᒍᓐᓇᓚᐅᕐᒪᑕ 

ᓵᓐᖓᖃᑦᑕᐅᑎᔪᓐᓇᖅᓱᑎᒃ ᐊᒻᒪᓗ ᓱᓕ 

ᓂᕆᕕᔾᔪᐊᖃᑕᐅᖃᑎᒌᓚᐅᕋᑦᑕ ᑕᐃᑲᓂ ᑭᓐᖓᕐᓂ 

ᖁᔭᓐᓇᒦᕈᒪᑦᓱᒋᑦ ᑕᐃᒃᑯᐊ 

ᓂᕿᓕᐅᕈᓐᓇᖃᑕᐅᓚᐅᖅᑐᐃᑦ ᐊᒻᒪᓗ ᒪᐃᔭᖓ 

ᑕᐃᑲᓃᒍᓐᓇᓚᐅᖏᒃᑲᓗᐊᖅᑎᓪᓗᒍ ᑭᓯᐊᓂ 

ᐅᖃᐅᓯᒃᓴᕆᔪᒪᔭᖏᓐᓂᒃ ᐅᕙᓐᓄᑦ 

ᑐᓂᓯᒍᓐᓇᓚᐅᕐᖓᑦ ᑭᓐᖓᐃᑦ ᐃᓱᒫᓘᑎᒋᔭᖏᓐᓂᒃ, 

ᖁᔭᒋᑦᓯᐊᕆᕙᕋᑦᑕᐅᖅ ᒪᐃᔭ ᒫᓂᖕ. ᑕᐃᒃᑯᐊ 

ᕼᐋᒻᒪᓚᒃᑯᓐᓄᑦ ᑲᑎᒪᔨᐅᖃᑕᐅᔪᑦ. 

 

ᑭᓯᐊᓂ ᐅᖃᖅᑏ, ᓄᖅᑲᕈᑎᒋᓕᕐᓗᒍ 

ᓇᑯᕐᒦᑦᓯᐊᕈᒪᕙᒃᑲ ᑖᒃᑯᐊ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᑭᓐᖓᕐᓄᑦ 

ᐳᓛᕆᐊᕈᒪᑐᐊᕈᑦᓯ ᑐᓐᖓᓱᑦᑎᒃᑭᕙᑦᓯᑦᑕᐅᖅ, 

ᖃᖓᑐᐃᓐᓇᒃᑯᑦ ᐃᒻᒪᖄ ᒧᒥᕆᐊᖅᑐᓛᖅᑐᓯ 

ᖁᕕᐊᓱᕝᕕᐅᑎᓪᓗᒍ ᐅᕝᕙᓗ ᖃᓄᑭᐊᖅ. 

ᐅᖃᓐᖑᐊᑐᐃᓐᓇᖅᐳᖓ ᑭᓯᐊᓂ ᓇᑯᕐᒦᒃ, ᐅᖃᖅᑏ, 

ᐊᒻᒪᓗ ᐅᓪᓗᖃᑦᑎᐊᕆᑦᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᓯᕗᓪᓕᖅᐹᖑᓂᐊᕋᒪ.   

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐃᓕᑕᖅᓯᔪᒪᔪᖓ ᐅᖃᖅᑎᐅᓚᐅᖅᓯᒪᔪᒥᒃ ᑕᕝᕙᓂ 

ᒪᓕᒐᓕᐅᕐᕕᒻᒥ, ᖃᐅᔨᒪᔭᐃᓐᓇᕗᑦ.  

ᖁᕕᐊᓇᓚᐅᖅᑐᖅ ᑕᑯᒃᑲᓐᓂᕋᒃᑯ, ᒥᔅᑕ ᕋᒻᐴᑦ. 

 

>>ᐸᑦᑕᑐᖅᑐᑦ 

 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎ  ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐱᕕᖃᓐᓂᕐᓂ 

ᐃᓕᓴᖅᓯᓕᔪᒪᔪᖓ ᑲᑎᒪᔨᑦᑎᐊᕙᐅᔪᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ ᐊᒻᒪᓗ 

ᑕᕝᕙᓃᑐᑦ, ᐅᖃᖅᑏ, ᐃᒃᓯᕙᐅᑕᕆᔭᕗᑦ, ᔮᓐ ᐋᑉ, 

ᐲᑕ ᑖᐸᑕᐃ, ᓄᓇᕗᒻᒥ ᐃᓕᓴᕆᔭᐅᔾᔪᑎᑖᖅᓯᒪᔪᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᖃᑦᑕᓚᐅᖅᑐᖅ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒋᖃᑦᑕᓚᐅᖅᑕᕋ ᒪᕐᕈᐊᖅᑎ, 

ᐋᓚᓐ ᕋᒻᐴᑦ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᑭᖑᓪᓕᖅᐹᖅ ᐱᒻᒪᕆᐅᖃᑕᐅᓪᓗᓂ, ᐹᑐᕆᒃ 

ᑕᒍᕐᓈᖅ. 

 

>>ᐸᑦᑕᑐᖅᑐᑦ 

 

ᒪᕐᕉᓐᓂᒃᑕᐅᖅ ᐊᒃᓱᕈᖅᑐᒻᒪᕆᐅᔫᓐᓂᒃ 

ᐃᖅᑲᓇᐃᔭᖅᑎᖃᕐᒥᔪᒍᑦ, ᒥᔅᑕ ᐃᕆᓐ ᑎᕗᕉ, 

ᐋᓪᓚᐅᖏᑦᑐᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ, 

ᐊᖏᔪᖅᑳᖅ ᐊᒻᒪᓗ ᐊᐅᓚᑦᑎᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓄᑦ. 

 

>>ᐸᑦᑕᑐᖅᑐᑦ 

 

ᐊᒻᒪᓗ, ᖃᐅᔨᒪᔭᐅᑦᑎᐊᖅᑐᖅ ᒪᓕᒐᓕᐅᕐᕕᒻᒧᑦ, 

ᔪᐊᓂ ᐸᓪᓗᖅ, ᐊᖏᔪᖅᑳᖑᑕᖃᑕᐅᔪᖅ. ᑐᓐᖓᓱᒋᑦ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᒪᓕᒐᓕᐅᕐᕕᔅᓯᓐᓄᑦ. ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᑦᑎᑦᑐᒦᖔᖅᓯᒪᔪᓂᒃ 

ᑕᒫᓃᑦᑐᓕᐊᓐᓅᒻᒪᑦ ᐃᓪᓗᕐᔪᐊᖁᑎᖓᓂ, ᑖᒃᑯᐊ 

ᑐᓐᖓᓱᑦᑎᒍᒪᔭᒃᑲ: ᔨᐅᕋᒥ ᑑᕐᖓᓗᒃ, ᑖᓐᓇ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ 

ᑮᓇᐅᔭᓕᕆᔨᐅᓯᓐᓈᖅᓱᓂ ᐊᒻᒪᓗ 

ᐃᒃᓯᕙᐅᑕᕆᔭᐅᓪᓗᓂ ᑲᑭᕙᒃᑯᓐᓄᑦ. ᑎᐊᐱ 

ᑐᕐᖔᓗᒃ, ᑖᓐᓇ ᐃᓕᓐᓂᐊᕆᐊᖅᓯᒪᔪᐊᓐᓄᒃ  

ᐃᓕᓴᐃᔨᐅᓂᕐᒧᑦ ᐊᒻᒪᓗ ᐸᓂᑯᓗᐊ ᐊᐃᕇᓐ ᑕᑎ 

ᑐᕐᖔᓗᒃ, ᑐᓐᖓᓱᖁᑦᑎᐊᖅᐸᒃᑲ; ᐊᒻᒪᓗ 

ᐃᓕᓴᕆᒍᒪᒋᓪᓗᒍ ᑲᑎᒪᔨᐅᖃᑎᒋᓚᐅᖅᑕᕋ, ᐋᓚᓐ 

ᕋᒻᐴᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᖃᐅᔨᒪᔪᖓ ᐅᖃᐅᓯᕆᕋᑖᖅᑕᒃᑲ, ᑭᓯᐊᓂ 

ᓇᓗᓇᐃᕈᒪᑐᐃᓐᓇᕋᑖᖅᑕᕋ ᐊᒻᒪᓗ 

ᑐᓐᖓᓱᒃᑎᓪᓗᒍ ᐸᓂᒐ, ᕿᒻᓂᖅ ᐅᓂᐊᖅ, ᐱᖃᑎᒐ 

ᑎᐊᕙᓐ ᐅᓂᐊᖅ, ᐊᒻᒪᓗ ᐊᓈᓇᒐ, ᓲᓯ ᕙᓚᑦᓱ. 

ᖃᐅᔨᒪᔪᖓ ᐃᓚᖏᑦ ᐃᓄᐃᑦ ᓈᓚᓕᑕᐃᓐᓇᕐᖓᑕ 

ᐊᖏᕐᕋᖏᓐᓂ, ᕼᐊᓘᖅᐸᒃᑲ ᑭᒃᑯᓕᒫᑦ ᐊᒻᒪᓗ 

ᖁᔭᓐᓇᒦᒃ ᓄᑖᖑᓂᖅᐹᒥᒃ ᐅᕙᓃᑦᑐᖃᕐᖓᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ ᐊᕐᕕᐊᑦ 

ᑲᓇᖕᓈᓄᑦ-ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᑖᒃᑯᐊ ᑕᒡᕙᓃᒃᑐᓘᒃᑖᑦ ᑐᓐᖓᓱᒡᓕᑦ. ᒥᔅᑕ ᕋᐴᑦ 

ᐃᓕᑕᕆᔭᐅᕌᓂᒃᑑᒐᓗᐊᖅ ᒪᕐᕈᐃᖅᖢᓂ 

ᐱᖓᓱᐃᖅᖢᒍ ᐃᓕᑕᕆᓱᐊᕋᒃᑯᑦ 

ᑲᑎᒪᔨᐅᖃᑦᑖᓚᐅᕐᒪᑦ ᑕᒡᕙᓂ ᖃᐅᔨᒪᓗᒃᑖᖅᑐᒍᑦ. 

(ᑐᓵᔨᑎᒍᑦ) ᐃᖅᑲᐅᒪᕗᖓ ᓄᑖᖑᓪᓗᖓ 

ᒪᓕᒐᓕᐅᖅᑎᐅᓪᓗᖓ ᐊᒻᒪ ᐋᓚᓐ 

ᐊᖓᔪᖅᑳᖑᓚᐅᖅᓯᒪᓪᓗᓂ ᑭᖑᓪᓕᖅᐹᒥ 

ᒪᓕᒐᓕᐅᕐᕕᒻᒥ ᖃᐅᔾᔨᑎᖃᕐᓂᖅᐹᖑᓚᐅᕐᒪᑦ, ᐊᒻᒪ 

ᐃᖅᑲᐅᒪᕗᖓ ᐃᒃᓯᕙᐅᑕᐅᖃᑦᑕᓚᐅᕐᒪᑦ 

ᐊᒥᓱᐊᖅᑎᖅᑐᓂ ᐊᒻᒪ 

ᐃᒃᓯᕙᐅᑕᐅᖏᓐᓇᖅᐸᓚᐅᖅᑐᓂ. ᐱᔾᔪᑎᖃᖅᑰᕐᒪᑦ 

ᑐᕌᓐᑐ ᒪᐃᐳᓪ ᓖᕝᔅ-ᖑᓂᖓᓄᑦ, ᐃᕝᕕᑎᑐᑦ, 

ᐅᖃᖅᑏ; ᑕᒪᓐᓇ ᓴᓐᖏᔫᓪᓗᓂ ᓯᕗᓕᖅᑎᐅᓂᕐᒧᑦ, 

ᐊᑯᓂᒧᑦ ᑕᑯᓐᓇᒐᕆᔭᐅᓂᐊᖅᑐᖅ ᓯᑖᓐᓕ ᑲᑉ-ᒧᑦ 

ᖃᖓᑐᐃᓐᓇᖅ. 

 

>>ᐃᒡᓚᖅᑐᑦ 

 

ᒥᔅᑕ ᕋᒻᐴᑦ ᐃᒃᓯᕙᐅᑕᐅᓚᐅᕐᒥᔪᖅ 

ᓯᕗᓕᖅᑎᐅᓂᕐᒧᑦ, ᓯᕗᓕᖅᑎᐅᓂᕐᒧᑦ ᑲᑎᒪᓪᓗᑕ 

ᓂᕈᐊᑲᒻᒪᑐᐃᓐᓇᕆᐊᖃᖅᑐᑕ ᐹᓪᒥᒃ 

ᐱᕐᕈᓗᐊᕿᓂᒃᑯᑦ. ᑕᒪᓐᓇ ᐃᓱᒪᒋᖅᑲᐅᕙᕋ, ᑭᓯᐊᓂ 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᖁᕕᐊᑉᐳᖓ ᑕᑯᒋᐊᖓ ᑕᕝᕙᓂ ᒪᓕᒐᓕᐅᕐᕕᒻᒥ  

ᒪᓕᒐᓕᐅᖅᑎᑕᐅᖃᑕᐅᓚᐅᖅᓯᒪᔪᖅ, 

ᐅᖃᖅᑎᑦᓯᔨᐅᓚᐅᖅᖢᓂᓗ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑲᑎᒪᕝᕕᖕᒧᑦ. 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ.  

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᐃᓕᑕᕆᔪᒪᔭᕋ ᒫᒡᒍᓚ 

ᓇᐃᒍ. ᓄᓕᐊᕆᓚᐅᖅᑕᖓ ᐊᒃᑲᒻᒪ, ᔫ ᓇᐃᒍ. 

ᐅᑭᐅᖅᑕᖅᑐᒥᐅᑕᐅᓯᒪᓕᖅᑐᖅ ᐊᑯᓂᑲᓪᓚᒃ; 

ᖃᒪᓂ'ᑐᐊᕐᒥ ᐊᑯᓂᐊᓗᒃ, ᔭᓗᓇᐃᕝ, ᐊᒻᒪᓗ ᑕᒫᓂ 

ᐃᖃᓗᓐᓂ. ᐱᕈᖅᓴᑎᓪᓗᖓ, ᓂᕆᑎᖃᑦᑕᓚᐅᕐᒪᖓ 

ᐅᓪᓗᕈᕐᒥᑕᕐᓂᑦ ᐊᒻᒪᓗ ᓂᕆᑎᑕᐅᕙᑦᑐᓂᒃ 

ᐅᓐᓄᒃᑯᑦ ᐊᒻᒪᓗ ᑐᓐᖓᓱᑦᑏᓇᖅᑐᓂᖓ 

ᐊᖏᕐᕋᖓᓄᑦ. ᖁᔭᓐᓇᒦᒻᒪᕆᒃ, ᒫᒡᒍᓚ 

ᐊᕐᕌᒍᒐᓴᓐᓄᑦ ᓂᕆᑎᑉᐸᓚᐅᕋᕕᓐᖓ. 

ᑐᓐᖓᓱᑦᑎᑕᐅᑦᑎᐊᕐᓕ ᒪᓕᒐᓕᐅᕐᕕᒻᒧᑦ.  

 

ᐃᓕᑕᕆᔪᒪᖕᒥᔭᕋ ᐊᒻᒪᓗ ᑐᓐᖓᓱᒃᑎᓪᓗᒍ ᐲᑕ 

ᑖᐸᑕᐃ. ᒥᔅᑕ ᑯᓱᒐᖅ ᐅᖃᖅᑲᐅᒻᒪᑦ, 

ᑐᓂᔭᐅᓚᐅᕐᒪᑦ ᓄᓇᕗᒻᒥ ᐃᓕᓴᕆᔭᐅᔾᔪᑎᒥᒃ, 

ᓇᒻᒥᓂᖃᖅᑐᖅ ᐲᑕᐅᑉ 

ᐅᓯᑲᑦᑕᖅᑎᖏᑦ/ᐃᖏᕐᕋᔪᓕᕆᔨᒃᑯᖏᑦ ᓗᒥᑎᑦ. 

ᐊᑯᓂᐊᓗᒃ ᐊᔭᐅᖅᑐᐃᔨᐅᔪᖅ ᐃᓕᖅᑯᓯᓕᕆᓂᕐᒧᑦ 

ᐊᒻᒪᓗ ᓇᖕᒥᓂᖅ ᐱᓕᕆᕕᖃᖅᑐᓄᑦ ᖃᒪᓂᑦᑐᐊᕐᒥ, 

ᐊᒻᒪᓗ ᐅᖃᐅᓯᐅᖅᑲᐅᓪᓗᓂ, ᑲᑎᒪᔨᐅᖃᑕᐅᒻᒪᑦ  

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ. 

 

ᐃᓕᑕᕆᔪᒪᖕᒥᔭᕋ ᐊᒻᒪᓗ ᑐᓐᖓᓱᒃᑎᓪᓗᒍ ᐋᓚᓐ 

ᕋᒻᐴᑦ. ᒪᓕᒐᓕᐅᖅᑎᕈᕋᑖᖅᑎᓪᓗᖓ, 

ᐃᑲᔪᖃᑦᑕᓚᐅᕐᒪᑦ ᐅᕙᓐᓂᒃ ᐅᓐᓄᒃᑯᑦ 

ᐅᖃᖃᑎᖃᕐᓂᒃᑯᑦ ᐊᒻᒪᓗ ᖃᐅᔨᒪᓂᕆᔭᖓ 

ᐅᕙᓐᓄᑦ ᑐᓐᖓᓇᐃᓐᓇᖅᐸᓚᐅᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3143 

 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᑐᓵᔭᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ. ᐱᑕᖃᕈᓐᓃᕐᒪᑦ. ᑲᑎᒪᔾᔪᑎᒃᓴᖅ  

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 518 - 6(2): ᐃᓄᑐᖃᐃᑦ 

ᐸᖅᑭᔭᐅᕕᒻᒧᐊᖅᑕᐅᖃᑦᑕᕐᓂᖏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᕆᔭᐅᔪᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ.  

 

ᐅᖃᖅᑏ, ᐃᓕᓴᖅᓯᒐᒪᐃᓛᒃ ᓄᓇᕘᑦ ᒐᕙᒪᖓᑦ 

ᐊᔅᓱᕈᖅᑐᓂᒃ ᐱᓕᕆᒻᒪᑦ ᐊᒥᓱᕈᕆᐊᖅᓯᒐᓱᐊᖅᑐᑎᒃ 

ᐊᑯᓂ ᐸᖅᑭᔭᐅᕕᔅᓴᐅᔪᓂᒃ ᓄᓇᕗᒻᒥ. 

 

ᑭᓯᐊᓂᓕ, ᓈᒻᒪᑦᑐᓂ ᓯᓂᕝᕕᑖᖅᑲᑕ ᐊᒻᒪᓗᑦᑕᐅᖅ 

ᖁᑦᑎᓂᖅᓴᐅᔪᓂᒃ ᐃᑲᔪᖅᑕᐅᔪᓐᓇᓯᑉᐸᑕ ᓄᓇᕗᒻᒥ,  

ᐅᑕᖅᑭᓗᑎᒃ ᑎᑭᒐᓱᓐᓂᖓᓂᒃ, ᐃᓐᓇᑐᖃᐃᑦ 

ᓄᓇᕗᑦ ᓯᓚᑖᓅᖅᑕᐅᖏᓐᓇᖃᑦᑕᕐᓂᐊᕐᖓᑕ ᓱᓕ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᑦᑎᐅᒻᒪᖔᑕ ᐃᓐᓇᑐᖃᐃᑦ ᐊᑯᓂ 

ᐸᖅᑭᔭᐅᕕᒻᒦᑦᑐᐃᑦ ᓄᓇᕗᑦ ᓯᓚᑖᓃᑦᑐᐃᑦ ᐊᒻᒪᓗ 

ᓇᓕᐊᓐᓃᒻᒪᖔᑕ ᐸᖅᑭᔭᐅᕕᒻᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ. 

ᑲᑐᔾᔨᓗᑕᐅᑉ ᑐᕌᒐᕆᔭᑉᑕ ᐃᓗᐊᓂᓯᐅ’ᒪᑦ, ᑕᒪᓐᓇ 

ᐃᓄᑐᖃᕐᓂᖅ ᑲᒪᒋᔭᖃᑦᓯᐊᕆᐊᖃᕐᓂᖅ, ᓲᕐᓗ 

ᓄᓇᕘᑦ ᐃᓗᐊᓂ ᓱᓇᒃᑲᓂᕐᓂᒃ 

ᓴᖅᑮᔪᐊᓗᐊᕐᒪᖔᑉᑖ ᐊᒻᒪᓗ ᓄᓇᕘᑦ ᓯᓚᑖᓂᓪᓗ 

ᖃᓄᖅ ᐊᑐᐃᓐᓇᐅᔭᕆᐊᓖᑦ ᖃᓄᖅ 

ᐊᑐᐃᓐᓇᑎᒃᑲᓂᖅᑑᓪᓗᐊᕐᒪᖔᑉᑎᒍᑦ ᑕᒪᓐᓇ 

ᐊᖏᖃᑎᒋᓯᒪᒐᑉᑎᒍ ᓯᕗᐊᑦᑎᑐᐊᖅᖢᑎᒍ. 

 

ᐊᐱᖅᓲᑎᒋᔭᖓᓄᑦ ᒫᓐᓇ, ᑕᑉᐱᑲᓂ 

ᐋᑐᕚᒥ, ᐊᒻᐱᓯ ᐅᐃᔅᖑᓂᕋᖅᑕᐅᔪᒥᒃ, 

ᐃᓄᑐᖃᐅᓯᕐᕕᖕᒥ,  65-ᖑᔪᑦ ᐃᓄᑐᖃᐃᑦ 

ᑕᑉᐱᑲᓂ ᓇᔪᒐᖃᖅᑐᑦ,  ᐊᒻᒪᓗ ᐊᑕᐅᓯᖅ ᐃᐊᕗ 

ᕗᕋᐃᑦ-ᖑᓂᕋᖅᑕᐅᔪᒥ ᓄᓇᕘᑦ ᓯᓚᑖᓃᒻᒥᔪᖅᑕᐅᖅ 

ᑖᒻᓇ. ᑕᕝᕙ ᑲᑎᖦᖢᒋᑦ 66-ᖑᔪᑦ ᐃᓄᑐᖃᐃᑦ ᒫᓐᓇ 

ᓄᓇᕘᑦ ᓯᓚᑖᓂ ᑲᒪᒋᔭᐅᔪᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ ᑭᐅᖕᒪᑦ 

ᖁᔭᓐᓇᒦᖅᐸᕋ. (ᑐᓵᔨᑎᒍᑦ) ᐅᖃᖅᑎᑦᑎᔩ, 

ᓇᓗᓇᐃᖅᓯᖅᑲᐅᒐᒪ ᐅᖃᐅᓯᔅᓴᓐᓂᒃ, ᐃᓚᒌᖑᔪᐃᑦ 

ᐊᕙᓂ ᐅᐊᓕᓂᖅᐸᓯᒻᒦᑦᑐᐃᑦ ᓄᓇᕘᒻᒥ 

ᐊᕗᖔᓘᕆᐊᖃᖅᐸᒻᒪᑕ ᐳᓛᕆᐊᕋᓱᑦᑐᑎᒃ 

ᐃᓐᓇᑐᖃᖁᑎᒥᓂᒃ ᐋᑐᕚᒥ. 

 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐃᓱᒪᔅᓴᔅᓯᐅᕈᑎᖃᖅᓯᒻᒪᒻᒪᖔᑕ ᐊᑯᓂ 

ᐸᖅᑭᔭᐅᓕᕈᓐᓇᓛᕐᒪᖔᑕ ᕿᑎᕐᒥᐅᒥᖔᖅ 

ᕿᑎᕐᒥᐅᓃᖔᖅᑐᐃᑦ 

ᑲᒪᒋᔭᐅᖔᖃᑦᑕᕈᓐᓇᖃᑦᑕᕈᓐᓇᕋᔭᕐᒪᖔᑕ 

ᔭᓗᓇᐃᕝᒥ ᐃᐊᑦᒪᓐᑕᒥᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓈ, ᐅᖃᖅᑎᑦᓯᔩ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐄ, ᑕᒪᓐᓇ 

ᑐᓴᖅᓯᒪᔭᕗᑦ ᐃᓚᒋᔭᐅᔪᓂᒃ 

ᐅᖃᖃᑎᖃᖅᓯᒪᖦᖢᖓᓪᓗ ᓇᖕᒥᓂᖅ, 

ᑎᑎᕋᕐᕕᑕᖅᓯᒪᖦᖢᖓᓪᓗ ᑕᒪᓐᓇ 

ᐋᑐᕚᒧᐊᖅᑎᑕᐅᑦᑕᕐᓂᖅ. ᖃᓄᖅ 

ᐊᒃᓱᕈᖅᑎᑦᓯᒃᑲᓐᓂᖅᑕᕐᒪᑦ ᐱᓗᐊᖅᑐᒥᒃ 

ᕿᑎᕐᒥᐅᒦᖔᖅᓯᒪᔪᓂᒃ, ᑭᕙᓪᓕᕐᒦᖔᖅᓯᒪᔪᓂᒃ.  

ᑕᒪᓐᓇ ᑐᓴᖅᓯᒪᔭᕋ ᑐᑭᓯᐅᒪᑉᓗᒍᓗ.  

 

ᑭᓯᐊᓂ ᐃᒻᒪᖄ ᐃᓚᒋᔭᐅᔪᓗᒃᑖᓄᑦ ᑕᒪᓐᓇ 

ᐊᒃᓱᕈᖅᑎᑦᓯᑦᑕᕐᒪᑦ ᐃᓕᑕᕆᓱᐊᖅᖢᒍ 

ᕿᑭᖅᑖᓗᒻᒥᐅᑕᐅᒐᓗᐊᖅᐸᑕᓘᓐᓃᑦ, ᓄᓇᕘᑦ 

ᐃᓗᐊᓂ ᓇᔪᒐᕆᔭᐅᔾᔫᓗᐊᖅᑐᓂᒃ 

ᐱᓕᕆᐊᖃᖅᑐᒍᑦ, 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3144 

 

 

ᐱᓕᕆᐊᖃᕈᐊᖅᑐᒍᑦ ᐱᓕᕆᐊᖃᕐᓂᐊᖅᑐᒍᑦ.  

 

(ᑐᓵᔨᑎᒍᑦ) ᐊᒻᒪᓗ ᐅᖃᖅᑏ, 2017-ᖑᑎᓪᓗᒍ, 

ᒐᕙᒪᒃᑯᑦ ᓴᖅᑭᖅᓯᓚᐅᖅᓯᒪᒻᒪᑕ ᑳᓐᑐᕌᒃᒥᑦ 

ᐱᒐᓱᐊᕋᔅᓴᒥᒃ, ᐊᑯᓂ ᐸᖅᑭᔭᐅᕕᔅᓴᐅᒐᔭᖅᑐᓂᒃ 

ᑲᓇᑕᓕᒫᒥ ᐊᒻᒪᓗᑦᑕᐅᖅ 50 ᑭᓛᒥᑐᒥᒃ 

ᐅᖓᓯᓐᓂᖃᖅᑐᒥ ᐅᐊᓂᐸᐃᒡ, ᒪᓐᑐᕆᐊᓪ, 

ᐃᐊᑦᒪᓐᑕᓪᓗ ᓴᓂᐊᓂ ᓴᖅᑭᖅᓯᒍᓐᓇᕐᒪᖔᑦᑕ. 

 

ᑭᓯᐊᓂ ᐱᒐᓱᐊᖅᑐᖃᓚᐅᖅᓯᒪᑦᑎᐊᖏᓪᓚᕆᒻᒪᑦ 

ᐃᐊᒻᐸᓯ ᐅᐃᔅᒃᑯᑦ ᐱᔪᓐᓇᖅᑐᑑᓚᐅᕐᖓᑕ 

ᐱᓯᒪᔭᕆᐊᖃᖅᑐᓂᑦ ᒪᓕᒐᐅᔪᓂᒃ 

ᓇᓗᓇᐃᖅᓯᒪᔪᓂᒃ ᑳᓐᑐᕌᖑᒐᔭᖅᑐᒥ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, (ᑐᓵᔨᑎᒍᑦ) 

ᑕᐃᒪ ᑕᐃᒃᑯᐊ ᐊᖏᕋᔅᓴᑐᐊᑦᑎᐊᖑᔪᒻᒪᑕ 

ᐱᒐᓱᐊᖅᓯᒪᔫᒐᓗᐊᓂᒃ.  

ᐃᓚᒃᑲᓐᓂᕈᓐᓇᖅᑕᕋᓗᐊᕋ ᐊᕗᖔᓗᑐᐃᓐᓇ 

ᑭᐅᔪᒪᓐᖏᓇᒃᑯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓇᓗᓐᖏᑎᐊᖅᑐᖓᐃᓛᒃ ᒥᓂᔅᑕ ᐊᒻᒪᓗ 

ᒪᓕᒐᓕᐅᖅᑎᐅᖃᑎᓕᒫᒃᑲ ᐊᖏᖃᑎᖃᕐᓂᐊᕐᖓᑕ. 

ᑕᑯᖃᑦᑕᕈᒪᒐᑦᑕ ᓇᓪᓕᒋᔭᑦᑎᓐᓂᒃ ᐋᓐᓂᐊᑎᓪᓗᒋᑦ 

ᐊᔪᓕᓕᖅᑎᓪᓗᒋᓪᓘᓐᓃᑦ. ᑭᒃᑯᓕᒫᓄᑦ ᑕᒪᓐᓇ 

ᐊᑐᖅᑕᐅᓲᖑᒻᒪᑦ. ᐱᔭᕆᐊᑭᓪᓕᑎᖅᑕᐅᑉᐸᑦ 

ᐳᓛᕆᐊᕆᐊᖏᑕ ᑭᒃᑯᓕᒫᓂᒃ ᐃᑲᔪᕐᓂᖃᕋᔭᖅᑐᖅ.  

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᑳ 

ᑲᑎᒪᖃᑎᖃᕈᓐᓇᓂᕋᕐᓗᓂ ᓄᓇᑦᓯᐊᕐᒥ ᐃᐅᓪᐴᑕᓗ 

ᒥᓂᔅᑕᐅᖃᑎᖏᓐᓂᒃ ᐋᖅᑭᑦᑎᕆᖃᑎᖃᕐᓗᓂ 

ᐃᓐᓇᑐᖃᕐᓄᑦ ᕿᑎᕐᒥᐅᓃᖓᖅᑐᓂᑦ 

ᐃᓕᔭᐅᖃᑦᑕᖁᓪᓗᒋᑦ ᐊᑯᓂ ᐸᖅᑭᔭᐅᕕᓐᓄᑦ 

ᔭᓗᓇᐃᕝᒥ ᐃᐅᓪᐴᑕᒥᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐊᖏᕈᓐᓇᖅᑐᖓ 

ᐱᖃᑕᐅᕕᒋᔪᓐᓇᖅᑕᕋ 

ᐱᖃᑕᐅᕕᒋᔪᓐᓇᕐᓂᓕᒫᒃᑯᑦ. ᐃᒫᒃ, 

ᐋᖅᑭᑦᑎᕆᔪᖃᕋᐃᒻᒪᑦ ᐊᒻᒪᓗ ᑳᓐᓄᑐᕌᒃᓂ 

ᐱᒐᓱᐊᕋᔅᓴᒥᓂᕐᓂᒃ ᐅᖃᐅᓯᖃᖃᑦᑕᑎᓪᓗᑕ ᒥᓂᔅᑕ 

ᐱᖃᑕᐅᓲᖑᓐᖏᒻᒪᑦ ᓂᕈᐊᕋᓱᑦᑐᖃᖅᑎᓪᓗᒍ 

ᑳᓐᑐᕌᒃᑖᓂᐊᖅᑐᓂᒃ. ᓇᓖᕌᕋᔅᓴᓂᒃ 

ᖃᐅᔨᓴᕋᓗᐊᖅᑐᒍᑦ 2017 ᐅᐊᑦᑎᐊᕈᑲᓪᓛᓗᒃ 

ᐊᓂᒍᓚᐅᖅᓯᒪᒻᒪᑦ.  

 

ᐃᓕᓴᕆᓯᒪᔭᕗᑦ ᑕᒪᒃᑯᐊ ᑐᔅᓯᕌᖑᖃᑦᑕᖅᑐᐃᑦ 

ᐃᓚᒌᓄᑦ ᑭᒡᒐᖅᑐᐃᔨᐅᔪᓄᓪᓗ ᐃᓚᖃᖅᑐᓂ 

ᒪᓕᒐᓕᐅᖅᑎᒥᒃ. ᐃᓱᒪᔅᓴᖅᓯᐅᕈᑎᖃᖅᑐᒍᑦ 

ᓇᓖᕌᕋᔅᓴᓕᒫᖑᔪᓂᒃ ᐊᑦᑕᓇᓐᖏᑦᑐᓂᒃ ᐊᑯᓂ 

ᐸᖅᑭᔭᐅᕕᔅᓴᐅᔪᓂᒃ ᐊᖏᕐᕋᖏᓐᓄᑦ 

ᖃᓂᓐᓂᔅᓴᐅᔪᓂᒃ, ᕿᑎᕐᒥᐅᑦ ᐱᖃᑕᐅᓪᓗᓂ. ᒫᓐᓇ 

ᑭᓯᐊᓂ ᓇᓗᓇᐃᖅᑐᕋᔅᓴᖃᑦᑎᐊᖏᓐᓇᒪ 

ᐃᓗᓕᖏᓐᓂᒃ, ᐅᖃᑐᐃᓐᓇᕈᓐᓇᖅᑐᖓ 

ᓇᓖᕌᕋᔅᓴᓂᒃ ᕿᒥᕐᕈᐊᕋᑦᑕ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ 

ᐃᒡᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 519 - 6(2): ᐃᒥᐊᓗᒃ ᐊᐅᓚᑕᐅᓂᖓ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᒻᒪᑕ 

ᒥᓂᔅᑕᕆᔭᐅᔪᒧᑦ ᑲᒪᒋᔭᖃᖅᑐᒧᑦ  ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᓐᓄᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᐊᐱᖅᓱᖃᑦᑕᔪᒐᒃᑯ 

ᐊᑕᐅᓯᐊᖏᒻᒪᕆᑦᑐᖓ ᐅᐱᕐᖔᒃᑯᑦ 

ᑲᑎᒪᓂᕆᕋᑖᔪᔭᑦᑎᓐᓂ, ᒪᓕᒐᖏᓐᓂᒃ 

ᐃᒥᐊᓗᓕᕆᓂᐅᑉ ᑲᖏᖅᓯᓂᕐᒥ ᒥᔅᓵᓄᑦ. 

 

ᐅᖃᖅᑏ, ᔪᓚᐃᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ,  

ᑲᖏᖅᓯᓂᐅᑉ ᕼᐋᒪᒻᓚᒃᑯᖏᑦ 

ᐱᖁᔨᕗᖔᕈᑎᓕᐅᔪᒻᒪᑕ ᑲᑎᒪᓂᕐᒥᒃ ᑐᔅᓯᕋᖅᑐᒥᒃ 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᓐᓂᑦ ᒥᑭᓪᓕᒋᐊᕆᖁᔨᓪᓗᑎᑦ ᖃᐅᑕᒫᑦ 

ᓂᐅᕕᐊᖑᖃᑦᑕᕈᓐᓇᖅᑐᓂᒃ ᑲᖏᖅᓯᓂᕐᒥ 

ᐱᐊᑖᕕᒻᒥ ᕙᐃᓂᑖᕐᕕᒻᒥᓪᓗ ᐊᒻᒪᓗᑦᑕᐅᖅ 

ᐃᑲᕐᕋᖏᑦ ᒪᑐᐃᖓᓂᕆᖃᑦᑕᑕᖏᑕ 

ᓇᑲᑎᖅᑕᐅᖁᓪᓗᒋᑦ. 

 

ᐅᖃᖅᑏ, ᓰᑏᕝᕙᐅᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ, 

ᒐᕙᒪᒃᑯᑦ ᑐᓴᖅᑕᐅᑎᑦᑎᔪᒻᒪᑕ 

ᖃᑦᑏᓐᓇᕈᕆᐊᖅᑎᑦᑎᓂᐊᕐᖓᑕ 

ᓂᐅᕕᐊᖑᔪᓐᓇᖅᑐᓂᒃ, ᒥᓂᔅᑕᓗ ᑖᓐᓇ ᖁᔭᒋᔭᕋ 

ᓄᓇᓖᑦ ᐃᓱᒫᓘᑎᖏᓐᓂᑦ ᓱᒋᐊᕈᓐᓇᔪᒻᒪᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑕᐃᓐᓇ 

ᑲᖏᖅᓯᓂᕐᒥ ᐱᐊᑖᕐᕕᒃ ᕙᐃᓂᑖᕐᕕᖓᓗ 

ᐃᑲᕐᕋᖏᑕ ᒪᑐᐃᖓᕙᓐᓂᖏᑦ 

ᖃᑦᑏᓐᓇᕈᕆᐊᕐᓂᐊᕐᒪᖔᑕ 

ᑕᐃᒪᐃᓕᖓᐃᓐᓇᓕᖅᑎᑕᐅᓛᖅᑲᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᓐᓄᑦ, ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒃᑯᐊ ᑲᖏᖅᓯᓂᕐᒥ ᕼᐋᒻᒪᓚᒃᑯᑦ 

ᑲᑎᒪᔨᖏᓐᓃ ᐱᖁᔨᕗᖔᕈᑎᖓ 

ᖃᐃᑕᐅᓚᐅᖅᑎᓪᓗᒍ ᐊᐅᔭᖅ ᐊᒻᒪᓗ 

ᖃᐃᑕᐅᑐᐊᕐᒪᑕ ᐱᓕᕆᐊᕆᓚᐅᕋᑉᑎᒍᑦ.  
 

ᑕᒪᒃᑯᐊᓗ ᐃᕐᖐᓇᖅ 

ᐋᖅᑭᒋᐊᕈᒪᓐᓇᖃᑦᑕᕋᓗᐊᖅᖢᑎᒃ, ᓲᕐᓗ 

ᐊᒥᓲᔪᓐᓃᖅᐹᓪᓕᑎᑦᓯᓂᖅ ᑕᒪᒃᑯᓂᖓ 

ᐃᒥᐊᓗᒃᑖᑎᑕᐅᖃᑦᑕᖅᑐᓂᒃ ᑲᖏᖅᖠᕐᒥ ᒪᓕᒐᐃᑦ 

ᒪᓕᒃᖢᒋᑦ ᐊᓯᔾᔨᓚᐅᕐᓗᒋᑦ, ᑭᓯᐊᓂ ᐱᖁᔭᖏᑦ 

ᐋᖅᑭᒋᐊᕈᓐᓇᓕᓵᓲᖑᖕᒪᑕ ᐃᓚᖏᑦ. ᑖᓐᓇ 

ᐆᒃᑑᑎᒋᓗᒍ, ᑲᖏᖅᖠᓂᕐᒥᒃ 

ᐊᒥᓲᔪᓐᓃᖅᐹᓪᓕᓚᐅᕐᒪᑕ 24-ᓂᒃ ᐱᐊᓂᒃ ᓲᕐᓗ 

ᓂᐅᕕᕈᓐᓇᓚᐅᖅᑐᑦ ᐅᑉᓗᐃᓐᓇᖅ, 12-

ᖏᓐᓇᐅᓕᕐᓂᖓ ᑖᓐᓇ ᒪᓕᒐᖅ 

ᐋᖅᑭᒋᐊᓚᐅᖅᑐᒍᑦ ᑭᓯᐊᓂᐅᓂᐊᕐᒪᑦ. ᑕᐃᒪᓐᓇᒧᑦ  

ᐅᑭᐊᖅᓵᕐᒪᕆᓚᐅᕐᒪᑦ ᐱᓕᕆᐊᕆᓇᓱᒃᖢᑎᒍᑦ ᓱᓕ 

ᑕᒪᓐᓇ ᒫᓐᓇ ᐃᖏᕐᕋᓂᐊᖅᑐᖅ.   
 

ᑭᓯᐊᓂ, ᒫᓐᓇ ᐱᓕᕆᐊᕆᓯᒪᓐᖏᑕᕗᑦ ᐃᑲᕐᕋᖏᑦ 

ᐅᒃᑯᐃᓐᖔᖃᑦᑕᕐᓂᖓᑕ ᒥᒃᖠᒋᐊᕋᓱᑉᓗᒋᑦ ᑖᓐᓇ 

ᒫᓐᓇ ᐱᒋᐊᖅᓯᒪᓐᖏᑦᑕᕗᑦ ᕿᒥᕐᕈᓂᐊᖅᑕᕗᓪᓗ 

ᖃᓄᖅ ᑖᓐᓇ ᐱᕚᓪᓕᕈᑕᐅᓇᔭᕐᒪᖔᖅ 

ᐅᒃᑯᐃᓐᖔᕐᓂᖓ ᐅᒃᑯᐊᑲᐅᑎᒋᖃᑦᑕᕐᓂᐊᖅᐸᑦ 

ᑕᒪᓐᓇ ᐃᖢᐊᕐᓂᖃᖅᐸ ᐃᖢᐊᖏᓐᓂᖃᖅᐸᑦ 

ᑕᒪᒃᑯᓂᖓ ᕿᒥᕐᕈᓚᐅᕐᓗᑕ ᑭᓯᐊᓂᐅᓂᐊᕐᒥᖕᒪᑦ 

ᐱᕙᓪᓕᕈᑎᒃᓴᖏᓐᓂᒃ. ᓇᓗᓇᐃᑦᓯᐊᖅᐸᑦ ᐃᒻᒪᖄ, 

ᐃᑲᕐᕋᖏᑦ ᐊᒥᓲᔪᓐᓃᖅᑎᑕᐅᕚᓪᓕᕈᓐᓇᖅᑐᑦ,  

ᑭᓯᐊᓂ ᕿᒥᕐᕈᓂᐊᖅᑕᕗᑦ. ᐅᓇ ᐅᑉᓗᖅ ᐱᒋᐊᕐᓗᒍ 

ᑕᐃᒪᓐᓇᐃᓕᐅᕐᓂᐊᖅᑐᒎᓚᓂᖅ ᐊᔪᖅᑐᖓ ᒫᓐᓇ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᒥᓱᑦ ᓂᕈᐊᖅᑎᒋᓯᒪᔭᕗᑦ ᑲᖏᖅᓯᓂᕐᒥ 

ᐃᓪᓗᓕᒑᕐᔪᒻᒥᓪᓗ ᐅᖃᐅᔾᔨᓯᒪᒻᒪᑕ ᐅᕙᓐᓂᒃ 

ᒐᕙᒪᒃᑯᑦ ᒫᓐᓇ ᐱᓕᕆᑦᑕᐅᑎᒋᒋᐊᖃᓕᕐᖓᑕ 

ᑭᒃᑯᑐᐃᓐᓇᐃᑦ ᑎᑭᓴᐃᖃᑦᑕᕈᓐᓇᕐᓂᕆᕙᑦᑕᖏᑦ  

ᑎᑭᑎᑦᑎᒍᓐᓇᕐᓂᕆᕙᑦᑕᖏᓐᓂᓪᓗ ᐊᒥᓱᐊᓗᓐᓂᒃ 

ᐃᒥᐊᓗᓐᓂᒃ ᓴᓐᖏᔪᐊᓗᓐᓂᓪᓗ. ᑖᓐᓇ 

ᐃᓱᒫᓗᓇᖅᑐᖅ ᓇᓗᓇᐃᖅᑕᐅᓯᒪᔪᖅ 

ᐃᓚᓕᐅᑎᖃᑦᑕᕐᖓᑦ ᐱᕋᔭᓐᓂᒃᑯᑦ 

ᓂᐅᕕᐊᔅᓴᖃᕐᓂᐅᕙᑦᑐᓂ ᐃᒥᐊᓗᓐᓂᒃ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᐱᓕᕆᕕᖏᑕ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

ᐃᓚᖓᒍᑦ ᓯᕗᓪᓕᐅᑎᓐᓂᐊᖅᑕᖓ ᐅᖃᓕᒫᕐᓗᒋᑦ, 

“ᐊᑐᓕᖅᑎᑦᑎᓗᑎᒃ ᐊᓯᔾᔨᖅᑕᐅᓂᖏᓐᓂᒃ ᖃᑦᑎᓂᒃ 

ᑎᑭᑎᑦᑎᖃᑦᑕᕈᓐᓇᕐᒪᖔᑕ ᓄᓇᕘᒧᓪᓗ 

ᐃᓯᖅᑎᑕᐅᒍᓐᓇᖅᑐᐃᑦ ᐃᓱᖃᖅᑎᑕᐅᓗᑎᒃ.” 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᐊᓯᔾᔨᕐᓃᑦ  

ᐱᒋᐊᖅᑎᑕᐅᓛᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᓪᓚᕆᑦᑐᖓ 

ᒪᓕᒐᓕᐅᖅᑎᐅᔪᖅ ᑲᖏᖅᓯᓂᐅᑉ ᐅᐊᓐᓇᖓᓄᑦ 

ᐃᓪᓗᓕᒑᕐᔪᒻᒧᓪᓗ ᓴᖅᑭᖅᓯᒻᒪᑦ ᐱᒻᒪᕆᐊᓘᔪᒥᓂᓛᒃ 

ᐃᓱᒫᓗᓇᖅᑐᒥᒃ. ᐃᓚᖓᑦ ᐃᓱᒫᓗᓇᖃᑦᑕᕐᖓᑦ 

ᐃᒥᐊᓘᑉ ᐊᑐᕐᓂᓗᑦᑕᐅᓂᖏᓐᓅᑦ ᒫᖓᑦ 

ᐱᕋᔭᓐᓂᒃᑯᑦ ᓂᐅᕕᐊᔅᓴᖃᕐᓂᐅᖃᑦᑕᖅᑐᐃᑦ 

ᐃᒥᐊᓗᓐᓂᒃ. ᒫᓐᓇ ᒪᓕᒐᖅ,  

ᓄᖅᑲᖓᑎᑦᑎᖏᑦᑎᐊᕐᒥᔪᖅ ᑭᓇᑐᐃᓐᓇᕐᒥᒃ 

ᓄᓇᕗᒻᒥᐅᑕᕐᒥᒃ ᐊᒥᓱᐊᓗᓐᓂᒃ 

ᑎᑭᓴᐃᒍᓐᓇᖅᑎᑦᑎᔪᐃᑦ ᐃᓱᒪᐃᓐᓇᖅ. 

 

ᐅᖃᖅᑏ, ᐱᓕᕆᖃᑎᒌᑦᑎᕗᓪᓕ ᓄᓇᕘᒻᒧᑦ 

ᐳᓚᕋᔅᓯᒪᔪᐃᑦ ᖃᐅᔨᒋᐊᖃᑦᑕᖅᑐᑕ ᖃᓄᕐᓗ 

ᐃᓱᒪᖃᕐᕕᐅᒻᒪᖔᑕ ᓄᓇᖃᖅᑐᓄᑦ. ᑖᓇ ᓱᓕ 

ᑲᔪᓯᒻᒪᑦ ᐊᒻᒪ  

ᓯᕗᓂᕆᓛᖅᑕᑎᓐᓂ 2024-25-ᒥ 

ᓴᖅᑭᖅᓯᒍᓐᓇᓛᕋᑦᑕ ᐊᓯᔾᔨᖅᑕᑦᑎᓐᓂᒃ 

ᐃᒥᐊᓗᓕᕆᓂᕐᒧᑦ ᐱᖁᔭᖓᓄᑦ ᐃᓚᖃᕐᓗᑎᒃ 

ᖃᑦᑎᓂᒃ ᑎᑭᓴᐃᒍᓐᓇᕐᒪᖔᑕ ᐊᑕᐅᑦᑎᒃᑯᑦ 

ᐃᒥᐊᓗᓐᓂᒃ ᐊᒻᒪᑦᑕᐅᖅ ᑖᓐᓇ ᐃᓱᑖᖅᑎᑕᐅᓗᓂ 

ᑕᒪᓐᓇ ᐊᑦᑐᖅᓯᒐᔭᖅᑐᔅᓴᐅᔪᖅ ᐃᒥᐊᓗᓐᓂᒃ 

ᐱᕋᔭᓐᓂᒃᑯᑦ ᓂᐅᕕᐊᔅᓴᖃᕐᓂᐅᕙᑦᑐᓂᒃ ᓄᓇᓕᖕᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒫᓐᓇ ᐅᐱᕐᖔᒃᑯᑦ ᐃᒃᓯᕙᓂᕆᕋᑖᔪᔭᑦᑎᓐᓂ 

ᐊᐱᖅᑯᑎᖃᖃᑦᑕᔪᒐᒪ ᖃᓄᖅ ᓄᓇᕗᒻᒥ 

ᐃᒥᐊᓗᓕᕆᓂᕐᒧ ᓱᕐᕋᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᑦ ᐃᑲᔪᓲᖑᒻᒪᖔᑕ 

ᓂᕈᐊᑦᑎᐊᕋᓱᓐᓂᐊᑎᓪᓗᒋᑦ ᐃᒥᐊᓗᒻᒥᒃ 

ᐊᑐᕐᓂᐊᕐᒪᖔᑕ.   

 

ᒥᓂᔅᑕ ᖃᐅᔨᒪᖕᒪᑦ, ᑲᓇᑕᒥ ᐃᒥᐊᓗᓐᓂᒃ 

ᐋᖓᔮᕐᓇᖅᑐᓂᓪᓗ ᐊᑐᖃᑦᑕᕐᓂᖅ 

ᐊᔪᓕᕈᑎᖃᖅᓯᒪᔪᓕᕆᓂᕐᓗ ᓴᖅᑭᑦᑎᓚᐅᕐᒪᑦ 

ᓄᑖᓂᒃ “ᒪᓕᑦᑕᐅᒍᓐᓇᖅᑐᓂᒃ ᐃᒥᐊᓗᖕᓂᒃ 

ᖃᓄᐃᓐᖏᑦᑎᐊᕋᓱᓯᓐᓈᖅ,” ᑖᒃᑯᐊ ᑲᑐᔾᔨᖃᑎᒌᑦ 

ᓇᓗᓇᐃᖅᓯᓯᒪᓪᓗᑎᒃ ᐃᓇᖐᔾᔪᑕᐅᓂᐊᕐᓂᖓᓂᒃ 

ᑲᓇᑕᒥ "ᐊᑦᑕᕐᓇᖅᑐᒦᓗᐊᓐᖏᑦᑐᒥᒃ 

ᐃᒥᐊᓗᖃᑦᑕᕐᓂᕐᒧᑦ ᒪᓕᒐᑦᑕᐅᒍᓐᓇᖅᑐᑦ." 

 

ᒥᓂᔅᑕᓕ ᓇᓗᓇᐃᖅᓯᒍᓐᓇᖅᑳ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᑦ ᑖᒃᑯᓂᖓ ᐊᑐᕆᐊᓛᕐᒪᖔᑕ ᓄᑖᓂᒃ 

ᐊᑐᐊᒐᕐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ.  

ᐊᐱᖅᓱᖃᑦᑕᖅᓯᒪᒻᒥᔪᖓᑦᑕᐅᖅ ᖃᖓᒃᑯᑦ ᑖᒃᑯᐊ 

ᐊᑐᐊᒐᐃᑦ ᐃᓛᒃ ᒪᓕᔅᓱᐊᒐᐃᑦ ᖃᓄᑎᒋ 

ᐃᒥᐊᓗᓐᓂᒃ ᐱᖃᑦᑕᖅᑐᖃᕈᓐᓇᕐᒪᖔᖅ 

ᖃᓄᐃᖏᓪᓗᑎᒃ ᓴᖅᑭᖅᑕᐅᓛᕐᖓᑕ ᐅᖃᐅᓯᓕᒫᑦ 

ᐊᑐᖅᑕᐅᓗᑎᒃ. ᐊᑐᐃᓐᓇᐅᓕᖅᑲᑕ 

ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᑦᑎᐊᓛᖅᑕᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎ.  

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ 

ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓄᑦ ᐊᒻᒪ ᐊᑦᑕᓇᖅᑐᓕᕆᓂᕐᒥᒃ 

ᐅᖃᐅᓯᖃᕐᓂᐊᖅᑐᖓ.  

 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ ᐅᖃᖅᑲᐅᒐᒪ 

ᐃᖃᓗᓐᓂ ᐃᓱᒫᓗᓐᓇᖅᑐᖃᓕᕐᖓᑦ ᓯᓚᒥ 

ᐊᑦᑕᓇᕐᓂᕋᐃᖃᑦᑕᓕᖅᑐᑎᒃ. ᖁᔭᓕᖅᑳᕈᒪᔪᖓ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ, 

ᑐᔅᓯᕋᐅᑎᒋᓚᐅᖅᑕᓐᓂᒃ ᐸᓖᓯᒃᑯᓐᓂᒃ 

ᐊᖓᔪᖅᑳᒡᒍᑎᓂᒃ ᑲᑎᒪᖃᑎᖃᖁᔨᔪᒐᒪ 

ᒪᓕᒐᓕᐅᖅᑎᖏᓐᓂᒃ ᐃᖃᓗᐃᑦ ᑕᒪᑐᒪ ᒥᔅᓵᓄᑦ.  

 

ᐅᖃᖅᑲᐅᒐᒪ ᑕᐃᒪ, ᑕᒪᓐᓇ ᑕᒫᓂᑐᐃᓐᓇᖅ  

ᐋᖓᔮᖃᑦᑕᕐᓂᖅ 

ᐊᑲᐅᓐᖏᓕᐅᕈᑎᕈᖅᐸᓪᓕᐊᓯᒪᕕᐅᑎᒻᒪᑦ ᐊᕐᕌᒍᓂᒃ 

ᐊᓂᒍᖅᐸᓪᓕᐊᓯᒪᔪᓂᒃ, ᐊᒻᒪᓗ  

ᑐᑭᒧᐊᒍᑎᔅᓴᖃᕆᐊᖃᓕᖅᑐᐃᑦ ᐊᑦᑕᓇᖃᑦᑕᖁᓇᒋᑦ 

ᐊᒻᒪᓗ ᑕᐃᒃᑯᐊ ᐃᑲᔪᖅᑕᐅᔭᕆᐊᓖᑦ 

ᐃᑲᔪᖅᑕᐅᖁᓪᓗᒋᑦ ᐊᔪᓕᖅᓯᒪᔪᐃᑦ.  

 

ᒫᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐱᓕᕆᕕᖓ ᐱᓕᕆᐊᖃᕐᒪᖔᖅ ᑖᔅᓱᒥᖓ 

ᐊᑕᐅᑦᑎᒃᑯᑦ ᑕᖅᑲᐅᖓ 

ᐅᖃᖃᑎᒌᔅᓯᒪᓂᖃᖅᑎᓪᓗᒋᑦ ᐸᓖᓯᒃᑯᓐᓂ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᔭᕐᓂᖏᑦᑐᕈᓘᖕᒪᑦ 

ᐅᖃᐅᓯᕆᔭᕗᑦ 

ᐊᒻᒪᓗ ᑕᐃᒃᑯᐊ ᐸᓖᓯᒃᑯᑦ ᑕᒪᑐᒥᖓ 

ᑲᒪᓇᓱᑦᑑᒐᓗᐊᑦ ᐊᓯᒥᓂᒃ 

ᐃᖅᑲᓇᐃᔭᖃᑎᖃᖅᖢᑎᒃ 

ᐊᑦᑕᕐᓇᓐᖏᑦᑐᒦᓐᓂᐊᕐᒪᑕ ᑕᖅᑲᒃᑯᐊ ᐃᓄᐃᑦ.  

 

ᐄ, ᑕᒫᓂ ᓴᓇᕐᕈᑎᒃᓴᖃᐅᖅᑑᒐᓗᐊᑦ 

ᐊᑦᑕᕐᓇᓐᖏᑦᑑᔾᔪᑕᐅᔪᓐᓇᖅᑐᓂᒃ ᐊᒻᒪᓗ ᐸᓖᓯᒃᑯᑦ 

ᑕᐃᒃᑯᐊ ᖁᔭᓐᓇᒦᖅᖢᒋᑦ ᓴᐳᒻᒥᐅᓯᖅᓯᒪᖕᒪᑕ 

ᐃᖃᓗᖕᒥᐅᓂᒃ ᐱᓗᐊᕐᓗᒍ.  

 

ᐃᖅᑲᓇᐃᔮᒃᓴᕈᓘᔭᐃᑦ ᑕᒪᒃᑯᐊᓕᒫᑦ 

ᐱᓕᕆᐊᕆᔭᐅᔪᑦ ᐊᒻᒪᓗ ᑕᐃᒃᑯᐊ ᐸᓖᓯᖁᑎᕗᑦ 

ᓴᐳᒻᒥᐅᓯᖅᓯᒪᔪᒪᓂᕐᒥᒃ ᑕᑯᒃᑲᓐᓂᕈᒪᖕᒪᑕ. 

ᖁᔭᓐᓇᒦᒃᑲᓐᓂᖅᐸᒃᑲ ᑕᐃᒃᑯᐊ ᐸᓖᓯᒃᑯᑦ 

ᓴᐳᒻᒥᐅᓯᖅᓯᒪᖕᒪᑕ ᓄᓇᖅᑲᑎᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐊᖏᖃᑎᒋᕙᕋ ᑖᓐᓇ ᒥᓂᔅᑕᕆᔭᐅᔪᖅ 

ᖁᔭᓐᓇᒦᑦᑎᐊᖅᖢᒋᓪᓗ ᑕᐃᒃᑯᐊ ᐸᓖᓯᒃᑯᑦ 

ᐃᑲᔪᖃᑦᑕᕐᒪᑕ ᐊᑦᑕᕐᓇᔾᔭᐃᖅᓯᓯᒪᖕᒪᑕᓗ 

ᓄᓇᖅᑲᑎᖏᓐᓂᒃ. 

 

ᐅᖃᖅᑏ, ᐄ, ᑕᒪᓐᓇ ᐱᑐᐃᓐᓇᐅᓐᖏᒻᒪᑦ 

ᐃᖃᓗᖕᒥᐅᓪᓗ ᐅᓄᖅᑐᑦ ᑕᐃᒃᑯᐊ ᐱᓗᐊᕐᓗᒋᑦ 

ᐃᓱᒪᒃᑯᑦ ᐊᑲᐅᓐᖏᓕᐅᕈᑎᖃᖅᑐᑦ ᐅᐃᕆᓯᒪᔪᓪᓗ,  

ᑭᐅᔭᐅᓪᓗᐊᓵᓐᖏᓐᓇᒪ ᑖᓐᓇ ᐊᓯᐊᒍᖔᕐᓕ ᑖᓐᓇ 

ᐊᐱᖅᑯᑎᒋᓛᖅᐸᕋ.  

 

ᑖᓐᓇ ᒥᓂᔅᑕ ᖃᐅᔨᒪᔪᔅᓴᐅᕗᖅ, ᐃᖃᓗᐃᑦ 

ᓄᓇᓕᐸᐅᔭᖏᑦᑕ ᑲᑎᒪᔨᖏᑦ ᐱᖁᔨᕗᖔᕐᒥᒃ 

ᓴᖅᑭᑦᑎᓚᐅᖅᓯᒪᖕᒪᑕ ᓰᑏᕝᕙ 12-ᒥ ᐊᒻᒪᓗ 

ᑕᒪᒃᑯᐊ ᓱᕐᕋᖕᓇᖅᑐᑦ ᐃᒥᐊᓗᐃᓪᓗ ᒪᐅᖓ 

ᑎᑭᖃᑦᑕᖅᑐᑦ ᖃᓄᖅᑑᕈᑎᒋᔭᐅᖁᓪᓗᒋᑦ 

ᑐᐊᕕᕐᓇᖅᑐᒃᑯᑦ. 

ᒪᐃᔭᐅᑉ ᑐᖏᓕᐊ ᓯᐊᐳᑦ ᐊᒻᒪᓗ ᑲᑎᒪᔨ ᓯᒥᑦ 

ᐱᒋᐊᖅᑎᑦᑎᓚᐅᖅᐳᖅ ᐱᖁᔨᕗᖔᕐᒥᒃ 

ᐊᐃᑉᐲᓪᓗᑎᒡᓗ. ᑕᐃᒃᑯᐊ ᓄᓇᓕᐸᐅᔭᐃᑦ 

ᑲᑎᒪᔨᖏᑦ ᐃᑲᔪᖅᓯᑎᐊᕐᒪᑕ ᖁᔭᓐᓇᒦᖅᑕᒃᑲ.  

 

ᐅᖃᖅᑏ, ᑖᓐᓇ ᐱᖁᔨᕗᖔᕈᑦ ᐅᓄᑲᓪᓚᒃᑐᓂᒃ 

ᐊᒃᑐᖅᑕᐅᓯᒪᔪᓂᒃ ᐊᐅᓚᔾᔭᐃᒋᐊᖁᔨᓚᐅᖅᑐᖅ 

ᓄᓇᕗᑦ ᐃᓗᐊᓂ. ᐅᓪᓗᒥ 

ᐅᖃᐅᓯᕆᓪᓗᐊᑕᕐᓂᐊᖅᑕᕋ 

ᐱᐅᓯᒋᐊᖅᑕᐅᔭᕆᐊᖃᕐᓂᖓ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 

ᖃᐅᔨᓴᖅᑕᐅᖃᑦᑕᕐᓂᖅ ᒥᒃᖠᒋᐊᖅᑎᓐᓇᓱᒡᓗᒋᑦ 

ᐃᒥᐊᓗᒃ ᐊᒻᒪ ᐋᖓᔮᕐᓇᖅᑐᑦ ᓴᓐᖏᔪᑦ  

ᓄᓇᕗᒻᒧᐊᖅᑐᑦ ᖃᖓᑕᓲᒃᑯᑦ ᐊᒻᒪ ᐊᒃᑐᐃᕙᑦᑐᑦ  

ᐃᖃᓗᖕᓂ ᐃᓄᖕᓄᑦ ᐊᑦᑕᕐᓇᖅᑕᐃᓕᒪᔾᔪᑎᓂᒃ.  

 

ᐊᐱᕆᔪᒪᕗᖓ: ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 

ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐅᖃᖃᑎᖃᖅᓯᒪᖕᒪᖔᖅ ᒥᓂᔅᑕᐅᖃᑎᒥᓂᒃ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᓕᕆᔨᒃᑯᓪᓗ 

ᒥᓂᔅᑕᖓᓐᓂᒃ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᓪᓚᖃᑎᒋᑦᑎᐊᖅᑕᕗᑦ 

ᑕᐃᓐᓇ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᓕᕆᔨᒃᑯᓪᓗ 

ᒥᓂᔅᑕᖓᑦ ᖃᖓᑕᓲᑦ ᐱᔾᔪᑎᒋᓪᓗᒋᑦ.  

 

ᑕᐃᒃᑯᐊ ᐊᔾᔨᓕᐅᕈᑎᕈᓗᐃᑦ ᐴᖅᓯᒪᔪᓂᐅᒐᓗᐊᖅ 

ᑕᐃᒃᑯᐊ ᑕᑯᓐᓇᖅᑐᑦ ᑕᐃᒪᐃᑦᑐᓂᒃ 

ᐊᑐᖅᐸᓪᓕᐊᔪᒪᔪᒍᑦ. ᑕᐃᒃᑯᐊ ᑲᒪᒋᔭᐅᖃᑦᑕᕐᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓄᑦ, ᐊᒻᒪᓗ ᑕᐃᒃᑯᐊ 

ᐅᖃᐅᓯᕆᕙᓪᓕᐊᔭᕗᑦ. 

 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᖓ,  

ᑎᑎᕋᖅᓯᒪᒋᕗᖓ ᑲᓇᑕᒥ ᑎᑎᖅᑲᓂᐊᖅᑎᑯᓐᓄᑦ.  

ᑕᐃᒃᑯᐊ ᐆᒃᑐᕋᐅᒻᒥᒃ ᓴᖅᑭᔮᖅᑎᑦᑎᔪᑦ ᑯᐸᐃᒃ 

ᑕᕐᕋᖓᓄᑦ ᕿᑭᖅᑖᓗᖕᒧᓪᓗ 90 ᐅᓪᓗᓄᑦ ᑕᐃᓐᓇ 

ᐊᑐᖅᑕᐅᓂᐊᖅᖢᓂ ᑲᔪᓯᑦᑎᐊᖅᖢᓂᓗ. 

ᑎᑎᖅᑲᓂᐊᖅᑏᑦ ᒥᓂᔅᑕᖓᑦ ᐅᖃᓪᓚᖃᑎᒋᓪᓗᒍ 

ᐊᑐᓕᖅᑎᑕᐅᖁᔭᕗᑦ ᐱᖓᓱᓄᑦ 

ᐊᕕᒃᑐᖅᓯᒪᔪᓄᑦ ᒪᐅᖓ ᐊᐅᓪᓚᐅᔾᔨᖃᑦᑕᖅᑐᓄᑦ. 

ᒪᑯᓂᖓ, ᐃᓛᒃ,  ᒐᕙᒪᐅᓪᓗᑕ ᐃᑲᔪᒃᑲᓐᓂᕈᒪᔪᒍᑦ. 

ᓇᓗᓇᕈᓐᓃᕐᒪᑦ ᐃᒥᐊᓗᐃᑦ ᒪᑯᐊᓗ ᓴᓐᖏᔪᑦ 

ᓱᕐᕋᖕᓇᖅᑐᑦ ᓄᖅᑲᖅᑎᑦᑐᓐᓇᕋᑦᑎᒃᑯᑦ.  

 

ᖁᕕᐊᓱᒃᑐᖓ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ 

ᐊᐱᖅᑯᑎᖃᕈᓐᓇᕐᒪᑦ. ᐊᒃᓱᕉᑎᒋᑦᑎᐊᖅᖢᒍ ᑕᒪᓐᓇ 

ᐱᓕᕆᐊᕆᓇᓱᒃᑕᕗᑦ ᐊᑐᐃᓐᓇᐅᔪᑦ ᑕᒪᒃᑯᐊ 

ᓴᓇᕐᕈᑏᑦ ᐊᑐᖅᖢᑎᒃᑯᑦ ᓄᖅᑲᑎᑦᑎᓇᓱᒃᑲᑦᑕ 

ᐃᒥᐊᓗᖕᓂᒃ ᒪᓕᒐᓂᒃ ᓯᖁᒥᑦᑎᓪᓗᑎᒃ 

ᓂᐅᕐᕈᑎᖃᖃᑦᑕᖅᑐᓂᒃ ᓱᕐᕋᖕᓇᖅᑐᓂᓪᓗ 

ᓴᓐᖏᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ. 

ᖁᕕᐊᓇᖅ ᑕᐃᒪᓐᓇ ᑭᐅᖕᒪᑦ ᐅᖃᓪᓚᖃᑎᒌᖕᒪᑕᓗ 

ᑕᐃᒃᑯᐊ. ᑕᐃᒪᑐᖅ ᑕᒪᑐᒥᖓ ᑲᔪᓯᑦᑎᐊᖁᓇᖅᐳᖅ.  

 

ᐅᖃᖅᑏ, ᓇᓗᓇᓐᖏᒻᒥᔪᖅ ᑕᐃᒃᑯᐊ 

ᓇᒻᒥᓂᖁᑎᖃᖅᑐᑦ ᐅᐊᑦᑎᔩᑦ ᓇᒥᓕᒫᖅ 

ᐃᖅᑲᓇᐃᔭᕐᒪᑕ ᐅᓄᖅᓯᔪᕐᔪᐊᒻᒪᕆᐊᓘᓪᓗᑎᒡᓗ 

ᑕᐃᒃᑯᐊ ᐅᐊᑦᑎᔨᒋᔭᐅᖃᑦᑕᖅᑐᑦ. ᓂᕈᐊᖅᑎᒃ 

ᐅᖃᓪᓚᖃᑎᒋᓪᓗᒋᑦ ᓇᓗᓇᕈᓐᓃᓚᐅᖅᑐᖅ 

ᑕᐃᒪᓕᖓᓕᖅᑐᖅ ᐅᓗᕆᐊᓇᖅᑐᒦᖁᔨᓐᖏᒃᖢᑎᑦ 

ᓄᓇᖅᑲᑎᖏᓐᓂ. ᒪᑯᐊ ᐃᓱᒪᒃᑯᑦ 

ᐊᑲᐅᓐᖏᓕᐅᕈᓖᑦ ᐋᖓᔮᖅᑐᓪᓘᓐᓃᑦ 

ᑕᒪᒃᑯᐊᖑᓗᐊᓕᕐᒪᑕ.  

 

ᖃᐅᔨᒪᓪᓗᑕ ᐃᖃᓗᓐᓂᑐᐃᓐᓇᖅ ᑕᐃᒪᐃᓐᖏᑦᑐᖅ. 

ᒐᕙᒪᒃᑯᓄᑯᐊ ᑕᖅᑭᓂ ᐊᓂᒍᖅᓯᒪᔪᓂᒃ ᐅᐊᑦᑎᔨᓂᑦ 

ᑳᓐᑐᕌᔅᓴᓂᑦ ᐱᓇᓱᒻᒪᑕ ᐋᓐᓂᐊᕕᖕᒥ 

ᐃᖅᑲᓇᐃᔭᖃᑦᑕᕋᔭᖅᑐᓂᑦ.  

 

ᓇᓗᓇᕈᓐᓃᖅᑐᖅ ᑕᐃᒃᑯᐊ ᐅᐊᑦᑎᔩᑦ 

ᐅᓄᖅᓯᑲᓪᓚᓂᐊᖅᑐᑦ ᓴᖅᑭᔮᒃᑲᓂᕐᓂᐊᖅᑐᓪᓗ 

ᓯᕗᓂᔅᓴᑎᓐᓂ. ᒐᕙᒪᒃᑯᑦ 

ᐋᖅᑭᓯᔭᕆᐊᖃᕐᓂᐊᖅᑐᑦ ᒪᓕᒐᓂ 

ᐊᑐᖅᑕᐅᖃᑦᑕᓂᐊᖅᑐᓂᒃᓄ ᑕᒪᒃᑯᓄᖓ.  

 

ᒥᓂᔅᑕ ᖃᐅᔨᒪᓪᓗᑎ ᑲᓇᑕᒥ 

ᐱᖁᔭᕐᔪᐊᖅᑕᖃᐅᕐᒪᑕ ᐊᑐᖅᑕᐅᖃᑦᑕᖅᑐᓂᒃ 

ᒪᓕᒐᖃᖁᓪᓗᒋᑦ ᒪᑯᐊ ᐅᐊᑦᑎᔨᒋᔭᐅᖃᑦᑕᖅᑐᑦ. 

ᐃᓕᓐᓂᐊᖅᑎᑕᐅᓯᒪᓗᑎᑦ 

ᐱᓕᒻᒪᒃᓴᖅᑕᐅᓯᒪᓗᑎᓪᓗ, ᑭᓯᐊᓂ ᑕᐃᒪᐃᑦᑐᒥᒃ 

ᐱᖁᔭᖅᔪᐊᕐᒥ ᐱᑕᖃᓐᖏᑦᑐᖅ ᑕᒫᓂ ᓄᓇᕗᒻᒥ.  

 

ᐅᖃᖅᑏ, ᖁᔭᓕᔪᖓ, ᐃᓕᑕᖅᓯᔪᖓ ᐊᒻᒪᓗ 

ᑐᑭᓯᓪᓗᖓ ᑕᒪᓐᓇ ᖃᐅᑐᐃᓐᓇᖅ 

ᓴᖅᑭᔾᔮᓐᖏᑦᑐᖅ. ᑕᐃᒪ ᐅᓪᓗᒥ ᒥᓂᔅᑕᒥᒃ 

ᑐᓴᖅᑎᑕᐅᔪᒪᔪᖓ ᑕᒪᓐᓇ 

ᐱᓕᕆᐊᕆᔭᐅᓯᒋᐊᕐᓂᐊᕐᓂᖓᓂ.  

 

ᒥᓂᔅᑕ ᐊᐱᕆᔪᒪᕙᕋ:  ᑕᒪᓐᓇ ᐊᖏᕈᓐᓇᖅᐱᐅᒃ 

ᐃᖅᑲᓇᐃᔮᕆᔭᐅᕙᓪᓕᐊᔪᓐᓇᖅᓯᓂᐊᕐᒪᑦ 

ᒪᓕᒐᖅᑕᖃᓕᕐᓗᓂᓗ ᐅᐊᑦᑎᔨᓄᑦ 

ᐊᑐᖅᑕᐅᔪᒃᓴᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᒻᒪᒍ ᒫᓐᓇ, 

ᐄ, ᕿᒥᕐᕈᓇᓐᓂᐊᖅᑕᕋ. 

ᐊᖏᖅᓯᒪᓪᓚᕆᒍᓐᓇᓐᖏᑦᑐᖓ ᖃᓄᑎᒋ 

ᐱᔭᕐᓂᔾᔮᓐᖏᒻᒪᖔᖅ ᑖᓐᓇ ᐱᓕᕆᐊᕆᓇᓱᓪᓗᒋ. 

ᐅᖃᐅᓯᕆᓂᐊᖅᑕᕋ ᒪᓕᒐᓕᐅᖅᑎᐅᖃᑎᓐᓄᑦ. 

ᐃᓘᓐᓇᖏᑦ ᑕᐃᒃᑯᐊ ᐊᑐᕈᓐᓇᖅᑕᕗᑦ 

ᐊᑐᕈᒪᒐᑦᑎᒃᑯᑦ ᖃᓄᐃᑦᑐᓂᓪᓗ 

ᐊᑐᕆᐊᖃᕐᓂᐊᕐᒪᖔᑦᑕ ᐊᑦᑕᓇᓐᖏᑦᑐᒦᖁᓗᒋᑦ 

ᑕᐃᒃᑯᐊ ᓄᓇᖅᑲᑎᕗᑦ ᓄᓇᕗᑦ ᐃᓗᐊᓂ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

ᐊᐱᖅᑯᑦ 521 - 6(2): ᑐᒃᑐᓕᕆᓂᖅ ᑭᕙᓪᓕᕐᒥ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᔭᒃᑲ.  

 

ᒥᓂᔅᑕ ᑖᓐᓇ ᖃᐅᔨᒪᖕᒪᑦ, ᑭᕙᓪᓕᕐᒥ ᑕᒪᓐᓇ 

ᐅᖃᐅᓯᕆᔭᐅᕙᓪᓕᐊᑐᐃᓐᓇᓕᕐᒪᑦ ᑐᒃᑐᓕᕆᓂᖅ. 

ᐃᓱᒫᓘᑎᒋᔭᐅᓯᒪᓪᓗᑎᓪᓗ ᑕᐃᒃᑯᐊ 

ᑐᒃᑐᑕᐅᖃᑦᑕᖅᑐᑦ ᐅᓄᓗᐊᓕᓐᖏᒃᑲᓗᐊᕐᒪᖔᑕ 

ᐊᒻᒪᓗ ᐃᓱᒫᓘᑎᖃᖃᖅᖢᑎᒃ ᑕᐃᒃᑯᐊ 

ᐊᑐᖅᑕᐅᖃᑦᑕᖅᑐᑦ ᑕᐃᑲᐅᑦᑎᐊᕋᓗᐊᕐᒪᖔᑕ.  

 

ᑐᒃᓯᐅᒪᓂᕋ ᒪᓕᒃᖢᒍ, ᒫᓐᓇᒎᖏᒃᑯᐊ ᑲᖏᖅᖠᓂᕐᒥ 

ᑐᒃᑐᓕᕆᔪᑦ ᐊᒻᒪᓗ ᐃᓚᒋᔭᐅᖃᑕᐅᓪᓗᑎ ᓄᓇᕗᑦ 

ᒐᕙᒪᒃᑯᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᑎᒋ ᐃᓚᐅᒻᒪᖔᑕ ᑐᒃᑐᓕᕆᑎᓪᓗᒋᑦ ᑕᐃᑲᓂ 

ᑲᑎᒪᑎᓪᓗᒋᑦ, ᖃᓄᑎᒋ ᐃᓚᒋᔭᐅᖃᑕᐅᕙᑦ 

ᐱᓕᕆᕕᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᑎᔨᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐅᖃᖅᑏ, ᑖᒃᑯᐊ ᐊᕙᑎᓕᕆᔨᒃᑯᑦ 

ᐃᓚᒋᔭᐅᖃᑕᐅᔪᖅ ᑎᔾᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ 

ᑐᒃᑐᐃᑦ ᒥᒃᓵᓄᑦ ᑲᑎᒪᔾᔪᑎᖃᖅᑎᓪᓗᒋᑦ. ᑕᐃᒃᑯᐊᓗ 

ᐃᓚᒋᔭᐅᖃᑕᐅᓪᓗᑎᑦ ᐊᖑᓇᓱᒃᑏᑦ, ᒐᕙᒪᒃᑯᑦ, 

ᐆᒪᔪᓕᕆᔩᑦ, ᐊᐅᓚᑦᑎᔩᓪᓗ. 

ᐱᐅᖅᓱᐊᖅᑕᐅᖁᓪᓗᒋᑦ ᑐᒃᑐᐃᑦ ᖃᒪᓂᑦᑐᐊᖅ 

ᖃᓂᒋᔮᓃᑦᑐᑦ. 

ᑕᐃᒃᑯᐊ ᑐᒃᑐᑦ ᐊᑐᖅᑕᐅᑦᑎᐊᖁᔭᕗᑦ 

ᐊᑐᖅᑕᐅᖃᑦᑕᕐᑐᓪᓗ ᐊᓯᖏᓐᓄᑦ.  

 

ᐅᖃᖅᑏ, ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ 

ᑐᒃᑐᑦ ᐊᐅᓚᑕᐅᓂᖏᑦ ᐱᔾᔪᑕᐅᓪᓗᑎᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. ᑖᓐᓇ 

ᒥᓂᔅᑕᕆᔭᐅᔪᖅ ᖃᐅᔨᒪᔪᔅᓴᐅᕗᖅ ᑐᒃᑐᐃᑦ 

ᓂᐅᕐᕈᑕᐅᖃᑦᑕᕐᒪᑕ ᑕᒪᓐᓇᓗ 

ᑕᑯᓐᓇᖅᑕᐅᒃᑲᓐᓂᕆᐊᖃᓕᖅᖢᓂ. ᑭᕙᓪᓕᕐᒥᐅᑦ 

ᑐᒃᑐᖏᑦ ᐅᓄᖅᑐᑲᓪᓚᐃᑦ ᑐᒃᑐᑕᐅᖃᑦᑕᕐᒪᑕ 

ᓂᐅᕐᕈᑕᐅᓪᓗᑎᓪᓗ ᐊᐅᓪᓚᖅᑎᑕᐅᓪᓗᑎᓪᓗ 

ᑕᒪᐅᖓ ᕿᑭᖅᑖᓗᒻᒧᑦ.  

 

ᑳᓪᒻ ᐃᐊᒃᑯᓂᒃᑯᐊ ᓄᑖᓂᒃ ᓴᖅᑭᔮᖅᑎᑦᑎᓕᖅᑐᑦ 

ᖃᐅᔨᒪᓂᖅᓴᐅᔪᒪᓕᕋᒥᒃ ᖃᔅᓯᑦ ᑐᒃᑐᑦ 

ᐊᐅᓪᓚᑕᐅᖃᑦᑕᕐᒪᖔᑕ ᐊᒻᒪᓗ ᖁᔭᓕᓪᓗᒋᑦ 

ᑕᐃᒪᓐᓇ ᐃᓱᒪᓕᐅᖅᓯᒪᒻᒪᑕ.  

 

ᒥᓂᔅᑕᐃ ᓇᓗᓇᐃᖅᓯᑲᓐᓂᕈᓐᓇᖅᐹ ᑕᐃᒃᑯᐊ 

ᓈᓴᖅᑕᐅᕙᓪᓕᐊᔪᑦ ᓇᒧᓐᖔᑎᖅᑕᐅᖃᑦᑕᕐᒪᖔᑕ 

ᐅᕝᕙᓘᓐᓃᑦ ᐅᖃᐅᔾᔭᐅᖃᑦᑕᕐᒪᖔᔅᓯ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᑎᔨᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᖅᑲᐅᔭᖓ 

ᐅᑎᕐᕕᒋᓗᒍ, ᑕᐃᒃᑯᐊ ᑐᒃᑐᓕᕆᔩᑦ ᖃᐅᔨᓴᖅᑏᑦ 

ᑲᖏᖅᖠᓂᕐᒦᖃᑕᐅᔪᖅ.  

ᐊᐱᖅᑯᑎᖓᓄᑦ, ᐅᖃᖅᑏ, ᐱᓕᕆᕕᒃᐳᑦ  

ᑐᓴᖅᑎᑕᐅᓚᐅᖅᓯᒪᔪᑦ ᐱᓕᕆᕕᐊᓄᑦ 

ᒪᓕᒐᓕᕆᔨᒃᑯᓐᓄᑦ ᐋᖅᑭᒃᓯᔪᓐᓇᖏᒻᒪᑕ  

ᑭᓪᓕᓕᐅᖅᑎᑦᑎᔪᓐᓇᓐᖏᒻᒪᑕᒎᖅ 

ᑐᒃᑐᑕᐅᔪᓐᓇᖅᑐᓂᒃ. ᑕᐃᒪᓐᓇ 

ᑰᑕᓕᖅᑕᐅᓯᒪᓐᖏᑎᓪᓗᒋᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᓐᖏᑦᑐᓄᑦ 

ᐅᓇᑕᐅᔾᔨᓗᐊᓕᓐᖏᒃᑲᓗᐊᕐᒪᖔᑕ 

ᑐᒃᑐᑕᐅᖃᑦᑕᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᑐᑭᓯᓪᓗᖓᓗ ᑕᒪᓐᓇ 

ᐱᑐᐃᓐᓇᐅᓐᖏᒻᒪᑦ. ᑐᒃᑐᑕᐅᖃᑦᑕᖅᑐᑦ 

ᑮᓇᐅᔭᓕᐅᕈᑎᑐᐃᓐᓇᐅᓐᖏᒻᒪᑦ; 

ᒪᑭᒪᐅᑎᒋᒐᑦᑎᒃᑯᑦ ᐃᓅᓪᓗᑕ.  

 

ᐅᖃᖅᑏ, ᑕᒪᒃᑯᐊ ᓄᓇᓕᓐᓂᒥᐅᑕᐅᔪᑦ 

ᓂᐅᕐᕈᑎᖃᖃᑦᑕᕐᓂᖅ ᑐᒃᑐᓂᒃ 

ᒪᓕᒐᖃᕐᓂᖅᓴᐅᔭᕆᐊᓕᒃ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᑕᐃᒃᑯᐊ ᑲᑎᒪᖃᑎᒋᖃᓪᓗᐊᖅᑐᑦ 

ᒐᕙᒪᒃᑯᓐᓂᑦ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᓐᓂ 

ᖃᓄᖅᑑᕈᑎᒋᔭᐅᓗᓂ ᑕᒪᓐᓇ. ᑕᒪᒃᑯᐊ 

ᐱᔪᓐᓇᐅᑏᑦ ᐊᒻᒪᓗ ᑐᒃᑐᐃᑦ ᒪᑭᒪᑦᑎᐊᕈᓐᓇᕐᓂᖏᑦ 

ᐱᓪᓗᒋᑦ. ᑕᐃᒪᓐᓇᑦᑕᐅᖃᐃ ᐃᓱᒪᖃᕆᕙ ᑖᓐᓇ 

ᒥᓂᔅᑕᕆᔭᐅᔪᖅ, ᐄᓘᓐᓃᑦ ᐋᒡᒐᓘᓐᓃᑦ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᐅᔪᖅ, ᑎᑎᕋᖅᓯᒪᔪᖃᕐᒪᑦ ᐃᓚᖓᓂ 5, 

5.7.30, ᐱᔪᓐᓇᖅᑎᑦᑎᓪᓗᓂ ᑭᓇᑐᐃᓐᓇᕐᒥᑦ 

ᐃᓄᒻᒥᑦ ᓂᐅᕕᐊᔅᓴᖃᕐᓂᕐᒥᑦ, ᐊᒻᒪᓗ ᑕᐅᖅᓰᓂᕐᒥᑦ, 

ᐊᐅᓚᑦᑎᓂᐅᔪᖅ ᐊᑐᓕᖅᑎᑕᐅᒋᐊᖃᖅᑲᑦ, 

ᐱᓕᕆᔾᔪᓯᖅᑕᖃᖅᑯ ᐊᐅᓚᑦᑎᖃᑎᖃᕐᓂᕐᒥᑦ 

ᑎᒍᒥᐊᖅᑎᐅᖃᑕᐅᔪᓂᑦ, ᐊᒻᒪᓗ ᑕᕝᕙᓐᖓᑦ 

ᐊᐅᓚᑦᑎᓂᐅᔪᖅ ᐊᑐᖅᑕᐅᓕᕐᓗᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᐊᐱᖅᑯᑦ 522 - 6(2): ᓄᑖᑦ ᐃᒡᓗᒃᓴᐃᑦ 

(ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᑐᖓ ᐅᓪᓗᒥ ᒥᓂᔅᑕᒧᑦ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐊᒻᒪ ᑖᒃᑯᐊ 

ᐊᐱᖅᑯᑎᒋᓂᐊᖅᑕᒃᑲ ᒥᑦᑎᒪᑕᓕᖕᒨᖓᓂᐊᖅᑐᑦ 

ᐃᒡᓗᑭᒃᓴᕐᓂᖅ ᒥᑦᑎᒪᑕᓕᖕᒧᑦ.  

 

(ᑐᓵᔨᑎᒍᑦ) ᓄᓇᕗᒻᒥ 3000 ᐸᕐᓇᐅᓯᐊᕆᔭᐅᓯᒪᔪᖅ 

ᐅᖃᖅᓯᒪᔪᖅ 80-ᓂᒎᖅ ᐃᒡᓗᓕᐅᕐᕕᐅᓂᐊᖅᑐᖅ 

ᑖᓐᓇ ᒥᑦᑎᒪᑕᓕᒃ ᐸᕐᓇᐅᑏᑦ ᐃᓱᓕᓐᓇᓱᖕᓂᖓᓂᒃ. 

25-ᖑᓗᑎᒃ ᓄᑖᑦ ᐃᓪᓗᓕᕆᔨᒃᑯᓐᓄᑦ 

ᐱᒋᔭᐅᓂᐊᖅᑐᑦ, 40-ᖑᓪᓗᑎᑦ ᓄᑖᑦ 

ᐊᑭᑐᓗᐊᓐᖏᑦᑐᑦ ᓂᐅᕕᐊᔅᓴᐅᓗᑎᑦ ᐊᒻᒪᓗ 15 

ᓂᐅᕐᕈᑎᒃᓴᐅᓗᑎᒃ.  

 

ᓄᓇᕗᑦ 3000 ᐸᕐᓇᐅᑏᑦ ᐅᖃᖅᓯᒪᖕᒥᔪᑦ 

ᒥᑦᑎᑕᒪᓕᒃ ᖁᓕᓂᒃ ᓄᑖᓂᒃ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᓄᓪᓘᓐᓃᑦ 

ᐊᑐᖅᑕᐅᔪᓐᓇᖅᑐᓂᒃ ᐃᒡᓗᓕᐅᕐᕕᐅᓂᐊᖅᑐᑦ 

ᐃᒡᓗᓕᕆᔨᕐᔪᐊᒃᑯᑦ 2023 ᐃᒡᓗᓕᐅᕐᓂᖓᑕ 

ᐃᓗᐊᓂ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐅᓪᓗᒥ 

ᖃᓄᐃᓕᖓᓕᒪᖔᑕ ᑖᒃᑯᐊ 

ᐃᒡᓗᓕᐊᕆᔭᐅᓂᐊᖅᑐᑦ ᒥᑦᑎᒪᑕᓕᖕᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓴᓇᔭᐅᓂᐊᖅᑐᑦ ᑖᒃᑯᐊ ᒪᓕᒃᖢᒋᑦ ᓄᓇᕗᑦ 3000.  

ᑕᐃᑲᓂ ᒥᑦᑎᒪᑕᓕᖕᒥ ᐅᖃᐅᓯᕆᔭᖏᑦ ᒪᓕᒃᑕᐅᔪᖅ 

ᓲᖃᐃᒻᒪ.  

 

ᑖᒃᑯᐊ ᓴᖅᑭᓚᐅᕋᑉᑎᒍᑦ. ᒫᓐᓇᒧᑦ ᑎᑭᑦᑐᒍ, 

ᑕᐃᒃᑯᐊ ᓴᓇᔭᐅᔭᕆᐊᖃᖅᑐᑦ ᑭᖑᕙᖅᓯᒪᓐᖏᑦᑐᑦ 

ᑕᐃᑲᓂ ᒥᑦᑎᒪᑕᓕᖕᒥ 

ᓴᓇᔭᐅᔭᕆᐊᖃᕐᓂᕆᔭᖏᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐅᖃᖅᑏ, ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ 

ᑐᓴᖅᑎᑦᑎᓚᐅᕐᒪᑕ ᑕᖅᑭᕆᔭᑦᑎᓐᓂ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᐊᕐᒪᑕ ᐃᒡᓗᑖᖅᑎᑦᑎᓂᕐᒧᑦ 

ᓱᒃᑲᓂᖅᓴᒃᑯᑦ ᑖᒃᑯᐊ ᓄᑖᓂᒃ 

ᐃᒡᓗᓕᐅᕈᑕᐅᓂᐊᖅᑐᓂᑦ ᓄᓇᓕᖕᓂ ᐅᓄᖅᑐᓂᒃ 

ᒥᑦᑎᒪᑕᓕᒃ ᐱᖃᓯᐅᑎᓪᓗᒍ. ᑐᓴᖅᑎᑦᑎᓚᐅᖅᑐᑦ 

ᐃᒡᓗᐃᑦ ᓄᑖᑦ ᓴᓇᔭᐅᔪᑦ 

ᐊᑐᖅᑕᐅᔭᕆᐊᖃᕐᓂᐊᖅᑐᑦ “ᓄᓇᖃᖅᑳᖅᓯᒪᔪᓄᑦ 

ᐊᕐᓇᓄᓪᓗ.”  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᑎᒋ ᑖᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓚᐅᑎᒋᓂᐊᕐᒪᖔᑕ 

ᓂᐅᕕᖅᑎᓪᓗᒋᑦ ᓇᑉᐸᖅᑎᕆᑎᓪᓗᒋᓪᓗ 

ᐃᒡᓗᒃᓴᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᑖᔅᓱᒥᖓ 

ᑕᐃᒪᓐᓇ ᐊᐱᖅᓱᕐᒪᑦ ᒪᓕᒐᓕᐅᖅᑎᐅᖃᑎᒐ. 

ᐅᖃᖅᑏ, ᑖᒃᑯᐊ ᑕᕝᕙ ᐱᓕᕆᔭᐅᔪᑦ ᑲᒪᒋᔭᐅᔪᓪᓗ 

ᑕᐃᒃᑯᐊ ᐅᖃᐅᓯᖃᖅᑐᖅ ᐊᐅᓚᑕᐅᔪᓄᑦ 

ᕿᑭᖅᑖᓗᒃ ᑯᐊᐳᕇᓴᒃᑯᓐᓂᒃ ᐊᓯᖏᓐᓂᓪᓗ  

ᑎᒥᐅᔪᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᑦ ᐃᓚᐅᓐᖏᑦᑎᐊᖅᑐᑦ ᑖᔅᓱᒥᖓ 

ᑲᒪᓐᖏᑦᑐᑦ, ᒪᒥᐊᓇᖅ ᑖᒃᑯᐊ ᐃᒻᒪᖃ 

ᓯᕗᓂᒃᓴᑦᑎᓐᓄᑦ ᓂᐅᕕᕐᓂᕐᒧᓪᓗ ᐊᒻᒪᓗᑦᑕᐅᖅ 

ᑳᓐᑐᕌᓂᒃ ᑕᒪᒃᑯᓂᖓ ᓇᑉᐸᖅᑎᕆᓂᕐᒧᓪᓗ 

ᐃᓚᐅᓐᖏᑦᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᖅ 

ᐊᐱᖅᑯᑏᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕆᕙᕋ 

ᒥᓂᔅᑕ. (ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐱᕕᖃᕐᓂᓐᓂ 

ᐅᐱᒋᔪᒪᓪᓗᒋᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ 

ᒥᑦᑎᒪᑕᓕᖕᒥ ᐃᒡᓗᓕᕆᔨᒃᑯᓐᓂᒃ.  

 

ᒥᓂᔅᑕ ᖃᐅᔨᒪᖕᒪᑦ, ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᑲᒪᖕᒪᑕ ᐃᒡᓗᓂᒃ ᓄᑖᓂᒃ 

ᑐᓂᓯᖃᑦᑕᕐᓗᑎᒃ ᐊᖏᕐᕋᖅᑖᖅᑎᑦᑎᖃᑦᑕᕐᓗᑎᒃ 

ᐊᒻᒪ ᐃᒡᓗᓂᒃ ᓇᖕᒥᓂᖃᖅᑎᐅᓪᓗᑎᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓇᒃᑯᑦ 

ᑲᒪᓂᐊᕐᒪᖔᑕ ᑐᓂᓯᐅᖅᑲᐃᓂᕐᒧᑦ 

ᐃᒡᓗᑖᖅᑎᑦᑎᖃᑦᑕᓂᕐᒥᒃ 

ᐃᒡᓗᑖᖅᓴᕋᐃᔾᔪᑎᐅᖃᑦᑕᖅᑐᑦ ᒥᑦᑎᒪᑕᓕᖕᒥ 

ᐃᒡᓗᓕᐅᕇᖅᐸᑕ ᑖᒃᑯᓂᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ 

ᐃᓚᐅᓐᖏᓐᓇᑦᑕ. ᑖᒃᑯᐊ ᐃᒡᓗᐃᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᐅᓐᖏᒻᒪᑕ 

ᒥᑦᑎᒪᑕᓕᖕᒥᓗ ᐃᒡᓗᓕᕆᔨᒃᑯᓐᓄᑦ 

ᑲᑐᔾᔨᖃᑎᒌᖏᓐᓄᑦ ᑲᒪᒋᔭᐅᓐᖏᑦᑐᑦ. ᑕᐃᒃᑯᐊ 

ᐃᓪᓗᐃᑦ ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᔭᖏᑦ 

ᓴᓇᔭᐅᔪᑦ ᑎᒥᐅᔪᓄᑦ ᓯᓚᑖᓃᑦᑐᓄᑦ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ, ᑭᓇ, ᖃᖓ, ᓇᒥ, 

ᐊᒻᒪᓗ ᓱᒻᒪᑦ ᑭᐅᔭᐅᑦᑎᐊᓂᖅᓴᐅᒐᔭᖅᑐᑦ 

ᑎᒥᐅᔪᒧᑦ. ᒥᑕᐅᑎᒋᓇᓱᓐᖏᑕᕋᓗᐊᕋ, ᐅᖃᖅᑏ, 

ᑭᓯᐊᓂ ᒪᓕᒐᓕᐅᖅᑎᐅᖃᑎᒐ ᑐᑭᓯᔪᒃᓴᐅᕗᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

ᐃᖅᑲᓇᐃᔮᑦ ᐃᓄᒃᑕᐅᓯᒪᓐᖏᑦᑐᑦ ᐊᕐᕕᐊᓂ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓗᑰᑦᓯᐊᖅᐸᑉᓯ ᑕᐅᑑᔭᕐᓂᐊᓕᕐᒥᒐᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ.  

 

ᐅᖃᖅᑏ, ᑐᓴᖅᑎᑕᐅᔪᒪᕗᖓ ᐃᓐᓄᒃᓯᒪᓐᖏᑦᑐᓂᑦ  

ᐃᖅᑲᓇᐃᔮᔅᓴᓄᑦ ᐊᕐᕕᐊᓂ ᖃᖓᒃᑯᑦ 

ᐃᖅᑲᓇᐃᔮᖅᑕᕐᓂᐊᕐᒪᖔᑕ ᓱᑯᑦᑎᐊᓃᓕᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᖑᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᖅᓱᕐᒪᑦ 

ᑖᓐᓇ ᒪᓕᒐᓕᐅᖅᑎᐅᖃᑎᒐ. ᓱᓕᑦᑎᐊᕐᓗᖓ,  

ᑐᓴᒐᒃᓴᖅ ᐱᓯᒪᓐᖏᓇᒃᑯ ᒫᓐᓇ. ᐊᖏᕐᓂᐊᖅᐳᖓ  

ᑖᓐᓇ ᑐᓂᓯᕕᒋᓂᐊᕋᒃᑯ ᐃᓗᓕᑯᓘᔭᖃᕐᓗᓂ 

ᑭᒡᒍᓯᕐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕕᐊᕐᒥᐅᑕᐅᒐᒪ ᖃᐅᔨᒪᑦᑎᐊᑕᒃᑲ ᓄᓇᓕᖕᓂ 

ᖃᓄᐃᓕᐅᕐᒪᖔᑕ, ᐃᖅᑲᓇᐃᔮᒃᓴᐃᑦ 

ᐃᓐᓄᒃᓯᒪᓐᖏᑦᑐᑦ ᐊᒡᒍᑐᖅᓯᒪᓂᖅ ᐊᖓᔪᖅᑳᖅ,  

ᐆᒪᔪᕐᓂᐊᖅᑎᑦ ᐊᒻᒪᓗᑦᑕᐅᖅ ᐊᕙᑎᓕᕆᔨ. ᐊᒻᒪ 

ᑐᓴᑦᑎᐊᕈᒪᓂᐊᖅᑐᖓ ᖃᓄᐃᓕᖓᓕᕐᒪᖔᑕ 

ᑭᓱᑯᑦᑎᐊᓃᓕᕐᒪᖔᑕ ᐃᖅᑲᓇᐃᔮᒃᓴᐃᑦ 

ᐱᔭᐅᓇᓱᒃᑐᑦ. ᒥᓂᔅᑕ ᐅᕙᓐᓄᓪᓗ ᐊᖏᕈᓐᓇᖅᐹ 

ᐊᕐᕕᐅᒥᐅᓐᓄᓪᓗ ᓴᖅᑭᔮᖅᑎᑕᐅᓚᐅᕐᒪᑕ 

ᐃᖅᑲᓇᐃᔮᒃᓴᐃᑦ ᓴᖅᑭᑕᐅᒃᐸᑕ ᐊᕐᕕᐊᓂ. 

ᐲᖅᑕᐅᔾᔮᓐᖏᑦᑐᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᓴᖅᑭᔮᖅᑎᑕᐅᓂᐊᕐᒪᑕ ᐊᕐᕕᐊᓂ ᑕᐃᑲᓂ 

ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ.  
 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓯᒪᑦᑎᐊᖅᑕᕕᓂᕋ 

ᑐᓴᒐᒃᓴᖅ ᓵᑦᑎᐊᓐᓃᑦᑐᕕᓂᖅ.  
 

>>ᐃᒡᓚᖅᑐᑦ 
 

ᒪᒥᐊᓇᐅᒐᓗᐊᖅ ᓇᓂᔪᓐᓇᓐᖏᓐᓇᒃᑯ ᒫᓐᓇ. 

ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᐊᒡᒍᑐᖅᓯᒪᓂᕐᒧᑦ 

ᐊᒡᒍᑐᖅᓯᒪᓂᕐᒧᑦ ᐊᖓᔪᖅᑳᖑᔪᖅ 

ᐃᓐᓄᒃᓯᒪᓐᖏᒻᒪᑦ. ᑖᒃᑯᐊ ᐱᓕᒻᒪᓴᖅᑎᓄᑦ 

ᐃᖅᑲᓇᐃᔮᖅ ᓴᖅᑭᑕᐅᔪᓐᓇᓚᐅᓐᖏᒻᒪᑦ 

ᐊᒡᒍᖅᑐᖅᓯᒪᓂᖅ ᐊᖓᔪᖅᑳᖃᓐᖏᒻᒪᑕ 

ᐃᓕᔭᐅᔪᓐᓇᓐᖏᑦᑐᖅ. ᐊᖓᔪᖅᑳᖅ ᑖᓐᓇ 

ᐃᓕᔭᐅᒃᐸᑦ ᐊᒡᒍᑐᖅᓯᒪᓂᕐᒧᑦ 

ᐊᐅᓚᑦᑎᔨᐅᓂᐊᖅᑐᖅ ᐃᓕᔭᐅᒃᐸᑦ ᑭᓯᐊᓂ 

ᓴᖅᑭᑕᐅᔪᓐᓇᕐᒪᑦ. ᒪᓕᒐᓕᐅᕐᕕᖕᒧᑦ 

ᐊᖏᕈᓐᓇᖅᑐᖓ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᓴᖅᑭᑕᐅᓛᖅᑐᑦ ᐱᔪᓐᓇᖅᓯᑐᐊᖅᐸᑕ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ 

ᐊᐱᖅᑯᑏᑦ, ᒥᔅᑕ ᓴᕕᑲᑖᖅ.  
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᒍᓱᒃᑐᖓ ᒥᓂᔅᑕ ᐊᖏᖅᓯᒪᖕᒪᑦ 

ᓴᖅᑭᔮᖅᑎᑦᑎᔭᕆᐊᒃᓴᖅ ᑭᓯᐊᓂ ᐊᕝᕙᓪᓗᐊᖓ 

ᐊᐱᖅᑯᑎᒋᖅᑲᐅᔭᒃᑲ ᑖᒃᑯᐊ ᐊᕐᕕᐊᓂ 

ᓴᖅᑭᔮᖅᑎᑕᐅᓂᐊᖅᐹ ᐃᖅᑲᓇᐃᔮᒃᓴᐃᑦ 

ᐊᕐᕕᐊᓃᖏᓐᓇᕐᓂᐊᖅᐸᓪᓘᓐᓃᑦ, ᐊᓯᖏᓐᓄᑦ 

ᓄᓇᓕᖕᓄᑦ ᑐᓂᔭᐅᔾᔮᓐᖏᒃᑲᓗᐊᖅᐹᑦ 

ᐃᖅᑲᓇᐃᔮᒃᓴᐃᑦ ᐃᖅᑲᓇᐃᔭᖅᑕᐅᔾᔮᓐᖏᑦᑐᓪᓗ 

ᓇᔫᑎᓐᖏᑦᑐᒧᑦ ᐃᖅᑲᓇᐃᔮᖃᖅᑐᒧᑦ; 

ᐅᐸᔅᓯᒪᓪᓚᑦᑖᕐᓗᓂ ᓇᔫᑎᖃᓪᓚᑦᑖᕐᓗᓂ 

ᐊᕐᕕᐊᓂᓗ ᐃᖅᑲᓇᐃᔭᕐᓗᓂ ᑕᐃᒪᓐᓇ 

ᐊᖏᖁᒐᓗᐊᖅᐸᕋ ᑕᐃᒪᐃᓐᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 
 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᑕᒪᒃᑯᐊ 

ᐊᖏᓪᓚᕆᒍᓐᓇᓐᖏᑕᕗᑦ ᐃᓚᖏᑦ, ᑭᓯᐊᓂ 

ᐅᖃᖃᑎᖃᕐᓂᐊᖅᐳᖓ ᐱᓕᕆᕕᑦᑎᓐᓂ ᖃᓄᖅ 

ᑖᒃᑯᐊ ᑭᐅᔭᐅᑦᑎᐊᕈᓐᓇᕐᒪᖔᑕ 

ᐃᓐᓄᒃᑕᐅᓇᓱᒡᓗᒋᑦ 

ᐊᕐᕕᐊᓂ ᐃᖅᑲᓇᐃᔮᒃᓴᐃᑦ ᑖᒃᑯᐊ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

ᐆᒻᒪᖅᑯᑎᖃᕐᕕᒃ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕐᓗᖅᑐᒥᐅᑦ ᓄᓇᕗᒻᒥᐅᓪᓗ ᕼᐊᓘᖅᐸᒃᑲ.  

 

ᐊᐱᖅᑯᑎᒃᑲ ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ.   

 

ᒥᓂᔅᑕ ᖃᐅᔨᒪᖕᒪᑦ ᖁᕐᓗᖅᑑᑉ ᐊᐅᓚᐅᑎᖃᕐᕕᖓ 

50-ᓂᒃ ᐊᕐᕌᒍᖃᓕᕐᒪᑦ ᐊᒻᒪᓗ 

ᐊᓯᔾᔨᖅᑕᐅᔭᕆᐊᖃᓪᓚᕆᓕᖅᖢᓂ. ᐊᕐᕌᒎᕋᑖᖅᑐᓂ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑮᓯᒪᔪᑦ ᐊᒥᓱᓂᒃ 

ᑲᔪᓯᑦᑎᐊᖅᓯᒪᖏᑦᑐᓂᒃ ᐊᑭᑦᑐᕋᐅᑎᓂᒃ ᓄᑖᒧᑦ 

ᐊᐅᓚᐅᑎᖃᕝᕕᒻᒧᑦ. ᐅᖃᖅᑏ, ᒫᓐᓇᕋᑖᖑᓂᖅᐹᖅ 

ᐊᑭᑦᑐᕋᐅᑎᓂᖅ ᒪᑐᓚᐅᖅᑐᖅ ᒪᐃᒥ ᑕᒫᓂ 

ᐊᕐᕌᒍᒥ. ᑐᓴᒐᒃᓴᐃᑦ ᓴᖅᑭᑕᐅᔪᑦ ᒐᕙᒪᒃᑯᓐᓄᑦ 

ᐅᖃᖅᓯᒪᓚᐅᖅᑐᑦ "ᓄᖅᑲᖅᑎᑕᐅᓚᐅᕐᒪᑕ ᑮᓇᐅᔭᑦ 

ᐊᒥᒐᕐᓂᖏᓐᓄᑦ." 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᑎᒋ ᑕᐃᒃᑯᐊ 

ᐊᑭᑦᑐᕋᐅᑎᔪᑦ ᐱᔭᐅᓚᐅᖅᑐᑦ 

ᐅᖓᑕᐅᔾᔨᓯᒪᖕᒪᖔᑕ ᖁᓪᓗᖅᑑᒥ 

ᐊᐅᓚᐅᑎᖃᕐᕕᒃᓴᒥᒃ ᓴᓇᔾᔪᑕᐅᓂᐊᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, 

ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᐅᖃᖅᑏ, 

ᖁᔭᓐᓇᒦᒃ, ᒪᓕᒐᓕᐅᖅᑎᓪᓗ ᐊᐱᖅᓱᕐᒪᑦ 

ᐊᐱᖅᓱᕐᒪᑦ ᑖᓐᓇ ᖁᕐᓗᖅᑑᕐᒦᑦᑐᖅ 

ᖃᓄᐃᓕᖓᓕᕐᒪᖔᑦ. ᑖᓐᓇ ᐋᖅᑭᒋᐊᕈᑖ 

ᓇᓕᖅᑯᑕᐅᔪᖅ ᓄᖅᑲᖅᑎᑕᐅᓚᐅᕐᒪᑦ 

ᐱᔾᔪᑎᒋᓪᓗᒋᑦ 

ᖄᖐᓚᐅᖅᓯᒪᖕᒪᑕ ᐊᑭᑦᑐᕋᐅᑎᒥᓂᒃ 

ᖄᖏᕈᑎᒋᓪᓗᒋᑦ ᑖᓐᓇ ᑕᐃᑲᓂ ᐊᐃᐳᕈ 4, 

2023-ᒥ ᒪᑐᓪᓗᓂᓗ ᒪᐃ 25, 2023-ᒥ. ᑕᐃᒪᓕ 

ᑖᓐᓇ ᓄᖅᑲᖅᑎᑕᐅᓪᓚᑦᑖᓚᐅᖅᐳᖅ ᐋᒡᒋᓯ 23-ᒥ 

ᑖᓐᓇ ᐱᔾᔪᑎᒋᓪᓗᒍ ᑮᓇᐅᔭᖅ, ᑮᓇᐅᔭᖅ 

ᐱᔾᔪᑎᒋᓪᓗᒍ ᓄᖅᑲᖅᑎᑕᐅᒃᑲᓐᓂᓚᐅᕐᒪᑦ ᑭᓯᐊᓂ 

ᐅᓪᓗᕐᒥᒃ ᓱᓕ ᐋᖅᑭᒃᓯᖏᒻᒪᑕ ᖃᖓᒧᑦ ᑕᒪᑐᒪᓂ 

ᐊᕐᕌᒍᒥ ᐱᓇᓱᖕᓂᐊᖅᐳᑦ. ᒫᓐᓇᒧᑦ ᑕᕝᕙ ᑕᐃᒪᓐᓇ 

ᑖᒃᑯᐊ ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᒃᑯᑦ ᑕᐃᒪᓐᓇ 

ᐱᓕᕆᓂᖃᖅᓯᒪᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᐅᖃᐅᓯᕆᒐᒃᑯ ᖁᕐᓗᖅᑑᒥ 

ᐆᒻᒪᖅᑯᑎᖃᕐᕕᒃᑖᓵᖓ ᐅᐱᕐᖔᖅ 

ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ, 

ᐅᔾᔨᕆᓚᐅᕋᒃᑭᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᐊᖃᕈᓐᓃᕐᒪᑕ ᓯᕿᓂᕐᒥᑦ ᐆᒻᒪᖅᑯᑎᖃᕐᓂᕐᒧᑦ 

ᑎᑎᕋᐅᔭᖅᓯᒪᓂᖓᓂᒃ ᐊᐅᓚᐅᑎᖃᕐᕕᐅᑉ. 

 

ᐃᓚᖏᑦ ᒐᕙᒪᑐᖃᒃᑯᓐᓂ ᑮᓇᐅᔭᑦ ᓴᓇᔭᐅᓂᒃᓴᒧᑦ 

ᐊᐅᓚᐅᑎᖃᕐᕕᖕᒧᑦ ᐊᖏᖅᑕᐅᓵᓚᐅᖅᑐᑦ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᓄᑦ. ᑭᐅᓪᓗᓂ 

ᐊᐱᖅᑯᑎᒋᓚᐅᖅᓯᒪᔭᓐᓄᑦ ᐅᐱᕐᖔᖑᓚᐅᖅᑐᖅ, 

ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ ᐃᓚᖏᑦ 

ᑖᒃᑯᐊ ᑮᓇᐅᔭᐃᑦ ᐅᑎᖅᑎᑕᐅᔭᕆᐊᖃᓚᐅᕐᒪᑕ 

ᒐᕙᒪᑐᖃᒃᑯᓐᓄᑦ. 

 

ᑖᓐᓇ ᓄᑖᖅ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᓂᒃ 

ᐱᒃᑲᓐᓂᕈᓐᓇᕐᓂᐊᕐᒪᖔᑕ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᑦ 

ᑳᓐᑐᕌᑖᕋᓱᐊᖅᑎᑦᑎᑦᑎᐊᕈᓐᓇᕐᓂᐊᕐᒪᑕ ᑖᔅᓱᒧᖓ 

ᐱᒻᒪᕆᐅᔪᒧᑦ ᐱᓕᕆᐊᒃᓴᒧᑦ? (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ  

ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐱᒋᐊᓕᓵᖅᖢᖓ ᒪᓕᒐᓕᐅᖅᑎᓐᖑᓵᖅᖢᖓ, ᑖᓐᓇ 

ᑮᓇᐅᔭᖅ ᐱᔾᔪᑎᒋᓪᓗᒍ ᓱᓖᓛᒃ ᐊᑭᑐᓗᐊᓚᐅᕐᒪᑦ. 

ᒫᓐᓇ ᐋᒃᑳᕈᓐᓇᖅᐳᖓ, ᐅᖃᖅᑎᑦᑎᔩ, 

ᐱᔾᔪᑎᒋᓪᓗᒍ ᑮᓇᐅᔭᖅ ᓱᓕ. ᑖᓐᓇᓗ 

ᐋᖅᑭᒋᐊᕈᑎᒋᓂᐊᓚᐅᖅᑕᖓ ᑖᒃᑯᐊ ᓯᕿᓂᕐᒧᓪᓗ 

ᐊᓄᕆᒧᑦ ᓄᒃᑭᒃᓴᐅᑎ 

ᐃᓚᒋᐊᖅᑕᐅᓂᖃᓚᐅᕐᓂᑯᖓᓄᑦ. ᑕᕝᕘᓇ 

ᐋᒃᑳᑲᓚᐅᖅᖢᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐊᐱᖅᑯᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᑯᒍ, ᖃᖓ, ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᑦ 

ᓄᑖᒥᒃ ᐊᑭᑦᑐᕋᐅᑎᓂᒃᑯᑦ ᓴᖅᑭᑎᑦᑎᓂᐊᕐᒪᖔᑕ 

ᖁᕐᓗᖅᑑᕐᒧᑦ ᖃᐅᒻᒪᖅᑯᑎᓕᐅᕈᑦ ᐱᓪᓗᒍ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᓐᓄᑦ. ᒫᓐᓇ 

ᐊᑭᑦᑐᕋᐅᑎᓂᖅᑕᖃᓐᖏᑦᑐᖅ.  ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᒃ, ᒥᔅᑕ Hᐃᒃᔅ.  

ᐊᖅᑯᓯᐅᕐᓂᕐᒧᑦ ᐱᓕᕆᐊᖅ (Hᐃᒃᔅ) 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕ ᑲᒪᒋᔭᖃᖅᑐᒧᑦ  

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᓂᑦ 

ᓈᓚᓐᓂᖃᓚᐅᕋᑦᑕ  ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ 

ᐱᓗᐊᖅᑐᒥ ᐅᖃᐅᓯᓕᕆᓂᕐᒧᑦ ᒪᓕᒐᕐᒥᑦ 

ᑐᑭᓯᒋᐊᕈᑎᑕᖃᓚᐅᕐᒪᑦ ᐅᖃᐅᓯᐅᔪᓂᑦ 

ᐊᐱᖅᓱᖅᑕᐅᔪᑦ ᑭᐅᔾᔪᑎᖏᓐᓂᑦ, ᐊᒻᒪ 

ᓇᓗᓇᓐᖏᑦᑐᖅ 

ᒥᓂᔅᑕ ᑐᓴᕈᒪᑦᑎᐊᒻᒪᕆᑦᑐᒋᕙᕋ  ᐃᓚᖏᓐᓂᑦ 

ᓇᓗᓇᐃᖅᑐᖅᓯᒪᔪᓂᒃ ᐊᒻᒪ ᐅᖃᐅᓯᐅᔪᓂᑦ 

ᓄᓇᕗᒻᒥ ᓯᓚᑦᑐᓴᕐᕕᒻᒥᑦ.  

 

ᓯᕗᓪᓕᖅᐹᒥ, ᐱᒋᐊᕈᑎᖃᕐᓗᖓ ᐅᖃᕐᓗᖓ 

ᐃᓚᖓᓐᓂᒃ ᐅᖃᑦᑐᖃᑦᑎᓪᓗᒍ ᓄᓇᕗᑦ 

ᑐᓐᖓᕕᒃᑯᓐᓂᑦ. "ᓯᕗᓪᓕᕐᒥᑦ ᑐᒃᓯᕋᖅᑎᓪᓗᑕ 

ᐊᖅᑯᓯᐅᕐᓂᕐᒧᑦ, ᐊᐱᕆᓚᐅᕐᐸᕗᑦ ᒐᕙᒪᑐᖃᒃᑯᑦ 

$89 ᒥᓕᐊᓐᓂᒃ, ᐊᕐᕌᒍᓄᑦ ᑕᓪᓕᒪᓄᑦ, 

ᐃᓕᓐᓂᐊᕐᑎᑦᑎᓂᐊᕐᓗᑎᒃ ᐃᓄᖕᓂᑦ ᐃᓕᓴᐃᔨᓂᑦ 

ᓄᓇᓕᑦᑎᓐᓂᑦ, ᐊᖏᓚᐅᕐᖢᑎᒃᓗ. ᓄᓇᕗᑦ 

ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᒃᑯᑦ $42 

ᒥᓕᐊᓐᖑᓚᐅᕐᒪᑕ, ᐊᒻᒪᓗ ᐋᖅᑭᒋᐊᕆᓪᓗᑎᒃ 

ᒥᒃᓴᐅᓴᒃᓯᒪᔭᖏᓐᓂᒃ, ᑕᐃᒪᓕ," ᑐᑭᖃᖅᑐᖅ 

ᓄᓇᕗᑦ ᑐᓐᖓᕕᒃᑯᑦ, "ᐃᓕᓯᒃᑲᓐᓂᕆᐊᖃᓚᐅᖅᑐᑦ 

$12 ᒥᓕᐊᓐᑲᓂᕐᓂᒃ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 

ᑲᑎᒪᔨᖏᑎᒍᑦ, ᐊᒻᒪᓗ $12 ᒥᓕᐊᓐ 

ᒪᑭᒋᐊᖅᑕᒥᑦ."  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᑐᒃᓯᕋᐅᑎᓕᐅᓚᐅᕐᒪᖔᑕ 

ᖃᑦᑏᓐᓇᐅᓂᖅᓴᐅᔪᓂᑦ, ᓇᕿᑦᑎᑐᐃᓐᓇᖏᓪᓗᑎᒃ, 

ᑭᓯᐊᓂ ᑲᔪᓯᑦᑎᐊᕐᓂᖃᕈᓐᓇᓚᐅᖅᑐᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᓴᕐᕕᖕᒧᑦ, ᒥᔅᑕ ᖃᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᓗᒍ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ, ᓇᓗᓇᐃᑐᖅᒪᔪᓅᒃᑲᓐᓂᓚᐅᓐᖏᓐᓇᒪ 

ᓱᒻᒪᑦ ᒪᓕᒐᓕᐅᖅᑎ ᐊᐱᖅᑯᑎᖃᕐᒪᖔᖅ. ᐅᕙᖓ 

ᐃᓂᒋᔭᕐᓂ, ᐊᖏᕈᓐᓇᖅᑐᖓ 

ᐅᑎᕐᕕᒋᓛᕐᓂᐊᕐᓂᕋᕐᓗᒍ ᒪᓕᒐᓕᐅᖅᑎ 

ᓇᓗᓇᐃᖅᑐᖅᓯᒪᔪᓂᒃ ᑐᑭᓯᒋᐊᕈᑎᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ. 

ᑕᐃᑲᓂᑦᑕᐃᓐᓇᖅ ᓈᓚᖕᓂᖃᖅᑎᓪᓗᒋᑦ, 

ᐊᐱᕆᓚᐅᖅᓯᒪᒐᒪ ᓄᓇᕗᑦ ᑐᓐᖓᕕᒃᑯᑦ 

ᑭᒡᒐᖅᑐᐃᔨᖏᓐᓄᑦ, ᐊᒻᒪ ᓱᓕ, ᓇᖕᒥᓂᖅ 

ᐅᖃᐅᓯᕆᓂᐊᖅᐸᕋ; "ᐊᐱᖅᑯᑎᖃᕈᒪᔪᖓ ᒫᓐᓇ 

ᖃᓄᐃᓕᖓᓕᕐᒪᖔᑦ ᐊᒻᒪ ᓴᖅᑭᑦᑐᑦ 

ᓂᕆᐅᒋᔭᐅᓚᐅᖅᓯᒪᕙᑦ ᑖᒃᑯᐊ ᑮᓇᐅᔭᑦ ᐊᒻᒪ 

ᐊᖏᖃᑎᒌᒍᑎᑦ ᐅᖃᐅᓯᐅᓚᐅᕐᒪᖔᑕ?" ᑕᐃᔅᓱᒪᓂ, 

ᑭᒡᒐᖅᑐᐃᔨᐅᔪᖅ ᓄᓇᕗᑦ ᑐᓐᖓᕕᒃᑯᓐᓂᑦ 

ᐅᖃᓚᐅᖅᓯᒪᒻᒪᑦ "ᑭᓱᓂᒃ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 

ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐱᓯᒪᒻᒪᖔᑕ, 

ᐱᓯᒪᖏᑕᕗᑦ ᑐᑭᓯᒋᐊᕈᑎᐅᔪᑦ ᐅᓪᓗᒥᒧᑦ. ᑭᓯᐊᓂ, 

ᐱᓇᓱᐊᕈᓯᐅᓂᐊᖅᑐᒥ ᑲᑎᒪᓛᖅᑐᒍᑦ ᐊᒻᒪ 

ᐅᓪᓗᓕᒫᒥᒃ ᐅᖃᖃᑎᒌᓛᕈᒪᓪᓗᑕ ᓇᓃᓕᕐᒪᖔᑕ."  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᑭᓱᓂᑦ  

ᓂᕆᐅᓐᓂᖃᕐᒪᖔᑕ ᐊᒻᒪᓗ ᒫᓐᓇ 

ᖃᓄᐃᓕᖓᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᓴᕐᕕᖕᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇᓴᐃᓐᓇᖅ 

ᐊᐱᖅᑯᑎᐅᔪᖅ ᑐᑭᓯᒋᐊᕈᑎᐅᔪᖅ ᓵᓐᓃᖏᒻᒪᑦ 

ᐊᒻᒪᓗ ᑐᓴᖅᑎᑕᐅᓚᐅᕐᓇᖓ ᐱᓕᕆᕕᓐᓂᒃ. 

ᐃᖅᑲᓇᐃᔭᖅᑎᒃᑲ ᑐᓵᔪᑦ ᒫᓐᓇᐅᔪᖅ ᐊᒻᒪᓗ 

ᐅᑎᕐᕕᒋᒃᑲᓐᓂᕈᓐᓇᕐᓂᐊᖅᑕᕗᑦ ᒪᓕᒐᓕᐅᖅᑎ 

ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᓂᕆᐅᓐᓂᐊᖅᐳᖓ ᑐᓴᖅᑎᑕᐅᓛᕐᓂᓐᓂᒃ ᒥᓂᔅᑕᒥᒃ. 

ᑕᐃᑲᓂᒃᓴᐃᓐᓇᖅ ᓈᓚᓐᓂᖃᑦᑎᓪᓗᒋᑦ, 

ᑭᒡᒐᖅᑐᐃᔨᐅᔪᖅ ᓄᓇᕗᑦ ᑐᓐᖓᕕᒃᑯᓐᓂᑦ 

ᐅᖃᓚᐅᖅᓯᒪᒻᒪᑦ ᐊᕝᕙᐸᓗᐊᓂᒎᖅ ᑕᓪᓕᒪᓄᑦ 

ᐊᕐᕌᒍᓄᑦ ᑮᓇᐅᔭᖃᑦᑎᑕᐅᓂᒃᑯᑦ ᒐᕙᒪᑐᖃᒃᑯᓐᓂᑦ 

ᐊᖅᑯᓯᐅᕐᓂᕐᒧᑦ ᐱᓕᕆᐊᖑᔪᖅ. ᐅᖃᐅᓯᐅᓚᐅᕐᒪᑦ 

ᐸᕐᓇᐅᑎᖃᕆᐊᖃᕋᑦᑕ 

ᑲᔪᓯᖁᓪᓗᒋᑦ ᑕᒪᒃᑯᐊ ᐃᓕᓐᓂᐊᕐᓂᐅᔪᑦ 10-ᓂᒃ 

ᐊᕐᕌᒍᓂᒃ ᐃᓕᓴᐃᔨᖃᕐᓂᖅᓴᐅᓂᐊᕋᑦᑕ.  

 

ᐅᖃᖅᑏ, ᑐᓴᐃᓐᓇᖃᑦᑕᕋᑦᑕ ᖃᓄᖅ 

ᐃᓕᓐᓂᐊᖅᑏᑦ ᑮᓇᐅᔭᖅᑖᕈᓯᐊᖏᑦ 

ᐊᑦᑐᐃᓂᖃᕐᒪᖔᑕ ᐃᓄᓐᓂᒃ ᐃᓕᓐᓂᐊᕋᔅᓴᓂᒃ, 

ᑕᐃᒪᐃᒻᒪᑦ ᑐᑭᓯᑎᑕᐅᔪᒪᕗᖓ ᒥᓂᔅᑕᒧᑦ 

ᖃᓄᐃᑦᑐᓂᒃ ᐸᕐᓇᐅᑎᓂᒃ ᓴᖅᑮᓂᐊᕐᒪᖔᑕ 

ᑲᔪᓯᖁᓪᓗᒋᑦ ᑮᓇᐅᔭᐃᑦ ᒫᓐᓇ 

ᐊᕝᕙᕆᓕᖅᑕᑎᓐᓂᑦ ᑮᓇᐅᔭᓂᒃ? ᖃᓄᐃᑦᑐᓂᒃ 

ᓯᕕᑐᔪᒧᑦ ᐅᐸᓗᖓᐃᔭᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᐱᓯ ᑕᒪᒃᑯᐊ ᐃᓕᓐᓂᐊᖅᑏᑦ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᑦ ᓄᓇᕗᓕᒫᒥ 

ᑲᔪᓯᑦᑎᐊᕐᓂᖅᓴᐅᓂᐊᕐᒪᑕ ᐃᓕᓐᓂᐊᖅᓯᒪᔪᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᓴᕐᕕᒻᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ. ᓯᓚᑦᑐᖅᓴᕐᕕᒃ 

ᐅᐱᒍᓱᓚᐅᖅᐳᑦ ᐱᓇᔪᖕᓂᖏᓐᓂᒃ ᓄᓇᕗᑦ 

ᒐᕙᒪᒃᑯᑦ, ᓄᓇᕗᑦ ᑐᓐᖓᕕᒃᑯᑦ, ᐊᒻᒪ ᑲᓇᑕᒥ 

ᐱᖅᑯᓯᓕᕆᓕᔨᒃᑯᑦ ᑲᑎᑦᑐᑎ ᑮᓇᐅᔭᖅᑖᕋᓱᒃᑐᑎᑦ  

ᐃᑲᔫᑎᒃᓴᓂᒃ ᐋᖅᑭᒋᐊᖅᑕᐅᔪᒧᑦ ᓄᓇᕗᒻᒥ 

ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑕᐅᕙᒃᑐᒧᑦ 

ᐃᑲᔪᖅᓱᕐᓗᒋᓪᓗ ᐱᕚᓪᓕᖅᓯᒪᔪᑦ 

ᐃᓕᓐᓂᐊᖅᑕᐅᓲᑦ.  

 

ᐅᖃᖅᑎᑦᑎᔩ, ᑮᓇᐅᔭᑦ ᑐᓐᓂᖅᑯᑕᐅᓚᐅᖅᑐᑦ 

ᓯᓚᑦᑐᓴᕐᕕᖕᒧᑦ, ᑲᑎᑦᑐᒋᑦ $46.95 ᒥᓕᐊᓐ, 

ᑮᓇᐅᔭᑦ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 

ᐸᕐᓇᐅᑎᓄᑦ ᑮᓇᐅᔭᑦ ᑲᑎᖦᖢᒋᑦ $12.25 ᒥᓕᐊᓐ, 

ᐊᒻᒪ 2026-ᒥ, ᐊᒥᐊᒃᑯᖏᑦ ᓄᓇᕗᒻᒥ 

ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑦ ᓅᑕᐅᓛᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

ᐊᐱᖅᑯᑦ 526 - 6(2): ᐃᒥᓕᕆᓂᕐᒧᑦ 

ᐱᖁᑎᕐᔪᐊᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐃᓕᖅᑯᓯᕆᓯᒪᓕᕋᒃᑯ ᐱᒋᐊᖃᑦᑕᕐᓗᖓ 

ᒪᓕᒐᓕᐅᖅᑏᑦ ᑲᑎᒪᓕᕋᑖᖅᑎᓪᓗᒋᑦ 

ᐊᐱᖅᓱᖃᑦᑕᖅᑐᖓ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ ᐱᔾᔪᑎᒋᓪᓗᒍ 

ᐃᒥᓕᕆᓂᐅᔪᖅ ᓄᓇᕗᒻᒥ, ᐊᒻᒪᓗ ᐅᓪᓗᒥᓗ  

ᑕᐃᒪᐃᑐᐃᓐᓇᖅᑯ.  

 

ᐅᖃᖅᑎᑦᑎᔩ, ᒪᓕᒐᓕᐅᕐᕕᖕᒥᐅᑦ ᖃᐅᔨᒪᖕᒪᑕ, 

ᓄᓇᕗᒻᒥ ᓄᓇᓕᐸᐅᔭᕗᑦ ᐊᑐᓚᐅᖅᓯᒪᓐᖏᑦᑐᒥᒃ 

ᐃᒥᕐᒧᑦ ᐊᐅᓚᔪᓐᓇᐅᑎᓂᒃ 

ᐊᒃᓱᕈᕐᓇᖅᑐᖅᓯᐅᓚᐅᕐᒪᑕ 2021 ᐃᓱᖅᐸᓯᐊᓂ. 

 

ᑕᒪᓐᓇ ᑐᐊᕕᕐᓇᖅᑐᖅ ᐃᓱᓕᓚᐅᖅᑎᓪᓗᒍ, 

ᒐᕙᒪᒃᑯᑦ ᐃᓚᐅᑎᑦᑎᓚᐅᖅᐳᑦ ᒐᕙᒪᒃᑯᑦ 

ᓯᓚᑖᓂᓐᖔᖅᑐᓂᒃ ᑎᒥᐅᔪᓂᒃ ᕿᒥᕐᕈᖁᓪᓗᒋᑦ 

ᖃᓄᐃᓕᖓᓂᖓᓂᒃ ᓇᓗᓇᐃᖅᓯᖁᓪᓗᒋᑦ 

ᐃᓕᑦᑐᑕᐅᔪᓂᒃ ᓯᕗᓂᒃᓴᑦᑎᓐᓂ. 

 

ᒫᓐᓇᕋᑖᖅ ᓇᓗᓇᐃᖅᓯᔪᖃᓚᐅᕐᖓᑦ ᑖᓐᓇ 

ᐅᓂᒃᑳᖅ ᐱᔭᕇᖅᑕᐅᓯᒪᓕᕐᒪᑦ ᐊᒻᒪᓗ ᑐᓂᔭᐅᓪᓗᓂ 

ᒐᕙᒪᒃᑯᓐᓄᑦ. 

 

ᐅᖃᖅᑏ, ᓇᓗᖅᑯᑎᓐᖏᑦᑐᖓ ᒥᓂᔅᑕ 

ᐊᖏᖃᑎᖃᕐᓂᐊᕐᒪᑦ ᑖᓐᓇ ᐅᓂᒃᑳᖅ 

ᐊᒥᖅᑳᕈᑕᐅᔭᕆᐊᖃᕐᒪᑦ ᒪᓕᒐᓕᐅᖅᑎᓕᒫᓄᑦ 

ᐊᒻᒪᓗ ᐊᑐᐃᓐᓇᐅᑎᑕᐅᓗᓂ ᑕᖅᑲᒃᑯᓄᖓ. 

 

ᐅᓪᓗᒥᖃᐃ ᐅᖃᕈᓐᓇᖅᐳᖅ ᐅᓪᓗᒥ 

ᓴᖅᑭᑦᑎᓂᐊᕐᒪᖔᒍ ᐅᓂᒃᑳᖅ ᖃᐅᑉᐸᓪᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐃᖃᓗᖕᓂ ᐃᒥᕐᒧᑦ 

ᑐᐊᕕᕐᓇᖅᑐᖅ 2021-ᒥ 

ᐊᒃᓱᕈᕐᓇᖅᑐᒻᒪᕆᐊᓘᓚᐅᖅᐳᖅ 

ᐊᒃᓱᕈᕐᓇᓚᐅᖅᐳᕐᓗ ᓄᓇᓕᐸᐅᔭᓕᒫᒧᑦ, 

ᓄᓇᓕᖕᒥᐅᓄᑦ ᐊᒻᒪ ᑕᒪᐃᓐᓄᑦ ᐊᖅᑯᓵᖅᓯᒪᔪᓄᑦ. 

ᑕᕝᕙᓐᖔᖅᑐᖓ, 

ᐅᓂᒃᑳᓕᐅᓚᐅᖅᑐᒍᑦ ᐊᒻᒪᓗ ᓴᖅᑮᒍᓐᓇᖅᑐᖓ 

ᐅᓂᒃᑳᒥᒃ ᑕᕝᕗᖓ ᒪᓕᒐᓕᐅᕐᕕᒻᒧᑦ, ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᑐᓴᕆᐊᖓ ᖁᕕᐊᒋᔭᕋ, ᒥᓂᔅᑕ. ᐅᖃᖅᑎᑦᑎᔩ, 

ᐃᓚᖓᑦ ᐱᐅᓛᖑᖃᑕᐅᓚᐅᖅᑐᖅ 

ᐅᖃᐅᓯᐅᓚᐅᖅᑐᖅ ᐊᕐᕌᒎᓵᖅᑐᓂ ᐊᑐᖅᑕᐅᓵᖅᑐᓂ 

ᐄᐳᕈ 2022-ᒥ, ᒐᕙᒪᑐᖃᒃᑯᑦ, ᐅᑭᐅᖅᑕᖅᑐᒥ,   

ᕼᐋᒻᒪᓚᒃᑯᓪᓗ ᒐᕙᒪᖏᑦ ᑲᑐᔾᔨᓪᓗᑎᒃ 

ᑐᓴᖅᑎᑦᑎᓚᐅᖅᐳᑦ $214 ᒥᓕᐊᓐᓂᒃ 

ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐋᖅᑭᓱᕐᓂᕐᒧᑦ  

ᐃᖃᓗᖕᓂ ᐃᒥᕐᒧᑦ ᓇᑉᐸᖅᑎᖅᑕᐅᓯᒪᔪᓂᒃ. 

 

ᐅᖃᖅᑏ, ᐃᖅᑲᐃᑎᑦᑐᒪᔭᕋ ᒥᓂᔅᑕ ᓯᕗᓕᖅᑎ 

ᐅᖃᓚᐅᖅᓯᒪᖕᒪᑦ ᑕᕝᕙᓂ ᑐᓴᖅᑎᑦᑎᑎᓪᓗᒍ, 

"ᐱᐅᓯᒋᐊᖅᑎᑦᑎᓂᖅ ᐃᖃᓗᖕᓂ ᐃᒥᖅᑕᕐᕕᖕᓂ 

ᐱᑕᖃᕆᐊᖃᕐᓂᐊᕐᒪᑦ ᐃᒡᓗᓄᑦ ᓄᓇᓕᐸᐅᔭᕐᒥ 

ᓄᓇᕗᒻᒥ ᐃᒡᓗᑭᒃᓴᕐᓂᖅ ᐱᔾᔪᑎᒋᓪᓗᒍ." 

 

ᓇᒡᒐᔾᔭᐅᒥ ᐱᓇᓱᐊᕈᓯᐅᓛᖅᑐᒥ, ᓄᓇᕗᒻᒥᐅᑦ 

ᓂᕈᐊᕆᐊᖅᑐᓛᕐᒪᑕ ᒪᐃᔭᒥᓂᒃ ᐊᒻᒪᓗ 

ᑲᑎᒪᔨᒃᓴᖏᓐᓂᒃ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᓄᖅ 

ᐱᓕᕆᕕᖓ ᐃᖅᑲᓇᐃᔭᖃᑎᖃᖅᓯᒪᒻᒪᖔᖅ 

ᓄᓇᓕᐸᐅᔭᒃᑯᓐᓂᑦ ᓯᕕᑐᔪᒧᑦ 

ᐃᒥᖅᑕᕐᕕᓕᕆᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᑐᖃᒃᑯᑦ 

ᑮᓇᐅᔭᖏᑦ ᐅᖃᐅᓯᕆᔭᐅᓚᐅᖅᑐᑦ ᐊᐃᐳᕈ 2022-

ᒥ ᑐᓴᕈᒥᓇᑦᑎᐊᓚᐅᖅᑐᖅ, 

ᓄᓇᓕᐸᐅᔭᕐᒧᑐᐃᓐᓇᐅᖏᑦᑐᖅ, ᑭᓯᐊᓂ 

ᓄᓇᕗᓕᒫᒧᑦ. ᐃᒥᕐᒧᑦ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᑕᒫᓂ ᓄᓇᓕᐸᐅᔭᕐᒥ, 

ᐸᕐᓇᑕᐅᓯᒪᔪᖅ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3157 

 

 

ᓴᓇᒋᐊᖅᑕᐅᓗᑎᒃ ᐊᒻᒪᓗ ᐱᓕᕆᕕᒐ... ᓲᖃᐃᒻᒪ, 

ᑖᓐᓇ ᓄᓇᓕᐸᐅᔭᒃᑯᓐᓄᑦ ᐊᐅᓚᑕᐅᓪᓗᓂ 

ᐱᓕᕆᐊᖑᓚᐅᖅᐳᖅ ᐊᒻᒪ 

ᑮᓇᐅᔭᖃᖅᑎᑕᐅᑲᐅᑎᒋᔪᒪᔾᔪᑎ ᐱᔭᐅᓪᓗᓂ 

ᓄᓇᓕᐸᐅᔭᕐᒥᓐᖔᖅᖢᓂ, ᒐᕙᒪᑐᖃᒃᑯᓐᓂ, ᑭᓯᐊᓂ 

ᐱᓕᕆᕝᕕᒋᔭᒃᑲ ᐃᑲᔪᖅᑐᐃᕗᑦ ᓄᓇᓕᐸᐅᔭᕐᒥ 

ᐊᖏᔫᑎᑦ ᐊᐅᓚᔪᓐᓇᐅᑎᖏᑦ ᐊᓯᔾᔨᖅᑕᐅᖁᓪᓗᒋᑦ 

ᐃᖃᓗᖕᒥᐅᑦ ᐃᑲᔪᖅᑕᐅᓂᖅᓴᐅᖁᓪᓗᒋᑦ. 

ᐊᕐᕌᒍᒐᓵᓗᓐᓂᒃ ᐱᔭᕇᕋᓱᐊᕐᓂᐊᖅᑐᒍᑦ, ᑭᓯᐊᓂ 

ᐃᑲᔪᖅᑐᖅᑕᕗᑦ ᓄᓇᓕᐸᐅᔭᐃᑦ ᑕᕝᕘᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᑕᐅᑎᒃᓴᓕᐅᕐᓂᐊᖅᑲᐅᒐᓗᐊᖅᑐᖓ, ᑭᓯᐊᓂ 

ᐅᖃᕈᓐᓃᖅᑐᖓ.  

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ, ᓴᖅᑮᓚᐅᖅᓯᒪᒻᒪᑦ 

ᓄᓇᕗᑦ ᒐᕙᒪᒃᑯᖏᑕ ᐃᒥᑦᑎᐊᕙᓕᕆᓂᕐᒧᑦ 

ᐅᐸᓗᖓᐃᔭᐅᑎᖏᓐᓂᒃ ᐅᐱᕐᖔᖅ 

ᑲᑎᒪᕐᔪᐊᖅᑎᓪᓗᑕ ᒪᓕᒐᓕᐅᕐᕕᒻᒥ ᐊᒻᒪᓗ ᑖᓐᓇ 

ᐱᒻᒪᕆᐅᔪᖅ ᑎᑎᖅᑲᖅ ᐅᖃᖅᓯᒪᒻᒪᑦ 

ᐊᖏᖅᑕᐅᑉᐸᑦ ᐃᒥᓕᕆᓂᕐᒧᑦ 

ᐅᐸᓗᖓᐃᔭᐅᑎᐅᔪᖅ, ᐱᓕᕆᕙᓪᓕᐊᓂᐊᖅᑐᑦ 

ᓴᓇᓗᑎᒃ ᓇᓗᓇᐃᖅᑎᖅᓯᒪᔪᓂᒃ 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᒃ. 

 

ᐊᑭᖓ ᐃᒥᑦᑎᐊᕙᖕᒧᑦ ᐅᐸᓗᖓᐃᔭᐅᑎᒧᑦ $610 

ᒥᓕᐊᓐᖑᓂᐊᖅᐳᖅ ᐋᖅᑭᒋᐊᕈᑕᐅᓗᓂ 

ᐊᐅᓚᔪᓐᓇᐅᑎᓄᑦ ᐊᑭᓕᒃᓴᓄᑦ ᒥᒃᓴᐅᑦᑎᓯᒪᓗᑎᒃ 

ᐊᕐᕌᒍᓕᒫᒧᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᐊᑭᑦᑐᕆᐊᕈᑎᓄᑦ $600,000-ᒧᑦ ᐊᒻᒪ $1.2 

ᒥᓕᐊᓐ ᑕᒪᐃᓐᓄᑲᓴᒃ ᓄᓇᓕᖕᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᓈᓴᐅᑏᑦ 

2022-ᒥ ᐅᖃᐅᓯᕆᓚᐅᖅᑕᖏᑦ ᐱᔾᔪᑎᒋᓪᓗᒋᑦ 

ᐃᖃᓗᖕᓂ ᐃᒥᖅᑕᕐᕕᖏᑦ ᐊᒻᒪ 

ᓇᓗᓇᐃᖅᓯᑦᑎᐊᕈᓐᓇᖅᐹ ᖃᖓᒃᑯᑦ 

ᓴᓇᔭᐅᓂᐊᕐᒪᖔᑕ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒧᑦ ᐊᐱᖅᑯᑎᒧᑦ, 

ᒪᕐᕉᒻᒪᑎᒃ ᑖᒃᑯᐊ. ᐅᖃᖅᑏ, ᓯᕗᓪᓕᖅ, 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎ ᑖᓐᓇ 

ᓈᓴᐅᑎ ᐱᖃᓯᐅᔾᔨᒻᒪᖔᖅ ᐃᖃᓗᓐᓂ... 

 

ᐊᐃᑉᐸᖓ ᐊᐱᖅᑯᑎᒧᑦ, ᑖᒃᑯᐊ ᐸᕐᓇᐅᑎᐅᔪᑦ 

ᖃᓄᐃᓕᐅᕐᓂᐊᓂᕐᒧᑦ ᐸᕐᓇᐅᑏᑦ 

ᐃᑲᔪᖅᑐᐃᒐᔭᖅᑐᑦ ᓄᓇᕗᑦ ᒐᕙᒪᒃᑯᖏᑕ 

ᐃᒥᑦᑎᐊᕆᓂᕐᒧᑦ ᐸᕐᓇᒍᑕᐅᔪᒥᒃ. ᖃᓄᐃᓕᐅᕐᓂᕐᒧᑦ 

ᐸᕐᓇᐅᑎ ᐋᖅᑭᒃᑕᐅᔪᖅ ᐊᑐᓕᖅᑎᑕᐅᓗᓂᓗ 

ᑕᒪᑐᒪᓂ ᐊᕐᕌᒍᒥ, 2023-24, ᓂᕆᐅᒃᐳᖓᓗ 

ᐱᕙᓪᓕᐊᓂᐊᕐᓂᕐᒥᒃ ᑖᔅᓱᒥᖓ. ᑖᓐᓇ 

ᒪᓕᒐᓕᐅᖅᑎ ᖃᐅᔨᒪᑎᓐᓂᐊᖅᐸᕋ ᓇᓃᓕᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

ᐸᕐᓇᐅᑎᓕᐅᕐᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᐃᓕᑕᕆᒃᑲᓐᓂᕈᓐᓇᕐᒥᒐᖕᒪ. ᐊᐱᖅᑯᑎᒐ 

ᒥᓂᔅᑕ ᑲᒪᒋᔭᖃᖅᑐᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ.  

 

ᐅᖃᖅᑏ, ᐊᐅᔭᐅᓚᐅᖅᑐᖅ ᐃᑭᓚᐅᕐᒪᑦ 

ᑲᑉᐱᐊᓱᒃᑐᑎᓪᓗ ᐱᖃᓐᓇᕆᔭᕗᑦ ᓴᓂᓪᓕᕗᓪᓗ 

ᓄᓇᑦᑎᐊᕐᒥ.  

 

ᓅᑦᑕᐅᒋᐊᖃᕐᓂᖅ ᓄᓇᓕᐸᐅᔭᒦᑦᑐᓕᒫᑦ  

ᐊᑐᖅᑕᐅᓚᐅᖅᓯᒪᓐᖏᑦᑐᖅ... ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᒐᑦᑎᒍ ᐊᒥᓱᐊᖅᑎᖅᑐᑕ ᐊᒻᒪᓗ 

ᖃᐅᔨᒪᓐᖏᓚᖓ ᓱᒻᒪᑦ ᐅᓪᓗᒥ 

ᐅᖃᐅᓯᕆᔪᓐᓇᓐᖏᒻᒪᖔᒃᑯ. ᓅᑦᑕᐅᒋᐊᖃᕐᓂᖅ  

ᓄᓇᓕᐸᐅᔭᐅᑉ ᐊᑐᓚᐅᖅᓯᒪᓐᖏᑕᖓᓂᒃ ᐊᑐᕐᖢᓂ 

ᒫᓐᓇᓕᓴᕐᓂᒃ ᑲᓇᑕᒥ ᐊᑐᕐᓂᑯᓂᑦ, ᐃᓱᒪᒋᕙᕋᓗ 

ᐅᕙᓐᓂᒃ ᑭᒡᒐᖅᑐᐃᔪᓐᓇᓚᐅᕋᒪ ᐱᔭᕆᐊᓕᖏᓐᓂ 

ᐊᒃᑐᖅᑕᐅᔪᓄᑦ ᓄᓇᕗᒻᒥᐅᓄᑦ ᖃᐅᔨᔭᐅᓚᐅᖅᑐᓄᑦ 

ᑕᐃᒃᑯᓄᖓ ᐊᒃᓱᕈᕐᓇᖅᑐᓄᑦ ᐊᑐᖅᑐᓄᑦ. 

 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3158 

 

 

ᐅᖃᖅᑏ, ᑕᒪᓐᓇ ᐊᒃᓱᐊᓗᒃ ᐊᑐᖅᑕᐅᓚᐅᖅᑐᖅ 

ᐱᒋᐊᓪᓚᒃᑲᓐᓂᕈᑕᐅᕗᖅ ᒐᕙᒪᕗᑦ ᐅᓪᓗᒥᓯᐅᑎᓂᒃ 

ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᖃᕆᐊᖃᕐᓂᖏᓐᓂᒃ ᑲᒪᔾᔪᑕᐅᓂᐊᖅᑐᓂᒃ 

ᓯᓚᒥᒃ ᐱᓂᕐᓗᓐᓂᐅᔪᓂᒃ ᐊᒻᒪᓗ ᐊᓯᖏᓐᓂᒃ. 

ᐃᓱᒫᓗᒋᐊᖃᓐᖏᑐᐃᓐᓇᕆᐊᖃᖅᑐᒍᑦ ᓇᐹᖅᑐᐃᑦ 

ᐃᑭᓐᓂᖏᓐᓂ ᑕᒫᓂ ᓄᓇᓕᐸᐅᔭᕐᒥ, 

ᐅᐸᓗᖓᐃᖅᓯᒪᒋᐊᖃᖅᑰᖅᑐᒍᑦ ᐱᐅᓐᖏᓂᖅᐹᒧᑦ 

ᓄᓇᓕᓐᓂ ᐆᒻᒪᖅᑯᑎᓕᐅᕐᕕᒃ ᓱᕋᑦᑕᐅᑎᓪᓗᒍ 

ᐅᑭᐅᖑᑎᓪᓗᒍ ᖃᐅᔨᒪᒐᑦᑕ ᑕᒪᓐᓇ 

ᑕᐃᒪᐃᖃᑦᑕᖅᓯᒪᒻᒪᑦ ᐊᓯᖏᓐᓂ ᓄᓇᓕᓐᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑐᐊᕕᕐᓇᖅᑐᓕᕆᓂᕐᒧᑦ 

ᐱᕐᓗᐊᕿᓂᕐᒧᓪᓗ ᐸᕐᓇᐅᑎᖏᑦ ᐃᖃᓗᖕᓄᑦ 

ᓄᑖᕈᕆᐊᖅᑕᐅᓚᐅᖅᓯᒪᒻᒪᖔᑕ, ᐊᒻᒪᓗ 

ᐊᖏᕈᓐᓇᖅᐹ ᓴᖅᑭᑦᑎᓛᕐᓂᐊᕐᓂᕋᕐᓗᓂ ᒫᓐᓇ 

ᐸᕐᓇᐅᑎᓂᒃ ᒪᓕᒐᓕᐅᕐᕕᖕᒥ ᐅᑭᐊᒃᓵᖅ 

ᑲᑎᒪᕐᔪᐊᕐᓂᖅ ᐃᓱᓕᓚᐅᖅᑎᓐᓇᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᖅᓱᕐᖓᑦ ᑕᐃᒫᒃ.  

 

ᒫᓐᓇ ᐊᖏᑦᑕᐅᑎᒋᔾᔮᓐᖏᒃᑳᓗᐊᖅᑐᖓ 

ᐱᓂᐊᕐᓂᕋᕐᓗᖓ, ᑭᓯᐊᓂ ᑐᐊᕕᕐᓇᖅᑐᓄᑦ 

ᐸᕐᓇᐅᑎᒥᒃ ᐋᖅᑭᓰᓯᒪᔪᖃᖅᑐᖅ. 

ᐅᖃᐅᓯᕆᕋᑖᖅᑕᖓ ᑖᔅᓱᒪ ᒪᓕᒐᓕᐅᖅᑎᐅᑉ , 

ᐆᒃᑑᑎᒋᓗᒍ ᑕᐃᒃᑯᐊ ᓄᓇᑦᓯᐊᕐᒥ 

ᕿᒫᒋᐊᓕᒥᓂᐊᓘᔪᔪᐃᑦ ᐃᓱᒪᒋᓪᓗᒋᑦ.  

ᐋᖅᑭᑦᑎᕆᓯᒪᔪᒍᑦ ᑕᐃᒪᐃᑦᑐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᒐᕕᑦ ᑕᐃᒪ ᕿᑎᕐᒥᐅᓂ ᐃᓚᖃᕕᐅᑎᒃᑲᒪ 

ᖃᐅᔨᒪᓪᓚᕆᑦᑐᖓᓗ ᐱᒻᒪᕆᐅᓂᖓᓂᒃ 

ᖃᐅᔨᑦᑎᐊᕋᓱᐊᕐᓂᐅᑉ ᑕᒪᒃᑯᐊ ᒥᑭᔫᑕᐅᓂᖅᓴᐃᑦ 

ᓄᓇᓖᑦ ᐱᔨᑦᑎᕋᖅᑕᐅᑦᑎᐊᖏᓂᖅᓴᐅᖃᑦᑕᖅᑐᐃᑦ, 

ᖃᐅᔨᒪᑐᐃᓐᓇᖅᑕᐅᖁᓇᒋᑦ. 

ᒥᓂᔅᑕᑖᖅᑲᐅᔪᖅ ᐅᖃᐅᓯᖃᕋᑖᕐᖓᑦ 

ᐅᖃᐅᓯᕆᓕᖅᑭᑦᑖᕙᓚᐅᕐᖓᒍ ᒫᓃᑦᑐᓂ. 

ᖁᕕᐊᒋᔭᕋ ᒫᓐᓇ ᐱᕕᖃᓕᕐᖓᑦ 

ᐅᖃᐅᓯᕆᕙᓚᐅᖅᑕᖏᓐᓂᒃ 

ᐱᓕᕆᐊᖃᕆᐊᕈᓐᓇᓕᕐᖓᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ ᐅᓪᓗᒥᒧᑦ 

ᐊᓐᖑᑎᓯᒪᔪᓂᒃ ᑐᐊᕕᕐᓇᖅᑐᖃᓕᕐᓂᖅᑲᖅ 

ᐊᑐᕋᔭᖅᑕᖏᑦ ᐋᖅᑭᑦᑎᕆᓯᒪᕚᑦ ᐊᓯᖏᓐᓂᓪᓗ 

ᓄᓇᓕᓐᓂ ᓄᓇᕘᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᒃ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐃᖅᑲᐃᑎᒃᑲᕕᓐᖓ ᑕᐃᒃᑯᓂᖓ 

ᐱᔨᑦᑎᕋᖅᑕᐅᑦᑎᐊᖃᑦᑕᖏᑦᑐᓂᒃ 

ᐅᖃᐅᓯᕆᕙᓚᐅᕐᒥᔭᕐᓂᑦᑕᐅᖅ. 

 

ᐆᒻᒪᖅᑯᑎᓕᕆᔨᒃᑯᓄᑯᐊ ᓄᑖᕈᖅᑎᑦᑎᕙᓪᓕᐊᔪᐃᑦ 

ᑐᐊᕕᕐᓇᖅᑐᓕᕆᔾᔪᑎᐅᒐᔭᖅᑐᓂᑦ ᓄᓇᓕᓕᒫᓂ 

ᐱᔨᑦᑎᕋᓲᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ, ᒥᓂᔅᑕ ᑭᐅᒐᕕᓐᖓ. ᐅᖃᖅᑏ, 

ᓂᕆᐅᑦᑐᓕᒫᕌᓘᒐᓗᐊᖅᑐᒍᑦ 

ᐆᒻᒪᖅᑯᑎᓕᐅᖅᑕᐅᒍᓐᓇᓕᓛᕐᓂᑎᓐᓄᑦ 

ᓱᕈᐃᕙᓪᓕᐊᖏᑦᑐᓄᑦ. ᑭᓯᐊᓂᓕ 

ᖃᐅᔨᒪᒻᒥᒐᑦᑕᑦᑕᐅᖅ ᐊᕐᕌᒍᒐᓛᓗᓐᓄᑦ ᓱᓕ 

ᐊᑐᕐᓂᐊᕋᑦᑎᒍ ᐅᖅᓱᐊᓗᒃ. 

 

ᐊᑐᐃᓐᓇᐅᕈᖅᓯᒪᒋᐊᖃᕐᖓᑕ ᑭᓯᐊᓂ ᓄᓇᓖᑦ 

ᐅᖅᓱᐊᓗᖃᐅᑎᖏᓐᓂᓪᓘᓐᓃᑦ 

ᓱᕋᑦᑕᐅᕐᔪᐊᕐᓂᖅᑲᑕ. 

ᒥᓂᔅᑕ ᐅᖃᐅᓯᖃᕈᓐᓇᖅᑳ ᖃᓄᖅ 

ᐅᖃᖃᑎᖃᖅᓯᒪᒻᒪᖔᖅ ᒥᓂᔅᑕᐅᔪᑦ 

ᐅᖅᓱᐊᓗᓕᕆᔨᒃᑯᓐᓂᒃ ᐅᓪᓗᒥᒧᑦ ᐊᓐᖑᑎᓯᒪᔪᓂᒃ 

ᐸᕐᓇᐅᑎᑕᖃᕋᓗᐊᕐᒪᖔᖅ ᓄᓇᓕᑦᑕ 

ᐅᖅᓱᐊᓗᖃᐅᑎᖏᑦ ᓱᕋᑲᓪᓚᑦᑐᐊᓘᓐᓃᖅᑲᑕ, 

ᖃᓄᖅᑑᕈᑎᔅᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, 

ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᒫᓐᓇ 

ᐃᒃᓯᕚᖃᑎᒋᔪᓐᓇᓚᐅᖏᓇᒃᑯ ᓱᓕ 

ᐅᖅᓱᐊᓗᓕᕆᔨᒃᑯᑦ ᐱᓕᕆᔨᖏᑦ. ᑭᓯᐊᓂ ᑖᓐᓇ 

ᐊᐱᖅᑯᑎᒋᕋᑖᖅᑕᖓ ᒪᓕᒐᓕᐅᖅᑎᐅᑉ 

ᖃᐅᔨᒋᐊᕈᓐᓇᖅᑕᕋ ᑲᑎᒪᖃᑎᖃᕐᓗᖓᓗ ᒥᓂᔅᑕᒥ 

ᐅᖃᐅᓯᕆᕋᑖᖅᑕᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 528 - 6(2): ᑮᓇᐅᔭᐃᑦ ᓄᓇᕗᑦ 

ᐃᓕᓐᓂᐊᖅᑎᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᒪᓕᒐᓕᐅᖅᑎᖃᑎᒐ ᐃᖃᓗᐃᑦ-

ᓯᓈᓄᑦ ᐅᖃᖅᑲᐅᒻᒪᑦ ᑖᑯᓂᖓᔅᓴᐃᓐᓇᖅ ᐊᐱᖅᓱᓕ 

,ᖃᑦᑕᕋᑦᑕ. ᐃᓕᓐᓂᐊᖅᑎᓄᑦ ᑮᓇᐅᔾᔭᔅᓵᖑᓲᓂᒃ 

ᐊᐱᖅᑯᑎᖃᕈᒪᒐᒪ.  

 

ᐱᕙᓪᓕᐊᔪᓕᕆᔨᒃᑯᑦ ᐅᓂᒃᑳᖅᑐᖃᖃᑦᑕᕋᑖᖅᓯᒪᒻᒪᑦ 

ᐊᖓᔪᖅᑳᖓᓂᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖓᑕ ᑲᑎᒪᔨᖏᑕ ᐃᓕᓐᓂᐊᖅᑎᓄᒡᒎᖅ 

ᑐᔅᓯᕌᖑᔪᐃᑦ ᐱᖓᓱᐊᖅᑎᒻᒪᕆᑦᑐᑎᒃ 

ᐊᒥᓱᕈᕆᐊᖅᓯᒪᓕᕐᖓᑕ.  

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ ᑮᓇᐅᔭᓂᒃ 

ᑐᔅᓯᕌᖑᕙᑦᑐᓂᑦ ᐊᒥᓱᕈᕆᐊᖅᓯᒪᒋᕚᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ)  ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᑖᒃᑯᐊ ᑮᓇᐅᔭᖅᑎᒍᑦ ᐃᑲᔫᑎᐅᕙᑦᑐᐃᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᒫᓐᓇ ᐃᓗᓕᓕᒫᖏᑦ 

ᕿᒥᕐᕈᔭᐅᒻᒪᑕ. ᑐᒃᓯᕋᐅᑎᓂᒃ ᐱᓯᒪᔪᒍᑦ 

ᖃᐃᑕᐅᖃᑦᑕᖅᓯᒪᔪᓂᒃ ᓄᓇᕗᒻᒥᐅᓄᑦ 

ᐃᓕᓐᓂᐊᕆᐊᕈᒪᓪᓗᑎᒃ ᓯᓚᑦᑐᓴᕐᕕᔾᔪᐊᓂ.  

ᑕᐃᒪᓕ ᑲᔪᓯᕙᓪᓕᐊᓗᑕ ᐊᔾᔨᒌᓐᖏᑦᑐᓂᒃ 

ᕿᒥᕐᕈᐊᕆᐊᖃᕋᑦᑕ. ᖃᐅᔨᒪᓪᓗᑕᓗᐃᓛᒃ 

ᐊᒥᓱᑲᓪᓚᒻᒪᕆᐅᒻᒪᑕ ᐃᓕᓐᓂᐊᖅᑏᑦ 

ᐱᒐᓱᐊᕐᓂᐅᓴᔪᑦ.  

 

ᐊᒥᓲᓂᖅᓴᒻᒪᕇᓪᓗ ᐱᔭᕇᕐᕕᔅᓴᖏᓐᓄᑦ 

ᓈᒻᒪᔅᓯᓂᐅᓴᓕᕐᒥᒻᒪᑕ. ᑕᐃᒫᒃ ᑕᕝᕙ 

ᖁᕝᕙᐸᓪᓕᐊᖃᑦᑕᖅᑯᑦ 500-ᓗᐊᒻᒪᕆᑉᐸᑦᑐᑎᒃ 

ᐱᒐᓱᐊᖅᑐᑦ ᐃᓕᓐᓂᐊᕈᒪᔪᑦ ᐊᔾᔨᒌᖏᑦᑐᕈᓘᔭᕐᓄᑦ 

ᐃᓕᓐᓂᐊᕋᔅᓴᐅᔪᓄᑦ ᓄᓇᕘᑦ ᐃᓗᐊᓂ. ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑎᒍᑦ ᓯᓚᑦᑐᓴᕐᕕᒻᒥ ᐃᓕᓴᔪᓪᓗ 

ᖃᓪᓗᓈᓂ. ᖃᐅᔨᒪᒻᒥᔪᖓᑦᑕᐅᖅ ᑕᐃᒃᑯᐊ 

ᖁᕝᕙᐸᓪᓕᐊᓯᒪᒻᒪᑕ ᖃᑦᑎᐅᓂᖏᑦ. 

ᓄᕙᓐᓇᕐᔪᐊᖅᑕᖃᓚᐅᖅᑎᓪᓗᒍ 

ᐊᒥᓱᕈᖅᐸᓪᓕᐊᖏᓐᓇᖅᓯᒪᒻᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ.  

ᑕᐃᔅᓱᒪᓂᔅᓴᐃᓐᓇᖅ ᐱᕙᓪᓕᐊᔪᓕᕆᔨᒃᑯᓐᓄᑦ  

ᐅᓂᒃᑳᖑᔪᔪᒥ ᐅᖃᐅᓯᕆᖅᑲᐅᔭᓐᓂᒃ, 

ᐊᕕᑦᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓕᕆᔾᔪᑎᖃᕐᖓᑕ ᐃᑲᔪᖅᓰᔾᔪᑎᖏᓐᓂᒃ 

ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ, ᐊᒻᒪᑦᑕᐅᖅ 

ᐋᒡᒑᖃᑦᑕᕆᐊᖃᖅᓯᒪᒻᒥᒻᒪᑕᒎᖅ 

ᑮᓇᐅᔭᖃᖅᑎᑕᐅᓐᖏᓗᐊᕐᓂᑯᒨᑦ ᐊᒻᒪ 

ᒐᕙᒪᑐᖃᒃᑯᓐᓂᒃ ᐱᖃᑦᑕᕐᖓᑕ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᓐᓂᒃ. 

 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3160 

 

 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖔ ᑕᐃᒃᑯᓂᖓ 

ᒐᕙᒪᑐᖃᒃᑯᓃᖔᖃᑦᑕᖅᑐᓂᒃ ᑮᓇᐅᔭᓂᒃ 

ᐱᒐᓱᐊᕆᐊᔅᓴᖅ ᓄᓇᕗᑦ ᒐᕙᒪᒃᑯᖏᓐᓂᑦ 

ᑮᓇᐅᔭᖃᖅᑎᑕᐅᔪᓐᓇᖁᓪᓗᒋᑦ ᐃᓕᓐᓂᐊᖅᑎᐅᔪᑦ 

ᐱᔨᑦᑎᕋᖅᑕᐅᖐᓐᓇᖅᑐᖃᕐᓂᐊᓐᖏᒻᒪᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ)  ᒪᓕᒐᓕᐅᖅᑎ ᐊᐱᖅᓱᕐᖓ ᑕᐃᒫᒃ.  

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᖃᓂᖅᓴᖅᑐᑎᒃ 

ᐱᓕᕆᖃᑎᖃᖃᑦᑕᖅᑐᐃᑦ ᐃᓄᐃᑦ 

ᑲᑐᔾᔨᖃᑎᒌᒋᔭᖏᓐᓂᒃ ᐃᓕᓐᓂᐊᕐᓂᓕᕆᔨᐅᔪᓂᒃ, 

ᓯᓚᑦᑐᖅᓴᕐᕕᒻᒥ ᑮᓇᐅᔭᐃᑦ ᐱᓪᓗᒋᑦ. 

ᐃᖅᑲᓇᐃᔭᖅᑎᖏᑦ ᑕᐃᒃᑯᐊ ᖃᐅᔨᒪᑦᑎᐊᖅᑐᐃᑦ 

ᐱᒋᐊᖅᑎᑕᐅᓯᒪᔪᓂᒃ ᐃᓄᐃᑦ ᑎᒥᖁᑎᖏᓐᓄᑦ 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᑕᑯᖃᑦᑕᕐᖓᑕ 

ᐃᓕᓐᓂᐊᖅᑏᑦ ᑮᓇᐅᔭᑖᖃᑦᑕᖁᓪᓗᒋᑦ 

ᓄᓇᕗᒻᒥᐅᑕᐃᑦ, ᐊᒻᒪᑦᑕᐅᖅ ᐃᓚᒋᐊᕈᑎᓂᑦ  

ᐱᖃᑦᑕᕆᓪᓗᑎᑦᑕᐅᖅ ᑲᑭᕙᒃᑯᓐᓂᒃ ᐅᕝᕙᓘᓐᓃᑦ 

ᐃᓄᐃᑦ ᑲᑐᔾᔨᖃᑎᒌᕈᓘᔭᖏᓐᓂᓪᓗ 

ᐊᕕᑦᑐᖅᓯᒪᔪᓂᒃ ᐃᑲᔪᖅᓰᒍᑎᖏᓐᓂᒃ 

ᐃᓕᓐᓂᖅᐊᑎᓂᒃ. ᑕᒪᒃᑯᐊ 

ᐃᓚᒋᐊᕈᑎᐅᒃᑲᓐᓂᖃᑦᑕᖅᑐᐃᑦ 

ᖁᔭᒋᔭᓪᓚᕆᐊᓘᖃᑦᑕᕐᖓᑕ 

ᐅᖃᐅᓯᕆᒃᑲᓐᓂᕈᒪᔭᒃᑲ ᐃᓕᓐᓂᐊᖅᑎᓄᑦ.  

 

ᐊᒻᒪᑦᑕᐅᖅ ᐅᖃᕈᒪᒻᒥᔪᖓ, ᐅᖃᖅᑏ,  

ᕿᒥᕐᕈᔭᐅᑎᓪᓗᒍ ᐃᓗᓕᓕᒫᖏᑦ, ᕿᓂᖅᑐᒍ  

ᖃᐅᔨᓴᖅᑐᒍ ᖃᓄᖅ ᐱᐅᓯᒋᐊᕈᓐᓇᕐᒪᖔᑎᒍᑦ 

ᐊᐅᓚᑦᑎᓂᕆᖃᑦᑕᖅᑕᕗᑦ, ᐃᑲᔪᖅᓰᓂᖅ 

ᐃᓕᓂᐊᖅᑎᓄᑦ ᐱᔭᐅᒋᐊᓕᓐᓂᒃ, ᑖᓐᓇ 

ᕿᒥᕐᕈᔭᐅᓂᖓ ᐱᔭᕇᕕᔾᔪᐊᓚᐅᖅᑎᓪᓗᒍ 

ᓴᖅᑭᕈᒪᓛᖅᑕᕋᓗᐊᒃᑲ ᖃᐅᔨᔭᐅᔪᐃᑦ, 

ᐃᑲᔪᖅᓰᒍᑎᕗᓪᓗ ᖁᕝᕙᕆᐊᖅᑕᐅᓗᑎᒃ 

ᓯᕗᓂᕆᓛᖅᑕᑎᓐᓂᒃ ᐊᒻᒪ 

ᐊᖏᓪᓕᒋᐊᖅᑕᐅᑎᓇᓱᓪᓗᒋᑦ ᑐᕌᖓᕙᑦᑐᐃᑦ 

ᑮᓇᐅᔭᑦ.  

 

ᑭᓯᐊᓂ ᐅᖃᕈᓐᓇᖅᑐᖓ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕆᖃᑦᑕᖅᑕᑎᓐᓂᒃ, ᐊᒻᒪᑦᑕᐅᖅ 

ᑮᓇᐅᔭᑲᓂᖅᑎᒍᑦ ᐃᓕᓐᓂᐊᖅᑎᓄᑦ ᑐᕌᖓᔪᓂᒃ 

ᖁᔭᓖᓐᓇᓲᖑᔪᒍᑦ. ᒫᓐᓇ ᐃᓄᐃᑦ 

ᑲᑐᔾᔨᖃᑎᒌᖏᑎᒎᖃᑦᑕᕐᖓᑕ ᑮᓇᐅᔭᑦ, ᑭᓯᐊᓂ 

ᑕᒪᐅᓇ ᒐᕙᒪᐅᖃᑎᒌᓪᓗ ᐊᖏᖃᑎᒌᒍᑎᖏᑎᒍᑦ 

ᓴᖅᑭᖃᑦᑕᓂᐊᖅᑐᓂᒃ  

ᐃᑲᔪᖅᓰᒍᑎᒋᖃᑦᑕᓂᐊᖅᑐᓂᒃ 

ᓂᕆᐅᒃᑲᓐᓂᕋᓗᐊᖅᑐᒍᑦ ᓴᖅᑭᕈᓐᓇᖅᑲᑕ.  

ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑎᒋᔪᓐᓇᖅᑕᒃᑲ 

ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᑲᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ, ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. 

ᐅᖃᖃᑦᑕᖅᓯᒪᒐᒃᑯᑦ ᐊᒻᒪᑦᑕᐅᖅ 

ᒪᓕᒐᓕᐅᖅᑎᐅᖃᑦᑎᒃᑲ ᐅᖃᖃᑦᑕᖅᓯᒪᓪᓗᑎᒃ;  

ᐃᓕᓐᓂᐊᖅᑎᒥᒃ 

ᐱᔨᑦᑎᕋᑦᑕᐅᖏᓗᐊᖅᑐᖃᕆᐊᖃᓐᖏᓪᓚᕆᒻᒪᑦ 

ᐃᓕᓐᓂᐊᕈᒪᔪᖃᖅᑎᓪᓗᒍ. ᑖᓐᓇᓗᑦᑕᐅᖅ 

ᐊᔅᓱᕈᐊᕆᓪᓗᒍ ᐅᖃᐅᓯᕆᖃᑦᑕᖅᓯᒪᒐᒃᑯ ᐃᓄᐃᓪᓗ 

ᐊᕕᑦᑐᖅᓯᒪᔪᓂ ᑮᓇᐅᔭᖏᓐᓂᒃ 

ᐅᖃᐅᓯᖃᖃᑦᑕᕋᑖᕐᖓᑦ, ᐃᒫᒃ ᑲᒪᓇᓪᓚᕆᒻᒪ 

ᐃᓪᓛᒃ ᐃᓕᓂᐊᖅᑏᑦ ᐃᓚᖏᑦ 

ᐱᒍᓐᓇᖅᑎᑕᐅᕙᑦᑐᑎᒃ ᐊᒻᒪ ᐃᓛᒌᑦᑕᐅᖅ ᐊᓪᓛᒃ 

ᐃᓚᐃᓐᓇᖏᑦ ᐱᒍᓐᓇᖅᑎᑕᐅᕙᒃᑭᓪᓗᑎᒃ. 

ᐃᓕᓐᓂᐊᖅᑏᑦ ᐱᔭᕆᐊᑐᔪᖅᓯᐅᖃᑦᑕᓪᓚᕆᑦᑐᐃᑦ 

ᐃᓕᓐᓂᐊᕈᒪᔭᒥᓂᒃ ᐱᓕᕆᒐᓱᐊᖅᑎᓪᓗᒋᑦ 

ᓯᓚᑦᑐᓴᕐᕕᓐᓂᑦ. 

 

ᐅᖃᖅᑏ, ᐱᕙᓪᓕᐊᔪᓄᑦ ᐅᓂᒃᑳᖑᔪᔪᖅ  

ᐅᖃᐅᓯᕆᒃᑲᓐᓂᕈᒪᒐᒃᑯ, ᓄᓇᕗ ᒐᕙᒪᖓᒎᖅ 

ᖃᐅᔨᒋᐊᖅᑕᐅᓂᕐᖓᑦ ᑭᐅᖁᔭᐅᓪᓗᓂ, ᑭᓯᐊᓂ 

ᑭᐅᕕᖓ ᑎᑭᓚᐅᖅᑎᓐᓇᒍ ᑭᐅᔪᓐᓇᓂᓐᖏᒻᒪᑕᒎᖅ. 

ᒥᓂᔅᑕ ᒫᓐᓇ ᑭᐅᔪᓐᓇᖅᓯᕚ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ)  ᒪᓕᒐᓕᐅᖅᑎ ᐊᐱᖅᓱᕐᖓᑦ ᑕᐃᒫᒃ. 

ᑕᒪᓐᓇ ᐱᓕᕆᖃᑎᖃᕐᓂᖅ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ  

ᐃᓕᓐᓂᐊᕐᓂᓕᕆᔨᐅᖃᑕᐅᔪᓂᑦᑕᐅᖅ, ᑮᓇᐅᔭᐃᓪᓗ 

ᐊᑐᐃᓐᓇᕆᔭᖏᑦ, ᐊᒻᒪ 

ᑮᓇᐅᔭᖅᑖᕈᓐᓇᕐᓂᕆᔭᖏᑦᑕᐅᖅ ᐃᓱᒪᒋᓪᓗᒋᑦ. 

ᐅᖃᖅᑏ, ᑕᐃᒪᐃᖁᔨᒐᓗᐊᖅᑐᒍᑦ 

ᑲᑐᔾᔨᖃᑎᖃᕐᓂᖅᓴᐅᓗᑕ ᑕᐃᒃᑯᓂᖓ ᐃᑲᔪᖅᓰᓗᑕ 

ᐃᓕᓐᓂᐊᖅᑏᑦ ᐱᒋᐊᓕᖏᓐᓂᑦ. ᑕᕝᕘᓇ 

ᕿᒥᕐᕈᓂᑦᑎᒍᑦ ᖃᐅᔨᒋᐊᕐᕕᒋᓯᒪᒐᑦᑎᒍ 

ᐃᓘᓐᓇᖏᑦ ᐃᓄᐃᑦ ᑲᑐᔾᔨᖃᑎᒌᓂ 

ᐊᕕᒃᑐᖅᓯᒪᔪᓂᒃ ᐊᒻᒪᓗ 

ᐊᐅᓚᑦᑎᐊᖃᑦᑕᖅᓯᒪᔪᐃᓪᓗ ᖃᐅᔨᒐᓱᐊᖅᑐᑎᒍ 

ᑮᓇᐅᔭᖅᑖᕆᓯᒪᔭᖏᑎᒍᑦ.  

 

ᑕᐃᓐᓇ ᕿᒥᕐᕈᓂᖅ ᐱᔭᕇᖅᑕᐅᑉᐸ 

ᐊᑐᓕᖁᔭᓕᐊᖅᑕᖃᓛᕐᒥᒻᒪᑦ ᐃᑲᔪᖅᓰᒍᑎᔅᓴᓂᓪᓗ 

ᓴᖅᑭᕈᒪᔭᑦᑎᓐᓂ ᐱᐅᓯᕚᓪᓕᖅᑎᒍᒪᔭᑦᑎᓂᓪᓗ. 

ᐅᖃᖅᑏ, ᐅᖃᕈᓐᓇᖅᑐᖓ ᑕᐃᑲᓂ ᐃᓚᖃᓛᖅᑐᐃᑦ 

ᐅᖃᐅᓯᖃᖅᓯᒪᔪᓂᒃ ᖃᓄᖅ 

ᐱᐅᓯᒋᐊᖃᖅᑐᓐᓇᕐᒪᖔᑦᑎᒍ ᐃᑲᔪᖅᓰᓂᕆᕙᑦᑕᕗᑦ. 

ᑐᓂᒍᒪᓛᖅᑕᕗᑦ ᒪᓕᒐᓕᐅᖅᑎᐅᖃᑎᑦᑎᓐᓄᑦ 

ᐊᒻᒪᑦᑕᐅᖅ ᓄᓇᕗᒻᒥᐅᑕᓕᒫᓄᑦ ᑕᑯᔭᐅᖁᓛᕐᒥᔭᕗᑦ 

ᐃᑲᔪᖅᓯᖅᑕᐅᓂᖅᓴᐅᖁᒐᑦᑎᒍ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 529 - 6(2): ᐃᓐᓄᒃᑕᐅᓂᖏᑦ 

ᐊᕙᑎᓕᕆᔨᒃᑯᑦ ᐃᖅᑲᓇᐃᔮᑦ ᐊᕐᕕᐊᓂ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ ᐊᐱᖅᓱᕈᒪᔪᖓ. 

 

ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᑦ ᑖᓐᓇ 

ᐃᖅᑲᓇᐃᔭᖅᑎᖏᓐᓄᒡᒎᖅ ᖃᐅᔨᒋᐊᖅᑳᕆᐊᖃᕐᖓᑦ 

ᐊᖏᖅᑕᐅᑎᒋᔪᓐᓇᕋᓂᓗ.  

 

ᐅᖃᖅᑏ, ᒥᓂᔅᑕ ᐊᐱᕆᒍᒪᔭᕋ ᑕᒪᒃᑯᐊ 

ᐃᓱᒪᑖᖅᓯᒪᓃᑦ ᐊᔾᔨᒌᓐᖏᑦᑐᕈᓘᔭᐃᑦ ᐃᖅᑲᓇᐃᔮᑦ 

ᐊᕐᕕᐊᕐᒥ ᐱᑕᖃᖅᓯᒪᓕᕐᖓᑕ ᑕᐃᒪᓐᖓᓂᑦ 

ᓄᓇᕗᑦᑖᓚᐅᖅᓯᒪᒐᑦᑕ. ᒥᓂᔅᑕ ᑖᓐᓇ ᐊᕐᕕᐊᒻᒥ 

ᓴᖅᑭᔮᖅᑎᑦᑎᖁᑦᑕᕋᓗᐊᖅᑲᕋ ᐃᖅᑲᓇᐃᔮᓂ, 

ᐊᐅᓪᓛᖅᓯᒍᒪᔪᖅᔫᔮᕐᖓᑕ ᐊᕐᕕᐊᒻᒥ ᐃᖅᑲᓇᐃᔮᓂ.  

 

ᒥᓂᔅᑕ ᐊᐱᕆᒃᑲᓂᕐᓂᐊᖅᐸᕋ: ᒥᓂᔅᑕ 

ᐊᖏᕈᓐᓇᖅᐹ ᑖᒃᑯᐊ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔮᖁᑎᖏᑦ ᓴᖅᑭᔮᖅᑎᑕᐅᖁᓪᓗᒋᑦ 

ᐊᕐᕕᐊᕐᒥ ᐃᖅᑲᓇᐃᔮᖅᑖᖅᑐᖃᓛᕐᖓᑦ ᑖᔅᓱᒥᖓ 

ᐱᓕᕆᒍᓐᓇᖅᑐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᖓᓱᑦ 

ᐃᖅᑲᓇᐃᔮᑦ ᐃᓘᓐᓇᖏᑦ ᖃᐅᔨᒪᔨᑖᓘᓐᖏᒻᒪᑕ 

ᐃᖅᑲᓇᐃᔮᑦ, ᐊᒻᒪᓗ ᐃᖅᑲᓇᐃᔭᕐᕕᐅᑉ 

ᓯᓚᑖᓃᑦᑐᓄᑦ ᐃᖅᑲᓇᐃᔮᖅᑖᖑᔾᔮᖏᑦᑐᑦ, 

ᐃᓪᓗᑖᔅᓴᖏᓐᓂᑦᑕᐅᖅ ᐅᑕᖅᑭᒻᒪᑕ ᓴᖅᑭᓛᕋᑦᑎᒍᑦ,  

ᑭᓯᐊᓂ ᐃᓪᓗᔅᓴᖃᓕᖅᑲᑕ ᐱᓕᕆᕕᐅᓗᑕᓕ 

ᓇᓗᓇᐃᖅᑕᐅᑦᑎᐊᕆᐊᖃᕐᓂᖅᑐᐃᑦ ᐃᖅᑲᓇᐃᔮᑦ 

ᑕᐃᒃᑯᐊ ᓴᖅᑭᔮᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᐱᖅᓱᓕᖅᑭᑦᑖᑐᐃᓐᓇᕈᒪᓐᖏᒃᑲᓗᐊᖅᑐᖓ, 

ᑭᓯᐊᓂ ᒥᓂᔅᑕ ᐅᖃᖅᑲᐅᖅᒪᑦ ᓯᓚᑖᓂ 

ᐱᓕᕆᐊᖑᔾᔮᓐᖏᒻᒪᑕ. ᐊᐱᕆᒍᒪᔭᕋ ᐃᖅᑲᓇᐃᔮᑦ 

ᑖᒃᑯᐊ ᐊᕙᑎᓕᕆᔨᒃᑯᑦ ᐃᖅᑲᓇᐃᔮᖁᑎᖏᑦ 

ᐊᕐᕕᐊᕐᒦᖏᓐᓇᓂᐊᖅᑐᐃᑦ? ᖁᕕᐊᑦᑐᖓ 

ᓯᓚᑖᓃᑦᑐᓄᑦ ᑐᓂᔭᐅᒐᓱᔾᔮᖏᒻᒪᑕ, ᑭᓯᐊᓂ ᒥᓂᔅᑕ 

ᐊᖏᕈᓐᓇᖅᑳ ᑕᐃᒃᑯᐊ ᐃᖅᑲᓇᐃᔮᑦ  

ᐊᕐᕕᐊᒻᒦᓪᓚᕆᓛᖅᑐᐃᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ,  

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓱᓕᓪᓗᖓ, ᑕᒪᓐᓇ 

ᐱᔪᓐᓇᕐᓂᐅᔪᖅ ᐲᖅᓯᓂᕐᒧᑦ ᐃᖅᑲᓇᐃᔮᖑᔪᓂᒃ 

ᓄᓇᓕᓐᓂ, ᖃᐅᔨᒪᓪᓚᕆᖏᑦᑐᖓ 

ᓴᖅᑭᔮᖅᑎᑕᐅᔪᓐᓇᕐᒪᖔᑕ ᐊᓯᖏᓐᓂ ᐊᒻᒪᓗ 

ᓄᓇᓕᓐᓂ, ᑭᓯᐊᓂᓕ ᒫᓐᓇᐅᔪᖅ 

ᐅᖃᓪᓚᑦᑖᕈᓐᓇᖏᑦᑐᖓ. 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐊᑕᖏᕐᓗᒍ ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 5 - 6(2). 

 

ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ 

ᓇᓗᓇᐃᖅᑐᖅᓯᒪᓂᖅᓴᓂᒃ ᑐᑭᓯᒋᐊᕈᑎᔅᓴᓂᒃ 

ᐅᐊᑦᑎᐊᕈᒃᑲᓐᓂᖅ ᐱᓯᒪᓕᕈᒪ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖓ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᒥᓂᔅᑕᐅᒻᒪᓄᓇ 

ᐊᕙᑎᓕᕆᔨᒃᑯᓐᓄᑦ. ᒥᓂᔅᑕ ᐋᖅᑭᔅᓯᒐᔭᖅᑐᖅ 

ᐃᖅᑲᓇᐃᔮᑦ ᓇᒥ ᓴᖅᑭᔮᖅᑎᑕᐅᓂᐊᕐᒪᖔᑕ.  

ᒥᓂᔅᑕᐅᑉ ᐃᖅᑲᓇᐃᔮᕆᒻᒪᒍ ᐱᓕᕆᐊᔅᓴᒫᕆᒻᒪᒍ;  

ᒥᓂᔅᑕᐅᑉ ᐊᓯᐊᑕ ᐱᓕᕆᐊᕆᓐᖏᒻᒪᒍ. ᑖᔅᓱᒪ 

ᐱᓕᕆᕕᐅ ᒥᓂᔅᑕᖓᑕ ᐱᓕᕆᐊᕆᒻᒪᒍ 

ᐃᖅᑲᓇᐃᔮᒥᒃ ᓄᓇᓕᐅᑉ ᐊᓯᐊᓄᑦ 

ᐊᐅᓪᓛᖅᓯᓂᐊᖅᑲᑕ, 

ᓄᓇᓕᒻᒦᖏᓐᓇᑎᑦᑎᓂᐊᖅᑲᓘᓐᓃᑦ. ᒥᓂᔅᑕᐅᑉ 

ᐋᖅᑭᒋᐊᖃᕐᖓᒍ.  

 

ᖃᐅᔨᒪᓪᓚᑦᑖᓐᖏᓚᖓ ᒥᓂᔅᑕ ᐊᐅᓚᑦᑎᒻᒪᖔᖅ 

ᐱᓕᕆᕕᒻᒥ, ᐅᕝᕙᓘᓐᓃᑦ ᐊᓯᒋᒻᒪᖔᒍ, ᑭᓯᐊᓂ 

ᐆᑦᑐᕐᓂᐊᖅᑯᖓ ᑭᖑᓪᓕᖅᐹᒥ: ᒥᓂᔅᑕ 

ᐊᖏᕈᓐᓇᖅᑳ ᑕᒪᒃᑯᐊ ᐃᓄᖃᓐᖏᑦᑐᑦ 

ᐊᕙᑎᓕᕆᓂᕐᒧᑦ ᐃᖅᑲᓇᐃᔮᔅᓴᐃᑦ ᐊᕐᕕᐊᓂ, 

ᐊᒻᒪᓗ ᐊᑎᖏᑦ ᑕᐃᓂᐊᖅᐸᒃᑲ; ᐊᕕᒃᑐᖅᓯᒪᔪᓂ 

ᐊᐅᓚᑦᑎᔨ, ᐆᒪᔪᓂᒃ ᕿᒫᑎᑦᑎᕙᖕᓂᕐᒧᑦ 

ᐱᓕᕆᔨᒻᒪᕆᒃ, ᐊᕙᑎᒥᓪᓗ ᓴᐳᔾᔨᓯᒪᓂᕐᒧᑦ 

ᐱᓕᕆᔩᑦ, ᐊᕐᕕᐊᓃᖏᓐᓇᕐᓂᐊᖅᐹᑦ ᐃᓄᖕᒥᒡᓗ 

ᐃᖅᑲᓇᐃᔭᖅᑎᑦᑎᔪᖃᕐᓂᐊᖅᐹᑦ ᑕᒪᑐᒥᖓ 

ᐱᓕᕆᓂᐊᖅᑐᒥᒃ ᐊᕐᕕᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᓯᒪᓕᕋᒪ ᑕᖅᑭᒧᑦ 

ᐊᑕᐅᓯᕐᒧᑦ; 30-ᑲᓴᐅᓕᕐᒪᑕ ᐅᓪᓗᐃᑦ. 

ᐃᓕᑉᐸᓪᓕᐊᔪᖓ, ᐊᖏᖅᓯᒪᓪᓗᖓᓗ ᐃᓕᑦᑎᓂᖕᒥᑦ 

ᐱᓕᕆᐊᓐᓂᑦ ᒥᓂᔅᑕᐅᑎᓪᓗᖓ.  

 

ᑖᓐᓇ ᐃᓕᓐᓂᐊᖅᑐᖅ ᒪᓕᖃᑦᑕᖅᑐᖅ ᐃᓕᓴᐃᔨᒥᒃ, 

ᑕᐃᒪᓕ ᐊᕙᑎᓕᕆᔨᒃᑯᑦ ᐊᕕᒃᑐᖅᓯᒪᔪᓂ 

ᐊᐅᓚᑦᑎᔨᑖᕆᐊᓖᑦ, ᐊᒻᒪᓗ ᐊᕕᒃᑐᖅᓯᒪᔪᓂ 

ᐊᐅᓚᑦᑎᔨᑕᖃᓕᖅᐸᑦ, ᐱᓕᒻᒪᒃᓴᕐᓂᐊᖅᑐᒥᒃ  

ᐃᖅᑲᓇᐃᔭᖅᑎᑖᕈᓐᓇᖅᑐᖅ. 

ᑕᒪᓐᓇ ᐃᓕᖅᑯᓯᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ 

ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ.  

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 005 - 

6(2): ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑎᓂᒃᑯᑦ ᑐᒃᓯᕋᐅᑎᖏᑦ 

ᑐᓂᔭᐅᓚᐅᖅᑐᑦ ᒪᑭᒋᐊᖅᑕ ᐃᓄᓐᓂᒃ 

ᐱᓕᒻᒪᒃᓴᐃᔨᑦ ᑎᒥᖁᑎᖓᓄᑦ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᑦᑎᕗᖓ ᑭᐅᔾᔪᑎᒥᒃ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ 5 - 6(2) 

ᐊᐱᖅᑯᑕᐅᓚᐅᖅᑐᖅ ᐅᐱᕐᖔᖅ 2023-ᒥ 

ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ.  

ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᒡᓗ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ.  

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 156 - 6(2): 

ᐱᐅᖅᓱᐊᕐᓂᕐᒧᑦ ᑮᓇᐅᔭᓕᐅᕈᑎᒃᓴᐃᑦ 

ᓄᓇᕗᒥ - ᐊᕕᖅᑑᖅ 

ᐃᓱᒪᒃᓴᖅᓯᐅᕈᑕᐅᓂᖓᓄᑦ ᖃᐅᔨᓵᖅ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᒐᒃᑯ ᓂᕿᒃᕼᐊᒃᑯᑦ ᐃᓄᐃᑦ 

ᓂᕿᖏᑦ ᓂᕿᓕᕆᕕᐊ ᐊᒻᒪᓗ ᐊᕕᖅᑑᖅ 

ᐱᐅᖅᓱᐊᕐᕕᒃ ᑕᓗᕐᔪᐊᖅ ᖃᓂᒋᔮᓂ ᐊᑕᐅᓯᐊᕐᓇᒍ 

ᑕᒫᓂ ᐅᖃᐅᓯᕆᖃᑦᑕᖅᓯᒪᔭᕋ ᑕᕝᕙᓂ. 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3163 

 

 

ᐅᓪᓗᒥ ᓴᖅᑭᑦᑎᔪᒪᔪᖓ ᐱᐅᖅᓱᐊᕐᓂᕐᒧᑦ 

ᑮᓇᐅᔭᓕᐅᕈᑎᒃᓴᐃᑦ ᓄᓇᕗᒻᒥ: ᐊᕕᖅᑑᕐᒥ 

ᖃᐅᔨᓵᖅ. ᑖᒃᑯᐊ ᓇᓗᓇᐃᔭᐃᓯᒪᕗᑦ ᐃᑲᔫᑎᖏᓐᓂ 

ᐱᐅᖅᓱᐊᕐᕕᐅᑉ ᑕᓗᕐᔪᐊᓂ.  

 

ᐊᑏ, ᑖᒃᑯᐊ ᑎᑎᖅᑲᑦ ᕿᒥᕐᕈᓇᑦᑕᐅᑦᑎᐊᕐᓂᐊᖅᐳᑦ 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 157 - 6(2): ᑎᑎᖅᑲᖅ 

ᒪᓕᒐᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ 

ᐱᔾᔪᑎᒋᓪᓗᒍ ᑭᓕᐊᑉ ᒪᓕᒐᖓ 

ᐋᖅᑭᒃᑕᐅᓂᖓᓄᑦ ᓄᓇᕗᒻᒧᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᒃᓴᐅᕗᓯ ᐊᔭᐅᖅᑐᐃᔨᐅᖏᓐᓇᕋᒪ ᑭᓕᐅ 

ᒪᓕᒐᕐᔪᐊᖓᑦ ᐱᓪᓗᒍ. ᑲᓇᑕᒥ ᒐᕙᒪᖃᕐᕖᑦ 

ᒫᓐᓇᕋᑖᖅ ᓇᒻᒥᓂᖅ ᒪᓕᒐᓐᓂᒃ 

ᑲᔪᓯᑎᑦᑎᕋᑖᓚᐅᕐᒪᑕ, ᑖᓐᓇ ᐱᓕᕆᔾᔪᑎᐅᔪᖅ 

ᐋᖅᑭᒃᑕᐅᓯᒪᓪᓗᓂ ᐅᖃᐅᓯᖃᕈᑕᐅᓂᐊᕐᓗᓂ 

ᐊᐃᑉᐸᕇᑦ ᐋᓐᓂᖅᑎᕆᖃᑦᑕᖅᑐᑦ, ᑖᒃᑯᐊ ᐸᓖᓯᒃᑯᑦ 

ᓴᖅᑭᑦᑎᔪᓐᓇᖅᑎᑕᐅᓪᓗᑎᒃ ᐱᕋᔭᒃᓯᒪᔪᑦ 

ᖃᓄᐃᓕᐅᖃᑦᑕᖅᓯᒪᓂᖏᓐᓂᒃ ᑕᒫᓂ.    

 

ᖁᕕᐊᓱᓪᓚᕆᑦᑐᖓ ᓴᖅᑮᒋᐊᔅᓴᖅ ᐊᔾᔨᖓᓂᒃ 

ᑎᑎᖅᑲᐅᔪᒥᒃ ᑕᒪᑐᒧᖓ ᐊᑎᓕᐅᖅᑕᐅᓚᐅᖅᑐᒧᑦ 

ᒥᓂᔅᑕᖓᓄᑦ ᒪᓕᒐᓕᕆᔨᒃᑯᓐᓄᑦ ᑭᐅᔾᔪᑎᖓᓄᑦ 

ᐃᖃᓗᐃᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ 

ᑐᒃᓯᕋᐅᑎᒋᓚᐅᖅᑕᖓᓄᑦ ᒐᕙᒪᑦᑕ ᓴᖅᑮᖁᔨᓪᓗᑎᒃ 

ᐊᔾᔨᐸᓗᐊᓂᒃ ᒪᓕᒐᕐᒥᒃ ᓄᓇᕗᒻᒧᑦ. ᐅᖃᖅᑏ, 

ᐊᔅᓱᕉᑎᖃᕐᓂᐊᖅᑐᖓ  ᓇᓗᓇᐃᖅᓯᒪᑦᑎᐊᖅᑐᒥᒃ 

ᒥᓂᔅᑕᒥᒃ ᐅᑭᐊᔅᓵᖅ ᑲᑎᒪᓕᕈᑦᑕ ᓯᕗᒧᐊᕆᐊᕐᓂᕐᒥᑦ 

ᐊᒻᒪᓗ ᐱᕙᓪᓕᐊᓂᖃᓪᓚᕆᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 158 - 6(2): 

ᑎᑎᖅᑲᑎᒍᑦ ᑕᐅᖅᓰᖃᑎᖃᕐᓂᖅ 

ᑮᓇᐅᔭᓕᕆᓂᕐᒧᑦ ᒥᓂᔅᑕᒥᒃ ᐱᔾᔪᑎᒋᓪᓗᒋᑦ 

ᐃᒥᐊᓗᓕᕆᔨᒃᑯᓐᓄᑦ ᑲᑎᒪᔨᕋᓛᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ 

ᐅᓪᓗᒥ ᓴᖅᑭᑦᑎᔪᓐᓇᕋᒪ ᒫᓐᓇᕋᑖᖅ ᑎᑎᖅᑲᓂᒃ 

ᒥᓂᔅᑕ ᑮᓇᐅᔭᓕᕆᔨᒧᑦ 

ᑕᐅᖅᓰᖃᑎᒌᒍᑎᒋᓚᐅᖅᑕᑦᑎᓐᓄᑦ 

ᐱᒻᒪᕆᐅᓂᖏᓐᓄᑦ ᐱᔾᔪᑕᐅᔪᖅ ᐃᑲᔪᖅᓱᐃᓂᕐᒧᑦ 

ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ. ᑎᓕᐅᖅᐸᒃᑲ 

ᐃᓚᒋᔭᐅᔪᓕᒫᑦ ᕿᒥᕐᕈᖁᓪᓗᒋᑦ ᑲᒪᒋᑦᑎᐊᕐᓗᒋᑦ 

ᑎᑎᖅᑲᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᓴᖅᑭᑕᐅᔪᖅ ᑎᑎᖅᑲᒃ 159 - 6(2): ᑎᑎᖅᑲᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᒦᓐᖔᖅᑐᖅ ᑭᐅᔭᐅᓂᖓᓄᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᖅ 436 - 

6(2) (ᐳᕉᔅᑐ) 

 

ᓴᖅᑭᑕᐅᔪᖅ ᑎᑎᖅᑲᒃ 160 - 6(2): 

ᑕᐅᖅᓰᖃᑎᖃᕐᓂᖅ ᑎᑎᕋᖃᑦᑕᐅᑎᓂᕐᒥᒃ 

ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ ᐱᔾᔪᑎᒋᓪᓗᒋᑦ 

ᐊᖏᕐᕋᒥ ᐋᓐᓂᖅᑎᕆᖃᑦᑕᐅᑎᕙᒃᑐᑦ 

ᕿᒥᕐᕈᔩᑦ ᑲᑎᒪᔨᕋᓛᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ 

ᓴᖅᑭᑦᑎᓂᐊᕋᒪ ᐅᓪᓗᒥ. ᐅᖃᖅᑏ, 

ᐃᖅᑲᐅᒪᔪᒃᓴᐅᕗᑎᑦ ᐊᑕᐅᓯᐊᕐᓇᖓ ᑖᓐᓇ 

ᐊᐱᖅᑯᑎᒋᖃᑦᑕᖅᓯᒪᔭᕋ ᐅᐱᕐᖔᖅ  

ᑲᑎᒪᕐᔪᐊᖅᑎᓪᓗᑕ, ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ 

ᒥᒃᓵᓄᑦ. 

 

ᖁᕕᐊᓱᒃᑐᖓ ᐊᔾᔨᖏᓐᓂᒃ ᓴᖅᑭᑦᑎᔪᓐᓇᕋᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦᑕ 

ᑎᑎᕋᓚᐅᖅᑕᖏᑦ ᐅᕙᓐᓄᑦ. ᐅᖃᖅᓯᒪᓪᓗᑎᒃ 

ᐱᕐᔪᐊᓂᒃ ᐃᓗᓕᖃᐅᕐᒪᑕ 

ᑐᓴᖅᑕᐅᔪᒃᓴᒫᖑᓪᓗᑎᓪᓗ ᒪᓕᒐᓕᐅᖅᑎᓄᑦ. 

ᕿᒥᕐᕈᓇᒃᑕᐅᑦᑎᐊᕐᓂᐊᖅᐳᖅ. 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3164 

 

 

ᐊᐃᑉᐸᖓ, ᐅᖃᖅᑏ, ᓴᖅᑮᔪᒪᔪᖓ 

ᑎᑎᖅᑲᐅᓯᐊᕆᓚᐅᖅᑕᒪ ᒥᓂᔅᑕᖓᓄᑦ 

ᒪᓕᒐᓕᕆᔨᒃᑯᑦ ᐱᔾᔪᑎᒋᓪᓗᒍ ᓴᖅᑮᓂᖅ ᑲᓇᑕᒥ 

ᐋᓐᓂᖅᑎᕆᕙᑦᑐᓂᒃ ᕿᒥᕐᕈᔩᑦ ᑲᑎᒪᔨᕋᓛᖏᓐᓂᒃ. 

 

ᐊᐱᖅᑯᑎᖃᓛᖅᑐᖓ ᒥᓂᔅᑕᒧᑦ ᑕᒪᑐᒪ ᒥᒃᓵᓄᑦ 

ᐅᑭᐊᔅᓵᖅ ᑲᑎᒪᓕᕈᑦᑕ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᓕᒫᑦ ᕿᒥᕐᕈᑦᑎᐊᖁᓂᐊᖅᐸᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 161 - 6(2): ᑎᑎᖅᑲᖅ 

ᐃᖃᓗᐃᑦ ᒪᐃᔭᖓᓃᓐᖔᖅᑐᖅ ᐱᔾᔪᑎᓕᒃ 

ᓯᕿᓐᖑᔭᐃᑦ ᐃᑲᕐᕋᖏᑦ 

ᐊᓯᔾᔨᖅᑕᐅᖃᑦᑕᕐᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᒃᓴᐅᒐᔅᓯ ᒪᓕᒐᓕᐅᖅᑎᐅᓪᓗᖓ 

ᓂᓪᓕᐅᑎᒌᓐᓇᖅᑕᒃᑲ ᑕᐃᒃᑯᐊ ᓯᕿᓐᖑᔭᐃᑦ 

ᐊᓯᔾᔨᖅᑕᖅᑕᐅᓂᕈᓗᖏᑦ ᓄᖅᑲᖅᑎᑕᐅᖁᓪᓗᒍ.  

 

ᖁᕕᐊᓱᒃᑐᖓ ᑖᒃᓱᒧᖓ ᒥᒃᓵᓅᖓᔪᒥᒃ 

ᐊᑎᓕᐅᖅᑕᐅᓯᒪᓪᓗᓂᓗ ᒪᐃᔭᒋᔭᐅᔪᖅ ᐃᖃᓗᖕᓂ 

ᐊᒻᒪᓗ ᐃᑲᔪᖅᓱᖅᑕᐅᑦᑎᐊᖅᖢᓂ ᐃᓘᓐᓇᖏᓐᓄᑦ. 

 

ᑕᐃᒪ ᒥᓂᔅᑕᒥᒃ ᑲᒪᒋᔭᖃᖅᑐᒧᑦ ᑕᐃᒪᐃᑦᑐᓂᑦ  

ᐊᖏᖅᑕᐅᔪᒪᔪᖓ ᑕᒪᓐᓇ ᑲᒪᒋᔭᐅᖁᓪᓗᒍ 

ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 162 - 6(2): 

ᑎᑎᖅᑲᑎᒍᑦ ᑕᐅᖅᓰᖃᑎᖃᕐᓂᖅ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ ᐊᒻᒪᓗ 

ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒧᑦ 

ᐱᔾᔪᑎᓕᒃ ᓴᖅᑭᑦᑎᓂᕐᒥᒃ ᑖᒃᓰᔭᕐᓂᕐᒧᑦ 

ᑐᓴᒐᒃᓴᓂᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑎᑎᖃᖅᑖᕆᓚᐅᖅᑕᓐᓂ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓂᒃ ᐊᒻᒪᓗ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᖓᓃᖔᖅᑐᖅ 

ᐱᔾᔪᖃᖅᖢᑎᒃ ᑖᒃᓰᔭᐃᓂᕐᒧᑦ ᑐᕌᖓᔪᑦ 

ᓴᖅᑭᑕᐅᖃᑦᑕᖅᑐᑦ.  

 

ᐊᐱᖅᑯᑎᖃᕐᓂᐊᖅᑐᖓ ᒥᓂᔅᑕᒧᑦ ᑕᒪᑐᒪ ᒥᒃᓵᓄᑦ 

ᐅᑭᐊᔅᓵᖅ ᑲᑎᒪᑎᓪᓗᑕ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᓕᒫᓄᑦ ᕿᒥᕐᕈᔭᐅᑦᑎᐊᖁᓂᐊᖅᐸᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 163 - 6(2): ᓄᓇᕗᑦ 

ᒐᕙᒪᒃᑯᑦ ᑲᑐᔾᔨᓗᑕ ᐱᓕᕆᐊᒃᓴᒧᑦ 

ᐊᑯᓐᓂᖓᓂ ᐅᓂᒃᑳᖅ ᐱᔭᕇᖅᑕᐅᓯᒪᔪᓄᑦ, 

ᐊᐅᒎᓯ 20, 2023 (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓄᓇᕗᑦ 

ᒐᕙᒪᒃᑯᑦ ᑲᑐᔾᔨᓗᑕ ᐱᔭᒃᓴᖅᑖᕆᓯᒪᔭᖓ 

ᐊᑯᓐᓂᖅᓱᕐᓂᕐᒧᑦ ᐅᓂᒃᑳᖅ ᓴᖅᑭᑦᑐᓐᓇᕋᒃᑯ 

ᐱᔭᕇᖅᑕᐅᓯᒪᔪᓄᑦ, ᐅᓪᓗᖃᖅᑐᖅ ᐊᐅᒎᓯ 20,  

2023. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3165 

 

 

 

ᓴᖅᑭᑕᐅᔪᖅ ᑎᑎᖅᑲᒃ 164 - 6(2): 

ᑐᐊᕕᕐᓇᖅᑐᓕᕆᓂᕐᒧᑦ ᕿᒥᕐᕈᓂᖅ 2021 

ᐃᒥᖅ ᓱᕈᕐᓇᖅᑐᖃᓚᐅᖅᑎᓪᓗᒍ ᐃᖃᓗᓐᓂ, 

ᒪᐃ 17, 2023 (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐅᓪᓗᒥ ᖁᕕᐊᑉᐳᖓ ᑖᒃᑯᐊ ᐅᓂᒃᑳᓕᐊᕆᔭᐅᓯᒪᔪᑦ 

ᑐᐊᕕᕐᓇᖅᑐᒧᑦ ᐊᑐᖅᑕᐅᓂᑯᒥᓃᑦ 

ᕿᒥᕐᕈᔭᐅᓂᖃᓚᐅᖅᑎᓪᓗᒍ 2021-ᒥ ᐃᒪᖅ ᑕᒫᓂ 

ᐃᖃᓗᓐᓂ ᓱᕈᕐᒧᑦ ᐊᒃᑐᖅᑕᐅᓂᖃᓚᐅᖅᓯᒪᑎᓪᓗᒍ. 

ᑖᓐᓇ ᐅᓂᒃᑳᖅ ᐅᓪᓗᖓᓂ ᓇᓗᓇᐃᖅᓯᒪᔪᑦ ᒪᐃ 

17, 2023. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᔅᑕ ᓴᕕᑲᑖᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 165 - 6(2): 

ᑐᓐᓂᖅᑯᑕᐅᓚᐅᖅᑐᑦ ᒪᓕᒐᓕᕆᕐᓂᒧᑦ 

ᑲᑎᒪᔨᕋᓛᓄᑦ ᐱᔾᔪᑎᒋᓪᓗᒍ ᕿᒥᕐᕈᔭᐅᓂᖏᑦ 

ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ ᒪᓕᒐᖅ 

ᐊᒻᒪᓗ ᐃᓄᐃᑦ ᐅᖃᐅᓯᖓ 

ᓴᐳᒻᒥᔭᐅᓂᖓᓄᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐅᓇ 

ᐃᔾᔪᓂᖅᐹᖅ ᓴᖅᑭᑦᑐᒪᒐᒃᑯ ᑎᑎᖅᑲᐅᔪᖅ.   

 

ᐅᖃᖅᑏ, ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ  

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ,  

ᖁᕕᐊᓱᒃᐳᖓ ᑲᑎᓐᖓᔪᓂᒃ 

ᑎᑎᕋᖅᑕᐅᖃᑦᑕᖅᓯᒪᔪᓂᒃ ᐱᔭᐅᓚᐅᖅᑐᑦ 

ᑲᑎᒪᔨᕋᓛᓄᑦ ᓴᖅᑭᑦᑐᓐᓇᕋᒃᑭᑦ 

ᕿᒥᕐᕈᓇᓚᐅᖅᑎᓪᓗᒍ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᒪᓕᒐᖅ ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᐅᓯᖅᑕᐅᓯᒪᓂᖓᑕ ᒪᓕᒐᖅ. 

 

ᑲᑎᒪᔨᕋᓛᑦ ᑭᒡᒐᑐᕐᓗᒋᑦ, ᖁᔭᓐᓇᒦᖅᐸᒃᑲ ᑕᐃᒃᑯᐊ 

ᑎᑎᕋᖃᑦᑕᓚᐅᖅᑐᑦ, ᒪᓕᒐᓕᐅᖅᑎᓕᒫᑦ 

ᑎᓕᐅᖅᐸᒃᑲ ᑖᒃᑯᐊ ᕿᒥᕐᕈᓇᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᑕᓪᓕᒪᓂᑦ ᓴᖅᑭᑦᑎᓂᐊᕋᒪ ᐅᓪᓗᒥ.  

 

ᓴᖅᑭᑕᐅᔪᖅ ᑎᑎᖅᑲᒃ 166 - 6(2): 

ᖃᐅᔨᒃᑲᐃᓂᖅ ᐊᖏᖅᑕᐅᓂᖏᓐᓄᑦ 

ᒪᓕᒐᒃᓴᐃᑦ 13, 22, 24, ᐊᒻᒪᓗ 25 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 167 - 6(2): ᐅᓂᒃᑳᖅ 

2023ᒥ ᓂᕈᐊᖅᑕᐅᕖᑦ 

ᑭᓪᓕᓕᐅᖅᑕᐅᓂᖏᓐᓄᑦ ᑲᒥᓴᓐᑯᓐᓂᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 168 - 6(2): ᑎᑎᖅᑲᖅ 

ᐃᒡᓗᓕᒑᕐᔫᑉ ᒪᐃᔭᖓᓃᓐᖔᖅᑐᖅ ᓄᓇᕗᒥ 

ᓂᕈᐊᖅᑕᐅᕖᑦ ᑭᓪᓕᓕᐅᖅᑕᐅᓂᖏᓐᓄᑦ 

ᑲᒥᓴᓐᑯᓐᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 169 - 6(2): ᑎᑎᖅᑲᖅ 

ᐅᖃᖅᑎᒧᑦ ᐃᒃᓯᕙᐅᑕᖓᓃᓐᖔᖅᑐᖅ 

2023ᒥ ᓂᕈᐊᖅᑕᐅᕖᑦ 

ᑭᓪᓕᓕᐅᖅᑕᐅᓂᖏᓐᓄᑦ ᑲᒥᓴᓐᑯᓐᓂᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 170 - 6(2): 2022-23 

ᐊᕐᕌᒍᑕᒫᑦ ᐅᓂᒃᑳᖓ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨ (ᐅᖃᖅᑎ) 

 

ᑖᓐᓇ ᓯᕗᓪᓕᖅᐹᖅ, ᓄᓇᕗᑦ ᑲᒥᓯᓇᐅᑉ 

ᐊᖏᖅᓯᓂᖓ ᒪᓕᒐᒃᓴᓂᑦ 13, 22, 24, ᐊᒻᒪ 25-

ᒥ ᓇᓗᓇᐃᖅᓯᓂᖓ. 

 

ᐊᐃᑉᐸᖓ, ᐅᓂᒃᑳᖅ 2023 ᓄᓇᕗᒻᒥ 

ᓂᕈᐊᖅᑕᐅᕖᑦ  ᑭᒡᓕᓕᐅᖅᑕᐅᓯᒪᓂᖏᓐᓄᑦ 

ᑲᒥᓴᓐᑯᓐᓄᑦ. 

 

ᐱᖓᔪᐊᑦ, ᑎᑎᕋᖅᑕᐅᓯᒪᔪᖅ ᐅᖃᖅᑎᒧᑦ 

ᐃᒃᓯᕙᐅᑕᒦᖔᖅᖢᓂ ᑖᒃᑯᓇᓐᖓᑦ 2023 ᓄᓇᕗᒻᒥ 

ᓂᕈᐊᖅᑕᐅᕖᑦ ᑭᒡᓕᓕᐅᖅᑕᐅᓯᒪᓂᖏᓐᓄᑦ  

ᑲᒥᓴᓐᑯᓐᓂ ᐅᓪᓗᓕᖅᓯᒪᓪᓗᓂ ᐋᒡᒌᓯ 10, 2023.  

 

ᑎᓴᒪᖓᑦ ᐊᔾᔨᖓ ᑎᑎᖅᑲᖅᑖᕆᓚᐅᖅᑕᖓᑕ 

ᐃᒃᓯᕙᐅᑕᒧᑦ 2023 ᓄᓇᕗᒻᒥ ᓂᕈᐊᖅᑕᐅᕖᑦ  

ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑲᒥᓴᓐᑯᓐᓄᑦ ᒪᐃᔭᒥᒃ 

ᐃᒡᓗᓕᒑᕐᔪᖕᒦᓐᖔᖅᑐᖅ, ᐅᓪᓗᓕᖅᓯᒪᓪᓗᓂ ᔪᓚᐃ 

13, 2023. 

 

ᑕᓪᓕᒪᖓᑦ, 2022-2023 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᓃᓐᖔᖅᑐᖅ. ᖁᔭᓐᓇᒦᒃ.  

 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3166 

 

 

ᒪᓕᒐᓕᐅᖅᑏᑦ, ᐅᓪᓗᑯᑖᕌᓘᓯᒪᓕᕐᒪᑦ 20-ᒥᓂᑦᓯᒥᒃ 

ᓄᖅᑲᖓᓚᐅᑲᖕᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:45ᒥ ᐊᒻᒪᓗ 

ᐱᒋᐊᒃᑲᓐᓂᖅᑐᑎ 16:10ᒥ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᔅᓯ 

ᐃᓘᓐᓇᓯ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 022 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᐊᒃᑑᕝᕙ 23, 2023-ᒥ 

ᐆᒥᖓ ᐱᖁᔨᕗᖔᓛᕋᒪ:  

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᐅᖃᖅᑎ 

ᐋᖅᑮᔪᓐᓇᖅᑎᑕᐅᖁᓪᓗᒍ ᑲᑎᒪᓂᐅᑉ ᐃᑲᕐᕋᖏᓐᓂᑦ 

ᐅᓪᓗᖏᓐᓂᓪᓗ ᓈᒻᒪᒋᔭᒥᓂᒃ ᐱᓕᕆᐊᖑᔭᕆᐊᓖᑦ 

ᒪᓕᒡᓗᒋᑦ ᒪᓕᒐᓕᐅᕐᕕᒻᒥ ᒫᓐᓇᐅᔪᖅ 

ᑲᑎᒪᓂᖃᖅᑎᓪᓗᒋᑦ.  

 

ᓈᒻᒪᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓯᓈᓄᑦ, ᒥᔅ ᐳᕉᔅᑐ.  

 

ᐱᒋᐊᖅᑎᑕᖅ 023 - 6(2): ᑎᒃᑯᐊᖅᑕᐅᓂᖓ 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᓄᓇᕗᒥ - 

ᖃᐅᔨᒃᑲᐃᒍᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᐊᒃᑑᕝᕙ 

23, 2023-ᖑᓕᖅᐸᑦ ᓅᑦᑎᓂᐊᕋᒪ ᐆᒥᖓ: 

 

ᑕᐃᒪᐃᒻᒪᑦ, ᓅᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ, ᑖᒃᑯᐊ 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᑐᓕᖁᔭᓕᐅᖁᓪᓗᒋᑦ  

ᓄᓇᕗᒻᒥ ᑲᒥᓯᓇᒧᑦ, ᒥᔅ ᑳᑐᕆᓐ ᐲᑐᓴᓐ, K.C. 

ᑎᒃᑯᐊᖅᑕᐅᑲᓐᓂᖁᓪᓗᒍ ᓱᓕᑦᑎᐊᓂᕐᒧᑦ ᑲᒥᓯᓇ 

ᓄᓇᕗᒻᒧᑦ, ᐱᒋᐊᕐᓂᖃᕐᓗᓂ ᐊᒃᑑᕝᕙ 23, 2023.   

 

ᓈᒻᒪᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᖕᒧᑦ, ᒥᔅᑕ ᕼᐃᒃᔅ.  

 

ᐱᒋᐊᖅᑎᑕᖅ 024 - 6(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ ᐲᖅᑕᐅᔪᓪᓗ - 

ᖃᐅᔨᒃᑲᐃᒍᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᐊᒃᑑᕝᕙ 23, 2023-

ᖑᓕᖅᐸᑦ, ᐆᒥᖓ ᐱᖁᔨᕗᖔᕐᓂᐊᕋᒪ:  

 

ᑕᐃᒪᐃᒻᒪᑦ, ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑏᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖏᓐᓄᑦ 

ᒪᓕᒐᒃᓴᓕᕆᓂᕐᒧᑦ, ᒪᓕᒐᓕᐅᕐᕕᐅᑉ 

ᑲᑎᒪᔨᕋᓛᖏᓐᓄᑦ.  

 

ᓈᒻᒪᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᓴᒃᓄᑦ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ.  



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3167 

 

 

 

ᐱᒋᐊᖅᑎᑕᖅ 025 - 6(2): ᐅᖓᕙᕆᐊᕐᓂᖅ 

ᕿᒥᕐᕈᔭᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ 

ᐅᖃᐅᓯᕐᓄᑦ ᒪᓕᒐᖅ ᐊᒻᒪᓗ ᐃᓄᐃᑦ 

ᐅᖃᐅᓯᖓ ᓴᐳᒻᒥᔭᐅᓂᖓᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᐊᒃᑑᕝᕙ 23, 2023-

ᖑᓕᖅᐸᑦ, ᐆᒥᖓ ᓅᑦᑎᓂᐊᕋᒪ: 

 

ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᑲᑎᒪᔨᕋᓛᑦ 

ᕿᒥᕐᕈᓇᒍᓐᓇᓛᖁᓪᓗᒋᑦ ᐅᖃᐅᓰᑦ 

ᐃᓕᑕᕆᔭᐅᓯᒪᔪᑦ ᒪᓕᒐᖓᓂᒃ ᐊᒻᒪᓗ ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᒪᓕᒐᕐᒥᒃ ᐅᐃᒍᔭᐅᖁᓪᓗᒍ.  

 

ᐅᖃᖅᑏ, ᓈᒻᒪᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎᒐ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 26 - ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 
 

ᒪᓕᒐᒃᓴᖅ 28 - ᐋᓐᓂᐊᓗᐊᖅᑐᓄᑦ ᓱᕐᕋᓇᖅᑐᑦ 

ᐄᔭᒐᐃᑦ ᐊᔪᓕᕈᑕᐅᓲᑦ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒧᑦ ᐊᑭᓕᖅᑕᐅᕙᑦᑐᑦ 

ᐅᑎᕐᕕᐅᓂᖏᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 

ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓴᓇᔨᓄᑦ ᐊᒻᒪᓗ ᓄᓇᓕᕆᔨᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 

ᐅᓪᓗᑐᐃᓐᓇᐅᓕᖅᑲᑦ, ᐊᒃᑑᕝᕙ 20, 2023-

ᖑᓕᖅᑲᑦ, ᐅᑯᐊ ᐱᖓᓱᑦ ᒪᓕᒐᒃᓴᐃᑦ 

ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ: 

 

• ᒪᓕᒐᒃᓴᖅ 26, ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ; 

  

• ᒪᓕᒐᒃᓴᖅ 28, ᐋᓐᓂᐊᓗᐊᖅᑐᓄᑦ ᓱᕐᕋᓇᖅᑐᑦ 

ᐄᔭᒐᐃᑦ ᐊᔪᓕᕈᑕᐅᓲᑦ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒧᑦ ᐊᑭᓕᖅᑕᐅᕙᑦᑐᑦ 

ᐅᑎᕐᕕᐅᓂᖏᓐᓄᑦ ᒪᓕᒐᖅ, ᐊᒻᒪᓗ   

 

• ᒪᓕᒐᒃᓴᖅ 29, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓴᓇᔨᓄᑦ ᐊᒻᒪᓗ ᓄᓇᓕᕆᔨᓐᓄᑦ ᒪᓕᒐᖅ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ, ᒥᔅᑕ 

ᔪᐊᓇᓯ. 

 

ᒪᓕᒐᒃᓴᖅ 27 - ᒪᓕᒐᖅ ᐲᖅᑕᐅᖁᓪᓗᒍ 

ᐃᓂᓕᐅᕐᓂᕐᒧᑦ ᐱᕙᓪᓕᐊᑎᑦᑎᔾᔪᑎᒃᓴᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 

ᐅᓪᓗᑐᐃᓐᓇᕐᒥ ᐊᒃᑑᕝᕙ 20, 2023-ᒥ, ᒪᓕᒐᒃᓴᖅ 

27, ᒪᓕᒐᖅ ᐲᖅᑕᐅᖁᓪᓗᒍ ᐃᓂᓕᐅᕐᓂᕐᒧᑦ 

ᐱᕙᓪᓕᐊᑎᑦᑎᔾᔪᑎᒃᓴᓄᑦ ᒪᓕᒐᖅ, ᓯᕗᓪᓕᖅᐹᒥ 

ᐅᖃᓕᒫᖅᑯᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

ᒪᓕᒐᒃᓴᖅ 30 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 
 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᖃᐅᔨᒃᑲᐃᒍᑦ 
 

ᒪᓕᒐᒃᓴᖅ 32 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2022-2023 - ᖃᐅᔨᒃᑲᐃᒍᑦ 
 

ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 3, 2023-2024 - 

ᖃᐅᔨᒃᑲᐃᒍᑦ 
 

ᒪᓕᒐᒃᓴᖅ 34 - ᐱᖁᑏᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2022-2023 - ᖃᐅᔨᒃᑲᐃᒍᑦ 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ 

ᐅᓪᓗᑐᐃᓐᓇᐅᓕᖅᑲᑦ, ᐊᒃᑑᕝᕙ 20, 2023-ᒥ,  

ᐅᑯᐊ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓛᕐᖓᑕ:  
 

• ᒪᓕᒐᒃᓴᖅ 30, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ;  
 

• ᒪᓕᒐᒃᓴᖅ 31, ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025; 

  

• ᒪᓕᒐᒃᓴᖅ 32, ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 2, 

2022-2023;  
 

• ᒪᓕᒐᒃᓴᖅ 33, ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 3, 2023-2024; ᐊᒻᒪᓗ 

ᑭᖑᓪᓕᖅᐹᖅ, ᐅᖃᖅᑏ,  
 

• ᒪᓕᒐᒃᓴᖅ 34, ᐱᖁᑏᑦ 

ᖁᔭᓐᓈᖅᑕᐅᓂᖏᓐᓄᑦ ᒪᓕᒐᖅ, 2022-2023.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

ᒪᓕᒐᒃᓴᖅ 35 - ᒪᓕᒐᖅ ᐱᔾᔪᑎᒋᓪᓗᒍ 

ᓂᕈᐊᖅᑕᐅᕖᑦ ᓄᓇᕗᒥ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᑭᒃᑯᓕᒫᓄᑦ ᓂᕈᐊᕐᓂᐅᖃᑦᑕᖅᑐᓄᑦ ᒪᓕᒐᖅ 

- ᖃᐅᔨᒃᑲᐃᒍᑦ 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ, ᐊᒃᑑᕝᕙ 

20, 2023-ᒥ, ᐅᑯᓂᖓ ᓅᑦᑎᓂᐊᕋᒪ, 

ᐊᐃᑉᐱᖅᑕᐅᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 

ᓂᒋᐊᓄᑦ, ᒪᓕᒐᒃᓴᖅ 35, ᒪᓕᒐᖅ ᐱᔾᔪᑎᒋᓪᓗᒍ 

ᓂᕈᐊᖅᑕᐅᕖᑦ ᓄᓇᕗᒻᒥ, ᐊᒻᒪᓗ ᒪᓕᒐᒃᓴᖅ 36, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ ᑭᒃᑯᓕᒫᓄᑦ 

ᓂᕈᐊᕐᓂᐅᖃᑦᑕᖅᑐᓄᑦ ᒪᓕᒐᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 16. 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 

ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᑦᑕᕋᓗᐊᖅᐳᖓ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᑖᓐᓇ ᒪᓕᒐᓕᐅᖅᑎ ᐅᓪᓗᒥ 

ᑲᒪᒋᔭᐅᖁᓪᓗᒍ ᓅᑕᖓ.  

 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓐᓇᐅᒻᒪᑕ. ᒥᔅᑕ 

ᓴᒻᒧᖅᑐᖅ, ᐊᑏ ᐱᒋᐊᓕᕆᑦ.  

 

ᐱᒋᐊᖅᑎᑕᖅ 022 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ 

(ᓴᒻᒧᖅᑐᖅ)  

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᐅᖃᖅᑎ 

ᐋᖅᑮᔪᓐᓇᖅᑎᑕᐅᖁᓪᓗᒍ ᑲᑎᒪᓂᐅᑉ ᐃᑲᕐᕋᖏᓐᓂᑦ 

ᐅᓪᓗᖏᓐᓂᓪᓗ ᓈᒻᒪᒋᔭᒥᓂᒃ ᐱᓕᕆᐊᖑᔭᕆᐊᓖᑦ 

ᒪᓕᒡᓗᒋᑦ ᒪᓕᒐᓕᐅᕐᕕᒻᒥ ᒫᓐᓇᐅᔪᖅ 

ᑲᑎᒪᓂᖃᖅᑎᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᖏᖅᑐᑦ. ᐋᒡᒑᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖁᔨᕗᖔᕈᑎᔅᓴᐃᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓯᓈᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᑖᓐᓇ 

ᒪᓕᒐᓕᐅᖅᑎᐅᖃᑕᐅᔪᖅ ᐊᖏᖅᑕᐅᔪᒪᒻᒪᑦ 

ᐱᖁᔨᕗᖔᕈᑎᖓ ᐅᓪᓗᒥ ᑲᒪᒋᔭᐅᖁᓪᓗᒍ. 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ. ᒥᔅ ᐳᕉᔅᑐ, 

ᑲᔪᓯᒋᑦ.  

 

ᐱᒋᐊᖅᑎᑕᖅ 023 - 6(2): ᑎᒃᑯᐊᖅᑕᐅᓂᖓ 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᓄᓇᕗᒧᑦ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ ᐃᓗᓕᖏᓐᓂᒃ ᓈᓴᐅᑎᓕᒃ 24 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖓᓂᒃ 

ᐱᔭᕆᐊᖃᖅᑎᑎᒻᒪᑦ ᑖᓐᓇ ᓱᓕᑦᑎᐊᕐᓂᕐᒧᑦ ᑲᒥᓯᓇ 

ᑎᒃᑯᐊᖅᑕᐅᖃᑦᑕᕆᐊᖃᖅᑐᓂ ᓄᓇᕗᑦ 

ᑲᒥᓯᓇᖓᓄᑦ ᒪᓕᓪᓗᓂ ᐊᑐᓕᖁᔨᔾᔪᑎᐅᔪᒥᒃ 

ᒪᓕᒐᓕᐅᕐᕕᒻᒥᒃ, ᐊᓪᓚᕝᕕᖓᓂᒃ ᐊᑕᓂᐊᕐᓗᓂ 

ᐊᕐᕌᒍᓄᑦ ᑕᓪᓕᒪᓄᑦ ᐱᓕᕆᑦᑎᐊᖏᓐᓇᖅᐸᑦ; 

 

ᐊᒻᒪᓗ ᐃᒪᐃᒻᒪᑦ ᑎᒃᑯᐊᖅᑕᐅᓯᒪᕕᖓ ᐅᓪᓗᖓ 

ᓱᓕᑦᑎᐊᕐᓂᕐᒧᑦ ᑲᒥᓯᓇᐅᔫᑉ ᐃᓱᓕᓛᓕᕐᒪᑦ ᐊᒃᑑᕝᕙ 

23, 2023-ᒥ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᒪᓕᒐᓕᐅᕐᕕᒃ 

ᐊᑐᐃᓐᓇᐅᓕᕐᒪᑦ ᑎᒃᑯᐊᖅᓯᔪᓐᓇᖅᓯᓪᓗᓂ ᑖᒃᓱᒧᖓ 

ᐃᓂᐅᔪᒧᑦ ᐃᓕᔭᐅᖁᔭᒥᓂᒃ; 

 

ᒫᓐᓇᓕ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᐅᑉᐱᓇᖅᑐᒧᑦ 

ᒪᓕᒐᓕᐅᖅᑎᐅᔪᒧᑦ ᑲᖏᖅᖠᓂᐅᑉ ᓂᒋᐊᓄᑦ, ᑖᓐᓇ 

ᒪᓕᒐᓕᐅᕐᕕᒃ ᐊᑐᓕᖁᔭᓕᐅᖁᓪᓗᒍ ᓄᓇᕗᑦ 

ᑲᒥᓯᓇᖓᓄᑦ, ᑕᐃᓐᓇ ᒥᔅ ᑳᑐᕋᓐ ᐲᑐᓴᓐ, K.C.  

ᒪᓕᒐᕐᓂᐊᖅᑎᖓ, ᑎᒃᑯᐊᖅᑕᐅᒃᑲᓐᓂᖁᓪᓗᒍ 

ᓱᓕᑦᑎᐊᕐᓂᕐᒧᑦ ᑲᒥᓯᓇᐅᓂᐊᕐᓗᓂ ᓄᓇᕗᒻᒧᑦ, 

ᐱᒋᐊᕈᑎᖃᕐᓗᓂ ᐊᒃᑑᕝᕙ 23, 2023.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 

ᑲᔪᓯᕗᖅ.  

 

>>ᐸᑦᑕᑐᖅᑐᑦ 

 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓪᓗᒻᒧᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᑖᓐᓇ 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐅᓪᓗᒥ 

ᐱᖁᔨᕗᖔᕈᑎᖓ ᑲᒪᒋᔭᐅᖁᓪᓗᒍ. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᑦ ᐊᖏᕐᒪᑕ. ᒥᔅᑕ 

ᕼᐃᒃᔅ, ᐊᑏ ᑲᔪᓯᒋᑦ.  

 

ᐱᒋᐊᖅᑎᑕᖅ 024 - 6(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ ᐲᖅᑕᐅᔪᓪᓗ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐃᒪᐃᒻᒪᑦ ᐃᓗᓕᖏᓐᓂᒃ ᓈᓴᐅᑎᓕᒃ 17-ᒥᒃ 

ᒪᓕᒐᓕᐅᕐᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 

ᐱᖁᔭᕐᔪᐊᖓ ᐱᔭᕆᐊᖃᖅᑎᑎᒻᒪᑦ ᑖᓐᓇ 

ᒪᓕᒐᓕᐅᕐᕕᒃ ᓴᖅᑭᖅᓯᔪᒪᒍᓂ 

ᓴᖅᑭᖅᓯᖃᑦᑕᕈᓐᓇᕐᒪᑦ ᑲᑎᒪᔨᕋᓛᖑᔪᓂᒃ 

ᐃᑲᔪᖅᑎᒋᓂᐊᖅᑕᒥᓂᒃ 

ᐅᖃᐅᔾᔨᒋᐊᖅᑎᒋᓂᐊᖅᑕᒥᓂᓪᓗ 

ᑕᐃᒪᐃᒋᐊᖃᖅᑐᒋᒍᑎᒃ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᒪᓕᒐᓕᐅᕐᕕᒃ 

ᐊᑐᐃᓐᓇᐅᓕᕐᒪᑦ ᑎᒃᑯᐊᖅᓯᔪᓐᓇᓕᖅᑐᓂ 

ᐲᔭᐃᔪᓐᓇᓕᖅᑐᓂᓗ; 

 

ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ 

ᑲᖏᖅᖠᓂᐅᑉ ᐅᐊᓐᓇᖓᓄᑦ-ᐃᓪᓗᓕᒑᕐᔪᒻᒧᓪᓗ, 

ᒪᓕᒐᓕᐅᖅᑎᓂᒃ ᑎᒃᑯᐊᖅᑕᐅᖁᔨᓪᓗᖓ 

ᑲᑎᒪᔨᕋᓛᖑᔪᓄᑦ ᒪᓕᒐᓕᐅᕐᕕᒻᒥ; 

 

ᐊᒻᒪ ᓱᓕ ᐱᒋᐊᖅᑎᑦᑎᕗᖓ ᑖᓐᓇ ᔪᐊᓇ ᖁᐊᓴ, 

ᒪᓕᒐᓕᐅᖅᑎᐅᔪᖅ ᐊᒡᒍᒧᑦ, ᑎᒃᑯᐊᖅᑕᐅᖁᓪᓗᒍ 

ᑲᑎᒪᔨᐅᖃᑕᐅᓕᕐᓗᓂ ᒪᓕᒐᓕᕆᓂᕐᒧᑦ  

ᑲᑎᒪᔨᕋᓛᓄᑦ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᓄᑦ, ᐊᒻᒪᓗ  

ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒥ ᑲᑎᒪᔨᕋᓛᓄᑦ. 

 

ᐊᒻᒪ ᓱᓕ ᐱᒋᐊᖅᑎᑦᑎᕗᖓ, ᑯᕋᐃᒡ ᓯᒪᐃᓚᒃ,  

ᒪᓕᒐᓕᐅᖅᑎᐅᔪᖅ ᖃᒪᓂᑦᑐᐊᕐᒧᑦ, 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᐅᖃᑕᐅᓕᕐᓗᓂ 

ᒪᓕᒐᓕᕆᓂᕐᒧᑦ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᓄᑦ, 

ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᑲᑎᒪᔨᕋᓛᓄᑦ,  ᐊᒻᒪ ᐃᓇᖏᖅᑎᐅᓗᓂ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᓄᑦ. 

 

ᐊᒻᒪ ᓱᓕ ᐱᒋᐊᖅᑎᑦᑎᕗᖓ, ᐋᑕᒻ ᐋᕆᐊᒃ 

ᓚᐃᑦᓯᑑᓐ, ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ,  

ᑎᒃᑯᐊᖅᑕᐅᖁᓪᓗᒍ ᒪᓕᒐᓄᑦ, ᐱᕙᓪᓕᐊᔾᔪᑎᓄᑦ 

ᐱᔪᓐᓇᐅᑎᓕᕆᓂᕐᒧᓪᓗ ᑲᑎᒪᔨᕋᓛᓄᑦ. 

 

ᐊᒻᒪ ᓱᓕ ᐱᒋᐊᖅᑎᑦᑎᕗᖓ, ᑭᐅᕋᓐ ᓄᑕᕋᖅ, 

ᒪᓕᒐᓕᐅᖅᑎ ᑐᓄᓂᕐᒧᑦ, ᑎᒃᑯᐊᖅᑕᐅᖁᓪᓗᒍ 

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓄᑦ. 

 

ᐊᒻᒪ ᓱᓕ ᐱᒋᐊᖅᑎᑦᑎᕗᖓ ᑖᒃᑯᐊ 

ᑎᒃᑯᐊᖅᑕᐅᓯᒪᔾᔪᑎᖏᑦ ᔪᐃᓕ ᖃᐃᕐᓂᐅᑉ 

ᑲᑎᒪᔨᐅᖃᑕᐅᓂᖓ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᓄᑦ, ᐊᒻᒪ 

ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᓄᑦ 

ᐲᖅᑕᐅᖁᓪᓗᒋᑦ. 

 

ᐊᒻᒪ ᓱᓕ ᐱᒋᐊᖅᑎᑦᑎᕗᖓ ᑖᒃᑯᐊ 

ᑎᒃᑯᐊᖅᑕᐅᓯᒪᔾᔪᑎᖏᑦ ᑖᓂᐅᓪ ᖃᕐᕕᐅᑉ 

ᑲᑎᒪᔨᐅᖃᑕᐅᓂᖓ ᒪᓕᒐᓕᕆᓂᕐᒧᑦ  

ᑲᑎᒪᔨᕋᓛᓄᑦ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᓄᑦ, 

ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᑲᑎᒪᔨᕋᓛᓄᑦ, ᒪᓕᒐᐃᑦ, ᐊᐅᓚᓃᑦ ᐊᒻᒪ 

ᐱᔪᓐᓇᐅᓯᕆᓂᕐᒧᑦ ᑲᑎᒪᔨᕋᓛᓄᑦ,  

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓄᑦ ᐊᒻᒪ 

ᐃᓇᖏᖅᑎᐅᓂᖓ ᐃᓅᓯᖃᑦᑎᐊᕐᓂᕐᒧᑦ 

ᑲᑎᒪᔨᕋᓛᓄᑦ ᐲᖅᑕᐅᖁᓪᓗᒍ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 

ᑲᔪᓯᔪᖅ.  

 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐅᓪᓗᒥ 

ᐱᖁᔨᕗᖔᕈᑎᖓ ᑲᒪᒋᔭᐅᖁᓪᓗᒍ. ᐊᖏᖅᐱᓰ.  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ. ᒥᔅᑕ ᓴᕕᑲᑖᖅ, 

ᑲᔪᓯᒋᑦ.  



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3171 

 

 

 

ᐱᒋᐊᖅᑎᑕᖅ 025 - 6(2): ᐅᖓᕙᕆᐊᕐᓂᖅ 

ᕿᒥᕐᕈᔭᐅᓂᖏᓐᓄᑦ ᐃᓕᑕᕆᔭᐅᓯᒪᔪᑦ 

ᐅᖃᐅᓯᕐᓄᑦ ᒪᓕᒐᖅ ᐊᒻᒪᓗ ᐃᓄᐃᑦ 

ᐅᖃᐅᓯᖓ ᓴᐳᒻᒥᔭᐅᓂᖓᓄᑦ ᒪᓕᒐᖅ 

(ᓴᕕᑲᑖᖅ)  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ ᐃᓗᓕᖏᓐᓂᒃ ᓈᓴᐅᑎᓕᒃ 37ᒥᒃ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᒻᒪᓗ 

ᐃᓗᓕᖏᓐᓂᒃ ᓈᓴᐅᑎᓕᒃ 43-ᒥᑦ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᒻᒥᑦᑎᔾᔪᑎᐅᔪᒥᒃ ᐱᖁᔭᕐᒥ 

ᐱᔭᕆᐊᖃᖅᑎᑎᒻᒪᑎᒃ ᑖᓐᓇ ᒪᓕᒐᓕᐅᕐᕕᒃ 

ᐅᕝᕙᓘᓐᓃᑦ ᑲᑎᒪᔨᕋᓛᕆᔭᖓ ᒪᓕᒐᓕᐅᕐᕕᐅᑉ 

ᕿᒥᕐᕈᖃᑦᑕᕆᐊᖃᖅᑐᑎᒃ, ᐋᖅᑭᑦᑕᐅᓯᒪᔪᓂᒃ  

ᐊᑯᓐᓂᖃᖃᑦᑕᕐᓗᑎᒃ, ᑎᑎᕋᖅᓯᒪᓂᖏᓐᓂᒃ 

ᐊᐅᓚᓂᖏᓐᓂᓪᓗ ᑖᒃᑯᐊ ᐱᖁᔮᒃ; 
 

ᐊᒻᒪᓗ ᐃᒪᐃᒻᒪᑦ ᑖᓐᓇ ᒪᓕᒐᓕᐅᕐᕕᒃ, 

ᐱᖁᔨᕗᖔᕈᑎᑎᒍᑦ ᑲᔪᓯᑎᑕᐅᔪᔪᒃᑯᑦ 

ᐃᒃᓯᕙᓂᕆᔪᔭᖓᓂ ᓄᕕᐱᕆ 7, 2022-ᒥ, 

ᑐᓂᓯᔪᒻᒪᑕ ᑖᒃᓱᒥᖓ ᐱᓕᕆᐊᖑᖁᔭᐅᓪᓗᓂ 

ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ; 

 

ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᑲᑎᒪᔨᕋᓛᑦ ᓴᖅᑭᖅᓯᔪᒻᒪᑕ 

ᑭᒃᑯᑐᐃᓐᓇᕐᓄᑦ ᑎᑎᕋᕐᕕᐅᔪᓐᓇᕐᓂᕋᐃᓪᓗᑎᒃ 

ᖃᓄᖅ ᑖᓐᓇ ᐃᓱᒪᖃᕐᕕᐅᒻᒪᖔᖅ ᑕᕝᕙᓂ 

ᐊᕐᕌᒍᑦᑎᓐᓂ; 

 

ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᑲᑎᒪᔨᕋᓛᑦ ᒫᒃᓇᕈᓘᔪᔪᖅ 

ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᒻᒪᑕ, ᐊᒻᒪᓗ 

ᐊᒥᓱᑲᓪᓚᐃᑦ ᐅᖃᕆᐊᖅᑐᖅᓯᒪᔪᓪᓗᑎᒃ ᑕᐃᑯᖓ; 

 

ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᑲᑎᒪᔨᕋᓛᑦ ᒫᓐᓇ 

ᐃᓱᒪᒃᓴᖅᓯᐅᕈᑎᖃᑦᑎᐊᓕᕐᒪᑕ ᑎᑎᖅᑲᓂᒃ 

ᑐᓂᔭᐅᓯᒪᔪᓂᒃ; 

 

ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᐅᑉᐱᓇᖅᑐᒧᑦ 

ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ-ᓯᓈᒧᑦ, ᑖᓐᓇ 

ᐱᕕᒃᓴᖃᖅᑎᑕᐅᓂᖓ ᑲᑎᒪᔨᕋᓛᓄᑦ 

ᕿᒥᕐᕈᕕᒃᓴᕐᒥᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 

ᐱᖁᔭᖓᓂᒃ, ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ 

ᓴᐳᒻᒥᑦᑎᔾᔪᑎᐅᔪᒥᒃ ᐱᖁᔭᕐᒥᒃ ᐅᐃᒍᔭᐅᖁᓪᓗᒍ; 

 

ᐊᒻᒪᓗ ᓱᓕ ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᕋᓛᑦ 

ᐅᓂᒃᑳᖃᖁᓪᓗᒋᑦ ᖃᐅᔨᔭᒥᓂᖏᓐᓂᒃ ᐊᒻᒪᓗ 

ᐊᑐᓕᖁᔭᐅᔪᓂᒃ ᑲᑎᒪᕐᔪᐊᕕᒻᒧᑦ ᑕᐃᑲᓂ 

ᐅᓪᓗᖓᓂᒃ ᐅᕝᕙᓘᓐᓃᑦ ᓯᕗᓂᖓᓂ 

ᑭᖑᓪᓕᖅᐹᕆᔭᖓᑕ ᐅᓪᓗᖓᑕ ᐅᑭᐅᒃᑯᑦ 2024-ᒥ 

ᐃᒃᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ 

ᒪᓕᒐᓕᕆᓂᕐᒧᑦ ᐊᒻᒪ ᐱᒋᐊᖅᑎᑦᑎᕋᑖᖅᑐᖓ 

ᐱᖁᔨᕗᖔᕈᒻᒥᒃ, ᖁᕕᐊᓱᑉᐳᖓ ᒫᓐᓇ 

ᐅᖃᐅᓯᕆᐊᕐᔪᑲᐃᓐᓇᕈᓐᓇᕐᓂᐊᕋᒃᑯ ᑖᓐᓇ 

ᐃᑲᔪᖅᓯᕐᓗᒍ ᐱᖁᔨᕗᖔᕈᑎ ᑲᑎᒪᔾᔪᐊᕕᒻᒦᑦᑐᖅ 

ᐅᓪᓗᒥ.  

 

ᐅᖃᖅᑏ, ᓅᕖᕝᕙ 7, 2022-ᒥ ᐅᓇ ᒪᓕᒐᓕᐅᕐᕕᒃ 

ᐊᑕᖏᖅᑐᑎᒃ ᐱᖁᔨᕗᖔᕈᒻᒥᒃ 

ᓈᒻᒪᔅᓴᓚᐅᖅᓯᒪᒻᒪᑕ ᕿᒥᕐᕈᔭᐅᖁᔨᓪᓗᑎᒃ ᓄᓇᕗᑦ 

ᐃᓕᓴᕆᓯᒪᔭᖏᓐᓂᒃ ᐅᖃᐅᓯᕐᒥᒃ ᐱᖁᔭᖓᓄᑦ 

ᐊᒻᒪᑦᑕᐅᖅ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ 

ᐱᖁᔭᕐᒥᒃ. ᑲᑎᒪᔨᕋᓛᑦ ᕿᒥᕐᕈᓯᒪᓕᕐᖓᑕ 

ᐊᒻᒪᑦᑕᐅᖅ ᑕᖅᑲᐅᖓ ᑎᑎᕋᖅᓯᒪᓪᓗᑎᒃ 

ᐅᖃᐅᓯᔅᓴᖃᕐᕕᐅᒻᒪᖔᑕ ᑎᑎᕋᖁᔨᓪᓗᑎᒃ 

ᐊᒻᒪᑦᑕᐅᖅ ᐊᐅᓚᑦᑎᔨᐅᖃᑕᐅᔪᕈᓘᔭᕐᓄᑦᑕᐅᖅ 

ᑐᔅᓯᕋᖅᓯᒪᒋᓪᓗᑎᒃ.  

 

ᐅᖃᖅᑏ, ᑐᓴᕐᕕᐅᔪᒻᒪᑕ ᓯᓚᑖᓂᒥᐅᑕᐃᑦ 

ᑎᒥᐅᔪᕈᓘᔭᐃᑦ ᑎᑎᕋᕐᕕᒋᔪᓐᓇᖅᑕᖓ 

ᐅᖓᕙᕆᐊᖅᑕᐅᓚᐅᖅᓯᒪᒻᒪᑦ. ᑲᑎᒪᔨᕋᓛᓪᓗ  

ᑖᒃᑯᐊ ᖁᕕᐊᓱᔪᔪᐃᑦ ᑎᑎᕋᖅᓯᒪᔪᓂᒃ 

ᖃᑦᑎᒻᒪᕆᓐᓂᒃᑭᐊᖅ ᐱᔪᒻᒪᑕ ᐊᒻᒪᓗ ᑖᓐᓇ 

ᐃᓱᓕᕝᕕᖓ ᐋᖅᑭᒋᐊᖅᑕᐅᓚᐅᖅᑎᓪᓗᒍ 

ᐱᒃᑲᓐᓂᕈᓐᓇᔪᒐᑦᑕ. ᑲᑎᒪᔨᕋᓛᑦ ᖁᔭᓕᓪᓚᕆᑦᑐᐃᑦ 

ᐃᓱᒪᔅᓴᖅᓯᐅᕈᑕᐅᖅᑳᓚᐅᖅᑐᑎᒃ ᑐᓂᔭᐅᓐᓂᕐᖓᑕ 

ᑎᑎᖅᑲᐃᑦ.  

 

ᐅᖃᖅᑏ, ᓰᑏᕝᕙᐅᑎᓪᓗᒍ, ᒫᓐᓇᕈᓘᔪᔪᖅ,  

ᐱᓇᓱᐊᕈᓯᓕᒫᐸᓗᒻᒥᒃ ᑕᓚᕖᓴᒃᑰᖅᑐᑕ 

ᓈᓚᓐᓂᖃᖅᑎᑦᑎᓚᐅᖅᓯᒪᒐᑦᑕ ᓄᓇᕗᒻᒥᐅᑦ 

ᐅᖃᐅᓯᓕᕆᔨᒻᒪᕆᐅᔪᓂᒃ ᑕᐃᒃᑯᐊᓗ 

ᐅᓂᒃᑳᓕᐅᖃᑦᑕᔪᓪᓗᑕ ᑲᑎᒪᔨᕋᓛᓄᑦ. ᑖᒃᑯᐊᓕ 

ᓈᓚᓐᓂᖃᖅᑎᑦᑎᓃᑦ ᐱᖁᔭᕐᓂᒃ ᕿᒥᕐᕈᔭᐅᔪᓂᒃ  

ᓵᓐᖓᑦᑎᓗᐊᔪᔫᒐᓗᐊᑦ, ᑭᓯᐊᓂ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3172 

 

 

ᓴᖅᑭᖅᓯᔪᒻᒥᒻᒪᑕᑦᑕᐅᖅ 

ᐱᒡᒐᓇᖅᑐᖅᓯᐅᕈᑎᐅᖃᑦᑕᖅᑐᓂᒃ ᐊᔾᔨᒌᓐᖏᑦᑐᓂᒃ 

ᐅᖃᐅᓯᓕᓐᓄᑦ.  

 

ᐅᖃᖅᑏ, ᕿᒥᕐᕈᓂᖅ ᑖᓐᓇ 

ᑐᐊᕕᐊᖑᔭᕆᐊᖃᓐᖏᑦᑐᖅ. ᑲᑎᒪᔨᕋᓛᑦ 

ᐱᕕᖃᑦᑎᐊᖅᑎᑕᐅᔭᕆᐊᓖᑦ ᐃᓘᓐᓇᖓᓂᒃ 

ᐃᓗᓕᓕᒫᖏᓐᓂᓪᓗ ᕿᒥᕐᕈᖃᑦᑕᕈᓐᓇᓂᐊᕐᖓᑕ 

ᑎᑎᖅᑲᐅᓯᐊᖅᑖᖑᓯᒪᔪᓂᒃ ᐊᒻᒪᓗᑦᑕᐅᖅ 

ᐊᑐᓕᖅᑎᑦᑎᒐᓱᐊᕐᓂᕐᒧᑦ ᓄᓇᕗᑦ ᐅᖃᐅᓯᖏᑕ  

ᒪᓕᒐᖏᓐᓂᒃ.  

 

ᐅᖃᖅᑏ, ᓇᓗᓐᖏᑎᐊᖅᑐᖓ ᑖᒃᑯᐊ 

ᐅᓂᒃᑳᓕᐊᒥᓂᖏᓐᓂ 

ᒪᓕᒐᓕᐅᕐᕕᒨᖅᓯᒍᓐᓇᓛᕐᖓᑕ ᒫᓐᓇ ᐅᑭᐅᒃᑯᑦ 

ᐃᒃᓯᕙᓂᕆᓛᖅᑕᑎᓐᓂ ᐅᑭᐅᒃᑯᑦ.  

 

ᒪᓕᒐᓕᐅᖅᑎᓕᒫᑦ ᐃᑲᔪᖅᓯᖁᑦᑕᕋᓗᐊᖅᑲᒃᑲ 

ᑖᔅᓱᒥᖓ ᐱᖁᔨᕗᖔᕈᒻᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ. 

ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ. 

ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ 

ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓄᑦ 

ᐊᑐᓐᖏᑲᐃᓐᓇᕐᓗᒍ ᐅᓪᓗᕐᒥᒃ ᐊᑕᐅᓯᕐᒥᒃ 

ᖃᐅᔨᒃᑲᐃᓯᒪᔭᕆᐊᖃᕐᓂᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 31, ᑮᓇᐅᔭᐃᑦ 

ᐊᑐᖅᑐᒃᓴᐃᑦ (ᐊᑭᑐᔫᑎᓄᑦ) ᒪᓕᒐᖅ, 2024-2025. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑐᔅᓯᕋᖅᑐᖅ 

ᒪᓕᒐᓕᐅᖅᑎᓕᒫᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᒍᓐᓇᖁᓪᓗᒍ ᒪᓕᒐᒃᓴᖅ 31 ᐅᓪᓗᒥ. 

ᐊᖏᖅᑭᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. 

ᑲᔪᓯᒋᐊᕈᓐᓇᓕᖅᑐᑎᑦ, ᒥᔅᑕ ᑯᓱᒐᖅ.  
 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ,  

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ 

ᖁᑦᑎᑦᑐᒧᑦ, ᒪᓕᒐᒃᓴᖅ 31, ᑮᓇᐅᔭᐃᑦ  

ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ,  

2024-2025-ᒥ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 

ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᖁᑦᑎᑦᑐᒧᑦ, 

ᒪᓕᒐᒃᓴᖅ 31, ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025,  

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  
 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐱᔪᓐᓇᑎᑦᑎᕗᖅ  

ᓄᓇᕗᑦ ᒐᕙᒪᒃᑯᖏᓐᓂ ᐊᑭᓕᐅᑎᖃᕈᓐᓇᖁᓪᓗᒋᑦ 

ᐃᓱᓕᓐᓂᖃᖅᑐᒧᑦ ᒫᑦᓯ 31, 2025. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ ᐅᖃᐅᓯᔅᓴᓖᑦ.  
 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  
 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 31, 

ᑲᑎᒪᑐᐃᓐᓇᖅᑐᓅᖅᑕᐅᒍᓐᓇᖅᓯᕗᖅ.   

ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 31, ᒥᔅᑕ ᕼᐃᒃᔅ 

ᐃᒃᓯᕙᐅᑕᐅᓗᓂ.  

 

ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥᒃ 

ᒪᓕᒐᓕᐅᖅᑏᑦ ᐃᔅᓯᕚᖏᓐᓇᖁᔭᕋᓗᐊᒃᑲ 

ᐱᒋᐊᑦᑕᐅᑎᒋᔪᓐᓇᕐᓂᐊᕋᑦᑕ ᑲᑎᒪᑐᐃᓐᓇᓂᕐᒥᒃ.  

 

ᐃᖅᓱᖅᑏ.  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᔅᓴᖃᖅᑐᒍᑦ: ᒪᓕᒐᒃᓴᖅ 31. ᑲᑎᒪᔨᕋᓛᑦ 

ᓱᔪᒪᕙᑦ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕈᒪᔪᒍᑦ ᕿᒥᕐᕈᓂᑦᑎᓐᓂ 2024-2025-ᒥ 

ᐊᑭᑐᔪᖅᑐᕈᑎᔅᓴᖏᓐᓂᒃ, ᐱᒋᐊᖅᑳᕈᑎᖃᕐᓗᑕ 

ᓄᓇᓕᖕᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐊᖏᖅᑐᐃᓐᓇᐅᕚᑦ ᒪᓕᒐᒃᓴᖅ 31-ᒥ 

ᐱᒋᐊᕐᓂᐊᕋᑦᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᓄᓇᓕᖕᓄ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ 

ᐊᐱᕆᔪᒪᔭᕋ: ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? ᒥᓂᔅᑕ ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓚᖃᕈᒪᓂᐊᖅᑐᖓ 

ᒫᓂ ᐅᖃᕆᐊᖅᑐᓯᒪᖃᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕐᒧᑦ 

ᖁᔭᓐᓇᒦᑐᐃᓐᓇᖃᑦᑕᕐᓗᓯ ᐱᔭᕇᕋᐃᒍᔅᓯ.  

 

ᑲᑎᒪᔩᑦ ᐊᖏᖅᑳᑦ 

ᐅᖃᕆᐊᖅᑐᖅᓯᒪᔪᖃᒃᑲᓐᓂᖁᔨᓪᓗᑎᒃ 

ᐱᓕᕆᔨᖏᓐᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐅᖃᕆᐊᖅᑐᕕᒻᒨᖅᑎᓚᐅᕐᒥᒃᑭᑦ.  

 

ᖁᔭᓐᓇᒦᒃ, ᒥᓂᔅᑕ ᔪᐊᓇᓯ, ᐱᓕᕆᔨᑎᑦ 

ᑭᒃᑰᒻᒪᖔᑎᒃ ᓇᓗᓇᐃᕈᓐᓇᖅᑭᒋᒃ ᐊᒻᒪ 

ᒪᑐᐃᖅᓯᒍᑎᓄᑦ ᐱᒋᐊᖅᑕᐅᑎᒋᔪᓐᓇᓂᐊᖅᑐᑎᑦ. 

ᖁᔭᓐᓇᒦᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᒃᓯᕙᐅᑖᖅ, 

ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

ᖁᕕᐊᓱᖃᑎᒋᕙᔅᓯ ᐅᓪᓗᒥ ᐃᓚᐅᔪᓐᓇᕋᒪ 

ᕿᒥᕐᕈᓂᐊᕐᓗᒋᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐊᑭᑐᔫᑎᓄᑦ ᐊᑐᖅᑐᒃᓴᑦ 2024-

25-ᒧᑦ ᐃᓚᒋᔭᐅᓪᓗᓂ ᑐᒃᓯᕋᐅᑕᐅᓯᒪᔪᒧᑦ ᐅᑭᐅᓄᑦ 

ᑕᓪᓕᒪᓄᑦ ᐊᑭᑐᔫᑎᓄᑦ ᐸᕐᓇᐅᑎᒧᑦ 2025-ᒥᒃ 

2029-ᒧᑦ ᐱᓕᕆᐊᖑᓂᐊᖅᑐᓄᑦ.  

 

ᐅᓪᓗᒥ ᑕᕝᕙᓃᖃᑎᒋᔮᒃᑲᒃ, ᓴᐅᒥᓐᓂ, 

ᑕᓕᑉᐱᓯᓐᓄᑦ, ᑲᐃᐅᓪ ᓰᓕ, ᒥᓂᔅᑕᐅᑉ ᑐᒡᓕᐊ, 

ᐊᒻᒪᓗ ᑕᓕᖅᐱᓐᓄᑦ, ᓴᐅᒥᔅᓯᓐᓄᑦ, ᒫᓐᑎ ᕼᐃᑭ, 

ᑐᑭᒧᐊᒃᑎᑦᑎᔨ, ᑮᓇᐅᔭᓕᕆᓂᕐᒧᑦ.  

 

ᐃᒃᓯᕙᐅᑖᖅ, 2024-25-ᒧᑦ ᐊᕐᕌᒍᒋᔭᐅᔪᒧᑦ, 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

ᑐᒃᓯᕋᖅᐳᑦ ᐊᑭᑐᔫᑎᓄᑦ ᐃᓚᒋᐊᕈᑎᓂᒃ 

$157,139,000-ᓂᒃ. ᐱᓕᕆᐊᒃᓴᑦ ᐊᒻᒪ 

ᐱᓕᕆᐊᖑᕙᓪᓕᐊᔪᒪᔪᑦ ᓇᓗᓇᐃᖅᑕᐅᓯᒪᔪᑦ 

ᑕᕝᕙᓂ ᑐᒃᓯᕋᐅᑎᒥᒃ ᒪᕐᕈᐃᓕᖅᑲᖓᕗᖅ,  

ᐅᑯᐊᖑᕗᑦ: 

 

• ᑮᓇᐅᔭᖃᖅᑎᑦᑎᓂ ᓄᓇᓕᖕᓂ 

ᐊᐅᓚᔪᓐᓇᐅᑎᓄᑦ, ᐊᒻᒪᓗ 

• ᐱᐅᓯᒋᐊᖅᑎᑦᑎᓂᖅ ᐱᔨᑦᑎᕋᕐᕕᖃᕐᓂᕐᒧᑦ 

ᐊᔪᓐᖏᓐᓂᕆᔭᐅᔪᒥᒃ 

ᑮᓇᐅᔭᖃᖅᑎᑦᑎᓂᖅ ᓄᓇᓕᖕᓂ 

ᐊᐅᓚᔪᓐᓇᐅᑎᓄᑦ 

 

ᐃᒃᓯᕙᐅᑖᖅ, ᓄᓇᓖᑦ 

ᐱᕈᖅᐸᓪᓕᐊᑐᐃᓐᓇᖅᑎᓪᓗᒋᑦ, ᑕᐃᒫᑦᑎᐊᖅᑕᐅᖅ 

ᕼᐋᒻᒪᓚᒃᑯᑦ ᐊᐅᓚᔪᓐᓇᐅᑎᖏᑦ 

ᓄᑕᐅᔪᓐᓃᖃᑕᐅᕙᓪᓕᐊᑐᐃᓐᓇᖅᐳᑦ. 

ᐃᓚᒋᓪᓗᓂᐅᒃ ᐱᓕᕆᕝᕕᖕᒪ 2024-25-ᒧᑦ 

ᐊᑭᑐᔫᑎᓄᑦ ᐊᑐᖅᑐᒃᓴᑦ ᐱᓕᕆᕝᕕᒐ ᑐᒃᓯᕋᖅᑐᑦ 

ᑮᓇᐅᔭᓕᐅᕈᑕᐅᓇᓱᐊᕐᓂᐊᖅᑐᓂᒃ ᓄᓇᓕᖕᓂᑦ 

ᒪᑭᒪᐅᑎᒃᓴᓄᑦ; 

  

• $86,094,000 12-ᓄᑦ ᐱᓕᕆᐊᒃᓴᓄᑦ 

ᐱᐅᓯᕚᓪᓕᕈᑕᐅᓂᐊᖅᑐᑦ ᐃᒥᑦᑎᐊᕙᓕᕆᓂᕐᒧᑦ 

ᐊᒻᒪ ᑭᓈᓗᒻᒥᒃ ᓴᓗᒻᒪᖅᓴᐃᔾᔪᑎᓄᑦ 7-ᖑᔪᓂᒃ 

ᓄᓇᓕᖕᓂ.  
 

• $3,185,000 ᐱᓕᕆᐊᒃᓴᓄᑦ ᐊᐅᓚᑕᐅᔪᓄᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᐃᓇᖏᐅᑎᓂᐊᖅᑐᑦ ᐅᕝᕙᓘᓐᓃᑦ 

ᐱᐅᓯᒋᐊᕈᑕᐅᓂᐊᖅᑐᑦ ᕼᐋᒻᒪᓚᒃᑯᑦ 

ᐱᖁᑎᖏᓐᓄᑦ ᓲᕐᓗ ᕼᐋᒻᒪᓚᒃᑯᑦ 

ᑎᑎᕋᕐᕕᖏᓐᓄᑦ, ᓄᓇᓯᐅᑎᖃᕐᕕᖕᓄᑦ 

ᒍᓛᔾᔪᓄᑦ, ᐊᒻᒪ ᖃᑦᑎᕈᑎᓄᑦ ᓄᓇᓯᐅᑎᓄᑦ.  
 

• $29,500,000 ᐊᑭᑐᔫᑎᓄᑦ ᐃᑲᔫᑎᓄᑦ 

ᐱᓕᕆᐊᓄᑦ ᑮᓇᐅᔭᖃᖅᑎᑦᑎᕙᒃᑐᑦ 

ᕼᐋᒻᓚᑦᑯᓐᓄᑦ ᐱᒋᐊᖅᑎᑦᑎᖁᓪᓗᒋᑦ 

ᐊᐅᓚᑦᑎᓗᑎᓪᓗ ᐊᑭᑐᔫᑎᓄᑦ ᐱᐅᓯᒋᐊᕈᑎᓄᑦ 

ᕼᐋᒻᓚᒃᑯᑦ ᐱᖁᑎᖏᓐᓄᑦ.  

 

ᑲᑎᒃᑐᒋᑦ, ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ 

ᐃᓚᓕᐅᔾᔨᕗᑦ ᑲᑎᒃᑐᒋᑦ ᑐᒃᓯᕋᐅᑕᐅᓯᒪᔪᓂᒃ 

ᐊᑭᑐᔪᑦ ᑮᓇᐅᔭᓕᐅᕈᑕᐅᓇᓱᒃᑐᓂᒃ 

$118,779,000-ᓂᒃ ᐱᓕᕆᐊᓄᑦ ᐊᒻᒪ 

ᐱᓕᕆᐊᖑᕙᓪᓕᐊᔪᒪᔪᓄᑦ ᐱᐅᓯᕚᓪᓕᖅᑎᑦᑎᔪᓄᑦ 

ᐃᓅᓯᖃᑦᑎᐊᕐᓂᕐᒥᒃ ᓄᓇᕗᒻᒥ ᓄᓇᓕᖕᓂᑦ ᐊᒻᒪ 

ᐱᐅᓯᒋᐊᖅᑎᓪᓗᒋᑦ ᑲᑐᔾᔨᓗᑕᒥᒃ 

ᓯᕗᓪᓕᐅᔾᔭᐅᔪᒪᔪᑦ ᖃᐅᔨᒪᔭᐅᑎᓪᓗᒋᑦ ᐱᒻᒪᕆᐅᔪᑦ 

ᐱᖁᑎᑦ ᓄᓇᓕᖕᓂ ᐱᔪᓐᓇᕐᓂᖃᕐᓂᖏᓐᓂᒃ 

ᐃᓂᖃᖅᑎᓪᓗᒋᑦ ᐱᕙᓪᓕᐊᑎᑕᐅᔪᑦ. 

 

ᐃᒃᓯᕙᐅᑖᖅ, ᐃᒥᑦᑎᐊᕙᖃᖅᑎᑦᑎᓂᖅ 

ᐱᒻᒪᕆᐅᕗᖅ ᓄᓇᓕᓐᓂ ᐃᓅᓯᖃᕐᓂᕐᒥᒃ. ᑕᒪᒃᑯᐊ 

ᐱᕕᔾᔪᐊᖑᔪᐃᑦ ᐱᖁᑎᕐᔪᐊᖑᔪᑦ ᓲᕐᓗ ᐃᒥᕐᒧᑦ 

ᓴᓗᒻᒪᖅᓴᐃᕖᑦ ᐊᒻᒪᓗ ᑭᓈᓗᖃᕐᕖᑦ ᓴᓇᔭᐅᕙᒻᒪᑕ 

ᓄᓇᓖᑦ ᐊᖑᒻᒪᑎᖁᓪᓗᒋᑦ ᑭᓐᖒᒪᔭᖏᑦ ᒪᓕᒃᑐᒋᑦ 

ᐊᒻᒪᓗ ᒪᓕᒐᕋᓛᖏᑦ ᒪᓕᒃᑐᒋᑦ 

ᓴᓇᔭᐅᕙᓪᓕᐊᓕᖅᑎᓪᓗᒋᑦ. ᓄᓇᓖᑦ 

ᐱᕈᖅᐸᓪᓕᐊᑎᓪᓗᒋᑦ ᐊᒻᒪ ᒪᓕᒐᐃᑦ 

ᐊᓯᔾᔨᖅᐸᓪᓕᐊᑐᐃᓐᓇᖅᑎᓪᓗᒋᑦ, 

ᐊᓯᔾᔨᖃᑕᐅᕙᓪᓕᐊᓲᖑᖕᒥᖕᒪᑕ ᑐᒃᓯᕋᐅᑎᒋᕙᒃᑕᕗᑦ 

ᐱᑕᖃᖅᐸᒌᖅᑐᓄᑦ, ᓄᑕᐅᔪᓐᓃᖅᐸᓪᓕᐊᓪᓗᑎᒡᓗ 

ᐊᐅᓚᔪᓐᓇᐅᑎᖏᑦ. 2024-25-ᒥ, ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᒃᓯᕋᖅᐳᑦ 

ᐊᑭᑐᔫᑎᓄᑦ ᑮᓇᐅᔭᕐᓂᒃ ᐱᖁᑎᓄᑦ 

ᑐᓐᖓᕕᒋᔭᐅᔪᓄᑦ ᐱᓕᕆᐊᒃᓴᓄᑦ 

ᐱᔨᑦᑎᕋᐅᑎᓄᓪᓗ ᐊᑐᐃᓐᓇᕈᖅᑎᑕᐅᔪᓄᑦ 

ᓄᓇᕗᒻᒥᐅᓄᑦ ᕼᐋᒻᒪᓚᐅᔪᓂᒃ ᐊᒻᒪ ᓄᓇᕗᑦ 

ᒐᕙᒪᖓᓂ.  

 

ᐱᓕᕆᕕᒻᒪ ᑐᒃᓯᕌᖏᑦ 2024-25-ᒧᑦ ᐊᑭᑐᔫᑎᓄᑦ 

ᐃᓚᒋᐊᕈᑎᒃᓴᐃᑦ ᐃᓚᖃᖅᑐᑦ $86,094,000-ᓂᒃ 

ᐱᐅᓯᕚᓪᓕᕈᑎᒃᓴᓄᑦ ᐃᒥᖅᑕᕐᓂᕐᒧᑦ 

ᑭᓈᓗᖃᕐᕕᖕᒧᓪᓗ ᓴᓗᒻᒪᖅᓴᐃᔾᔪᑎᒃᓴᓄᑦ ᓄᓇᕘᑉ 

ᓄᓇᓕᖏᓐᓂᒃ. ᑖᒃᑯᐊ ᐱᐅᓯᒋᐊᖅᑕᐅᔭᕆᐊᖃᕐᒪᑕ 

ᐊᑦᑕᓇᓐᖏᓂᖅᓴᒃᑯᑦ ᓄᓇᓕᓐᓂ 

ᐃᒥᖃᑦᑎᐊᖁᓪᓗᒋᑦ ᐊᒻᒪᓗ ᑕᒪᒃᑯᐊ ᐱᒻᒪᕆᐅᔪᑦ 

ᐱᖁᑎᕐᔪᐊᖑᔪᑦ ᑕᒪᒃᑯᐊ ᐱᔨᑦᑎᕈᑕᐅᔪᑦ 

ᐊᖏᕐᕋᐅᔪᑦ, ᓇᒻᒥᓂᕆᔭᐅᔪᑦ, ᐊᒻᒪᓗ 

ᑭᒃᑯᑐᐃᓐᓇᕐᓄᑦ ᐱᖁᑎᒋᔭᐅᔪᑦ ᓄᓇᕗᒻᒥ 

ᓄᓇᓕᓐᓂ ᐱᔨᑦᑎᕈᓐᓇᖁᓪᓗᒋᑦ ᐊᒻᒪᓗ 

ᐊᖏᓪᓕᒋᐊᖅᑎᑦᑎᒍᓐᓇᕐᓗᑎᒃ ᐊᒻᒪᓗ 

ᐱᕈᑉᐸᓪᓕᐊᓗᑎᒃ ᑕᐃᑲᓂ ᑲᑐᔾᔨᓗᑕ 

ᐱᓕᕆᐊᔅᓴᖏᑎᒍᑦ. 

 

ᑖᒃᑯᐊ ᐱᒻᒪᕆᐅᔪᑦ ᐊᐅᓚᔪᓐᓇᐅᑎᓄᑦ ᐱᓕᕆᐊᑦ 

7-ᓂᒃ ᓄᓇᓕᓐᓂ 55 ᐳᓴᖏᓐᓃᑉᐳᑦ ᐱᓕᕆᕕᒻᒪ 

2024-25-ᒧᑦ ᑐᒃᓯᕌᖏᑦ ᐊᑭᑐᔫᑎᓄᑦ 

ᐊᖏᖅᑕᐅᒋᐊᓕᖕᓄᑦ ᐅᑯᓂᖓᓗ ᐃᓚᖃᖅᑐᑎᒃ; 

 

• ᓴᓇᒪᓂᖓ ᐅᓪᓗᒥᓯᐅᑎᒥᒃ ᐃᒥᕐᒧᑦ 

ᓴᓗᒻᒪᖅᓴᐃᕕᒃ ᐊᓯᔾᔨᖅᑕᐅᖁᓪᓗᒍ ᒫᓐᓇ 

ᐊᑐᖅᑕᐅᔪᖅ ᒥᓪᓗᐊᕐᕕᒃ ᐃᑉᐱᐊᕐᔪᒻᒥ. 

 

• ᓴᓇᔭᐅᓯᒋᐊᕐᓗᓂ ᓄᑖᖅ ᐃᒥᕐᒧᑦ 

ᓴᓗᒻᒪᖅᓴᐃᕕᒃ ᐊᐅᓱᐃᑦᑐᒥ. 

 

• ᓴᓇᔭᐅᓯᒋᐊᕐᓗᓂᓄᑖᖅ ᑭᓈᓗᖃᕐᕕᖕᒧᑦ 

ᓴᓗᒻᒪᖅᓴᐃᕕᒃ ᑭᓐᖓᓂ. 

 

• ᓴᓇᔭᐅᓂᖓ ᐱᔭᕇᖅᑕᐅᓗᓂ 

ᓄᑖᕈᕆᐊᖅᑕᐅᓂᖓ ᐃᒥᖅᑕᕐᕕᒃ ᖁᕐᓗᖅᑑᕐᒥ.  

• ᐱᔭᕇᖅᑕᐅᓗᓂ ᐋᖅᑭᒃᓯᒪᓂᒃᓴᖓ ᐊᒻᒪᓗ 

ᓴᓇᔭᐅᒋᐊᓯᓗᓂ ᓄᑖᖅ ᐃᒥᕐᒧᑦ 

ᓴᓗᒻᒪᖅᓴᐃᕕᒃ ᒥᑦᑎᒪᑕᓕᖕᒥ.  

 

• ᓴᓇᒪᓂᖓ ᓴᓇᔭᐅᓂᖓᓗ 

ᐊᓯᔾᔩᔾᔪᑕᐅᓂᐊᕐᓗᓂ ᐃᒥᕐᒧᑦ 

ᑭᓈᓗᓕᕆᔾᔪᑎᓄᓪᓗ ᑲᖏᖅᖠᓂᕐᒥ ᑕᒪᒃᑯᐊ 

ᓄᓇᓕᓐᓂ ᐊᑐᖅᑕᐅᕙᒃᑐᑦ 

ᐊᐅᓚᑦᑎᔪᓐᓇᖁᓪᓗᒋᑦ ᑯᕕᕙᓪᓕᐊᓂᖏᓐᓂᒃ 

ᐊᒻᒪᓗ ᐱᔭᐅᔭᕆᐊᖃᒃᑲᓐᓂᖅᑐᓂᒃ 

ᐱᕙᓪᓕᐊᓂᖏᓐᓄᑦ. 

 

• ᑲᔪᓯᓗᓂ ᓴᓇᔭᐅᓂᖓ ᐊᓯᔾᔨᖅᑕᐅᓗᓂ ᓄᕗᒃ 

ᑭᓈᓗᖃᕐᕕᖓ ᑲᖏᖅᖠᓂᕐᒥ.  

 

• ᑲᔪᓯᓗᓂ ᓴᓇᔭᐅᓂᖓ ᐊᒻᒪ 

ᓄᑖᕈᕆᐊᖅᑕᐅᓗᑎᒃ ᓄᓇᓕᓐᓂ ᐃᒥᕐᒧᑦ ᐊᒻᒪ 

ᑭᓈᓗᒻᒧᑦ ᓱᓪᓗᓕᖏᑦ ᑲᖏᖅᖠᓂᕐᒥ. 

 

• ᑲᔪᓯᓗᓂ ᐋᖅᑭᒃᓯᒪᓂᒃᓴᖓᓄᑦ 

ᓴᓇᔭᐅᓂᖓᓄᓪᓗ ᓄᑖᖅ ᐃᒥᕐᒧᑦ 

ᓴᓗᒻᒪᖅᓴᐃᕕᒃ ᑲᖏᖅᖠᓂᕐᒥ ᐊᑦᑕᓇᓐᖏᑦᑐᒥᒃ 

ᐃᒥᖃᕈᓐᓇᖁᓪᓗᒋᑦ ᓄᓇᓕᓐᓂ ᐊᒻᒪᓗ 

ᓈᒻᒪᑦᑐᒥᒃ ᐃᓂᖃᕐᓗᑎᒃ ᐊᒻᒪᓗ ᑰᓐᓂᖓᑕ 

ᐱᔭᐅᔭᕆᐊᓕᖓᓄᑦ ᓄᑖᒧᑦ 

ᐱᕙᓪᓕᐊᑎᑕᐅᔪᒧᑦ. 

 

• ᑲᔪᓯᓗᓂ ᑎᑎᕋᐅᔭᖅᓯᒪᓂᖓ ᐊᒻᒪᓗ 

ᓴᓇᕙᓪᓕᐊᓕᕐᓗᑎᒃ ᓄᑖᒥᒃ ᐃᒥᕐᒧᑦ 

ᓴᓗᒻᒪᖅᓴᐃᕕᒻᒥᒃ ᓴᓂᑭᓗᐊᕐᒥ 

ᓴᓗᒻᒪᖅᓴᐃᒍᓐᓇᖅᑐᒥᒃ ᓄᓇᓕᓐᓂ 

ᐃᒥᖅᑕᖅᑕᐅᕙᑦᑐᒥᒃ. 

 

• ᑲᔪᓯᓗᓂ ᑎᑎᕋᐅᔭᖅᓯᒪᓂᖓ ᐊᒻᒪᓗ 

ᓴᓇᕙᓪᓕᐊᓕᕐᓗᑎᒃ 

ᓄᑖᕐᒥᒃ/ᓄᑖᓐᖑᖅᑎᓯᒪᔪᒥᒃ ᑭᓈᓗᖃᕐᕕᒃ 

ᓴᓗᒻᒪᓴᖅᑕᐅᖁᓪᓗᒍ ᑭᓈᓗᒃ ᓴᓂᑭᓗᐊᕐᒥ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐅᔾᔨᕈᓱᖕᓂᐊᖅᐳᑦ 

ᐱᓕᕆᕝᕕᖕᒪ ᑐᒃᓯᕋᐅᑎᖏᑦ 2024-25-ᒧᑦ 

ᐊᑭᑐᔪᓄᑦ ᑮᓇᐅᔭᑦ ᐱᖃᓯᐅᔾᔨᓯᒪᖕᒪᑕ ᑕᓪᓕᒪᓂᒃ 

ᐃᒥᕐᒧᑦ ᐊᒻᒪᓗ ᑭᓈᓗᖃᕐᕕᖕᒧᑦ ᐱᓕᕆᐊᓂᒃ 

ᑲᑎᒃᑐᒋᑦ $40,447,000-ᓂᒃ ᑕᒪᕐᒥᓪᓗ 

ᑲᖏᖅᖠᓂᕐᒦᒃᑐᑎᒃ. ᑲᑎᒃᑐᒋᑦ, ᑖᒃᑯᐊ ᐱᓕᕆᐊᒃᓴᑦ 

25% ᐅᖓᑖᓃᑉᐳᑦ ᐱᓕᕆᕝᕕᑦᑕ ᑐᒃᓯᕋᐅᑎᖏᑦ 

ᐊᑭᑐᔫᑎᓄᑦ ᑮᓇᐅᔭᑦ 2024-25-ᒧᑦ. ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᑲᖏᖅᖠᓂᕐᒥ ᓱᓪᓗᓕᖏᑦ, 

ᓇᒻᒥᓂᕆᔭᐅᔪᑦ ᐊᐅᓚᑕᐅᔪᓪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ, ᐊᐅᓚᓂᖃᐃᓐᓇᖁᓪᓗᒋᑦ 

ᓈᒻᒪᒃᑐᒥᒃ ᐃᓂᖃᕈᓐᓇᖁᓪᓗᒋᑦ ᒫᓐᓇᒧᑦ ᐊᒻᒪᓗ 

ᐊᖏᓪᓕᕙᓪᓕᐊᓂᖏᓐᓄᑦ ᑭᓐᖒᒪᒋᔭᐅᔪᑦ 

ᓄᓇᓕᓐᓂ. 

 

ᐃᒃᓯᕙᐅᑖᖅ, ᐃᓚᒋᔭᐅᓪᓗᓂ ᐃᒪᕐᒧ 

ᑭᓈᓗᖃᕐᕕᖕᒧᓪᓗ ᐱᓕᕆᐊᓄᑦ ᐱᓕᕆᕝᕕᒐ 2024-

25-ᒧᑦ ᐊᑭᑐᔫᑎᓄᑦ ᑐᒃᓯᕋᒃᑲᓐᓂᖅᐳᑦ 

$3,185,000ᑲᓐᓂᕐᓂᒃ ᐊᑭᑐᔫᑎᓄᑦ 

ᑮᓇᐅᔭᓕᐅᕈᑕᐅᓇᓱᒃᑐᓂᒃ ᓄᓇᓕᖕᓂ 

ᐊᐅᓚᔪᓐᓇᐅᑎᓄᑦ ᐅᑯᓇᓂ; 

 

• ᓴᓇᔭᐅᓗᓂ ᑭᓐᖓᕐᓂ ᓄᓇᓯᐅᑎᖃᕐᕕᖓ 

ᓄᑖᕈᕆᐊᖅᑕᐅᓗᓂ. 

 

• ᓇᓪᓕᐅᒃᑯᒫᖓᓄᑦ ᐊᑭᖓ ᐊᒃᑐᐊᓂᓕᒃ 

ᓄᑖᒧᑦ ᕼᐋᒻᒪᓚᒃᑯᑦ ᑎᑎᕋᕐᕕᖓᓄᑦ 

ᓴᓂᑭᓗᐊᕐᒥ. 

 

• ᐊᓯᔾᔨᖅᑕᐅᓂᖏᑦ ᓄᓇᓕᓐᓂ ᖃᑦᑎᕈᑏᑦ 

ᓄᓇᓯᐅᑏᑦ ᕿᑭᖅᑕᕐᔪᐊᕐᒥ ᐃᒃᐱᐊᕐᔪᒻᒥᓗ 

ᐊᑐᕈᓐᓇᕐᓂᖏᑦ 

ᐃᓱᓕᑉᐸᓪᓕᐊᓕᖅᑎᓪᓗᒋᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᐊᒃᓴᑦ ᖄᒃᑲᓐᓂᐊᒍᑦ 

ᐊᐅᓚᑕᐅᓪᓗᑎᒃ ᕼᐋᒻᒪᓚᒃᑯᑦ ᑭᒡᒐᖅᑐᖅᑐᒋᑦ 

ᐱᓕᕆᕝᕕᖕᒥ, ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐱᓕᕆᓪᓚᕆᒍᒪᕗᑦ 

ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᔪᒪᓪᓗᑎᒃ ᓄᓇᓕᖕᓂ 

ᒐᕙᒪᒋᔭᐅᔪᓂᒃ. 2024/25-ᒥ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᒃᓯᕋᖅᐳᑦ 

ᑮᓇᐅᔭᓕᐅᕈᑕᐅᒃᑲᓐᓂᕐᓂᐊᖅᑐᓂᒃ ᐱᓕᕆᐊᓄᑦ 

ᐱᓕᕆᐊᒃᓴᓄᓪᓗ ᕼᐋᒻᒪᓚᒃᑯᓐᓂ ᐊᐅᓚᑕᐅᔪᓂᒃ 

ᐅᑯᓇᓂ; 

 

• $1,000,000 ᓄᓇᓕᖕᓂ 

ᓱᕈᖅᑎᕆᓗᐊᓐᖏᑦᑐᓄᑦ ᐊᐅᓚᔪᓐᓇᐅᑎᓄᑦ 

ᐱᓕᕆᐊᓄᑦ. ᑖᓐᓇ ᐱᓕᕆᐊᒃᓴᖅ 

ᓴᖅᑭᑕᐅᓚᐅᖅᓯᒪᔪᖅ 2019-ᒥ 

ᐊᑐᐃᓐᓇᐅᑎᑦᑎᓪᓗᑎᒡᓗ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3176 

 

 

ᑮᓇᐅᔭᖁᑎᒋᔭᐅᒋᐊᓕᖕᓂᒃ Hᐋᒻᒪᓚᒃᑯᓐᓄᑦ 

ᐊᐅᓚᑕᐅᓪᓗᓂ ᐱᓕᕆᐊᒃᓴᓄᑦ ᐱᓕᕆᐊᕆᓗᒍ 

ᓯᓚᒥᒃ ᐊᒃᑐᐃᓗᐊᖅᑕᐃᓕᑎᑦᑎᓂᖅ 

ᓱᖏᐅᑎᓂᕐᓗ ᐱᔭᕆᐊᓕᖕᓂᑦ ᓄᓇᕘᑉ 

Hᐋᒻᒪᓚᖏᓐᓂᒃ. 

 

• $8,000,000 ᓄᓇᓕᖕᓂ ᓄᓇᓯᐅᑎᖃᕐᕕᒃᓴᓄᑦ 

ᐊᐃᑉᐸᖓᓄᑦ ᐊᕐᕌᒍᒧᑦ ᐱᓕᕆᐊᖑᔪᒧᑦ 

ᕼᐋᒻᒪᓚᒃᑯᓐᓂᒃ ᑐᑭᒧᐊᑦᑎᑕᐅᓗᑎᒃ 

ᐸᕐᓇᒍᑕᐅᔪᒥᒃ, ᑎᑎᕋᐅᔭᕐᓂᕐᒧᑦ ᐊᒻᒪᓗ 

ᓴᓇᓗᑎᒃ ᓄᓇᓯᐅᑎᒃᑯᕕᖏᓐᓂᒃ. 9 ᓄᓇᓖᑦ 

ᑐᓂᓯᓚᐅᖅᐳᑦ ᑐᒃᓯᕋᐅᑎᓂᒃ ᑮᓇᐅᔭᓂᒃ 

ᐊᔾᔨᒌᓐᖏᑦᑐᓄᑦ ᐱᓕᕆᔾᔪᓯᕐᓄᑦ ᐱᓕᕆᐊᒧᑦ 

ᐊᐃᕐᕆᓕ 2023 ᑐᖔᓂ ᑐᒃᓯᕋᐅᑎᒧᑦ 

ᐃᓱᓕᕝᕕᒃᓴᖓᑕ ᑐᖔᓂ. 

 

• $5,500,000 ᑕᒪᒃᑯᓄᖓ ᓄᓇᓯᐅᑎᓄᑦ 

ᑮᓇᐅᔭᖃᖅᑎᑦᑎᒍᑕᐅᔪᓄᑦ ᐊᕐᕌᒍᓕᒫᖅᓯᐅᑎᑦ 

ᐃᓗᐃᑦᑑᑎᑦ ᑮᓇᐅᔭᖅᑖᕈᓯᐊᑦ 

ᑖᒃᓰᔭᕈᑎᖃᓐᖏᑦᑐᓄᑦ ᓄᓇᓖᑦ ᒐᕙᒪᖏᓐᓂᒃ 

ᐊᐅᓚᑦᑎᔾᔪᑕᐅᓂᐊᖅᑐᓂᒃ ᓄᓇᓕᖕᓂ 

ᐃᖏᕐᕋᔾᔪᑎᓂᒃ. 

 

• $9,000,000 ᐃᖃᓗᐃᑦ ᓄᓇᓕᐸᐅᔭᖓᓄᑦ 

ᐱᖁᑎᕐᔪᐊᓄᑦ ᐱᐅᓯᒋᐊᕈᑎᓄᑦ ᐃᒥᕐᒧᑦ, 

ᑭᓈᓗᒻᒧᑦ, ᐊᖅᑯᑎᓄᑦ ᑭᓱᑐᐃᓐᓇᓄᓪᓗ 

ᐊᐅᓚᔾᔪᑎᓄᑦ. ᐊᖏᖅᑕᐅᑉᐸᑕ ᒪᓕᒐᓕᐅᕐᕕᒻᒥ, 

ᑖᓐᓇ ᓯᕗᓪᓕᖅᐹᖑᓂᐊᖅᑐᖅ ᐊᕐᕌᒍ 

ᑕᓪᓕᒪᓄᑦ ᐊᖏᖃᑎᒌᒍᑎᒥᒃ 

ᑮᓇᐅᔭᖃᖅᑎᑦᑎᓂᕐᒥᒃ ᓄᓇᓕᐸᐅᔭᒃᑯᓐᓂᒃ 

ᓇᓗᓇᐃᖅᓯᓂᕐᒥᒃ ᓄᓇᓕᐸᐅᔭᖅ 

ᐱᔪᓐᓇᕐᓂᖃᕐᓂᖓᓄᑦ ᐱᐅᓯᕚᓪᓕᑎᑦᓯᓂᕐᒥᒃ 

ᒪᑭᒪᔾᔪᑎᓂᒃ ᐊᑐᐃᓐᓇᐅᑎᑦᓯᓂᕐᒧᑦ 

ᕼᐋᒻᒪᓚᒃᑯᑦ ᐱᔨᑦᓯᕋᕐᓂᖏᓐᓂᒃ. 

 

• $1,000,000 ᑐᐊᐸᓕᕆᔾᔪᑎᓄᑦ ᑖᒃᑯᐊ ᐊᑐᓂ 

ᕼᐋᒻᒪᓚᐅᔪᑦ ᓯᖁᓪᓗᐃᔾᔪᑎᑖᕈᓐᓇᖁᓪᓗᒋᑦ 

ᑐᐊᐸᓕᕆᔾᔪᑎᒃᓴᓂᒃ ᓄᑖᓄᑦ ᐊᑭᑐᔪᓄᑦ 

ᐱᓕᕆᐊᑦᓴᓄᑦ ᐊᒻᒪᓗ ᐊᐅᓚᔾᔪᑎᓄᑦ 

ᐱᐅᓯᒋᐊᕈᑎᓄᑦ ᓄᓇᕗᑦ ᓄᓇᓕᖁᑎᖏᓐᓂᒃ. 

 

• $5,000,000 ᓄᑖᒧᑦ ᐱᓕᕆᐊᒧᑦ ᑕᒪᒃᑯᐊ 

ᓄᓇᓕᓐᓂ ᐱᓕᕆᐊᕆᔭᐅᔪᑦ, 

ᐱᑕᖃᕆᐊᖃᓪᓚᕆᒃᑐᑦ ᓄᓇᓕᓐᓂ 

ᒐᕙᒪᒃᑯᓐᓄᑦ ᐱᔨᑦᑎᕈᑎᓄᑦ, ᑲᔪᓯᓗᑎᒃ 

ᐸᕐᓇᐃᓂᒃᑯᑦ ᐊᒻᒪ ᑎᑎᕋᐅᔭᕐᓂᒃᑯᑦ 

ᑭᖑᕙᖏᓪᓗᑎᒃ. 

 

ᐱᐅᓯᒋᐊᖅᑎᑦᑎᓂᖅ ᐱᔨᑦᑎᕋᕐᕕᖃᕐᓂᕐᒧᑦ 

ᐊᔪᓐᖏᓐᓂᕆᔭᐅᔪᒥᒃ 

 

ᐃᒃᓯᕙᐅᑖᖅ, ᖄᒃᑲᓐᓂᐊᒍᑦ ᐃᑲᔪᖅᑐᐃᓂᐅᑉ 

ᕼᐋᒻᓚᒋᔭᐅᔪᓄᑦ, ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᒃᑯᑦ ᐊᑐᐃᓐᓇᐅᑎᑦᑎᕙᒃᐳᑦ 

ᐊᔾᔨᒌᓐᖏᑦᑐᓂᒃ ᐱᔨᑦᑎᕋᐅᑎᓂᒃ ᐊᓯᖏᓐᓄᑦ 

ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓄᑦ 

ᐊᒻᒪᓗᑦᑕᐅᖅ, ᓄᓇᕗᒻᒥᐅᓄᑦ. ᐃᓚᒋᓪᓗᓂᐅᒃ 

ᐱᓕᕆᕝᕕᖕᒪ 2024-25 ᐊᑭᑐᔫᑎᓄᑦ ᐊᑐᖅᑐᒃᓴᓄᑦ, 

ᐱᓕᕆᕝᕕᒐ ᑐᒃᓯᕋᖅᑐᑦ ᐱᕈᖅᓴᐃᓂᕐᓂᒃ ᑖᒃᑯᐊ 

ᐱᓕᕆᕝᕕᐅᔪᑦ ᐋᖅᑭᐅᒪᐃᓐᓇᖁᓪᓗᒋᑦ 

ᐱᐅᓯᕚᓪᓕᕐᓗᒋᓪᓗ ᐱᔨᑦᑎᕋᐅᑏᑦ ᐱᓕᕆᕝᕕᐅᔪᓄᑦ, 

ᓄᓇᓕᖕᓄᑦ ᓄᓇᕗᒻᒥᐅᓄᓪᓗ. 

 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ 

ᑕᑯᒃᓴᐅᑎᑦᑎᕗᑦ ᑲᑎᑦᑐᒋᑦ ᑐᒃᓯᕋᐅᑕᐅᓯᒪᔪᓂᒃ 

ᐊᑭᑐᔪᑦ ᑮᓇᐅᔭᓕᐅᕈᑕᐅᓇᓱᒃᑐᓂᒃ $38,360,000-

ᓂᒃ ᖃᐅᔨᒪᖁᓪᓗᒋᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᑲᔪᓯᑎᑦᑎᔪᓐᓇᕐᓗᑎᒃ 

ᐱᔨᑦᑎᕋᐅᑎᓂᒃ ᓄᓇᕗᒥᐅᓄᑦ, ᓄᓇᓕᖕᓄᑦ ᐊᒻᒪ 

ᐱᔨᑦᑎᕋᖅᑕᐅᔪᓄᑦ ᐱᓕᕆᕝᕕᖕᓄᑦ. 

 

ᐃᒃᓯᕙᐅᑖᖅ 2024-25-ᒥ ᐱᓕᕆᕝᕕᒐ ᑐᒃᓯᕋᖅᐳᖅ 

ᐅᑯᓂᖓ ᑮᓇᐅᔭᓂᒃ ᐊᑐᖅᑐᒃᓴᓂᒃ 

ᐃᑲᔪᖅᑐᐃᔪᒪᓪᓗᑎᒃ ᑲᔪᓰᓐᓇᖅᑐᓂᒃ 

ᐱᐅᓯᒋᐊᖅᑎᑦᑎᓂᕐᓂᒃ ᐱᔨᑦᑎᕋᕐᓂᕆᔭᐅᕙᒃᑐᓄᑦ.  

 

• ᐋᖅᑭᒃᓯᒪᓂᒃᓴᖓᓄᑦ ᐊᒻᒪ ᓴᓇᔭᐅᓂᖓᓄᑦ 

ᑮᓇᐅᔭᑦ ᓴᖅᑭᑦᑎᔾᔪᑎᒃᓴᑦ ᐃᒪᐅᑉ ᐃᖅᑲᖓᒍᑦ 

ᐊᑦᑕᑕᕐᕕᒃᓴᒥᒃ ᓄᓇᕗᒻᒥ ᖃᓪᓗᓈᑦ ᓄᓈᓐᓄᑦ 

ᑲᓇᑕᒥ. ᑐᒃᓯᕋᐅᑎᓂᒃ ᐱᔪᒪᔾᔪᑏᑦ 

ᒪᓂᓴᐅᑕᐅᓯᒪᔪᑦ ᐱᓕᕆᕝᕕᖕᒧᑦ ᔫᓂ 2022-ᒥ 

ᒪᑐᓪᓗᓂᓗ ᓯᑎᐱᕆ 2022-ᒥ. ᐱᓕᕆᕝᕕᒃ 

ᑐᓂᔭᐅᓚᐅᖏᑦᑐᖅ ᐊᑭᑦᑐᕋᐅᑎᓂᒃ ᐃᓗᐊᓂ 

ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᑦᓴᑦ ᐊᒻᒪᓗ 

ᒫᓐᓇ ᕿᓂᖅᑐᑦ ᐊᓯᖏᓐᓂᒃ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3177 

 

 

ᑮᓇᐅᔭᓂᒃ ᓇᑭᓐᖔᕐᓂᖏᓐᓂᒃ ᐊᒻᒪᓗ 

ᕿᒥᕐᕈᓪᓗᑎᒃ ᖃᓄᐃᓕᖓᓂᖓᓂᒃ ᐱᓕᕆᐊᑉ. 

 

• ᑖᒃᑯᐊ ᑮᓇᐅᔭᑦ ᐊᖏᖅᑕᐅᒃᐸᑕ, 

ᐱᓕᕆᕝᕕᒋᔭᐅᔪᖅ ᑲᔪᓯᑎᑦᑎᔪᓐᓇᖅᓯᓂᐊᖅᐳᑦ 

ᑕᒪᑐᒥᖓ ᐱᓕᕆᐊᒃᓴᒥᒃ 

ᐱᐅᓯᒋᐊᖅᑕᐅᖁᓪᓗᒋᑦ ᑲᒪᒋᔭᐅᕙᒃᑐᑦ 

ᐱᔨᑦᑎᕋᖅᑕᐅᔭᕆᐊᖃᓪᓚᕆᒃᑐᑦ ᐅᑯᐊᓗ 

ᐋᓐᓂᐊᖅᑐᓕᕆᓂᖅ, ᐃᓕᓐᓂᐊᕐᓂᖅ ᐊᒻᒪ 

ᒪᓕᒐᓕᕆᓂᖅ ᓄᓇᕗᒻᒥᐅᓕᒫᓄᑦ 

 

• $5,000,000 2024-25-ᒥ 

ᐊᑐᔅᓲᔭᕈᓐᓇᕐᓂᖓᓄᑦ ᐊᓯᔾᔨᖅᑕᐅᔾᔪᑎᒃᓴᑦ 

ᐊᒻᒪ ᐱᖁᑎᑦ ᓄᑖᓐᖑᕆᐊᖅᑕᐅᓗᑎᒃ 

ᓄᓇᓕᓐᓂ ᐃᑭᐊᖅᑭᕕᓕᕆᔾᔪᑎᓂᒃ ᐊᒻᒪ 

ᖃᕆᓴᐅᔭᖃᕐᕖᑦ ᖃᕆᓴᐅᔭᒃᑯᑦ 

ᑐᖅᑯᖅᑐᐃᕕᖏᑦ ᐊᒻᒪ ᖃᕆᓴᐅᔭᓕᕆᔾᔪᑎᖏᑦ 

ᐊᑐᐃᓐᓇᐅᑎᑦᑎᕗᑦ ᐱᓕᕆᔾᔪᑕᐅᓂᐊᖅᑐᒥᒃ 

ᐃᑲᔪᖅᑐᐃᔪᒥᑦ ᓄᓇᕗᑦ ᒐᕙᒪᒃᑯᑦ ᐊᒻᒪ 

ᐱᔨᑦᑎᕋᐅᑎᖏᓐᓂᒃ ᓄᓇᕗᒻᒥᐅᓄᑦ. 

 

• $4,000,000 ᐊᑐᖅᑐᐊᖅᑎᓄᑦ 

ᐱᐅᓯᒋᐊᕈᑎᓄᑦ ᑮᓇᐅᔭᑦ. 

 

• $8,700,000 2024-25-ᒥ ᒥᑭᑦᑐᓄᑦ 

ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᐊᐅᓚᑕᐅᔪᑦ 

ᐱᓕᕆᕝᕕᖕᒧᑦ ᕼᐋᒻᓚᑦᑯᓄᓪᓘᓐᓃᑦ ᐅᑯᓇᓂ 

ᑎᓴᒪᓂᒃ; 

 

o ᐃᓪᓗᔪᐊᓄᑦ ᐱᖁᑎᓄᓪᓗ ᓄᑖᓐᖑᕆᐊᕈᑎᓄᑦ- 

ᑲᑎᑦᑐᒋᑦ $2,100,000 ᓄᑖᓐᖑᕆᐊᕈᑎᓄᑦ 

ᐊᒻᒪ ᓴᓇᔭᐅᒋᐊᓕᖕᓄᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐃᒡᓗᕐᔪᐊᖏᓐᓄᑦ ᐱᖁᑎᖏᓐᓄᓪᓗ 

ᖃᐅᔨᒪᔭᐅᖁᓪᓗᒋᑦ ᑲᔪᓰᓐᓇᕋᓗᐊᕐᒪᖔᑕ 

ᐊᐅᓚᑦᑎᔾᔪᑎᖏᑦ ᐊᒻᒪ ᒪᓕᒐᖏᓐᓄᑦ 

ᒪᓕᑦᑎᐊᖏᓐᓇᕋᓗᐊᕐᒪᖔᑕ. 

 

o ᑐᐊᕕᕐᓇᖅᑐᖅᓯᐅᑎᑦ ᓄᓇᓯᐅᑎᑦ- ᑲᑎᑦᑐᒋᑦ 

$500,000 ᓂᐅᕕᕈᑕᐅᓂᐊᖅᑐᑦ ᓄᑖᓂᒃ 

ᐅᕝᕙᓘᓐᓃᑦ ᐊᓯᔾᔨᕈᑎᓄᑦ ᐃᖏᕐᕋᔾᔪᑎᓄᑦ 

ᐊᑐᖅᑕᐅᓲᓄᑦ ᐃᖅᑲᓇᐃᔭᖅᑎᓄᑦ 

ᑲᒪᒋᔭᖃᖃᑦᑕᖅᑐᓄᑦ ᐋᖅᑭᐅᒪᒐᓗᐊᕐᒪᖔᑕ 

ᖃᐅᔨᓴᖅᑕᐅᕙᒡᓗᑎᒃ, ᐱᓕᕆᐊᖑᕙᒡᓗᑎᒃ, 

ᐃᓂᒋᔭᐅᔪᓄᑦ ᐅᐸᒍᑎᕙᒡᓗᑎᒃ 

ᑲᒪᔨᒋᔭᐅᕙᒡᓗᑎᒡᓗ ᑐᐊᕕᕐᓇᖅᑐᖃᓕᕌᖓᑦ. 

 

o ᐅᖅᓱᐊᓗᓕᕆᔨᒃᑯᑦ ᒥᑭᑦᑐᓄᑦ ᐊᑭᑐᔪᓄᑦ- 

ᑲᑎᑦᑐᒋᑦ $1,000,000 ᐅᖅᓱᐊᓗᖕᒧᑦ 

ᑐᖅᑯᖅᓯᓯᒪᓂᕐᒧᑦ ᑐᓂᐅᖅᑲᐃᓂᕐᒧᓪᓗ 

ᓄᑖᓐᖑᕆᐊᖅᑎᑕᐅᔪᓄᑦ ᐊᐅᓚᑕᐅᓪᓗᑎᒃ 

ᐅᖅᓱᐊᓗᓕᕆᔨᒃᑯᓐᓂᒃ. 

 

o ᕼᐋᒻᒪᓚᒃᑯᓐᓂ ᐊᑭᑐᔫᑎᓄᑦ ᐃᓗᐃᑦᑑᑎᑦ 

ᑮᓇᐅᔭᖅᑖᕈᓯᐊᑦ- ᑲᑎᒃᑐᒋᑦ $3,000,000 

ᓴᓂᕐᕙᒃᑕᐅᔪᑦ ᑖᒃᓰᔭᖅᑎᑦᑎᕙᓐᖏᑦᑐᓄᑦ 

ᕼᐋᒻᓚᒋᔭᐅᔪᓄᑦ ᒥᑭᑦᑐᓄᑦ ᐊᑭᑐᔪᓄᑦ 

ᐱᓕᕆᐊᖑᔪᓄᑦ ᐱᕙᒌᔭᖅᑕᐅᓯᒪᔪᓄᑦ 

ᐊᐅᓚᑕᐅᓪᓗᑎᒡᓗ ᕼᐋᒻᓚᒋᔭᐅᔪᓂᒃ. ᑖᒃᑯᐊ 

ᑮᓇᐅᔭᑦ ᑐᕌᖓᑎᑕᐅᕗᑦ ᕼᐋᒻᒪᓚᒃᑯᓐᓄᑦ 

ᑭᓯᐊᓂ ᓇᓗᓇᐃᖅᑕᐅᓯᒪᕗᑦ ᐱᓕᕆᕝᕕᐅᑉ 

ᑐᒃᓯᕋᐅᑎᖓᓂ ᒥᑭᑦᑐᓄᑦ ᐊᑭᑐᔫᑎᓄᑦ 

ᑮᓇᐅᔭᖅᑑᑎᒃᓴᖏᓐᓂᒃ. 

 

o ᓄᓇᓕᖕᓂ ᖃᐅᔨᓴᕐᓃᑦ ᐱᓕᕆᐊᒃᓴᐃᓪᓗ - 

ᑲᑎᑦᑐᒋᑦ $2,100,000 ᑭᐅᔾᔪᑕᐅᔪᓐᓇᖅᑐᑦ 

ᓴᖅᑭᑉᐸᓪᓕᐊᔪᓄᑦ ᕼᐋᒻᓚᒃᑯᑦ 

ᐱᖁᑎᕐᔪᐊᖏᓐᓄᑦ ᐃᓱᒪᒋᔭᒃᓴᓄᑦ, 

ᐱᓕᕆᔪᓐᓇᖁᓪᓗᒋᑦ ᖃᐅᔨᓴᖅᑕᐅᔭᕆᐊᓕᖕᓂᒃ 

ᑎᓕᓯᔾᔪᑕᐅᓯᒪᔪᓂᒃ ᐃᓄᖕᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᕙᑎᓕᕆᓂᕐᒧᓪᓗ ᐊᐅᓚᑦᑎᔨᒋᔭᐅᔪᓄᑦ, 

ᐱᒋᐊᖅᑎᑦᑎᓗᑎᒡᓗ ᖃᐅᔨᓴᕐᓂᐅᔪᓂᒃ 

ᐱᐅᓯᕚᓕᖁᓪᓗᒍ ᐃᒥᕐᒧᑦ ᐊᒻᒪᓗ 

ᑭᓈᓗᓕᕆᓂᕐᒧᑦ ᐱᓕᕆᐊᖑᔪᑦ. 

 

• $3,000,000 ᓱᕋᒃᑎᖅᑕᐅᔾᔪᑎᓄᑦ ᐊᒻᒪ 

ᓴᓗᒻᒪᖅᓴᖅᑕᐅᔾᔪᑎᓄᑦ ᐃᒡᓗᕐᔪᐊᓄᑦ 

ᐊᑐᕈᓐᓃᖅᑐᓄᑦ 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓕᓴᖅᓯᓂᐊᖅᑐᑦ 

ᐱᕙᓪᓕᐊᑎᑕᐅᓂᖏᑦ ᐊᑭᑐᔫᑎᓄᑦ ᐱᓕᕆᐊᑦ 

ᖃᐅᔨᓴᖅᑕᐅᑦᑎᐊᕆᐊᖃᕐᒪᑕ ᐊᒻᒪᓗ ᓯᕕᑐᔪᒧᑦ 

ᐸᕐᓇᒍᑕᐅᓗᑎᒃ. ᐃᓚᒋᔭᐅᓪᓗᓂ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 2024-25-ᒧᑦ 

ᐊᑭᑐᔫᑎᓄᑦ ᐊᑐᖅᑐᒃᓴᓄᑦ, ᐱᓕᕆᕝᕕᖕᒥᐅᑦ 

ᑐᒃᓯᕋᖅᐳᑦ $1,500,000-ᓂᒃ ᐱᕙᒌᔭᕐᓂᕐᒧᑦ 

ᓄᓇᕗᑦ ᒐᕙᒪᖓᑕ ᐊᑭᑐᔫᑎᑦ ᐱᓕᕆᐊᒃᓴᖏᓐᓄᑦ. 

 

ᐃᒃᓯᕙᐅᑕᖅ, ᐱᓕᕆᐊᒃᓴᑦ ᓇᓗᓇᐃᖅᑕᐅᔪᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 2024-

25-ᒧᑦ ᐊᑭᑐᔫᑎᓄᑦ ᐊᑐᖅᑐᒃᓴᖏᑦ 

ᑕᑯᒃᓴᐅᑎᑦᑎᕗᑦ ᐊᖏᕈᑎᒋᓯᒪᔭᑦᑎᓐᓂᒃ 

ᐱᒻᒪᕆᐅᔪᓂᒃ ᒪᑭᒪᐅᑎᒃᓴᓂᒃ ᐱᔭᐅᔭᕆᐊᓕᖕᓂᒃ 

ᓄᓇᕘᑉ ᓄᓇᓕᖏᓐᓂᒃ ᐊᐃᑉᐸᖓᓄᓪᓗ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3178 

 

 

ᐊᕐᕌᒍᒧᑦ, ᐅᓄᖅᓯᕚᓪᓕᖅᓯᒪᔪᑦ 

ᑮᓇᐅᔭᓕᐅᕈᑕᐅᓇᓱᒃᑐᑦ ᐱᓕᕆᐊᓄᑦ ᐊᐅᓚᑕᐅᔪᑦ 

ᕼᐋᒻᒪᓚᒃᑯᓐᓄᑦ. ᑖᒃᑯᐊ ᐱᓕᕆᐊᒃᓴᑦ 

ᑕᑯᒃᓴᐅᑎᑦᑎᖕᒥᔪᑦ ᐊᖏᕈᑎᒋᓯᒪᐃᓐᓇᖅᑕᑦᑎᓐᓂᒃ 

ᐱᐅᓯᒋᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ 

ᒪᑭᒪᔾᔪᑎᓪᓗᐊᑕᖏᑦ ᐃᑲᔪᖅᑐᐃᖁᓪᓗᒋᑦ 

ᐱᔨᑦᑎᕋᐅᑎᓂᒃ ᐱᓕᕆᕝᕕᖕᓄᑦ ᓄᓇᕗᒥᐅᓄᓪᓗ. 

 

ᐃᒃᓯᕙᐅᑖᖅ, ᖁᔭᓕᔪᒪᕙᒋᑦ ᐱᕕᖃᕈᓐᓇᕋᒪ 

ᓴᖅᑭᑦᑎᔭᕆᐊᒃᓴᖅ ᐱᓕᕆᐊᒃᓴᓂᒃ ᓴᖅᑭᑕᐅᔪᒪᔪᓂᒃ 

ᓄᓇᓕᖕᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᒃ 

2024-25-ᒧᑦ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ. 

ᖁᕕᐊᓱᓐᓂᐊᖅᐳᖓ ᐊᐱᖅᑯᑎᔅᓴᖅᑕᖃᕐᓂᖅᐸᑦ 

ᑲᑎᒪᔨᕋᓛᓃᓐᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᖅᓯᔾᔪᑎᓂᒃ 

ᐅᖃᐅᓯᔅᓴᖃᖅᐹ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓗᒋᑦ ᑲᑎᒪᔨᕋᓛᑦ ᓄᓇᓕᓐᓄᑦ 

ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᖃᖅᑎᓪᓗᒋᑦ 

ᑐᒃᓯᕌᖑᔪᓂᒃ 2024-2025 ᐊᑭᑐᔪᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᓂᒃ ᐱᓕᕆᕕᖓᑕ ᓄᓇᓕᓐᓂᒃ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ. 

 

ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ 

ᐊᑐᕈᒫᕐᓂᐊᖅᑐᑦ 2024-2025-ᒥ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓂᒃ $157.139 ᒥᓕᐊᖑᔪᑦ.  

 

ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2024-2025-ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

$1.5 ᒥᓕᐊᓐᓂᒃ ᐸᕐᓇᓂᕐᒥᒃ ᖃᐅᔨᓴᕐᓂᕐᓄᑦ 

ᑐᕌᖓᔪᓂᒃ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ 

ᒥᓂᔅᑕᐅᔪᒥᒃ ᐱᒋᐊᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖃᑦᑕᓂᕐᒥᒃ, ᐊᕐᕌᒍᑕᒫᖅ, ᐃᓗᓕᖅᑐᔪᓂᒃ 

ᑐᑭᓯᑎᑦᑎᒋᐊᕈᑎᓂᒃ ᐱᔾᔪᑎᖃᖅᑐᓂᒃ 

ᖃᓄᐃᓕᖓᓕᕐᓂᖏᓐᓂᒃ ᑲᔪᓰᓐᓇᖅᑐᑦ ᐊᒻᒪᓗ 

ᐱᕇᖅᑕᐅᓯᒪᔪᑦ ᐸᕐᓇᓂᕐᒥᒃ ᖃᐅᔨᓴᕐᓂᐅᔪᑦ. 

ᒪᓕᒐᓕᐅᖅᑏᑦᑕᐅᖅ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ 

ᐱᒋᐊᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖃᑦᑕᓂᕐᒥᒃ, ᐊᕐᕌᒍᑕᒫᖅ, ᐃᓗᓕᖅᑐᔪᓂᒃ 

ᑐᑭᓯᑎᑦᑎᒋᐊᕈᑎᓂᒃ ᐱᔾᔪᑎᖃᖅᑐᓂᒃ 

ᖃᓄᐃᓕᖓᓕᕐᓂᖏᓐᓂᒃ ᑲᑎᖅᓱᖅᑕᐅᓯᒪᔪᑦ 

ᓄᓇᓖᑦ ᑲᔪᓰᓐᓇᕐᓂᖏᓐᓄᑦ ᐸᕐᓇᐅᑎᖏᑦ. 
 

ᒫᑦᓯ 28, 2018-ᒥ, ᑲᓇᑕᐅᑉ ᒐᕙᒪᖓ ᐊᒻᒪᓗ 

ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑎᒃ 

ᐊᑎᓕᐅᖅᑕᐅᓂᖓᓂᒃ ᒪᕐᕉᓐᓄᑦ ᒐᕙᒫᓐᓄᑦ 

ᐊᖏᖃᑎᒌᒍᑎ ᓴᖅᑭᖅᑕᐅᓯᒪᔪᖅ ᐊᑖᒍ 

ᒐᕙᒪᑐᖃᒃᑯᑦ ᑮᓇᐅᔭᓂᒃ ᐃᓕᐅᖅᑲᐃᓂᖏᓐᓄᑦ 

ᑲᓇᑕᒥ ᐱᖁᑎᕐᔪᐊᓕᐅᕐᓂᕐᒧᑦ ᐸᕐᓇᐅᑎᖓᒍᑦ. 

ᑐᓴᖅᑕᐅᑎᑦᑎᔪᑎ ᓇᓗᓇᐃᖅᓯᓚᐅᖅᑐᖅ ᓄᓇᕗᑦ 

ᐱᓛᕐᒪᑦᒎᖅ ᐃᓱᖃᖅᑐᓂᒃ $566,761,621.00-ᓂᒃ 

ᐊᕐᕌᒎᑦ ᖁᓕᑦ ᐊᓂᒍᖅᐸᓪᓕᐊᑎᓪᓗᒋᑦ 2018-ᒥᒃ-

2028-ᒧᑦ. ᑖᒃᓱᒪ ᐊᖏᖃᑎᒋᒍᑎᐅᑉ ᐃᓱᓕᕝᕕᒃᓴᖓ 

ᒫᑦᓯ 31, 2028.  
 

ᐋᒡᒌᓯ 12, 2021-ᒥ, ᒐᕙᒪᑐᖃᒃᑯᑦ ᐱᓕᕆᕕᖓ 

ᒐᕙᒪᒃᑯᑦ-ᓄᓇᖃᖅᖄᖅᑐᒥᓂᕐᓂᒃ 

ᐱᓕᕆᖃᑎᒌᓐᓂᖏᓐᓄᑦ ᐅᑭᐅᖅᑕᖅᑐᓕᕆᓂᕐᒧᓪᓗ 

ᑐᓴᖅᑕᐅᑎᑦᑎᔪᒻᒪᑕ “… $517.8 ᒥᓕᐊᓂᒃ 

ᐊᑐᐃᓐᓇᖅᑕᖃᕐᓂᕋᐃᓪᓗᑎᒃ 

ᖃᓗᕋᑐᐃᓐᓇᕆᐊᓕᓐᓄᑦ ᐱᖁᑎᕐᔪᐊᓕᐅᕐᓂᕐᒧᑦ 

ᐱᓕᕆᐊᒃᓴᐅᔪᓄᑦ ᐃᓄᐃᑦ ᓄᓇᓕᖏᓐᓂ. ᑖᒃᑯᐊ 

ᑮᓇᐅᔭᑦ ᐱᖁᑎᕐᔪᐊᑭᒃᓱᕐᓂᐅᔪᓂᒃ 

ᐃᓱᓕᒋᐊᑭᓪᓕᑎᑦᑎᓛᖅᑐᑦ 2030ᒥ .” ᖃᓄᑎᒋ 

ᓄᓇᕗᑦ ᒐᕙᒪᖓ ᐱᓕᕆᖃᑎᖃᖅᐸᒻᒪᖔᖅ 

ᓄᓇᕗᑦ ᑐᓐᖓᕕᑦ ᑎᒥᖓᓂᒃ ᐊᒻᒪᓗ ᐃᓄᐃᑦ 

ᑕᐱᕇᑦ ᑲᓇᑕᒥᒃ ᓱᓕ ᑐᑭᓯᓇᖅᓯᓯᒪᓐᖏᑦᑐᖅ. 
 

ᔫᓐ 15, 2023-ᒥ, ᐃᒃᓯᕙᐅᑕᖓᑦ ᑲᑎᒪᔨᖏᑕ 

ᑲᓇᑕᐅᑉ ᓯᕗᓕᖅᑎᖏᑕ ᑲᑐᔾᔨᖃᑎᒌᖓᑕ 

ᑎᑎᕋᓚᐅᖅᑐᖅ ᑲᓇᑕᐅᑉ ᐊᖓᔪᖅᑳᕐᔪᐊᖓᓄᑦ 

ᐱᔾᔪᑎᖃᖅᑐᓂᒃ ᐊᓯᓂᑦᑕᐅᓂᖓᓂᒃ ᑲᓇᑕᒥ 

ᑮᓇᐅᔭᓂᒃ ᐃᓕᐅᖅᑲᐃᓂᖅ ᐱᖁᑎᕐᔪᐊᓕᐅᕐᓂᕐᒧᑦ 

ᐱᓕᕆᓂᐅᔪᒥᒃ. ᑎᑎᖅᑲᖅ ᐅᖃᖅᓯᒪᓚᐅᖅᑐᖅ 

ᑲᓇᑕᐅᑉᒎᖅ ᐊᕕᑦᑐᖅᓯᒪᓂᖏᑕ 

ᐊᕕᑦᑐᒃᓯᒪᓂᕋᓛᖏᑕᓗ ᓯᕗᓕᖅᑎᖏᑦ 

ᐃᓱᒪᒋᔭᖃᖅᑐᑦ ᑖᓐᓇ ᑲᓇᑕᐅᑉ ᒐᕙᒪᖓ 

ᐱᑎᑦᑎᖃᑦᑕᕆᐊᖃᖅᑐᖅ “ᐊᑕᐅᑦᑎᒃᑯᑦ ᑮᓇᐅᔭᓂᒃ 

ᑐᓂᓯᖃᑦᑕᓂᕐᒥᒃ ᐱᖁᑎᕐᔪᐊᓕᐅᕈᑎᒃᓴᕐᓂᒃ.” 
 

ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2024-25-ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᒃ ᑐᕌᖓᔪᓂᒃ ᒐᕙᒪᒃᑯᑦ ᐸᕐᓇᑕᖓᓄᑦ 

ᐊᓕᒎᔭᕐᒥᒃ ᓄᑭᓪᓚᐅᓯᖅᓱᐃᓂᕐᒥᒃ 

ᐱᓕᕆᓂᕆᔭᖓᓄᑦ. ᐋᒡᒌᓯ 19, 2019-ᒥ, 

ᒐᕙᒪᑐᖃᒃᑯᑦ ᒥᓂᔅᑕᖓ ᓄᓇᓖ 

ᐱᕙᓪᓕᐊᑎᑕᐅᓂᖏᓐᓄᑦ ᑐᓴᖅᑕᐅᑎᑦᑎᔪᒻᒪᑦ 

ᑲᓇᑕᐅᑉᒎᖅ ᒐᕙᒪᖓ “ᐃᓕᖅᑲᐃᓂᐅᓴᒻᒪᑦ 

ᐅᖓᑖᓃᑦᑐᓂᒃ $151.0 ᒥᓕᐊᓐᓂᒃ ᑖᒃᓱᒧᖓ 

ᐱᓕᕆᓂᐅᔪᒧᑦ ᐊᑖᒍᑦ ᓄᓇᓖᑦ ᐊᒻᒪᓗ 

ᐅᑭᐅᖅᑕᖅᑐᒥ 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3179 

 

 

ᓄᓇᓖᑦ ᐱᖁᑎᕐᔪᐊᓕᐅᕈᑎᒃᓴᖏᓐᓂᒃ, ᑲᓇᑕᒥ 

ᑮᓇᐅᔭᓂᒃ ᐃᓕᐅᖅᑲᐃᓂᕐᒧᑦ 

ᐱᖁᑎᕐᔪᐊᓕᐅᕈᑎᒃᓴᓂᒃ ᐸᕐᓇᐅᑎᖓᓂᒃ.”  
 

ᔫᓐ 8, 2022, ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ 

ᑳᓐᑐᕌᒥᒃ ᐱᒐᓱᐊᕋᒃᓴᒥᒃ 2022-38: ᑲᑎᑦᑐᖅ 

ᓄᓇᕗᒻᒥ ᐃᒪᐅᑉ ᐃᖅᑲᖓᒍᑦ 

ᓄᑭᓪᓚᐅᓯᖅᓱᐃᓂᕐᒥᒃ. ᑖᓐᓇ ᐱᒐᓱᐊᕋᒃᓴᖅ 

ᒪᑐᔪᔪᖅ ᓯᑎᐱᕆ 16, 2022-ᒥ. ᑐᑭᓯᑎᑦᑎᒋᐊᕈᑏᑦ 

ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᓇᓗᓇᐃᖅᓯᓯᒪᔪᑦ 

ᑕᒪᓐᓇ ᑳᓐᑐᕌᒥᒃ ᑐᓂᓯᒐᓱᐊᕐᓂᖅ 

ᓄᖅᑲᖅᑎᑕᒥᓂᐅ-ᓂᕋᖅᑐᒍ ᑳᓐᑐᕌᒥᓪᓗ 

ᑐᓂᓯᔪᖃᕐᓂᕋᓂ. ᒪᓕᒐᓕᐅᖅᑏᑦ ᓂᕆᐅᑉᐳᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᖃᓄᐃᓕᕙᓪᓕᐊᓂᕆᔭᖓᓂᒃ ᑖᒃᓱᒪ ᐱᓕᕆᐊᖑᔫᑉ, 

ᐊᒻᒪᓗ ᖃᓄᐃᓕᔭᐅᕙᓪᓕᐊᒻᒪᖔᑕ ᒐᕙᒪᒃᑯᑦ 

ᑐᒃᓯᕋᐅᑎᖏᑦ ᒐᕙᒪᑐᖃᒃᑯᑦ ᑭᒃᑯᓕᒫᓄᑦ 

ᓄᑭᓪᓚᐅᑎᖃᓐᖏᑐᒃᑯᑦ ᖃᕋᓴᐅᔭᓄᑦ 

ᐃᕿᐊᖅᑭᕕᓐᓄᑦ ᓴᖅᑭᔮᕈᑎᖏᓐᓄᑦ ᑮᓇᐅᔭᓂᒃ. 
 

ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2024-2025-ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᒃ ᓄᑖᖑᔪᒧᑦ ᑐᐊᐸᓕᐅᕈᑎᓂᒃ  

ᓯᖁᓪᓗᐃᑎᓂᒃ ᓱᓇᒃᑯᑖᓄᑦ ᑮᓇᐅᔭᖃᖅᑎᑦᑎᓂᕐᒥᒃ  

ᐱᓕᕆᓂᐅᔪᒥᒃ. ᒪᓕᒐᓕᐅᖅᑏᑦ ᐊᒃᓱᐊᓗᒃ 

ᐃᑲᔪᖅᓰᔪᑦ ᐱᒋᐊᖅᑎᑕᐅᔪᓂᒃ 

ᐊᒥᓱᕈᕆᐊᖅᓯᓂᐊᖅᑐᓂᒃ ᑐᐊᐸᖃᕈᑎᒃᓴᐅᔪᓂᒃ 

ᑐᐊᐸᒃᓴᖃᐃᓐᓇᖁᓪᓗᒋᑦ ᓄᓇᓖᑦ. 
 

ᒪᐃ 29, 2023-ᒥ, ᒥᓂᔅᑕᖓ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᔪᒻᒪᑦ ᓄᓇᕗᑦ ᒐᕙᒪᖓᑕ ᐃᒥᖅᑕᐅᓲᓄᑦ 

ᐃᒥᕐᒧᑦ ᐸᕐᓇᐅᑎᓂᒃ. ᒪᓕᒐᓕᐅᖅᑏᑦ ᓱᓕ 

ᐃᓱᒫᓘᑎᖃᖅᐳᑦ ᐊᒥᓱᐊᖅᑎᕐᓂᕆᕙᑦᑕᖏᓐᓂᒃ 

ᐃᒥᕐᒥᒃ ᑎᖅᑎᑎᑦᑎᖁᔨᓂᐅᕙᑦᑐᑦ ᐊᒻᒪᓗ 

ᐊᓯᖏᓐᓂᒃ ᐃᒥᖏᑦ ᐱᐅᒐᓗᐊᕐᒪᖔᑕ 

ᐃᓱᒫᓘᑎᐅᔪᓂᒃ ᐱᑕᖃᖅᐸᑦᑐᓂᒃ 

ᐊᒥᓱᑲᓪᓚᒻᒪᕆᓐᓂᒃ ᓄᓇᓕᓐᓂ. ᑖᒃᓱᒪ ᐱᓕᕆᕕᐅᑉ 

ᑐᒃᓯᕌᖏᑦ 2024-25-ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᒃ 

ᑐᕌᖓᔪᓂᒃ ᐊᒥᓱᑲᓪᓚᓐᓄᑦ ᐃᒥᕐᒥᒃ 

ᐱᔾᔪᑎᖃᖅᑐᓄᑦ ᐊᑭᑐᔪᖅᑐᖅᑐᓄᑦ ᐱᓕᕆᓂᐅᔪᓄᑦ 

ᐊᒥᓱᑲᓪᓚᓐᓂᒃ ᓄᓇᓕᓐᓂ. 
 

ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᓯᒪᒻᒪᑦ 

ᐊᒥᓱᑲᓪᓚᓐᓂᒃ ᑲᓐᑐᕌᓂᒃ ᐱᒐᓱᐊᕋᒃᓴᓂᒃ ᐊᕐᕌᒍᓂᒃ 

ᐊᓂᒍᕋᑖᖅᓯᒪᔪᓂᒃ ᓴᓂᖃᕐᕕᓐᓂᒃ ᐊᐅᓚᑦᑎᓂᕐᒥᒃ 

ᖃᐅᔨᓴᕐᓂᕐᒥᒃ ᐊᒥᓱᑲᓪᓚᓐᓂᒃ ᓄᓇᓕᓐᓂ. ᒪᑦᓯ 29, 

2022-ᒥ, ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ 

ᑳᓐᑐᕌᒥᒃ ᐱᒐᓱᐊᕋᒃᓴᒥᒃ 2202-18-1: ᖃᓄᖅ 

ᐱᓕᕆᐊᖑᒐᔭᕐᒪᖔᖅ ᖃᐅᔨᓴᕐᓂᕐᒥᒃ ᓴᓂᖃᕐᕖᑦ 

ᓄᑖᕈᕆᐊᖅᑕᐅᓂᖏᓐᓄᑦ. ᑖᓐᓇ ᑐᒃᓯᕋᐅᑎ 

ᒪᑐᓚᐅᖅᑐᖅ ᐄᐳᕈ 26, 2022-ᒥ. ᑳᓐᑐᕌᑦ 

ᐱᓕᕆᔨᐅᓂᐊᖅᑐᒧᑦ ᑐᓂᔭᐅᓚᐅᖅᑐᖅ ᑎᓚᓐ 

ᖃᐅᔨᓴᖅᑎᖏᓐᓄᑦ ᐋᒡᒌᓯ 4, 2022-ᒥ. ᑖᓐᓇ 

ᑐᒃᓯᕋᐅᓯᖅ ᑳᓐᑐᕌᑦᑖᕋᓱᐊᕈᒪᔪᓄᑦ 

ᐃᓗᓕᖃᓚᐅᖅᑐᖅ 13-ᓂᒃ ᓄᓇᓕᓐᓂᒃ 

ᑎᑎᕋᖅᑕᐅᖃᑕᐅᓯᒪᔪᓂᒃ ᓴᓂᕋᕐᕕᓕᕆᓂᕐᒧᑦ 

ᑮᓇᐅᔭᖏᓐᓂᒃ 1-ᒥᑦ 3-ᒧᑦ. ᑖᒃᓱᒪ ᐱᓕᕆᕕᐅᔫᑉ 

ᐅᓪᓗᒥ ᐊᑐᖅᑕᖓ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

ᓄᓇᓕᓐᓂᒃ ᐱᖁᑎᕐᔪᐊᑖᖅᑎᑦᑎᓂᕐᒧᑦ 

ᐊᕕᑦᑐᖅᓯᒪᓂᕆᔭᖓ “ᓱᓕ ᐃᑲᔪᖅᓰᖏᓐᓇᖅᐳᑦ 

ᐊᐅᓚᑦᑎᔨᐅᖃᑕᐅᔪᓂᒃ ᐱᕙᓪᓕᐊᑎᑦᑎᑎᓪᓗᒋᑦ 

ᓴᓂᓕᕆᓂᕐᒧᑦ ᐸᕐᓇᐅᑎᒃᓴᓂᒃ .. [ᑭᓯᐊᓂᓕ], ᑖᓐᓇ 

ᐱᕙᓪᓕᐊᔪᓐᓇᖅᑎᑕᐅᓐᖏᒻᒪᑦ ᐃᖅᑲᓇᐃᔭᖅᑎᓂᒃ 

ᐊᒥᒐᖅᓯᓂᖏᓐᓄᑦ ᑲᑐᔾᔨᖃᑎᒋᔭᑦᑎᓐᓂᒃ.” 

ᒪᓕᒐᓕᐅᖅᑏᑦ ᓂᕆᐅᑉᐳᑦ 

ᖃᓄᐃᓕᔭᐅᕙᓪᓕᐊᓂᖓᓂᒃ 

ᐅᓂᒃᑳᕐᕕᐅᖃᑦᑕᓛᕋᒥᒃ ᑖᒃᓱᒥᖓ ᐱᓕᕆᐊᖑᔪᒥᒃ. 
 

ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2024-2025-ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᒃ ᑐᕌᖓᔪᓂᒃ ᒐᕙᒪᒃᑯᑦ ᓄᓇᓖᑦ  

ᒐᕙᒪᕋᓛᖏᓐᓂᒃ ᓄᓇᓯᐅᑎᖃᕐᕕᖃᖅᑎᑦᑎᓂᕐᒧᑦ 

ᐱᓕᕆᓂᕆᔭᖓᓄᑦ ᐊᒻᒪᓗ ᓄᓇᓖᑦ 

ᒐᕙᒪᕋᓛᖏᓐᓂᒃ ᐃᖏᕐᕋᓲᓂᒃ 

ᓱᓇᒃᑯᑖᖃᖅᑎᑦᑎᓂᕐᒧᑦ ᐱᓕᕆᓂᕆᔭᖓᓄᑦ ᐊᒻᒪᓗ 

ᓄᓇᓖᑦ ᒐᕙᒪᕋᓛᖏᑕ ᓱᕈᐃᕙᓪᓕᐊᖏᑦᑐᓂᒃ 

ᐱᖁᑎᕐᔪᐊᓕᐅᕐᓂᕐᒧᑦ ᐱᓕᕆᓂᕆᔭᖏᓐᓄᑦ. 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ 

ᐅᓂᒃᑳᖃᑦᑕᖁᔭᐅᓪᓗᓂ ᐊᕐᕌᒍᑕᒫᖅ 

ᒪᓕᒐᓕᐅᕐᕕᒻᒧᑦ ᐱᓕᕆᕕᖓᑕ 

ᑮᓇᐅᔭᐃᕈᑎᒋᓯᒪᔭᖏᓐᓂᒃ ᐊᒻᒪᓗ 

ᐱᒋᐊᖅᑎᓯᒪᔭᖏᓐᓂᒃ ᑖᒃᑯᐊ ᐱᓕᕆᓂᐅᔪᐃᑦ 

ᐊᑖᒍᑦ. 
 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᐃᑦ 

ᐱᓪᓗᒋᑦ ᑐᒃᓯᕌᖑᔪᑦ 2024-2025-ᒥ 

ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᐱᓕᕆᕕᖓᑕ ᓄᓇᓕᓐᓂᒃ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕᒥ ᒪᑐᐃᖅᓯᔾᔪᑎᖏᓐᓂᒃ 

ᒪᒃᐱᖅᑐᒐᖅ 7, ᐱᖓᔪᒋᔭᐅᓪᓗᓂ ᓄᑖᓄᒡᒎᖅ 

ᐊᑐᕐᓂᐊᖅᑐᓂᒃ ᐱᓯᒪᒻᒪᑦ ᐸᕐᓈᕆᔭᐅᓪᓗᓂ 

ᖃᓄᐃᓕᖓᓂᐊᕐᓂᖓᓗ. ᐅᑯᐊ ᓈᓴᐅᑏᑦ 

ᑕᑯᓪᓗᒋᑦ ᑕᕝᕙᓂ ᑎᑎᕋᖅᓯᒪᔪᓂᒃ ᑕᑯᓐᖏᑦᑐᖓ. 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3180 

 

 

ᐃᒻᒪᖃ ᑕᑯᓐᖏᑐᐃᓐᓇᖅᑕᕋ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃᑦ.  

 

ᒪᒥᐊᓇᖅ, ᐃᒃᓯᕙᐅᑖᖅ. ᐅᓇ ᓄᑖᖅ ᑮᓇᐅᔭᖅ 

ᑐᒃᓯᕋᐅᑎᐅᔪᖅ ᐱᓕᕆᕕᑦᑎᒍᑦ ᐊᒻᒪᓗ ᑲᑎᒪᔨᕋᓛᑦ 

ᐊᔾᔨᖏᓐᓂᒃ ᐱᓯᒪᖏᑦᑐᑦ ᓇᓗᓇᐃᖅᓯᔾᔪᑎᓂᒃ. 

ᒪᒥᐊᑉᐳᖓ ᑭᓯᐊᓂ ᐊᔾᔨᖏᓐᓂ ᐱᑎᑕᐅᓂᐊᖅᐳᓯ. 

ᑐᒃᓯᕋᖅᑐᒍᑦ $5 ᒥᓕᐊᓐᓂᒃ ᓄᓇᓕᖕᓂ ᒐᕙᒪᒃᑯᑦ 

ᓯᕗᓪᓕᐅᑎᔪᒪᔭᖏᓐᓄᑦ, ᐊᒻᒪᓗ ᑖᓐᓇ 

ᐃᑲᔪᖅᑐᐃᔾᔪᑕᐅᓂᐊᖅᑐᖅ ᑎᑎᕋᐅᔭᕐᓂᕐᒧᑦ 

ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕉᓐᓂᒃ 

ᐊᐱᖅᑯᑎᔅᓴᖃᕋᒪ ᑕᒪᑐᒧᖓ, ᐊᒻᒪᓗ 

ᐅᖃᐅᓯᔅᓴᖃᖅᑰᖅᑐᖓ. ᑖᒃᑯᐊ ᑕᑯᓪᓗᒋ 

ᓇᓗᓇᐃᖅᓯᔾᔪᑎᖏᑦ, ᐊᓯᖏᓐᓂᒃ ᒥᑭᔫᑎᓂᒃ 

ᓄᓇᓯᐅᑎᖃᕐᒥᒻᒪᑕ. ᑖᒃᑯᐊ ᒐᕙᒪᒃᑯᑦ 

ᓯᕗᓪᓕᐅᑎᒍᒪᔭᖏᑦ $8.5 ᒥᓕᐊᓐᖑᓂᐊᖅᑐᑦ. 

ᑕᐃᒪᓕ ᐸᕐᓇᐃᓂᕐᒧᑦ ᖃᐅᔨᓴᖅᑕᐅᓂᖃᑦᑕᖅᑯᖅ 

$1.5 ᒥᓕᐊᓐ. ᑖᓐᓇ $10 ᒥᓕᐊᓐ 

ᐸᕐᓇᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᓪᓗ. ᑖᓐᓇ  

ᓇᓗᓇᐃᖅᓯᕕᐅᒃᑲᓐᓂᕈᒪᕗᖓ ᖃᖓ 

ᓂᕆᐅᒍᓐᓇᕐᒪᖔᑦᑕ ᓇᓗᓇᐃᖅᓯᔾᔪᑎᓂᒃ $5 

ᒥᓕᐊᓐᓂᒃ ᐊᖏᖁᔭᐅᒐᑦᑕ ᑕᕝᕙᓂ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖃᑦᑕᐅᑎᓚᐅᖅᑐᒍᒃ  

ᐃᒃᓯᕙᐅᑕᕆᔭᐅᔪᕐᓗ ᐊᒃᑑᕝᕙ 13-ᖑᑎᓪᓗᒍ. 

ᐃᖅᑲᐅᒪᕗᖓ ᑎᑎᖅᑲᒥᒃ 

ᐊᐅᓪᓚᖅᑎᑦᑎᔪᖃᓚᐅᖅᓯᒪᒻᒪᑦ. ᐊᔾᔨᖏᓐᓂᒃ 

ᐱᑖᖅᑎᑕᐅᔪᐃᓐᓇᐅᓂᐊᖅᐳᓯ ᐃᓗᓕᖃᐅᑯᓘᔭᕐᒪᑦ.  

 

ᐊᒻᒪᓗ ᑖᓐᓇ ᐊᐱᖅᑯᑎᒋᓵᖅᑕᐃᑦ ᐸᕐᓇᐃᒥᕐᓱᑦ  

ᑮᓇᐅᔭᓂᒃ ᐸᕐᓇᐃᓂᕐᒧᑦ ᐊᔾᔨᒌᓐᖏᑦᑐᓄᑦ 

ᐱᓕᕆᐊᓄᑦ, ᑭᓯᐊᓂ ᑖᒃᑯᐊ ᐃᓛᒃᑰᖅᑎᒐᓱᐊᖅᑕᕗᑦ 

ᓇᓗᓇᕐᓂᐊᖏᒻᒪᑕ ᓇᓪᓕᐊᑦ ᐸᕐᓇᑦᑕᐅᓂᐊᕐᒪᖔᑕ 

ᑮᓇᐅᔭᐃᑦ. 

ᐄ, ᓇᓗᓇᐃᖅᓯᕕᐅᔪᒪᔪᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᓇᖅᓯᓂᐊᖅᑐᒃᓴᐅᕗᑦ ᑲᑎᒪᓂᖅ 

ᐱᕙᓪᓕᐊᑎᓪᓗᒍ, ᑭᓯᐊᓂ ᖃᖓ ᑕᐃᒃᑯᐊ 

ᓇᓗᓇᐃᖅᓯᔾᔪᑎᐅᔪᑦ $5 ᒥᓕᐊᓐᓂᒃ ᑐᒃᓯᕋᐅᑎᐅᔪᑦ  

ᐱᓛᖅᐱᑎᒍᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᖏᓐᓂᒃ 

ᐱᓯᒪᔪᐃᓐᓇᐅᖅᑰᕋᓗᐊᖅᑐᓯ, ᑭᓯᐊᓂ 

ᐃᓗᓕᑯᓘᔭᓕᖕᓂᒃ ᑐᓂᓯᔪᓐᓇᕐᓂᐊᖅᑐᒍᑦ 

ᐅᓪᓗᒥᓘᓐᓃᑦ ᐅᕝᕙᓘᓐᓃᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐱᓕᕆᐊᕆᓚᐅᖏᓐᓂᑦᑎᓐᓂ 

ᑲᑎᒪᑐᐃᓐᓇᕐᓂᕐᒥ ᐊᔾᔨᖏᓐᓂᒃ ᐱᑎᑕᐅᓛᖅᐳᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᐱᓵᑦᑎᐊᖅᑕᕗᑦ ᑕᕝᕙ. ᐅᖃᐅᓯᒃᓴᐃᑦ 

ᒪᑐᐃᖅᓯᔾᔪᑎᓄᑦ. ᐱᑕᖃᓐᖏᒻᒪᑦ, ᒪᒃᐱᖅᑐᒐᖅ J-3-

ᒧᑦ, ᓄᓇᓕᖕᓂ ᒐᕙᒪᓂ ᐱᔨᑦᑎᖅᑏᑦ.   

$90,879,000-ᓂᒃ ᑐᒃᓯᕌᓖᑦ. ᑖᓐᓇ 

ᒪᑐᐃᖅᑕᐅᓇᓱᖕᓂᖓᓂᒃ ᐅᑯᓇᓂ 

ᐊᑭᑐᔪᖅᑐᕈᑎᒃᓴᐃᑦ ᐃᔾᔪᔪᖁᑎᔅᓯᓐᓂ. ᓄᓇᓕᖕᓂ 

ᒐᕙᒪᓂ ᐱᔨᑦᑎᖅᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᓗᒍᖃᐃ ᑖᒃᑯᐊ ᒪᑐᐃᖅᓯᔾᔪᑏᑦ 

ᐊᐱᖅᑯᑎᒋᓗᒋᑦ.  

 

ᒪᑉᐱᒐᖅ 6-ᒥ ᖁᓛᓂ, ᐊᐃᑉᐸᖓ, ᓇᓪᓕᐅᒃᑯᒫᖓᑕ 

ᐊᑭᖏᑦ ᑐᕌᖓᔪᑦ ᓄᑖᒧᑦ ᕼᐋᒻᒪᓚᒃᑯᑦ 

ᐊᓪᓚᒡᕕᖓᓄᑦ ᓴᓂᑭᓗᐊᕐᒥ. 

ᓇᓗᓇᐃᖅᓯᕕᐅᔪᒪᕗᖓ ᑕᒪᑐᒧᖓ, ᖃᓄᖅ ᑕᒪᓐᓇ 

ᐊᐅᓚᓂᖃᕐᒪᖔᖅ, ᓱᒻᒪᑦ ᐊᑭᖃᕐᒪᖔᖅ ... ᓄᑖᒥᒃ 

ᓄᓇᓯᐅᑎᑖᖅᐸᒃᑐᒍᑦ ᐅᕝᕙᓘᓐᓃᑦ ᓄᑖᒥᒃ 

ᑎᓴᒪᓕᒻᒥᒃ ᐊᒻᒪᓗ ᓇᓪᓕᐅᒃᑯᒫᖓ 

ᐊᑭᓕᖅᑕᐅᓯᒪᓪᓗᓂ ᓴᓇᔨᐅᔪᒧᑦ. ᐅᓂᒃᑳᕈᓐᓇᕈᕕᑦ 

ᑲᑎᒪᔨᕋᓛᓄᑦ ᖃᓄᖅ ᓇᓪᓕᐅᒃᑯᒫᒧᑦ ᐊᑭᖏᑦ 

ᐱᓯᒪᔭᐅᓂᐊᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓪᓕᐅᒃᑯᒫᒧᑦ ᐊᑭᖏᑦ 

ᐊᑭᓕᖅᑕᐅᓯᒪᔪᑦ ᑳᓐᑐᕌᑎᒧᑦ 

ᐊᐅᓚᑕᐅᔪᓐᓇᓂᐊᕐᒪᑦ ᐊᕐᕌᒍᓪᓗᐊᒧᑦ ᐊᒻᒪᓗ 

ᐱᐅᓐᖏᓐᓂᖅᑕᖃᐅᓐᖏᒃᑲᓗᐊᕐᒪᖔᖅ 

ᓇᓪᓕᐅᒃᑯᒫᖏᓐᓄᑦ ᑖᒃᑯᐊ ᑮᓇᐅᔭᖅᑐᕈᑏᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᓇᓗᓇᐃᔭᐃᖕᒪᑦ 

ᐅᕙᑦᑎᓐᓄᑦ.  

 

ᑖᒃᑯᐊᓗ ᒪᑉᐱᒐᖅ 7-ᒥ ᖁᓛᓂ ᐅᖃᖅᓯᒪᒻᒪᑦ “$9 

ᒥᓕᐊᓐ ᐃᖃᓗᐃᑦ ᓄᓇᓕᐸᐅᔭᖓᓄᑦ 

ᐃᑲᔪᖅᓱᐃᓂᕐᒧᑦ ᒪᑭᒪᐅᑎᓄᑦ.” ᑐᑭᓯᒃᑲᓂᕐᓂᐊᕋᑦᑕ 

ᑲᑎᓕᒫᕐᓗᒋᑦ ᑖᒃᑯᐊ ᑮᓇᐅᔭᑦ, $9 

ᒥᓕᐊᓐᖏᓐᓃᓕᖅᑐᖅ ᖃᐅᔨᒪᓪᓗᖓ, ᑭᓯᐊᓂ 

ᐃᖃᓗᐃᑦ ᓄᓇᓕᐸᐅᔭᖏᑦ ᑖᒃᓰᔭᐃᓐᖏᖔᖅᑐᑎᑦ 

ᑮᓇᐅᔭᓂᒃ ᑐᓂᔭᐅᖃᑦᑕᖅᐸᑦ 

ᐅᑎᖅᑎᒋᐊᑐᓐᖏᑦᑐᓂᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᑲᖅᑏ. $6 ᒥᓕᐊᓐᖏᓐᓃᑉᐸᓪᓚᐃᔪᖅ. 

ᒐᕙᒪᒃᑯᑦ ᐊᑭᓖᖃᑦᑕᖅᑕᖏᑦ 

ᓄᓇᓕᐸᐅᔭᒃᑯᖏᓐᓄᑦ ᑖᒃᓰᔭᐃᓐᖏᖔᖅᖢᑎᒃ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ $6 ᒥᓕᐊᓐᖏᓐᓃᑦᑐᖅ ᐃᓚᖃᖅᐸ  

ᑖᒃᓰᔭᐃᓐᖏᖔᕐᓗᑎ, ᖃᓄᖅ ᑐᓚᑦᑕᕐᕕᒻᒥᓕᑭᐊᖅ, 

ᑕᐃᓐᓇᖃᐃ ᐃᓚᒋᔭᐅᖃᑕᐅᕙ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᓕᑯᓘᔭᖏᓐᓂᒃ 

ᑕᐃᒪᐃᑦᑐᓕᕆᔪᓂᒃ ᐱᓯᒪᖏᑦᑐᖓ. ᖃᐅᔨᒍᒪ 

ᐃᓕᔅᓯᓐᓄᒃ ᐅᖃᐅᓯᕆᓂᐊᖅᐸᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓈᓴᐅᑏᑦ ᖃᐃᑕᐅᓂᐊᕐᒪᑕ $6 ᒥᓕᐊᓐ 

ᐃᓚᐅᓗᓂ. ᐊᒻᒪᓗ ᑲᑎᒪᔨᕋᓛᑦ ᖃᐅᔨᒪᓂᐊᕐᒪᑕ, 

ᑖᒃᓰᔭᐃᓐᖏᖔᕐᓗᑎᑦ ᑕᐃᒃᑯᐊ ᑐᓐᓂᖅᑯᑎᒋᔭᐅᔪᑦ 

ᑮᓇᐅᔭᑦ ᖃᓄᖅ ᐋᖅᑭᓱᖅᑕᐅᖃᑦᑕᖅᐸᑦ? ᖃᓄᕐᓗ 

ᐊᑭᓕᖅᑕᐅᖃᑦᑕᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᒃᑲᓂᕐᓗᒍ  

ᑖᒃᓰᔭᓐᖏᖔᕐᓗᑎᑦ ᐊᑭᓖᖃᑦᑕᖅᑐᑦ ᒐᕙᒪᒃᑯᑦ.  

ᓇᓕᐊᑐᐃᓐᓇᖅ ᐃᓪᓗ ᐊᑐᖅᐸᑦᑕᕗᑦ ᑕᒫᓂ 

ᐃᖃᓗᓐᓂ, ᑮᓇᐅᔭᖅᑐᕈᑎᖃᖃᑦᑕᕐᒪᑦ. ᐃᒻᒪᖃ 

ᑐᖏᓕᕋ ᐃᓗᓕᑯᓘᔭᖏᓐᓂ 

ᐅᓂᒃᑲᐅᓯᖃᕈᓐᓇᖅᑐᖅ ᐊᐱᖅᑯᑕᐅᔪᑦ 

ᒥᒃᓵᓅᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᐃᑦ ᐊᐃᑦᑑᑕᐅᔪᑦ ᑖᒃᓰᔭᐃᓂᕐᒧᑦ 

ᐃᓱᒪᒋᔭᐅᕗᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᑮᓇᐅᔭᖅᑐᕈᑎᒃᓴᑎᒍᑦ. 

ᑖᓐᓇ ᐊᑭᖓ ᓈᓴᖅᑕᐅᖃᑦᑕᖅᑐᖅ ᐊᕐᕌᒍᑕᒫᑦ 

ᓄᓇᓕᐸᐅᔭᒃᑯᓐᓂᑦ ᑐᓐᖓᕕᖃᑦᑐᑎᒃ ᑲᑎᑦᑐᒋᑦ 

ᓄᓇᕗᑦ ᒐᕙᒪᒃᑯᑦ ᐱᖁᑎᖏᑕ ᓄᓇᓕᐸᐅᔭᖓᓂ 

ᐃᖃᓗᐃᑦ, ᑖᒃᓰᔭᖅᑐᑑᓪᓗᑕ ᓄᓇᓕᓐᓂ.  

 

ᐊᑐᓂ ᐊᔾᔨᒌᓐᖏᑦᑐᑦ ᐱᖁᑎᑦ ᑖᒃᓰᔭᖅᑕᐅᓲᖑᕗᑦ 

ᐊᔾᔨᒌᓐᖏᑦᑐᓂᑦ ᐊᑭᒋᔭᐅᔪᓂᒃ ᑐᓐᖓᕕᖃᖅᖢᑎᒃ 

ᑮᓇᐅᔭᖅᑖᕆᔭᐅᕙᒃᑐᓂᒃ ᐃᓚᐃᓐᓇᖓᒍᑦ 

ᐱᖁᑎᓄᑦ ᑖᒃᓰᔭᕈᑎᑦ ᐊᑐᐊᒐᕐᒥ, ᑕᑯᒃᓴᓪᓗᓂ 

ᖃᕋᓴᐅᔭᒃᑯᑦ. 

ᖁᕕᐊᓱᒃᑲᔭᖅᑐᒍᑦ ᑐᓂᒍᓐᓇᕈᑦᑎᒍ 

ᒪᓕᒐᓕᐅᖅᑎᓄᑦ. ᑕᒪᓐᓇ ᐋᖅᑭᑦᑕᐅᕙᒻᒪᑦ 

ᒪᓕᑦᑐᒋᑦ ᓄᓇᓕᐸᐅᔭᐅᑉ ᐊᕐᕌᒍᑕᒫᑦ 

ᑖᒃᓰᔭᐃᔭᕈᑕᐅᕙᑦᑐᑦ ᐊᑭᖏᑦ. ᖃᐅᔨᓴᖅᑕᐅᕙᑦᑐᒍᑦ, 

ᐊᔾᔨᒋᓐᖏᑕᖓ ᓇᒻᒥᓂᖃᖅᑎᐅᔪᑦ ᓄᓇᓕᖕᓂ, 

ᑐᒥᕗᑦ ᐊᒻᒪᓗ ᐊᐅᓚᔾᔪᑎᒋᔭᕗᑦ ᒐᕙᒪᒃᑯᑦ 

ᐱᖁᑎᖏᓐᓄᑦ ᐊᐅᓚᓂᖏᓐᓄᑦ ᓄᓇᓕᐸᐅᔭᖓᓂ 

ᐃᖃᓗᐃᑦ ᐊᑭᑦᑐᕆᐊᖃᑦᑕᖅᑐᑦ, ᐊᒥᓲᓂᖏᑦ 

ᑐᓂᕐᕈᑎᑦᑕ ᑖᒃᓰᔭᖏᖔᖅᑐᑎᒃ.  

 

ᑕᒪᒃᑯᐊ ᓄᑖᑦ ᐱᖁᑎᐅᔪᑦ ᖃᕋᓴᐅᔭᒃᑯᑦ 

ᓴᖅᑭᐸᓪᓕᐊᑎᓪᓗᒋᑦ, ᓈᓴᖅᑕᐅᒐᔪᒻᒪᑕ 

ᐃᓚᔭᐅᓪᓗᑎ ᐊᐅᓚᓂᖏᓐᓄᑦ 

ᒪᑭᒪᐃᓐᓇᕈᑎᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ, 

ᕿᒥᕐᕈᓚᐅᖅᑕᕗᑦ ᑕᒫᓂ ᐅᑭᐅᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᖕᓂ. ᒪᑐᐃᖅᓯᔾᔪᑎ 

ᒪᒃᐱᖅᑐᒐᖅ 8, ᓯᕗᓪᓕᖅᐹᖅ ᑎᑦᑕᑯᓗᒃ 

ᐅᖃᖅᓯᒪᔪᖅ, “ᑎᑎᕋᐅᔭᖅᑕᐅᓗᓂ 

ᓴᓇᐅᔾᔪᑎᒃᓴᖏᓐᓄᓪᓗ ᑮᓇᐅᔭᖅᑐᕈᑏᑦ  

ᓴᖅᑭᑦᑎᔾᔪᑕᐅᓂᐊᖅᑐᑦ ᐃᒪᐅᑉ ᐃᖅᑲᖓᒍᑦ 

ᐊᑦᑕᑕᕐᕕᐅᔪᓐᓇᖅᑐᒥᒃ ᓄᓇᕗᒻᒥ ᖃᓪᓗᓈᑦ 

ᓄᓇᖓᓄᑦ.” ᖃᐅᔨᒪᔪᐃᓐᓇᐅᕗᒍᑦ 

ᑐᒃᓯᕋᐅᑎᓕᐅᖁᔨᓂᖅ ᓴᖅᑭᑕᐅᓚᐅᕐᒪᑦ 

ᓄᖅᑲᖅᑎᑕᐅᓪᓗᓂᓗ. 

 

ᑭᖑᓪᓕᖅᐹᑦᑎᐊᖓᓂ ᐅᖃᖅᓯᒪᒻᒪᑦ, “ᑖᒃᑯᐊ 

ᐱᓕᕆᕕᐅᔪᑦ ᐱᓚᐅᓐᖏᑦᑐᑦ ᐊᑭᑦᑐᕋᐅᑎᓂᒃ 

ᐊᖏᖅᑕᐅᓯᒪᔪᓂᒃ ᑮᓇᐅᔭᓂᒃ ᐊᒻᒪᓗ ᒫᓐᓇᐅᔪᖅ 

ᕿᓂᖅᑐᑎᒃ ᐊᓯᖏᓐᓂᒃ 

ᑮᓇᐅᔭᖃᖅᑎᑦᑎᔪᓐᓇᖅᑐᓂᒃ ᐊᒻᒪᓗ ᕿᒥᕐᕈᓪᓗᑎᒃ 

ᐊᖏᓂᖓᓂᒃ ᐱᓕᕆᐊᑉ.” ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐅᕙᑦᑎᓐᓄᑦ ᖃᓄᖅ 

ᐊᖏᑎᒋᔪᒥᒃ ᐱᓕᕆᐊᒃᓴᖅ, ᓄᓇᓖᑦ 

ᐅᓄᓐᖏᓐᓂᖅᓴᐃᑦ ᐱᖃᑕᐅᓂᐊᖅᑲᑦ, ᐅᕝᕙᓘᓐᓃᑦ 

ᖃᓄᖅ ᑐᑭᖃᓪᓚᑦᑖᖅᑲ ᑖᓐᓇ ᐱᓕᕆᐊᒃᓴᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᑦᑐᖅ 

ᑕᖅᑲᐅᓐᖓᖅᑕᐅᓚᐅᖅᓯᒪᖕᒪᑦ ᑳᓐᑐᕌᒃᓴᖓ 

ᑲᔪᓯᓚᐅᖅᓯᒪᖏᖦᖢᓂᓗ. ᒫᓐᓇ 

ᐊᓯᖏᓐᓃᖔᖅᑐᓂᒃ ᑮᓇᐅᔭᓂᒃ ᕿᓂᖅᑐᒍᑦ.  

ᑖᓐᓇ ᐋᖅᑭᒃᓱᖅᓯᒪᓕᕋᑦᑎᒃᑯᑦ.  

 

ᐃᓗᓕᖃᐅᕈᓘᔭᖅᖢᓂᓗ ᑖᓐᓇ. ᑕᐃᒃᑯᐊ 

ᐊᓕᒎᔭᐃᑦ ᐊᓯᖏᓪᓗ ᓄᓇᓖᓪᓗ ᖃᔅᓯᑦ 

ᐱᑐᒃᑕᐅᓂᐊᕐᒪᖔᑕ, ᑭᓯᐊᓂ ᒫᓐᓇ ᐃᖃᓗᖕᓄᑦ 

ᑐᕌᖓᔪᖅ ᓇᐅᒃᑯᑦ ᐋᖅᑭᒋᐊᕐᕕᔅᓴᖃᕐᒪᖔᖅ 

ᑐᑭᓯᒐᓱᓐᓂᐊᖅᑐᒍᑦ 

ᓯᕗᒧᐊᑉᐸᓪᓕᐊᔾᔪᑎᒋᔪᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᒃᑲᓐᓂᖁᓪᓗᒍ ᑖᔅᓱᒪ ᐃᓗᓕᖏᑦ, ᑖᓐᓇ 

ᓄᑖᖅ ᐃᖃᓗᖕᓄᑐᐊᖅ ᑐᕌᖓᓂᐊᕐᒪᑦ ᑕᐃᒃᑯᐊ 

ᐊᓕᒎᔭᕈᓗᐃᑦ ᐃᓛᒃ ᖃᕋᓴᐅᔭᕐᓄᑦ ᐱᑐᒃᓯᒪᐅᑏᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑮᓇᐅᔭᖅᑖᕈᑎᒋᓇᓱᒃᑕᕗᑦ ᐃᖃᓗᖕᓄᑦ 

ᑐᕌᖓᐃᓐᓇᖅᓯᒪᔪᖅ.  

 

ᐃᖃᓗᐃᑦ ᐱᑐᒃᓯᒪᖃᑕᐅᒍᓐᓇᕐᓂᐊᕐᒪᑦ 

ᐊᑐᕐᓂᖅᐹᖑᖕᒪᑕ ᓄᓇᕗᓕᒫᒥᒃ. ᑕᐃᒪᐃᑦᑑᖕᒪᑦ 

ᓯᕗᓪᓕᐅᔾᔨᓪᓗᓂ. ᑕᐃᒪᓐᓇ ᓱᓕ ᐸᕐᓈᕆᓯᒪᔭᕗᑦ.  

 

ᐊᓯᔾᔨᖅᑐᖃᕐᓂᐊᖅᐸᑦ ᐃᓕᔅᓯᓐᓄᑦ 

ᐅᖃᐅᓯᕆᓂᐊᖅᑕᕗᑦ, ᓯᕗᒧᐊᐸᓪᓕᐊᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᖕᓅᑐᐊᖅᐸᑦ ᑖᓐᓇᖃᐃ, ᖃᓄᖅ 

ᒥᓂᔅᑕᕆᔭᐅᔪᖅ ᒥᑭᓐᓂᖅᓴᒥᒃ ᐅᖃᐅᓯᖃᖅᐲᑦ?  

 

ᐅᕙᓗᓐᓃᑦ ᐃᖃᓗᐃᑦ ᑖᓐᓇᑐᐊᖑᓂᐊᖅᐸᑦ 

ᐊᑐᕐᓂᖅᐹᖓ ᐱᔾᔪᑎᒋᓪᓗᒍ, ᐄ, ᓱᓕᔪᖅ, ᑭᓯᐊᓂ 

ᖃᓄᖅ ᓄᓇᓕᒃ ᐅᓇ ᐊᑕᐅᓯᐅᖕᒪᑦ, ᖃᓄᖅ ᑕᐃᒪ 

ᐱᓕᕆᐊᑦ ᑕᒪᒃᑯᐊ ᐊᓯᔾᔨᕐᓂᐊᖅᐸᑦ 

ᐊᑕᐅᓯᑐᐊᑯᓘᑎᓪᓗᒍ ᓄᓇᓕᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᖃᓄᖅ ᐊᒃᑎᒋᓂᖏᓐᓂᒃ 

ᐅᖃᐅᓯᖃᔾᔮᖏᑦᑐᖓ ᐊᒻᒪᓗ ᒥᒃᖠᒃᑲᓐᓂᕋᓗᐊᖅᐸᑦ 

ᑖᓐᓇᐅᔪᓐᓇᕋᓗᐊᕐᒥᑎᓪᓗᒍ, ᑭᓯᐊᓂ ᑐᖏᓕᕋᖃᐃ 

ᐅᖃᐅᓯᕆᒃᐸᐅᒃ ᐃᓗᓕᖃᐅᕈᓘᔭᕐᒪᑦ ᐊᒻᒪᓘᓐᓃᑦ 

ᐃᓚᒃᓴᖃᐅᖅᖢᓂ.  

 

ᐃᒻᒪᖄ ᐋᖅᑭᒋᐊᖅᑕᐅᒃᐸᑦ ᐱᐅᓂᖅᓴᐅᓂᐊᖅᑐᖅ. 

ᑐᖏᓕᕋᖃᐃ ᑭᐅᑎᖔᕈᒃᑯ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑲᔪᓯᒋᑦ ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ. ᑖᒃᑯᐊ ᐃᓗᓕᕆᔭᐅᔪᑦ 

ᑖᓐᓇ ᓄᑖᖑᓐᖏᒻᒪᑦ ᑕᒪᒃᑯᓄᖓ 

ᐋᖅᑭᒃᓱᐃᒃᑲᓐᓂᖃᑦᑕᕐᓂᖅ 

ᑮᓇᐅᔭᑭᒃᓴᖃᑦᑕᑎᓪᓗᑕ  ᑕᒪᒃᑯᓂᖓ 

ᐱᓕᕆᔾᔪᑎᖃᖅᑎᓪᓗᒋᑦ. ᑕᒪᒃᑯᐊ ᐊᓕᒎᔭᐃᑦ 

ᐅᐊᔭᒃᓴᒧᑦ ᖃᕆᓴᐅᔭᓄᑦ ᓱᒃᑲᓕᒋᐊᖅᑎᑦᑎᔾᔪᑏᑦ.  

 

ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᖃᑦᑏᓐᓇᕈᕆᐊᖅᑕᐅᑎᓪᓗᒋᑦ ᐃᓗᓕᑯᓘᔭᖏᑦ 

ᐃᓗᐊᓂ ᑳᓐᑐᕌᒐᒃᓴᐅᑉ ᐃᓛᒃᑯᓪᓗ, ᒥᓂᔅᑕ 

ᐅᖃᖅᑲᐅᖕᒪᑦ. ᑕᒪᒃᑯᓂᖓ ᐊᓯᖏᓐᓂᒃ ᐱᓕᕆᒐᑦᑕ 

ᑎᑦᑕᕐᕕᐅᓂᐊᖅᑐᑦ, ᑕᐃᒃᑯᐊ 

ᐃᖅᑲᓇᐃᔭᕐᕕᐅᔭᕆᐊᖃᕐᒪᑕ ᐊᒻᒪ 

ᓂᐅᕐᕈᑎᒃᓴᓕᐅᕈᑎᒃᓴᐃᑦ ᑖᒃᑯᐊ 

ᐊᐅᓚᑦᑎᔾᔪᑎᒃᓴᓄᑦ ᑐᕌᖓᖅᑰᖅᑐᑦ. ᐃᓚᖏᑦ 

ᑳᓐᑐᓛᖕᓄᒃ ᐱᔨᔅᓯᕈᑏᑦ ᐊᑭᑐᔪᖅᑐᕈᑎᒃᓴᓄᑦ  

ᑐᕌᖓᔪᑦ ᓂᐅᕕᖃᑦᑕᕐᓂᖅ. ᑖᒃᑯᓂᖓᓗ ᐅᐊᔭᓂᒃ 

ᑕᒪᒃᑯᓂᖓ ᐊᓕᒎᔭᕐᓂᒃ ᑕᐃᒪᓐᓇ ᐃᓚᖏᑦ 

ᑕᒪᒃᑯᐊ ᐃᓕᐅᖅᑲᐃᓂᕐᒧᑦ ᐅᐊᔭᒃᓴᒥᒃ ᖃᕋᓴᐅᔭᕐᒧᑦ 

ᐱᑐᒍᑎᒃᓴᐅᓂᐊᖅᑐᓄᑦ ᑐᕌᖓᔪᖅ. ᐋᓪᓚᐅᖏᑦᑐᕐᓗ 

ᑕᒪᑐᒧᖓ ᐱᓕᕆᔪᖅ.  

 

ᑭᓯᐊᓂ  ᑖᒃᑯᐊ ᒪᓕᒃᓯᒪᓂᐊᖅᑐᑦ ᑕᒪᒃᑯᓂᖓ 

ᐃᓗᐊᓃᑦᑐᓂᒃ ᑎᑎᕋᖅᓯᒪᔫᑉ ᐊᖏᖅᑕᐅᒃᐸᑦ 

ᑮᓇᐅᔭᖅᑐᕈᑎᒃᓴᖏᑦ ᑖᔅᓱᒧᖓ ᐱᓕᕆᔾᔪᑎᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᑐᓴᒐᒃᓴᒥᒃ ᑐᓂᓯᔪᓐᓇᕐᒪᖔᑦ 

ᖃᐅᔨᒪᖏᒃᑲᓗᐊᖅᑐᖓ, ᑭᓯᐊᓂ ᖃᓄᖅ 

ᐊᔾᔨᒌᓐᖏᑎᒋᖕᒪᖔᑎᒃ ᑮᓇᐅᔭᖅᑐᕈᑎᒃᓴᖓ 

ᐊᑐᕈᒫᖅᑐᑦ ᐊᒻᒪᓗᑦᑕᐅᖅ ᑕᐃᒃᑯᐊ ᑳᓐᑐᓛᒃ 

ᓄᓇᓕᑦᑕ ᑳᓐᑐᓛᒐᓱᒃᑐᑦ ᓇᓚᐅᑦᑖᕈᑎᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖏᖅᑕᐅᓯᒪᔪᑦ 

ᐅᓪᓗᒥ ᑮᓇᐅᔭᖅᑐᕈᑎᒃᓴᖏᑦ $209,500,000. 

ᑖᓐᓇ ᐱᖃᓯᐅᔾᔨᓯᒪᔪᖅ $54,500,000 ᓄᓇᕘᑉ 

ᒐᕙᒪᒃᑯᖏᓐᓂᑦ ᐱᒐᔭᖅᑕᖏᑦ ᐊᒻᒪᓗᑦᑕᐅᖅ 

ᐊᒥᐊᒃᑯᖓ $155 ᒥᓕᐊᓐ ᐱᖁᑎᕐᔪᐊᖅᑖᕈᑎᒃᓴᐃᑦ. 

ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ ᐱᖁᑎᕐᔪᐊᒃᓴᓂᒃ 

ᑲᒪᔨᐅᖃᑦᑕᖅᑐᑦ ᑕᐃᑲᓐᖔᕐᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᖅᑲᐃ ᑐᓴᖅᑲᐅᖏᒻᒪᒍ ᐊᐱᖅᑯᑎᒪ ᐃᓚᖓ 

ᑐᑭᓯᑦᑎᐊᖅᑰᖏᒻᒪᑦ. ᒥᓂᔅᑕ ᐊᐱᕆᖅᑲᐅᔭᕋ, 

ᐅᓂᒃᑳᕈᓐᓇᕐᒪᖔᖅ ᖃᓄᖅ ᐊᔾᔨᒌᖏᒻᒪᖔᑕ 

ᑮᓇᐅᔭᖅᑐᕈᑎᒃᓴᑦ ᐊᑐᕈᒫᖅᑐᖅ $209,500,000 

ᐊᒻᒪᓗ ᑳᓐᑐᕌᖕᓄᑦ ᐱᓇᓱᓚᐅᖅᑐᑦ ᖃᓄᑎᒋ 

ᐊᒥᒐᖅᑎᒋᓚᐅᖅᐸ ᑕᐃᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ ᑖᒃᑯᐊ 

ᒫᓐᓇ ᐱᓕᒻᒪᒃᓴᕋᑦᑕ ᑖᒃᑯᓂᖓ ᐱᓕᕆᐊᒃᓴᖅ 

ᓯᕗᒧᐊᒃᑎᓐᓇᓱᒃᑲᑦᑎᒍᓪᓗ ᐃᓗᓕᖏᓐᓂᒃ ᑖᒃᑯᓂᖓ  

ᐃᓗᐊᕈᓐᓃᖦᖤᕐᓂᐊᕐᒪᑦ ᖃᔅᓯᖃᕐᒪᖔᑦ 

ᐅᖃᐅᓯᕆᔪᒪᖏᖦᖢᒍ. ᑖᓐᓇ 

ᓯᕗᒧᐊᒍᑎᒋᓂᐊᕋᑦᑎᒍ ᑮᓇᐅᔭᖅᑐᕈᑎᒃᓴᖏᓐᓄᑦ 

ᐊᑐᕈᒫᖅᑕᖏᑦ. ᑖᓇ ᐊᐱᖅᑯᑎ ᑖᔅᓱᒪ 

ᐱᓕᕆᐊᒃᓴᐅᑉ ᓯᓚᑖᒎᕐᒪᑦ ᒫᓐᓇᐅᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓇ ᐋᓪᓚᐅᒋᔭᕋ, ᓱᓕ ᕿᓂᕐᒪᑕ. ᐊᑕᐅᓯᖅ 

ᑐᓂᓯᓚᐅᕐᒪᑦ ᑳᓐᑐᕌᒥᒃ ᐱᓇᓱᒃᑐᖅ. ᒥᓂᔅᑕ 

ᐅᖃᖅᐹ ᐋᔩᖃᑎᖃᓕᖅᐸ ᑕᐃᒃᑯᓂᖓ 

ᓄᖅᑲᖅᑎᑕᐅᓚᐅᖅᖢᒋᑦ ᑳᓐᑐᕌᒃᒐᒃᓴᖅ ᐊᑕᐅᓯᖅ,  

ᐊᑕᐅᓯᖅ ᐱᓇᓱᓚᐅᕐᒪᑦ ᑳᓐᑐᕌᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᓇᓗᓇᐃᑦᑎᐊᒃᑲᓐᓂᕐᓗᒍ ᑖᓐᓇ 

ᒪᑐᓯᒪᓕᕐᒪᑦ ᐊᑭᑦᑐᕋᐅᑎᓂᐅᔪᖅ   

ᓄᖅᑲᖅᑎᑕᐅᓯᒪᓕᖅᖢᓂᓗ. ᑭᓯᐊᓂᓕ, ᑖᓐᓇ 

ᓯᕗᒧᐊᒃᑎᓐᓇᓱᒃᑕᕗᑦ ᓱᓕ ᐱᓕᕆᐊᒃᓴᖅ, 

ᕿᓂᕋᓱᒃᑐᒍᓪᓗ ᓂᐅᕕᕐᕕᒃᓴᑦᑎᓐᓂᒃ 

ᓈᒻᒪᒋᔭᑦᑎᓐᓂᒃ. ᑕᐃᒃᑯᐊ ᑕᖅᑲᒃᑯᓄᖓ 

ᐅᖃᓚᐅᖏᓐᓂᑦᑎᓐᓂ ᖃᔅᓯᒥᒃ 

ᓴᖅᑭᑦᑎᓐᓂᐊᕐᒪᖔᑕ ᑳᓐᑐᕌᒐᒃᓴᒥᒃ ᐱᓇᓱᒃᑐᑦ,  

ᐅᖓᑕᐅᔾᔨᓐᓂᕐᒪᖔᑕ ᐅᖃᓯᕆᔾᔮᓐᖏᑕᕋ 

ᑕᖅᑳᓃᒻᒪᑦ. ᑕᕝᕗᖓ ᐃᓱᓕᓐᓂᐊᖅᐳᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᖏᑦᑐᖔᓚᖅᑲᐅᕗᖓ ᓱᖅᑯᐃᑦᑎᐊᖅᐸᒋᑦ. 

ᑭᓯᐊᓂᓕ ᒥᓂᔅᑕ ᑖᔅᓱᒪ ᐃᓱᒪᒋᔭᖓ ...  

ᐊᑕᐅᓯᕐᒥᒃ ᑐᓂᓯᔪᖃᕐᓂᖅᐸᑦ ᑳᓐᑐᕌᖕᒥᒃ 

ᐱᓇᓱᒐᓱᒃᑐᑦ ᐅᖓᑕᐅᔾᔨᓯᒪᓪᓗᑎᒃ 

ᐊᑭᑦᑐᕆᐊᖅᓯᒪᓕᕐᒪᑕ ᐃᓅᔾᔪᑏᓪᓗ. ᑖᒃᑯᐊ 

ᑕᐃᒪᓐᓇ ᐃᓘᓐᓇᖏᑦ 

ᖁᕝᕙᖅᐸᓪᓕᐊᑐᐃᓐᓇᖃᑦᑕᕐᒪᑕ ᑕᐃᒃᑯᐊ 

ᑳᓐᑐᕌᒃᒐᒃᓴᒥᒃ ᐱᓇᓱᒃᑐᑦ. ᖃᓄᕐᓕ ᑖᓐᓇ 

ᓯᕗᒧᐊᒃᑎᒋᔪᓐᓇᕋᔭᓐᖑᐊᖅᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃᑰᖓᔪᒥᒃ 

ᑐᒃᓯᕋᐅᑎᓂᒃ ᐱᔪᒪᒃᐸᑕ ᑮᓇᐅᔭᓂᒃ 

ᐱᒃᑲᓐᓂᕋᓱᖕᓂᐊᖅᑐᑦ ᐊᒥᒐᖅᓯᓂᖓᓄᑦ 

ᐊᑭᓕᐅᑎᐅᓂᐊᖅᑐᒧᑦ, ᑭᓯᐊᓂᓕ ᐃᓱᒪᒋᔭᒃᑯᑦ 

ᑖᔅᓱᒧᖓ ᑕᕙᓃᖏᓐᓇᑦᑕ ᑖᓐᓇ ᐱᓪᓗᒍ. 

ᐃᒃᓯᕙᐅᑖᖅ, ᑖᓐᓇ ᑲᒪᒋᓇᓱᑦᑕᕗᑦ 

ᓯᕗᒧᐊᑦᑎᓐᓇᓱᑦᑕᕗᑦ ᐃᖅᑲᓇᐃᔭᖅᑎᒃᑲ 

ᐊᒻᒪᓗᑦᑕᐅᖅ ᓯᕗᒧᐊᑦᑎᑦᑐᒪᓪᓗᑎᒍ ᓄᓇᕗᑦ 

ᐱᑐᑦᑕᐅᖁᓪᓗᒍ ᑕᐃᒃᑯᓂᖓ ᐊᓕᒎᔭᕐᓂᒃ 

ᖃᕋᓴᐅᔭᒧᑦ ᐱᑐᑯᑎᓂ ᓱᒃᑲᓕᔮᕈᑎᓄᑦ. 

ᒐᕙᒪᒃᑰᓪᓗᑕ ᑖᒃᑯᐊ ᐊᔭᐅᖅᑐᐃᖏᓐᓇᓂᐊᖅᑐᒍᑦ 

ᓄᓇᓕᒻᒥ ᑕᒪᒃᑯᐊ ᐊᑐᖅᑕᐅᓕᕈᓐᓇᖁᓪᓗᒋᑦ 

ᕿᓚᒥᐅᓂᖅᐹᖑᔪᒃᑯᑦ ᕿᓚᒥᐅᓂᖅᐹᖑᔪᒃᑯᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᖅᑲᐅᔪᖅ ᖃᓄᖅ ᐃᓱᒪᒋᔭᕐᓄᑦ ᑖᔅᓱᒪ 

ᒥᔅᓵᓄᑦ ᖃᓄᖅ ᐃᓱᒪᒋᒻᒪᖔᖅᐱᐅᒃ. ᐃᓱᒪᒋᔭᕐᓂᑦ 

ᐊᐱᖅᓱᕈᓐᓇᕐᒪᑦ. ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᑲᑎᒪᔨᕋᓛᓂᒃ ... 

ᑖᒃᑯᓂᖓ ᑐᒃᓯᕋᐅᑎᓕᐅᓚᐅᕐᒪᑕ ᐊᓯᐊᒍᑦ ᑖᒃᑯᐊ 

ᐅᐊᔭᓕᐅᕐᓂᐊᕐᒪᑕ ᖃᕋᓴᐅᔭᒃᑯᑦ ᑕᓯᐅᔭᕐᔪᐊᒃᑯᑦ 

ᑭᕙᓪᓕᕐᒥᐅᓄᑦ ᐱᑐᓐᓂᐊᕐᒪᑕ ᐃᖃᓗᓐᓄᑦ. ᑖᓐᓇ 

ᖃᓄᐃᓕᖓᓕᕐᒪᖔᖅ ᑕᒪᑐᒥᖓ ᐱᓕᕆᔭᐅᔪᒪᔪᖅ 

ᑮᓇᐅᔭᖅᑐᕈᑎᔅᓴᓂᒃ ᑐᒃᓯᕋᐅᑎᖃᓚᐅᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃᑰᖓᔪᓂᒃ 

ᑕᐃᒃᑯᓂᖓ ᓄᓇᓖᑦ ᐱᑐᒐᓱᓐᓂᐊᕋᑦᑎᒍ 

ᐃᓛᒃᑰᖓᔪᒃᑯᑦ ᐊᒻᒪᓗ 

ᑮᓇᐅᔭᖅᑐᕈᑎᔅᓴᐅᓂᐊᖅᑐᒧᑦ ᓲᕐᓗ 

ᐃᓘᓐᓈᓗᖏᓐᓂᒃ ᑮᓇᐅᔭᖅᑐᕈᑎᒃᓴᐅᓂᐊᖅᑐᓄᑦ 

ᑕᕝᕙᓐᖓᑦ ᖃᐅᔨᓴᖅᑏᑦ ᐃᓄᕙᐃᓴᓐ-ᑯᑦ 

ᖃᐅᔨᓴᖅᑏᓪᓗ ᐱᕙᓪᓕᐊᔪᓕᕆᔨᒃᑯᖏᑕ ᑲᓇᑕᐅᑉ  

ᒐᕙᒪᒃᑯᖏᓐᓂᑦ. ᑕᐃᒃᑯᓂᖓ ᑐᒃᓯᕋᐅᑎᑦᑎᓐᓄᑦ 

ᐃᑲᔪᖅᑐᐃᓇᓱᑦᑑᒐᓗᐊᑦ ᑮᓇᐅᔭᓂᒃ 

ᐱᔭᕆᐊᖃᕐᓂᐊᕐᒥᔪᒍᑦ ᓄᓇᓖᑦ 

ᐅᓄᕐᓂᖅᐹᖑᔪᓐᓇᖅᑐᑦ 

ᐱᑐᖃᓯᐅᑎᔪᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓱᖅᑯᐃᖅᓯᓂᒐ ᑖᒃᑯᐊ ᓄᓇᓖᑦ ᑕᐃᒪᓐᓇ 

ᐅᓄᕐᓂᖅᐹᑦ ᐱᑐᒍᓐᓇᖁᓪᓗᒋᑦ, ᑭᓯᐊᓂ ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᑐᓴᖅᓯᒪᓕᖅᐹᑦ ᑐᒃᓯᕋᐅᑎᖓ 

ᕿᒥᕐᕈᓇᒃᑕᐅᓚᐅᖅᐸ ᐊᖏᖅᑕᐅᓕᖅᐹ;  

ᑐᓴᐅᒪᑎᑕᐅᔪᓐᓇᕈᑦᑕ ᑕᒪᒃᑯᓂᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯᒧᐊᓚᐅᓐᖏᓂᓐᓂ ᐊᐱᕆᓚᐅᕐᓚᔅᓯ 

ᐅᖄᓚᐅᑎᓯ ᑐᓴᖅᓴᐅᖃᑦᑕᕐᒪᑕ 

ᓯᕙᓂᓐᖏᒃᑲᓗᐊᖅᑎᓪᓗᒋᑦ. ᐊᑏ 

ᓂᐸᖏᖅᓯᑦᑎᐊᒻᒪᕆᓚᐅᖅᓯᐅᒃ ᐅᖄᓚᐅᑎᓯ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᓪᓗᒍ 

ᐊᑎᓕᐅᖅᓯᒪᔪᖃᓐᖏᑦᑐᒍᑦ ᓱᓕ ᑭᓱᑐᐃᓐᓇᕐᒥᑦ.  

ᑭᓯᐊᓂᒎᖅ ᑐᓴᖅᑎᑕᐅᑲᑦᑕᑦᑐᒍᑦ 

ᐊᖏᖅᑕᐅᑐᐃᓐᓇᕆᐊᖃᕐᓂᖏᓐᓂ ᐱᔪᒪᔭᑦᑎᓐᓂᒃ,  

ᑭᓯᐊᓂᓕ, ᐋᖅᑭᒃᓯᓚᐅᓐᖏᑦᑐᑦ  

ᐃᓱᒪᓕᐅᕈᑎᒃᓴᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓂᓪᓕᐅᑎᒋᑐᐃᓐᓇᓂᐊᖅᑕᕋ. ᑖᒃᑯᐊ 

ᑐᓴᕋᔅᓴᖅ ᑖᓐᓇ ᐱᐅᒋᔭᕋ ᐱᔾᔪᑎᒋᓪᓗᒍ ᑕᐃᒃᑯᐊ 

ᓴᖅᑭᖅᐸᑕ ᐊᓖᒎᔭᐃᑦ ᑭᕙᓪᓕᕐᒥ ᐃᒪᒃᑯᑦ 

ᑕᐅᕗᓐᖓᖅᑕᐅᓗᓂ ᓄᓇᓖᑦ ᐅᓄᖅᑐᑦ 

ᐱᑐᓪᓚᐅᓗᑎᒃ ᐅᓄᖅᑑᒐᔭᕐᒪᑕ ᑕᐃᒪᓐᓇ ᐱᐅᔪᒥᒃ 

ᐱᑐᒍᑎᖃᓕᕐᓗᑎᒃ ᖃᕋᓴᐅᔭᒧᑦ 

ᐅᖓᓯᑦᑐᒨᕈᓐᓇᖅᓯᓗᑎᒃ ᓱᒃᑲᓂᖅᓴᒃᑯᑦ. ᑕᐃᒪᓐᓇ 

ᐱᐅᔪᒥᒃ ᐱᖁᓪᓗᒋᑦ ᑭᐅᔭᐅᑦᑎᐊᖁᓪᓗᒋᑦ 

ᐊᑎᓕᐅᖅᓯᓗᑎᓪᓗ ᑕᒪᒃᑯᓂᖓ. ᑖᒃᑯᐊ  

ᑮᓇᐅᔭᖃᖅᑎᑕᐅᓂᐊᕐᒪᑕ ᐱᓕᕆᔭᐅᔾᔪᑎᒋᔭᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. 

ᓇᓗᓇᐃᖅᓯᑦᑎᐊᖁᔨᑐᐃᓐᓇᓕᖅᐳᖓ ᑖᓐᓇ 

ᓴᖅᑭᑕᐅᖃᑦᑕᖅᓯᒪᒻᒪᑦ ᑭᖑᓂᑦᑎᓐᓂ ᐱᖓᔪᖓᓂᒃ 

ᒐᕙᒪᒃᑯᑦ ᓯᓚᑖᓃᖔᖅᑐᑦ ᑖᔅᓱᒥᖓ 

ᐱᓕᕆᖃᑦᑕᕈᒪᒻᒪᑕ ᑮᓇᐅᔭᖁᑎᒥᓂᒃ ᐊᑐᕐᓗᑎᒃ  

ᐅᐊᔭᓕᐅᕈᒪᒻᒪᑕ ᐊᓕᒎᔭᕐᓂᒃ ᓄᓇᕗᒻᒥ, ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᐊᓯᖏᑦ ᖃᕋᓴᐅᔭᒧᑦ 

ᐱᑐᒍᑎᒃᓴᐅᓂᐊᖅᑐᓂᒃ ᑖᒃᑯᐊ ᐱᔪᒪᔪᑦ.  

 

ᐊᐱᖅᑯᑎᒋᖃᑦᑕᖅᓯᒪᔭᕋ ᐅᓄᖅᑐᐃᖅᓱᖅᖢᖓ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᐊᐱᕆᖃᑦᑕᖅᓯᒪᒻᒥᔪᑦ, ᑭᓯᐊᓂ 

ᓇᓗᓇᐃᖅᓯᒪᑦᑎᐊᖅᑐᒥᒃ ᑭᐅᔭᐅᓚᐅᖅᓯᒪᓐᖏᓇᑦᑕ  

ᒐᕙᒪᒃᑯᓐᓂ ᖃᓄᐃᒻᒪᑦ ᓯᓚᑖᓃᖔᖅᑐᓂᑦ 

ᑎᒥᐅᔪᓂᑦ ᑮᓇᐅᔭᖏᓐᓂᑦ ᐊᑐᕐᓗᑎᑦ 

ᐱᓕᕆᔪᒪᓯᒪᔪᓐᖏᓚᑦ ᐃᒫᒍᑦ ᑕᒪᒃᑯᓂᖓ 

ᓱᑲᓕᒋᐊᕈᑎᓄᑦ ᖃᕋᓴᐅᔭᓄᑦ.  

 

ᖃᓄᕐᓕ ᒥᓂᔅᑕ ᐃᓱᒪᖃᖅᐸ ᑖᔅᓱᒪ ᒥᒃᓵᓄᑦ 

ᖃᓄᐃᒻᒪᑦ ᐊᓯᖏᑦ ᓇᓖᕌᕈᑏᑦ 

ᕿᒥᕐᕈᓇᑦᑕᐅᖏᒻᒪᑕ ᐅᕝᕙᓘᓐᓃᑦ  

ᕿᒥᕐᕈᓇᑦᑕᐅᓚᐅᖅᐹ ᐊᒻᒪᓗ 

ᖁᔭᓈᖅᑕᐅᔪᓐᓇᖅᐹᑦ, ᑕᐃᒪᑉᐸᑦ ᖃᓄᐃᒻᒪᑦ? 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑦ 

ᓄᓇᕗᑦ ᑐᓐᖓᕕᒃᑯᓐᓂᒃ 

ᐊᖏᖃᑎᒌᒍᑎᖃᖅᓯᒪᓕᖅᑐᑦ 

ᑐᓴᖅᑎᑦᑎᒋᐊᖃᓐᖏᓂᕐᒧᑦ ᑭᒃᑯᑐᐃᓐᓇᕐᓂᑦ ᑖᒃᑯᐊ 

ᑲᒪᒋᔭᐅᔪᓐᓇᕐᒪᖔᑕ ᐅᐊᔭᓕᐅᕐᓂᖅ ᖃᕋᓴᐅᔭᖅ,  

ᑭᓯᐊᓂ ᐊᔾᔨᒌᓐᖏᑦᑐᓂᒃ  

ᐅᓄᖅᑐᓂᒃ ᓇᓖᕌᕈᑎᓂᒃ ᐊᑐᖅᑕᐅᔪᓐᓇᖅᑐᓂᒃ 

ᕿᒥᕐᕈᓇᒐᓱᑦᑐᒍᑦ. ᐊᒻᒪ ᑕᐃᒃᑯᐊ ᐅᓪᓗᒥᒧᑦ 

ᑎᑭᖦᖢᒋᑦ ᑳᓐᑐᕌᒐᒃᓴᐃᑦ ᐱᔭᐅᓇᓱᒃᑐᑦ 

ᓯᕗᒧᐊᒍᓐᓇᓚᐅᓐᖏᒻᒪᑕ. ᑭᓯᐊᓂ 

ᒪᑐᐃᖓᑦᑎᐊᕆᐊᖃᕋᑦᑕ ᐃᓱᒪᕗᑦ ᖃᓄᖅ ᑖᒃᑯᐊ 

ᐊᔾᔨᒌᓐᖏᑕᖓᒍᑦ ᖃᓄᖅ 

ᐱᓂᐊᕐᓂᖃᕐᕕᒋᔪᓐᓇᕐᒪᖔᑦᑎᒍ. ᑖᒃᑯᐊ 

ᒪᑐᔭᐅᓯᒪᓐᖏᑦᑐᑦ ᓱᓕ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᓂᒃ ᐱᒋᐊᕈᒪᓪᓗᖓ ᑕᒪᒃᑯᓂᖓ 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ. ᓯᕗᓪᓕᖅᐹᒥᒃ 

ᐅᐱᒋᔪᒪᓪᓗᒍ ᓄᓇᕗᑦ ᒐᕙᒪᒃᑯᖏᑦ 

ᐊᑭᑐᔪᖅᑐᕈᑎᔅᓴᓄᑦ ᒥᔅᓴᐅᓴᔅᓯᒪᒐᔅᓯ ᐊᑭᑐᔪᑦ 

$255 ᒥᓕᐊᓐ, ᑖᒃᑯᐊ $193 ᒥᓕᐊᓐᓪᓗ 

ᑕᖅᑲᒃᑯᓄᖓ ᒐᕙᒪᒃᑯᑦ ᓯᓚᑖᓃᑦᑐᓄᑦ 

ᐊᖏᕈᑎᐅᖃᑦᑕᖅᓯᒪᔪᑦ. $548 ᒥᓕᐊᓐᖑᖅᖢᑎᒃ 

ᑕᕝᕙᓂ ᐊᑐᕈᒪᔭᖏᑦ ᐊᑭᑐᔪᖅᑐᕈᑎᒃᓴᓄᑦ. ᑖᒃᑯᐊ 

$164 ᒥᓕᐊᓐ ᑖᒃᑯᐊ ᐊᒥᐊᒃᑰᓪᓗᑎᒃ ᑲᑎᖦᖢᒋᑦ 

ᐊᑭᑐᔪᖅᑐᕈᑎᒃᓴᐃᑦ ᐊᒡᒋᖅᑐᒥ ᐊᕐᕌᒍᒥ 

ᑮᓇᐅᔭᓕᕆᓐᓇᖅ $712 ᒥᓕᐊᓐᖑᓂᐊᕐᒪᑕ. 

 

ᐃᓱᒫᓘᑎᖃᓐᖏᑎᐊᖅᑐᖓ ᐊᖏᖅᓯᔭᕆᐊᒃᓴᖅ 

ᐊᑭᑐᔪᖅᑐᕈᑎᒃᓴᓄᑦ ᑐᒃᓯᕋᐅᑎᓕᐊᕆᔭᐅᔪᓂᒃ 

ᑭᓯᐊᓂ ᐱᓪᓚᑦᑖᖑᒃᐸᑕ ᑎᑭᑕᐅᔪᓐᓇᖅᐸᑕᓗ 

ᐱᓕᕆᔭᐅᔪᓐᓇᖅᐸᑕ. ᑕᐃᒪᐃᒻᒪᑦ, ᓇᑉᐸᖅᑎᕆᓂᖅ 

ᐃᒡᓗᓕᐅᕐᓂᖅ ᓄᖅᑲᐸᓪᓕᐊᓕᕐᒪᑦ ᐅᑭᐅᕐᒧᑦ. 

ᐊᐱᕆᔪᒪᓪᓗᖓ ᖃᓄᕐᓕ ᓯᕗᒧᐊᒃᑎᑕᐅᔪᓐᓇᖅᐸ 

ᑖᓐᓇ $700 ᒥᓕᐊᓐᓂᒃ ᑮᓇᐅᔭᓂᒃ ᐊᑐᕈᓐᓇᖅᐱᓯ 

ᑮᓇᐅᔭᖅᑐᕐᓇᖅ ᐊᕐᕌᒎᑉ ᐃᓗᐊᓂ ᐊᑕᐅᓯᕐᒥᒃ 

ᐊᒻᒪᓗ ᖃᓄᕐᓕ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᔅᓯᓂᒃ ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ 

ᐊᑐᕈᓐᓇᕐᓂᕐᒪᖔᑕ ᑮᓇᐅᔭᖅᑐᕈᑎᒃᓴᑦᑕ ᐃᓗᐊᓂ 

ᐊᕐᕌᒎᑉ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐊᐱᕆᕋᑖᕐᖓᑦ 

ᖁᔭᓐᓇᒦᒃ. ᐊᒥᓱᑲᓪᓚᖕᓂᒃ 

ᐱᔭᕇᖅᑕᐅᑎᑦᑎᒐᓱᐊᕋᑦᑕ ᓄᑖᓂᓪᓗ 

ᓴᖅᑭᖅᓯᒐᓱᐊᖅᑐᑕ ᐊᒻᒪᓗ ᖄᖓᒍᒃᑲᓐᓂᖅ. 

ᑮᓇᐅᔭᓪᓗᐊᑲᓪᓚᐃᑦ ᑖᒃᑯᐊ 

ᐃᓕᐅᖅᑲᖅᑕᐅᓂᐅᓴᒻᒪᑕ, ᑕᐃᒪᐃᒍᓐᓇᑎᒃᑯᕕᓐᖓ, 

ᑐᖏᓕᕋᐅᓇ ᓇᓗᓇᐃᖅᓱᐃᖁᔭᕋᓗᐊᕋ 

ᐅᖃᐅᓯᖃᖁᔭᕋᓗᐊᕋᐃᓛᒃ, ᑕᕝᕙᓂ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᖃᑦᑎᓂᒃ ᑮᓇᐅᔭᓂᒃ 

ᐊᑐᕈᓐᓇᓂᐊᕐᒪᖔᑦᑕ ᐊᒻᒪᓗᑦᑕᐅᖅ 

ᐊᐅᓚᑕᐅᓂᖓᓄᑦ ᑖᔅᓱᒪ ᐱᓕᕆᐊᖑᔫᑉ 

ᐅᓂᒃᑳᕌᕐᔪᖁᓪᓗᒍ, ᖃᓄᐃᔅᓴᓐᖏᒃᑯᕕᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᒪᕐᕉᓕᖅᑲᖓᓗᒍ ᑭᐅᔪᓐᓇᖅᑕᕋ,  

ᓯᕗᓪᓕᖅᐹᖅ, ᖃᓄᑎᒋ ᐊᖏᔫᓂᖓ ᑖᔅᓱᒪ 

ᐱᓕᕆᐊᔅᓴᐅᑉ ᐊᖏᖅᑕᐅᓯᒪᔪᓐᖏᓛᖅ 

ᐊᑭᑐᔪᖅᑐᕈᔅᓴᓂᑦ ᐸᕐᓇᐅᑎᓃᑦᑐᖅ 

ᐊᑦᑐᐊᓂᖃᓪᓚᕆᓐᓂᐊᖅᑐᖅ ᐊᕐᕌᓂ 

ᐊᒥᐊᒃᑯᒥᓂᕐᓂᒃ ᓄᑖᒧᑦ ᐊᐅᓪᓛᖅᑕᐅᔪᓂᒃ. 

ᐊᕐᕌᒍᑕᒫᖅ 

ᐅᖓᕙᕆᐊᖅᑕᐅᖏᓐᓇᖃᑦᑕᕈᓐᓇᕆᓪᓗᑎᓂᓛᒃ.  

 

ᑕᕝᕙᓂᓗ ᐊᕐᕌᒍᑦᑎᓐᓂ ᖃᑦᑎᓂᒃ ᑮᓇᐅᔭᓂᒃ 

ᐊᕐᕌᓂᓴᕐᓂᒃ ᓄᑖᒧᑦ ᐊᐅᓪᓛᖅᓯᒍᒪᓂᐊᕐᒪᖔᑦᑕ 

ᑐᓴᖅᑎᑦᑎᓛᑐᐃᓐᓇᕋᑦᑕ. ᐊᒻᒪᓗ, ᓯᓚᒥ 

ᐃᓪᓗᓕᐅᕐᓇᖅ ᐃᓱᓕᓕᕐᒥᒻᒪᑦ ᐊᑭᓕᕆᐊᓖᓪᓗ 

ᖃᐃᑕᐅᓯᒪᔪᐃᑦ ᖃᐃᑦᑕᐃᓐᓇᐅᓯᒪᓐᖏᒻᒪᑕ ᓱᓕ 

ᐊᑭᓕᕆᐊᓖᑦ ᐱᓕᕆᐊᖑᓯᒪᔪᓄᑦ ᒫᓐᓇ. ᑕᐃᓐᓇᓗ 

ᐱᖃᑕᐅᓪᓗᓂ ᐊᑯᓂ ᐸᖅᑭᔅᓯᕕᐅᒐᔭᖅᑐᖅ 

ᑲᖏᖅᓯᓂᕐᒥ. ᑖᒃᑯᐊ ᑕᕝᕙ ᐆᒃᑑᑎᒋᔪᓐᓇᑖᒃᑲ. 

ᑮᓇᐅᔭᐃᔭᖃᑦᑕᕋᓗᐊᖅᑐᒍᑦ ᑕᐃᒃᑯᓄᖓ 

ᐱᓕᕆᐊᔅᓴᐅᔪᓄᑦ ᑐᕌᖅᑎᑦᑐᑎᒍ.  

ᑕᕝᕙᓂᓕ ᑎᑎᕋᐅᔭᖅᑕᐅᓂᖓᓄᓪᓗ 

ᑭᖑᓪᓕᐹᖅᓯᐅᑎᖓᓄᑦ ᐱᓕᕆᐊᖑᓕᖅᑎᓪᓗᒋᑦ 

ᐅᑯᐊ ᑮᓇᐅᔭᑦ ᐊᕐᕌᓂᓴᐃᑦ ᓄᑖᒨᖅᑕᐅᒋᐊᓖᑦ 

ᓴᓇᔭᐅᓂᖓᓄᐃᓐᓇᐸᓗᒃ ᑐᕌᖓᔪᐃᑦ, ᑲᑎᒪᔨᐅᑉ  

ᐅᖃᐅᓯᕆᕋᑖᖅᑕᖓ. ᑕᒫᓂᖃᐃ ᐅᑭᐅᒥ 

ᐃᔅᓯᕙᓕᕈᔅᓯ ᑐᑭᓯᓂᖅᓴᐅᒍᓐᓇᓛᖅᑐᒍᑦ  

ᖃᑦᑎᓂᒃ ᐊᑐᖅᓯᒪᓕᕐᓂᐊᕐᒪᖔᑕ ᑮᓇᐅᔭᓂᒃ, 

ᐊᒻᒪᓗ ᑕᐃᒪ ᓴᓇᔭᐅᒋᐊᖅᓯᒪᓕᖅᑲᑦ 

ᖃᑦᑏᓇᐅᓂᖅᓴᓂᒃ ᐊᕐᕌᒍᒧᑦ 

ᓄᑖᕐᒨᖅᓯᒋᐊᖃᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗᑦᑕᐅᖅ ᑭᐅᖃᑦᑕᕋᑖᕋᕕᑦ ᑕᐃᒫᒃ. 

ᐅᐊᑦᑎᐊᕈᒃᑲᓐᓂᖅ ᐊᐱᖅᑯᑎᒋᓛᑐᐃᓐᓇᓕᖅᑲᒃᑲ. 

ᐊᑭᑐᔪᖅᑐᕈᑎᔅᓴᓂᒃ ᑕᕝᕙᓂ ᒥᔅᓴᐅᓯᔭᐅᓯᒪᔪᓂᒃ, 

ᖃᑦᑎᓄᑦ ᐱᓕᕆᓂᐅᔪᓄᑦ ᐸᕐᓇᔅᓯᒪᕕᓯ ᑕᕝᕙᓂ 

ᐊᑭᑐᔪᖅᑐᕈᑎᔅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑰᓪᓗᑕ 30-ᐸᓗᐃᖅᑲᐃᑦ 

ᐱᓕᕆᐊᔅᓴᐃᑦ ᐊᔾᔨᒋᖏᑦᑐᕈᓘᔭᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᑲᒪᔨᐅᒻᒪᑕ ᐊᑭᑐᔪᖅᑐᖅᑐᓂᒃ ᓴᓇᔭᐅᒋᐊᓕᓐᓂᒃ, 

ᐊᐱᖅᑯᑎᒐᓕ ᑐᑭᓯᓇᓐᖏᓗᐊᕋᑦᑖᕋᒪ. 

ᖃᐅᔨᒍᒪᑐᐃᓐᓇᖅᑯᖓ: ᐊᑭᑐᔪᖅᑐᕈᑎᔅᓴᓕᒫᑦ 

ᑲᑎᑦᑐᒋᑦ ᑕᑯᓐᓈᖅᑐᒋᑦ ᓄᓇᕗᑦ ᒐᕙᒪᖓᓄᑦ 

ᑐᕌᖓᔪᑦ, ᖃᑦᑎᐅᓂᐊᕐᖓᑕᐅᑯᐊ ᐱᓕᕆᐊᔅᓴᓯ, 

ᐱᓕᕆᐊᕆᒋᐊᓕᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. ᒫᓐᓇ ᐱᓕᕆᕕᕗᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐱᒍᑦᑎᒍ. ᐱᓕᕆᕕᕗᑦ 

ᐱᓕᕆᕕᓕᒫᓂᓛᒃ ᓇᓗᓇᐃᖅᑐᕈᑎᓖᓐᓇᐅᒻᒪᑕ 

ᐱᓕᕆᐊᖑᖁᔭᒥᓄᑦ, ᐱᓕᕆᐊᕆᔭᖏᓐᓄᑦ 

ᓴᖅᑭᕐᓂᐅᓴᔭᖏᓐᓄᓘᓐᓃᑦ. ᑖᒃᑯᐊ 

ᐅᖃᐅᓯᕆᒍᓐᓇᕐᒪᖔᑦᑎᒃᑯᑦ ᐃᓕᔅᓯᓐᓄᑦ 

ᖃᐅᔨᒪᓐᖏᑦᑐᖓ ᒫᓐᓇ. ᐃᒃᓯᕙᐅᑕᐅᖅᑲᐃ 

ᓇᓗᓇᐃᖅᑲᒋᑦ ᐅᖃᐅᓯᕆᒍᓐᓇᕐᒪᖔᒃᑭᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᐊᐱᕆᖔᓕᕐᓚᕗᑦ ᑖᓐᓇ ᐊᐱᖅᓱᕋᓱᑦᑐᕐᖑᓇ 

ᓇᓗᓇᐃᑦᑎᐊᕈᓐᓇᖅᑭᐅᒃ ᐊᐱᖅᑯᑏᑦ? ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᓅᑦᑎᐊᒻᒪᕆᓕᕐᓚᖓ. ᑕᐃᒪᓕ 

ᐊᕐᕌᒍᑕᒫᐸᓗᒃ ᐅᓇ ᐊᐱᖅᑯᑎᒋᖃᑦᑕᕋᒃᑯ, 

ᐱᔾᔪᑎᖃᖅᑐᑦ ᐊᐅᓚᒍᑎᔅᓴᖏᓐᓂᒃ 

ᐊᐱᖅᑯᑎᖃᖃᑦᑕᓲᖑᒐᒪ ᐊᖏᔪᓄᑦ 

ᐱᓕᕆᐊᖑᓂᐊᖅᑐᓄᑦ. ᑖᒃᑯᐊ ᐱᖃᓯᐅᔾᔭᐅᓯᒪᔪᐃᑦ 

ᐊᑭᑐᔪᖅᑐᕈᑎᔅᓴᓂᒃ ᒥᔅᓴᐅᓯᔭᐅᓯᒪᔪᓂᒃ,  

ᖃᑦᑎᓄᑯᐊ ᐅᖅᓱᐊᓗᒻᒥᒃ ᐊᑐᓐᖏᓪᓗᑎᒃ 

ᐱᓕᕆᓂᖅᑕᖃᕋᔭᕆᕚ ᖃᑦᑎᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐱᓕᕆᕕᕗᑦ ᓄᑖᒥᒃ ᓴᖅᑭᖅᓯᓕᕋᐃᒐᑦᑕ 

ᐱᓕᕆᐊᔅᓴᒥᒃ ᐸᕐᓇᒃᑕᐅᖄᑕᖅᑯᖅ, ᐸᕐᓇᑕᐅᑎᓪᓗᒍ 

ᖃᐅᔨᓴᖅᑕᐅᖃᑦᑕᓲᑦ ᐆᒻᒪᖅᑯᑎᓂᒃ 

ᐊᑐᓗᐊᕐᓂᐊᖏᒃᑲᓗᐊᕐᒪᖔᑕ ᐊᒻᒪᓗ 

ᐊᑐᓕᖅᑭᒐᔅᓴᐅᔪᒥᒃ 

ᐆᒻᒪᖅᑯᑎᓕᐅᕈᑎᑖᕈᓐᓇᖏᒃᑲᓗᐊᕐᒪᖔᑕ. ᑕᐃᒫᒃ 

ᐋᖅᑭᑕᐅᑦᑕᐅᑎᒋᓲᖑᖏᑦᑐᑦ, ᒪᓕᑐᐃᓐᓇᓲᖑᒻᒥᔪᑦ 

... ᐊᔾᔨᒋᑉᐸᖏᒻᒪᑕ ᐃᓛᒃᑯᑦ ᐱᓕᕆᐊᔅᓴᐅᔪᑦ,  

ᐃᓛᒃᑯᑦ ᕿᒥᕐᕈᔭᐅᖃᑦᑕᖅᑐᑎᒃ 

ᑕᐃᒪᐃᑦᑐᓂᒃ ᐆᒻᒪᖅᑯᑎᓕᐅᕈᑎᓂᒃ 

ᐊᑐᓕᖅᑭᒐᔅᓴᐅᔪᓂᒃ ᐊᖅᑭᔅᓯᕕᔅᓴᐅᒻᒪᖔᑕ 

ᐃᓱᒪᒋᔭᐅᒐᓱᐊᓲᖑᒻᒥᔪᑦ. ᒫᓐᓇ ᑕᐃᒪᐃᑦᑐᒧᑦ 

ᐋᖅᑭᑦᑎᕆᓯᒪᖏᑦᑐᒍᑦ, ᒫᓐᓇ ᐅᓂᒃᑳᕆᔭᑦᑎᓐᓂᑦ 

ᐊᑐᕈᒫᕐᓂᐊᖅᑐᖁᑎᑦᑎᓐᓂ, ᑭᓯᐊᓂ 

ᖃᐅᔨᓴᖅᑐᖃᖃᑦᑕᓲᖅ. ᖃᐅᔨᓴᖅᑳᓚᐅᖅᑐᑎᒃ 

ᐱᓕᕆᖃᑦᑕᓲᑦ ᓄᑖᒥᒃ 

ᓴᖅᑭᖅᓯᒪᒐᓱᓐᓂᐊᓕᕋᐃᒐᑦᑕ ᕼᐋᒻᒪᓚᒃᑯᑦ 

ᐊᓪᓚᕝᕕᖓᓂᓪᓘᓐᓃᑦ ᐆᑦᑑᑎᒋᓗᒍ ᓴᓂᑭᓗᐊᕐᒥ. 

ᑕᐃᒪᐃᔪᒐᑦᑕ ᑕᓗᕐᔪᐊᕐᒥᓗ 

ᐃᓕᓴᕕᓕᐅᖅᑎᑦᑎᓂᐊᖅᑎᓪᓗᑕ ᒪᑯᐊᓗ 

ᐆᒻᒪᖅᑯᑎᖏᓐᓂᒃ ᖃᓄᑎᒋ 

ᐆᒻᒪᖁᑎᖃᕆᐊᖃᕐᓂᐊᕐᒪᖔᑕᓗ 

ᖃᐅᔨᓴᖅᑕᐅᓲᖑᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᑦᑎᐊᒻᒪᕆᒍᓐᓇᖅᑐᖓᐃᓛᒃ  

ᖁᓅᒻᒥᕐᓂᕋᕐᓗᖓ.  

 

ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᑕ 

ᓴᓐᖏᔪᕕᔾᔪᐊᕌᓗᒻᒥᑦ ᐅᖃᐅᔾᔨᐅᔪᒐᓗᐊᕋᒪ 

ᒐᕙᒪᒃᑯᑦ ᐊᐅᓚᑦᑎᔨᖏᑕᓗ ᑮᓇᐅᔭᓂᒃ 

ᐊᐅᓚᑦᑎᑦᑎᐊᕆᐊᖃᕐᓂᖏᓐᓂᒃ ᓯᕗᓂᑐᖃᑦᑎᓐᓄᑦ.  

ᐃᑲᔫᑎᖃᖃᑦᑕᕈᓐᓇᕐᓂᐊᕐᖓᑕ ᒐᕙᒪᒃᑯᑦ 

ᑮᓇᐅᔭᖏᓐᓂᒃ ᐊᑐᕐᓗᑎᒃ. ᑖᒃᑯᐊᓗᑦᑕᐅᖅ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐊᑭᓖᖃᑦᑕᕐᖓᑕ $40 ᒥᓕᐊᓐᓂᒃ ᐆᒻᒪᖅᑯᑎᓄᑦ 

ᖃᐅᔨᒪᔾᔪᑎᓄᑦ, ᑖᓐᓇᓗᑦᑕᐅᖅ 

ᐊᖏᓪᓕᒋᐊᓪᓚᑲᓪᓚᓂᐊᖅᑑᐊᓘᕙᓪᓚᐃᒻᒥᒻᒪᑦ ᓄᑖᑦ 

ᐊᑭᖏᑦ ᓴᖅᑭᑕᐅᑉᐸᑕ ᐆᒻᒪᖅᑯᑏᑦ ᒐᕙᒪᒃᑯᓐᓄᑦ,  

ᖁᓅᒻᒥᑲᓐᓂᕆᕗᖓ ᓱᓕ ᐊᓂᒍᖅᑐᖃᒃᑲᓐᓂᕐᒥᒻᒪᑦ 

ᓱᓕ, ᐊᕐᕌᒍᒃᑲᓐᓂᖅ ᐊᓂᒍᕆᕗᑦ ᐱᓕᕆᐊᔅᓴᒥᒃ 

ᓴᖅᑭᖅᑐᖃᖅᑎᓐᓇᒍ ᐊᖏᔪᒥᒃ ᐃᓚᓕᐅᔾᔨᓯᒪᔪᒥᒃ 

ᐆᒻᒪᖅᑯᑎᓄᑦ ᐊᔾᔨᒋᓐᖏᑕᖏᓐᓂᒃ ᐊᑐᕈᓐᓇᖅᑐᓂᒃ, 

ᐊᑐᓕᖅᑭᒐᔅᓴᐅᔪᓂᒃ. 

 

ᖁᓅᒻᒥᓪᓚᕆᑐᐃᓐᓇᕋᒪᐃᓛᒃ ᐅᖃᕈᒪᑐᐃᓐᓇᖅᑐᖓ.  

 

ᐅᖃᖅᑲᐅᒐᕕᑦᑕᐅᖅ ᐊᑭᖏᑦ ᖃᐅᔨᓴᖅᑕᐅᓲᖑᒻᒪᑕ  

ᐸᕐᓇᐅᑎᓕᕆᓕᓪᓗᑎᒃ, ᐊᕐᕌᓂᓗ ᒥᓂᔅᑕ 

ᑲᑎᒪᔨᕋᓛᓄᑦ ᑐᓂᓯᓂᐊᕐᓂᕋᓚᐅᖅᓯᒪᒻᒪᑦ  

ᖃᐅᔨᓴᕐᓂᒥᓂᐅᔪᓂᒃ 

ᐊᑭᑐᓗᐊᕐᓂᐊᖏᒃᑲᓗᐊᕐᒪᖔᑕ 

ᖃᐅᔨᓴᖅᑐᑎᒃ. ᑖᒃᑯᐊᓕ ᑲᑎᒪᔨᕋᓛᓄᑦ 

ᑐᓂᔭᐅᓚᐅᖅᓯᒪᕙᓪᓚᐃᖏᒻᒪᑕ.  

 

ᒥᓂᔅᑕ ᐊᖏᒃᑲᓐᓂᖁᑦᑕᓕᕋᓗᐊᕆᕙᕋ,  

ᓇᓗᓇᐃᖅᑐᖅᓯᒪᔪᓂᒃ ᖃᐃᑦᑎᖁᓪᓗᒍ 

ᐱᓕᕆᐊᖑᔪᓂᒃ ᖃᐅᔨᓴᖅᑕᒥᓂᐅᔪᓂᒃ ᐊᑭᖏᓐᓂᒃ 

ᐊᒻᒪᑦᑕᐅᖅ ᐊᓯᖏᓐᓂᒃ ᐆᒻᒪᖅᑯᑎᓕᐅᕈᑎᔅᓴᓂᒃ 

ᐋᖅᑭᔅᓯᕕᔅᓴᐅᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᑦᑎᐊᕈᒪ 

ᐅᖃᐅᑎᒌᖅᐸᓪᓚᐃᓚᐅᖅᓯᒪᔭᕋᐅᓇ ᒪᓕᒐᓕᐅᖅᑎ 

ᑭᓯᐊᓂ ᐅᖃᐅᓯᕆᒃᑲᓐᓂᕈᓐᓇᕐᒥᔭᕋ 

ᑲᑎᒪᑐᐃᓐᓇᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᓄᐃᔅᓴᖏᒃᑯᕕᑦ ᒥᔅᑕ ᓚᐃᑦᓯᑑᓐ ᐊᐱᖅᑯᑎᖓ 

ᐃᓚᒋᐊᒃᑲᓐᓂᕈᒪᒐᒃᑯ.  

 

ᑐᑭᓯᒃᑲᓐᓂᕈᑎᔅᓴᓂᒃ ᓴᖅᑭᖅᓯᓯᒪᔪᖃᕇᖓᑦ, 

ᒥᓂᔅᑕᖃᐃ ᑐᑭᓯᒃᑲᓐᓂᕈᑎᔅᓴᖃᒃᑲᓂᐊᕐᔪᑐᔅᓴᐅᔪᖅ 

ᓇᓗᓇᐃᖅᑐᑲᓐᓂᕈᓐᓇᕋᔭᖅᑕᖏᓐᓂᒃ ᐊᑭᖏᓐᓂᒃ 

ᖃᐅᔨᓴᕐᓂᒥᓂᕆᔭᖏᓐᓂᒃ. ᑭᓱᓂᒃ 

ᕿᒥᕐᕈᓲᖑᒻᒪᖔᔅᓯ ᐊᔾᔨᒋᓐᖏᑕᖏᓐᓂᒃ 

ᐊᓯᖏᓐᓂᓘᓐᓃᑦ ᐆᒻᒪᖅᑯᑎᓕᐅᕈᑎᓂᒃ 

ᐊᖅᑭᔅᓯᒍᓐᓇᕐᒪᖔᑕ ᐊᒻᒪᓗ ᐊᑭᒋᒐᔭᖅᑕᖏᑦ 

ᑕᐃᒪᐃᑦᑐᑦ ᐊᔾᔨᐅᖏᑦᑐᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᓗᒍ, 

ᐱᓕᕆᕕᑉᐳᑦ ᕿᒥᕐᕈᐊᕋᓱᓲᑦ ᑭᓱᐊᑐᐃᓐᓇᐃᑦ 

ᐊᑐᐃᓐᓇᖅᑕᖃᕐᒪᖔᖅ, ᐊᒻᒪᓗᑦᑕᐅᖅ ᑮᓇᐅᔭᑦᑕ 

ᐃᓱᓕᑦᑕᕐᕕᖓ ᖃᐅᔨᒪᐃᓐᓇᕆᐊᖃᕐᒥᒐᑦᑎᒍ.  

 

ᐊᒥᓲᕗᑦ ᐃᓱᒪᒋᔭᐅᔭᕆᐊᓖᑦ. ᐱᕕᖃᖅᑎᒃᑯᕕᖓ, 

ᐃᒻᒪᖃ ᑐᖏᓕᕋ ᓇᓗᓇᐃᖅᓯᑲᓐᓂᕈᓐᓇᖅᑐᖅ, 

ᑭᓯᐊᓂ ᓱᓕ, 



ᕿᑎᖅᑰ, ᐅᑐᐱᕆ 19, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  3189 

 

 

ᑐᓂᓯᓂᐊᖅᑐᒍᑦ ᑲᑎᒪᔨᕋᓛᓄᑦ 

ᓇᓗᓇᐃᖅᑐᖅᓯᒪᔪᓂᒃ ᑭᓱᓂᒃ 

ᑐᓂᐅᖅᑲᖅᑕᐅᓯᒪᔪᖃᓕᕐᒪᖔᖅ. ᖁᔭᓐᓇᒦᒃ; 

ᐱᕕᖃᖅᑎᒃᑯᕕᐅᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᒪᕐᕉᓐᓂ ᐃᓚᖃᖅᑐᖑᓇ 

ᓇᓗᓇᕈᔪᒻᒪᑦ.  

 

ᐱᖁᑎᕗᑦ ᐊᐅᓚᑕᕗᑦ ᒫᓐᓇ ᓄᓇᕗᑦ ᒐᕙᒪᒃᑯᑦ 

ᐊᐅᓚᑕᖏᑦ ᒫᓐᓇ. ᐱᖁᑎᖏᑕᓗ ᐊᑭᖏᑦ 

ᐊᒻᒪᓗᑦᑕᐅᖅ ᐃᓯᐊᕿᓂᕆᕙᑦᑕᖏᑦᑕᐅᖅ 

ᐊᐅᓚᑎᑦᑐᒍ.  

 

ᐊᒥᓱᑲᓪᓚᓐᓂᒃ ᐱᓕᕆᔾᔪᑎᖃᖅᑐᒍᑦ 

ᐋᖅᑭᑦᑎᕆᓯᒪᔪᒍᓂᓛᒃ; ᐊᑑᑎᖃᑦᑎᐊᖅᑐᓂᒃ 

ᐊᑎᖃᖅᑐᑦ “ᓄᓇᕗᒻᒥ ᐆᒻᒪᖅᑯᑎᓂᒃ 

ᐊᐅᓚᑦᑎᓂᕐᒥᒃ ᐱᓕᕆᐊᖅ,” ᐊᒻᒪᓗ ᑖᒃᑯᐊ 

ᐋᖅᑭᒋᐊᖅᓯᓂᐅᖃᑦᑕᖅᑐᐃᑦ ᐃᓪᓗᓂᒃ 

ᐆᒻᒪᖅᑯᑎᑐᓐᖏᓂᖅᓴᕈᖅᑎᑕᐅᒐᓱᐊᖅᑐᑎᒃ ᐊᒻᒪᓗ 

ᐃᓯᐊᕿᓐᖏᓂᖅᓴᐅᓕᖅᑎᑕᐅᒐᓱᐊᖅᑐᑎᒃ. ᐊᒻᒪᓗ 

ᐃᒪᐃᑦᑐᑦ: ᓇᑲᓲᔭᖏᓪᓗᑦᑕᐅᖅ ᓇᑲᓲᔭᕋᓛᓕᓐᓄᑦ 

ᐊᓯᓂᑦᑕᐅᕙᑦᑐᑎᒃ, ᐃᒐᓛᖏᓪᓗ ᐊᓯᔾᔨᖅᑕᐅᓗᑎᑦ, 

ᑕᐃᒪᐃᑦᑐᕈᓘᔭᕐᓂᑦ. ᐆᒻᒪᖅᑯᑎᓂ  

ᐊᑐᓐᖏᓂᖅᓴᐅᓕᖅᑎᑦᑎᒐᓱᐊᖅᑐᒋᑦ 

ᐃᓪᓗᖁᑎᐅᔪᑦ.  

 

ᑕᐃᓐᓇ ᐱᓕᕆᐊᖑᔪᖅ; ᕿᑭᖅᑖᓘᑉ ᐅᐊᓐᓇᖓᓂ 

ᓂᒋᐊᓄᓗ ᑕᕝᕙ ᐱᓕᕆᓂᐅᔪᑦ ᑲᔪᓯᓯᒪᔪᖅ, 

ᑭᕙᓪᓕᕐᒧᑦ ᐊᐅᓪᓛᓛᓕᖅᑐᖅ ᑭᖑᓪᓕᕐᒥᒃ 

ᐱᔭᕇᖅᑲᑕ ᐊᒻᒪ ᕿᑎᕐᒥᐅᓅᕐᒥᓗᑎᑦᑕᐅᖅ  

ᐆᒻᒪᖅᑯᑎᓂᒃ ᐊᑐᖅᑕᐅᕙᑦᑐᓂᒃ ᖃᐅᔨᓴᕋᔭᖅᑐᐃᑦ 

ᐱᖁᑎᓕᒫᖏᓐᓂᒃ ᓄᓇᕗᑦ ᒐᕙᒪᒃᑯᑦ. 

 

ᐊᒻᒪᑦᑕᐅᖅ ᓄᑖᓪᓗ ᐃᓪᓗᓕᐅᖅᑕᐅᓛᖅᑐᐃᑦᑕᐅᖅ 

ᐃᓪᓗᓕᐅᖅᑕᐅᓛᕆᐊᖏᑕ ᐃᓱᒪᒋᔭᐅᔪᑦ, ᑕᐃᒃᑯᐊ 

ᓄᑖᑦ ᓴᖅᑭᑕᐅᑉᐸᑕ 

ᐆᒻᒪᖁᑎᑐᓐᖏᑦᑐᕕᔾᔪᐊᕌᓘᑎᑕᐅᒐᓱᓛᕐᖓᑕ, 

ᓯᕗᓂᑐᖃᑦᑎᓐᓄᑦ ᑮᓇᐅᔭᓂᒃ 

ᐃᓕᐅᖅᑲᐃᑦᑎᐊᕈᒪᒐᑦᑕ ᒐᕙᒪᒃᑰᓪᓗᑕ. ᑕᐃᒫᒃ 

ᐃᓪᓗᓕᐅᖃᑦᑕᕐᓗᑕ 

ᐆᒻᒪᖅᑯᑎᑕᓐᖏᓂᖅᓴᐅᔪᓂᒃ 

ᐃᒐᓛᑦᑎᐊᕆᓐᓂᖅᓴᐅᔪᓂᓪᓗ, 

ᓱᕕᓐᖏᓂᖅᓴᐅᔪᓂᓪᓗ, ᐅᑭᐅᒃᑯᑦ 

ᓱᕕᕐᓂᐅᓴᓐᖏᓂᖅᓴᐅᔪᓂᒃ ᓴᓇᑎᑦᑎᖃᑦᑕᕐᓗᑕ, 

ᑎᑎᕋᐅᔭᖅᑕᐅᑦᑎᐊᖃᑦᑕᕐᓗᑎᑦ 

ᐆᒻᒪᖅᑯᑎᑐᓗᐊᖅᑎᑕᐅᑦᑕᐃᓕᒪᓗᑎᒃ ᐃᓪᓗᐃᑦ 

ᓴᓇᔭᐅᕙᓪᓕᐊᔪᑦ. 

 

ᐊᒻᒪᑦᑕᐅᖅ ᐊᓯᖏᓐᓂᒃ ᐆᒻᒪᖅᑯᑎᓕᐅᕈᑎᓂᒃ,  

ᐃᓚᑎᑦᑎᕕᔅᓴᐅᓗᑎᒃ ᐊᓄᕆᒧᑦ ᓯᕿᓂᕐᒧᓘᓐᓃᑦ  

ᐆᒻᒪᖅᑯᑎᓕᐅᕈᑎᓴᓐᓇᓄᑦ ᐃᓚᓯᕕᔅᓴᐅᓗᑎᒃ 

ᐸᕐᓇᐅᑕᐅᓂᖓᓄᑦ ᐃᓚᒋᔭᐅᑎᑕᐅᖃᑦᑕᖅᑐᐃᑦ, 

ᓄᓇᓕᓐᓂ ᐆᒻᒪᖅᑯᑎᓕᐅᕈᑎᖓ 

ᓈᒻᒪᑦᑎᑕᐅᖏᓐᓇᕋᓱᐊᖅᑐᓂ 

ᐃᓪᓗᓕᐅᖅᑐᖃᒃᑲᓐᓂᕋᓗᐊᖅᑎᓪᓗᒍ. ᑕᐃᒫᒃ ᒪᑯᐊ 

ᐊᓯᖏᑦ ᐆᒻᒪᖅᑯᑎᓕᐅᕈᑎᔅᓴᐃᑦ 

ᑎᑎᕋᐅᔭᖅᑕᐅᖃᓯᐅᔾᔭᐅᒍᓐᓇᕐᓗᑎᒃ,  

ᐊᑭᑭᓐᓂᖅᓴᐅᓂᐊᕐᖓᑕ 

ᐃᓯᐊᕿᓐᖏᓂᖅᓴᐅᖃᑦᑕᕐᓂᐊᕐᖓᑕ 

ᓱᕈᐃᕙᓪᓕᐊᖏᓐᓂᖅᓴᐅᖃᑦᑕᕐᓂᐊᕐᖓᑕ.  

 

ᐊᒻᒪ ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖓᓄᓪᓗ 

ᐊᐅᓚᑕᐅᓂᖏᓐᓄᓪᓗ ᐃᓱᒪᒋᔭᐅᒋᐊᖅᓯᒪᓗᑎᒃ.  

ᓯᕿᓂᕐᒥᒃ ᐅᒻᒪᖅᑯᑎᓕᐅᕈᑎᖃᕐᓂᖅ 

ᐃᓱᓕᑦᑕᕐᕕᖃᓗᐊᖅᑑᔮᖅᑐᖅ ᐊᒻᒪ ᐊᖏᔪᐊᓗᖕᒥᒃ 

ᐆᒻᒪᖅᑯᑎᓕᐅᕈᒻᒥᒃ ᐋᖅᑭᔅᓯᒋᐊᖃᕋᔭᖅᑎᑐᑎᒃ 

ᓯᕿᓂᕐᒧᑦ ᓄᐊᑦᑎᔾᔪᑎᓂᒃ. ᐊᒻᒪᑦᑕᐅᖅ ᖃᓄᖅ 

ᓴᓇᔭᐅᒍᓐᓇᕋᔭᕐᒪᖔᑦ 

ᐃᓚᓕᐅᑎᔭᐅᒍᓐᓇᕋᔭᕐᒪᖔᑕ ᐅᖅᓱᐊᓗᒃᑐᖅᑐᓄᑦ 

ᖃᐅᔨᓴᖅᑕᐅᒋᐊᖃᕋᔭᕐᒥᔪᖅ ᓄᓇᕗᒻᒥ.  

 

ᐊᒻᒪ ᒪᓕᒐᖏᑦᑕᐅᖅ ᐃᓱᒪᒋᔭᐅᒋᐊᖃᕐᓂᐊᕐᒥᔪᐃᑦ.  

ᓄᓇᕗᑦ ᒐᕙᒪᖏᑕ ᓯᓚᑖᓃᑦᑐᐃᑦ 

ᐃᓱᓕᑦᑕᕐᕕᖃᖅᑎᑕᐅᓲᖑᒻᒥᒻᒪᑕ ᐆᒻᒪᖅᑯᑎᓄᑦ 

ᐃᓚᐅᕆᒍᓐᓇᕐᓂᕆᔭᖏᑦ ᖁᓪᓕᒃᑯᑦ 

ᐆᒻᒪᖅᑯᑎᓕᐅᕈᑎᖏᓐᓂ, ᐊᐳᕈᑎᐅᔪᑦ 

ᐊᓂᒍᖅᑳᕆᐊᖃᕋᔭᖅᑕᕗᑦ. ᒫᓐᓇᓕ 

ᑎᑎᕋᐅᔭᖅᑕᐅᑎᖃᑦᑕᖅᑕᕗᑦ ᐆᒻᒪᖅᑯᑎᓂᒃ 

ᐊᑐᓐᖏᓂᖅᓴᐅᑎᒐᓱᑦᑐᑎᒍ ᐊᓯᖏᓐᓂᓪᓗ 

ᐃᓕᐅᖅᑲᐃᕕᔅᓴᐅᓛᕐᓗᑎᒃ ᓯᕗᓂᑦᑎᓐᓂ 

ᐆᒻᒪᖅᑯᑎᓕᐅᕈᑎᓂᒃ ᑕᐃᒪᐃᒋᐊᖃᖅᑲᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃᒨᓚᐅᓐᖏᓂᓐᓂ, 

ᐅᖃᐅᓯᖃᖅᑎᓪᓗᑕ, ᐅᖃᐅᓯᖃᖅᑲᐅᒐᕕᑦ 

ᐳᔪᕐᓗᒻᒧᑦ ᐋᖅᑭᒋᐊᕈᑕᐅᔪᓂᒃ ᐊᒻᒪᓗ ᑭᒃᑯᓕᒫᑦ 

ᖃᐅᔨᒪᔪᐃᓐᓇᐅᓪᓗᑎᒃ, ᐳᔪᕐᓗᒻᒧᑦ ᑖᒃᓰᔭᐅᑏᑦ 

ᐊᒥᓱᕈᖅᐸᓪᓕᐊᖏᓐᓇᕐᒪᑕ ᐊᕐᕌᒍᑕᒫᑦ. ᐱᓕᕆᕕᒃ 

ᑐᓂᓯᓚᐅᖅᓯᒪᕚ ᑐᒃᓯᕋᐅᑎᒥᒃ ᐸᐅᕐᒧᑦ ᑖᒃᓰᔭᕈᑎᒧᑦ 

ᑮᓇᐅᔭᓕᐊᓂᒃ ᐃᑲᔫᑕᐅᓂᐊᖅᑐᓂᒃ ᐃᓚᖏᓐᓄᑦ 

ᐊᑭᑐᔪᓄᑦ ᐊᑭᖏᓐᓄᑦ ᐃᓚᓯᓂᕐᒧᑦ ᐊᓯᐊᒍᑦ 

ᐆᒻᒪᖅᑯᑎᖃᕐᓂᕐᒧᑦ ᐱᕕᒃᓴᐅᔪᓂᒃ ᐊᖏᔫᑎᓄᑦ 

ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 

ᐱᓕᕆᐊᒃᓴᓄᑦ? ᑮᓇᐅᔭᓕᕆᓂᕐᒧᑦ ᐅᔾᔨᕈᓱᖕᓂᖅ 

ᐅᖃᐅᓯᐅᓯᒪᔪᖅ ᐱᔾᔪᑕᐅᓂᖓᓂᒃ. ᑕᐃᒪᓕ, ᑕᒪᓐᓇ 

ᐲᕈᓐᓇᕈᑦᑎᒍᑦ ᐊᑭᑐᔫᑎᓄᑦ ᐊᒻᒪᓗ ᐊᓯᖏᑎᒍᑦ 

ᐊᖅᑯᑎᒋᓗᒋᑦ ᐃᑲᔪᕈᑕᐅᓂᐊᕐᓗᑎᒃ ᑕᒪᒃᑯᓄᖓ 

ᐊᑭᖏᓐᓄᑦ, ᐃᓱᒪᑐᐃᓐᓇᖅᑐᖓ ᐱᓕᕆᕕᐅᔪᖅ 

ᐃᓱᒪᒃᓴᕐᓯᐅᕈᑎᖃᖅᓯᒪᒻᒪᖔᖅ ᑕᐃᒪᐃᑦᑐᒥᒃ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ ᓄᓇᒥᑦ 

ᓱᕈᐃᓐᖏᓂᖅᓴᓄᑦ ᒪᑭᒪᔾᔪᑎᓄᑦ ᑮᓇᐅᔭᑦ, $1 

ᒥᓕᐊᓐ ᐱᒋᐊᓚᐅᖅᑕᕗᑦ 2019-ᒥᑦ, 

ᑕᐃᒪᓐᓇᑦᑎᐊᖅ, ᐃᑲᔫᑕᐅᓇᓱᐊᖅᑐᓂ ᐳᔪᕐᓗᓄᑦ 

ᐊᑭᓕᐅᑎᐅᕙᑦᑐᓄᑦ ᖃᐅᔨᓴᕐᓂᐅᔪᓂᑦ ᕼᐋᒻᒪᓚᑦᑯᑦ 

ᐱᖁᑎᖏᓐᓄᑦ. ᑮᓇᐅᔭᓂᒃ ᐱᓇᔪᒍᓐᓇᖅᑐᑦ 

ᐊᕐᕌᒍᑕᒫᑦ ᐃᓚᓕᐅᔾᔭᐅᖁᓪᓗᒋᑦ ᓯᕿᓂᕐᒧᑦ 

ᐆᒻᒪᖅᑯᑎᑖᕈᑎᑦ ᐊᓯᖏᓪᓘᓐᓃᑦ ᐊᑭᓕᖅᓱᕆᐊᓕᑦ 

ᐊᑭᒃᖠᒋᐊᕈᑎᒃᓴᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖃᐅᔨᒪᔪᖓ ᑕᒪᒃᑯᓄᖓ ᓄᓇᓕᓐᓂ ᐱᓕᕆᐊᓄᑦ, 

ᑭᓯᐊᓂᓕ ᐊᖏᔫᑎᓄᑦ ᐱᓕᕆᖑᔪᓂᑦ ᓄᓇᕗᑦ 

ᒐᕙᒪᒃᑯᖏᓐᓄᑦ, ᓱᓕ, ᐱᑕᖃᓗᐊᖅᓯᒪᖏᒻᒪᑦ 

ᑐᒃᓯᕋᐅᑎᓂᒃ ᐊᑐᖅᑕᐅᓂᐊᕐᓗᑎᒃ ᐳᔪᕐᓗᒻᒧᑦ 

ᑖᒃᓯᔭᕐᓂᕐᒧᑦ ᑮᓇᐅᔭᓕᐊᖑᔪᑦ ᐊᒻᒪᓗ ᒫᓐᓇᐅᔪᖅ 

ᑐᓂᑐᐃᓐᓇᓕᖅᑐᑎᒍ ᑭᒃᑯᓕᒫᓄᑦ, ᒪᓕᓐᓇᑕ  

ᐊᓯᖏᓐᓂᒃ ᒪᓕᒃᑕᐅᔭᕆᐊᖃᖅᑐᓂᒃ 

ᓄᓇᕗᒻᒥᐅᑕᐅᔪᓂᒃ. ᓱᖁᑕᐅᓐᖏᑦᑐᖅ ᖃᓄᑎᒋ 

ᐳᔪᕐᓗᓂᑦ ᐃᑭᑎᑦᑎᒻᒪᖔᖅᐱᑦ; ᑭᒃᑯᓕᒫᑦ ᐊᔾᔨᒌᓂᒃ 

ᐱᖃᑦᑕᖅᑐᑦ. ᐅᕙᓐᓄᓪᓕ, ᕿᒥᕐᕈᒍᓐᓇᕈᑦᑕ 

ᐱᓕᕆᐊᖑᒍᓐᓇᖅᑐᓂᑦ ᐃᑲᔪᕋᔭᖅᑐᓂᑦ  

ᒥᑭᓪᓕᑎᕆᓂᕐᒥᒃ ᐆᒻᒪᖅᑯᑎᓄᑦ ᑮᓇᐅᔭᖅᑐᕈᑎᓂᒃ 

ᓄᓇᕗᑦ ᒐᕙᒪᒃᑯᖏᓐᓄᑦ, 

ᐱᑕᖃᓕᖅᑎᑦᑎᑲᓐᓂᕈᓐᓇᕐᒪᑦ ᐊᑐᖅᑕᐅᒍᓐᓇᖅᑐᓂᒃ 

ᓴᖅᑮᑲᓐᓂᕐᓗᑎ ᐱᓕᕆᐊᒃᓴᓂᒃ. ᑖᓐᓇ 

ᐅᖃᐅᓯᒃᓴᕆᑐᐃᓐᓇᓕᖅᑲᕋ ᐊᒻᒪᓗ ᒥᔅᑕ 

ᓯᒪᐃᓚᒃᒨᓕᖅᑲᕋ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. 

 

ᐅᖃᐅᓯᕆᖅᑲᐅᔭᑎᑦ ᒪᑐᐃᕈᑎᓐᓂ, ᐅᖃᖅᑲᐅᒐᕕᑦ  

$86,094,000 ᑖᒃᑯᐊ ᑮᓇᐅᔭᐃᑦ 12-ᖑᔪᓄᑦ 

ᐱᓕᕆᐊᖑᔪᓂᑦ ᐱᐅᓯᕚᓪᓕᑎᑦᑎᓂᕐᒧᑦ ᐃᒥᕐᒥᒃ  

ᐊᒻᒪ ᑭᓈᓗᖃᕐᕕᐅᔪᓂᑦ 7-ᖑᔪᓂᑦ ᓄᓇᓕᓐᓂᒃ.  

ᓇᓗᓇᐃᖅᓯᔪᓐᓇᖅᐲᑦ: ᑳᓇᑕᐅᑉ ᒪᓕᒐᖏᓐᓂᒃ 

ᒪᓕᑦᑐᐃᑦ ᑖᒃᑯᐊ? ᐊᒻᒪᓗ, ᒪᓕᓐᖏᑉᐸᑕ, 

ᓇᓕᐊᓗᑦᑕᐅᖅ ᑕᐃᒪᐃᑉᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. $86,094,000 ᑖᒃᑯᐊ 

ᑐᕌᖓᔪᑦ ᐱᐅᓯᕚᓪᓕᑎᑦᑎᓂᕐᒧᑦ ᐃᒥᕐᒥᑦ ᐊᒻᒪᓗ  

ᑭᓈᓗᖃᕐᕕᓐᓄᑦ ᓄᓇᓕᓐᓂᒃ 7-ᖑᔪᓂᑦ, ᑕᒪᒃᑯᐊ 

ᐃᒥᕐᒧᑦ ᒪᓕᒐᖏᑦ ᐋᖅᑭᑦᑕᐅᖃᑦᑕᖅᑐᑦ 

ᐊᕕᑦᑐᖅᓯᒪᔪᓂᒃ ᒐᕙᒪᒋᔭᐅᔪᓂᒃ ᐊᒻᒪᓗ 

ᓄᓇᕗᒻᒥᓕ, ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓇᓗᓇᐃᖃᑦᑕᖅᑕᖏᑦ ᐃᒥᖅ ᖃᓄᐃᓐᖏᑦᑎᐊᕐᓂᖓ 

ᐊᑐᐊᒐᖏᑦ ᐃᒥᕐᒧᑦ. ᑳᓇᑕᒥ ᐋᖅᑭᑕᐅᖃᑦᑕᖅᑐᐃᑦ 

ᑖᒃᑯᐊ ᐊᕕᑦᑐᖅᓯᒪᔪᓂ ᒪᓕᒍᒪᔭᕐᒥᓂᒃ 

ᐊᑐᖃᑦᑕᖅᑐᑦ ᒪᓕᒐᐅᔪᓂᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᓕᐅᖅᑎᐅᒻᒪᑕ 

ᐃᒥᓕᕆᓂᕐᒥᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓱᓕ 

ᓄᑖᓐᖑᖅᑎᖅᓯᒪᓐᖏᑕᖏᑦ ᐊᑐᐊᒐᐃᑦ  

ᐊᕕᓚᐅᖅᓯᒪᒐᑦᑕᓂ ᓄᓇᑦᓯᐊᕐᒥ. ᑭᓯᐊᓂᓕ,  

ᑕᒪᒃᑯᐊ ᐃᒥᖃᕐᕕᕗᑦ ᐊᑐᐊᒐᐅᔪᓂᑦ ᒪᓕᖃᑦᑕᖅᑐᑦ 

ᐅᓪᓗᒥᒨᖓᔪᓂᑦ ᓄᓇᕗᒻᒥᑦ.  

 

ᓱᓕᒃᑲᓂᖅᑕᐅ, ᓂᕆᐅᓐᓇᑎᓪᓗᒍ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᓪᓗᒥᒨᖓᓕᖅᑐᓂᑦ 

ᒪᓕᒐᐅᔪᓂᑦ ᐋᖅᑭᓯᒋᐊᖃᕐᓂᖏᓐᓄᑦ ᑲᓇᑕᐅᑉ  

ᐊᑐᐊᒐᖏᓐᓂ ᒪᓕᓪᓗᑎ, ᑕᒪᒃᑯᐊ ᐃᒥᓕᕆᕕᐅᔪᐃᑦ 

ᐊᓯᔾᔨᖅᑕᐅᒋᐊᖃᕐᓂᐊᖅᑐᑦ ᐅᕝᕙᓘᓐᓃᑦ 

ᓄᑖᓐᖑᖅᑎᑕᐅᓗᑎᑦ ᑖᒃᑯᐊ ᓯᕗᓪᓕᐅᑎᓇᓱᑉᐸᕗᑦ 

ᓄᑕᐅᓐᖏᓐᓂᖏᑦ ᐊᒻᒪ ᖃᓄᐃᑦᑑᓂᖏ  

ᓴᓗᒻᒪᖅᓴᐃᔪᓐᓇᕐᓂᖏᓐᓂ. ᐱᔭᕆᐊᑐᔪᖅ ᑕᒪᓐᓇ 

ᐊᒻᒪᓗ ᐱᓕᕆᐊᕆᕙᕗᑦ 

ᒪᓕᑦᑎᐊᕋᓱᑦᑐᑕ  ᒪᓕᒐᐅᔪᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕋᑖᕐᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐱᓕᕆᖃᑎᖃᕐᖓᑕ ᐅᓪᓗᒥᒨ ᑖᒃᑯᐊ 

ᓄᑖᓐᖑᖅᑎᕆᕙᓪᓕᐊᒻᒪᑕ ᐊᑐᐅᒐᐅᔪᓂᒃ. ᑕᒪᓐᓇ 

ᖃᑯᒍᑦ ᑲᒪᒋᔭᐅᓇᔭᖅᐹ? ᑕᒡᕙᓂ ᐊᕐᕌᒎᔪᒥᒃ 

ᐅᕝᕙᓘᓐᓃᑦ ᐸᕐᓇᒃᓯᒪᒍᒪᕕᓯ 

ᐊᕐᕌᒍᒐᓴᐅᔪᓐᓇᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖏᑦᑐᖓ, 

ᑭᓯᐊᓂ ᐱᓕᕆᖃᑎᖃᖅᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᖃᖓᒃᑯᑦ ᑕᐃᒃᑯᐊ 

ᓴᖅᑭᕋᔭᕐᒪᖔᑕ. ᐅᐸᓗᖓᐃᔭᖅᐸᓪᓕᐊᔪᒍᑦ, 

ᓴᓇᒋᐊᖅᑕᐅᑉᐸᑕ ᐅᕝᕙᓘᓐᓃᑦ ᑭᖑᕝᕕᖅᑕᐅᑉᐸᑕ  

ᐃᒥᕐᒧᑦ ᓴᓗᒻᒪᖅᓴᐃᕖᑦ, ᐱᐅᓂᖅᐹᓄᑦ 

ᐊᑐᖅᑕᐅᒍᓐᓇᖅᑐᓄᑦ ᐱᒐᔭᖅᑯᒍᑦ ᐊᒻᒪᓗ 

ᒪᓕᓪᓗᑎᒃ ᐊᑐᐊᒐᕐᓂᒃ ᑲᓇᑕᒥ ᐃᒥᑦᑎᐊᕙᒻᒧᑦ 

ᐋᖅᑭᒃᑕᐅᓯᒪᔪᒧᑦ ᑲᓇᑕᓕᒫᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᓯᖃᖅᑰᔨᒻᒪᑦ ᒪᕐᕉᓐᓂᒃ 

ᐊᔾᔨᒌᔭᓐᖏᑦᑑᓐᓂᒃ ᐊᑕᐅᑦᑎᒃᑯᑦ. ᐅᖃᕐᖓᑦ 

ᓂᕆᐅᓐᓂᕋᖅᑐᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓄᑖᕈᕆᐊᖅᑎᑦᑎᓂᐊᖅᑐᒋᓪᓗᓂᒋᑦ ᒪᓕᒐᕋᓛᖏᑦ, 

ᑭᓯᐊᓂᓕ ᒪᓕᑉᐸᒌᖅᑑᔮᕐᖓᑕ ᑲᓇᑕᒥ 

ᒪᓕᑦᑕᐅᔭᕆᐊᓕᓐᓂᑦ. ᒥᓂᔅᑕ 

ᓇᓗᓇᐃᖅᓯᑯᔭᓗᐊᖅᑲᕋ ᓇᓕᐊᓐᓂᒃ ᒪᓕᒻᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᐃᑦ ᑲᓇᑕᒥ 

ᐃᒥᑦᑎᐊᕙᒻᒧᑦ, ᑲᓇᑕᒥ ᐊᑐᐊᒐᐅᕗᑦ ᐊᒻᒪ 

ᐊᑐᖅᑕᐅᔪᓐᓇᖅᑐᑦ ᐃᓱᒪᖅᓲᑕᐅᓗᑎᒃ ᐊᑐᓂ 

ᐊᕕᑦᑐᖅᓯᒪᔪᑎᒍᑦ ᐅᕝᕙᓘᓐᓃᑦ ᓄᓇᕗᒻᒥ 

ᒪᓕᒐᓕᕆᔨᒃᑯᓐᓄᑦ. ᒫᓐᓇᐅᔪᖅ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᓕᕆᔨᐅᒻᒪᑕ 

ᓄᓇᕗᒻᒥ ᐊᒻᒪᓗ ᒪᓕᑦᑐᑕ ᐋᖅᑭᒃᓯᒪᔭᖏᓐᓂᒃ 

ᑕᐃᒪᓐᖓᓂᒃ ᐊᕕᓚᐅᖅᑎᓐᓇᑕ. ᑕᐃᔅᓱᒪᓂ 

ᑭᖑᓪᓕᖅᐹᒥ ᓄᑖᓐᖑᕆᐊᖅᑕᐅᓚᐅᖅᓯᒪᔪᑦ, ᑕᒪᓐᓇ 

ᒫᓐᓇ ᐱᓕᕆᐊᕆᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᓕᕐᓗᖓ, ᒪᑐᐃᕈᑎᒋᖅᑲᐅᔭᓐᓂ 

ᐅᖃᐅᓯᖃᖅᑲᐅᒐᕕᑦ, $9 ᒥᓕᐊᓐ ᑐᕌᖅᑐᑦ  

ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂ ᐃᑲᔪᖅᓱᓂᕐᒧᑦ 

ᐱᐅᓯᒋᐊᖅᑎᑦᑎᓗᑎᑦ ᐊᐅᓚᔪᓐᓇᐅᑎᖏᓐᓂ 

ᐃᒥᕐᒧᑦ, ᑭᓈᓗᒻᒧᑦ, ᐊᑐᕆᐊᓄᑦ, ᐊᒻᒪᓗ 

ᐊᐅᓚᑦᑎᓂᑐᐃᓐᓇᕐᒧᑦ ᑭᓱᑐᐃᓐᓇᕐᓂᑦ,  

ᐃᖅᑲᐅᒪᔭᒃᑯᑦ ᐊᕐᕌᓂ, ᐊᐃᐳᕈᓪ 2022, ᑲᓇᑕᐅᑉ 

ᒐᕙᒪᒃᑯᖏᑦ ᑐᓴᖅᑎᑦᑎᓚᐅᖅᓯᒪᒻᒪᑕ $214 

ᒥᓕᐊᓐᓂᒃ ᓄᓇᓕᐸᐅᔭᒃᑯᓐᓅᖅᓯᓂᐊᕐᓂᖏᓐᓄᑦ 

ᐃᖃᓗᓐᓂ. ᑲᓇᑕᒥ ᐊᖓᔪᖅᑳᕐᔪᐊᖅ 

ᐅᖃᓚᐅᖅᓯᒪᒻᒪᑦ ᐅᖃᖅᑐᓂ ᑮᓇᐅᔭᐃᑦ 

ᐃᖃᓗᒻᒥᐅᓄᑦ ᐃᒥᑦᑎᐊᕙᒻᒥᑦ 

ᐊᑐᐃᓐᓇᐅᑎᑦᑎᓂᐊᕐᒪᑕ ᐊᕐᕌᒍᓄᑦ ᐊᒡᒋᖅᑐᓄᑦ. 

ᑖᓐᓇ $214 ᒥᓕᐊᓐ ᒐᕙᒪᑐᖃᒃᑯᓐᓂᑦ 

ᓈᒻᒪᓐᖏᒻᒫᑦ? ᑕᐃᒪᓐᓇ $5 ᒥᓕᐊᓐᒃᑲᓂᕐᓂᑦ 

ᑐᒃᓯᕋᖅᑭᓯ ᐊᕐᕌᒍᓄᑦ ᑕᓪᓕᒪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᑐᖃᒃᑯᑦ 

ᑐᓴᖅᑎᑦᑎᓚᐅᕐᒪᑕ $200 ᒥᓕᐊᓐ ᐃᒥᕐᒧᑦ 

ᐱᖁᑎᕐᔪᐊᓄᑦ, ᑐᕌᖓᓚᐅᕐᒪᑦ ᓄᓇᓕᐸᐅᔭᒃᑯᓐᓄᑦ 

ᐃᓚᖓᓐᓄᑦ ᓄᓇᓖᑦ ᐊᑐᖅᐸᑦᑕᖏᓐᓂᑦ 

ᐊᐅᓚᔪᓐᓇᖁᓪᓗᒋᑦ ᓇᒻᒥᓂᖅ ᐊᐅᓚᑕᖏᓐᓄᑦ. 

ᑖᓐᓇ $9 ᒥᓕᐊᓐ ᑐᒃᓯᕋᖅᑕᕗᑦ ᒪᓕᒐᓕᐅᕐᕕᒃᑯᑦ 

ᐊᑭᑐᔪᖅᑐᕈᑎᒃᓴᓄᑦ ᐃᓗᐃᒃᑲᐅᓪᓗᑎᒃ ᑮᓇᐅᔭᑦ 

ᐅᓄᖅᓯᒋᐊᕈᑎᒋᔪᒪᓪᓗᑎᒍ. ᐃᓗᐃᒃᑲᓂᒃ ᑮᓇᐅᔭᓂᒃ 

ᐊᖏᖃᑎᒌᒍᑎᖃᖅᓯᒪᔪᒍᑦ ᐊᕐᕌᒍᓄᑦ ᑎᓴᒪᓄᑦ 

ᑕᓪᓕᒪᓄᓪᓘᓐᓃᑦ, $4 ᒥᓕᐊᓐ ᐊᕐᕌᒍᑕᒫᖅ. ᒫᓐᓇ 

$9 ᒥᓕᐊᓐᓂᒃ ᐊᕐᕌᒍᑕᒫᒧᑦ ᐊᖏᓪᓕᒋᐊᕈᒪᕙᕗᑦ  

ᓄᓇᓕᐸᐅᔭᐅᑉ ᐊᐅᓚᔾᔪᑎᖏᓐᓄᑦ. 

ᐱᔪᓐᓇᕐᓂᖃᖅᐳᑦ ᖃᓄᖅ ᑮᓇᐅᔭᐃᑦ 

ᐊᑐᖅᑕᐅᔪᓐᓇᕐᓂᖏᑦ ᐱᔨᑦᓯᕈᑕᐅᓗᑎᑦ 

ᓄᓇᓕᐸᐅᔭᒃᑯᓐᓄᑦ ᓄᓇᓕᓐᓂᑦ ᐱᔨᑦᑎᕐᓂᐅᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. 

ᐊᐱᖅᑯᑎᒃᓴᖃᒃᑲᓐᓂᖅᑐᖓ, ᑭᓯᐊᓂ ᐅᔾᔨᕆᓗᒍ 

ᓯᕿᓐᖑᔭᖅ, ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑐᖃᕐᒪᑦ ᐅᓂᒃᑳᖁᔭᐅᓕᖅᑐᖓ ᐊᒻᒪᓗ 

ᐊᐃᕙᔾᔪᑕᐅᔪᓐᓇᕐᓇᓂ. ᓈᒻᒪᒃᓴᖅᑐᑦ. ᐱᒋᐊᖅᑎᑕᖅ 

ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓂᐊᕐᓗᖓ 

ᐅᖃᖅᑎᒧᑦ.  

 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᓚᐅᕐᒥᒃᑭ.   

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᐅᓂᒃᑳᑦ 

ᑲᑎᒪᔨᕋᓛᓂᒃ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑲᑎᒪᔨᕋᓛᖁᑎᑎᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 

31-ᒥᒃ ᐊᒻᒪ ᐅᓂᒃᑳᖁᔨᓕᖅᑐᑎ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐱᖅᑕᐅᕚ? ᒥᔅ ᐳᕉᔅᑐ. 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᓂᖏᑦ 

ᒪᓕᒐᒃᓴᑦ. ᐱᑕᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 22.  

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ ((ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐅᓚᑦᑎᔩᑦ ᐱᔨᑦᑎᕋᖅᑕᖏᓪᓗ ᑲᑎᒪᔨᖏᑦ 

ᑲᑎᒪᓂᐊᖅᑐᑦ 6:15, ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ, ᐊᑦᑑᕝᕙ 20-ᒧᑦ. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 26 

• ᒪᓕᒐᒃᓴᖅ 27 

• ᒪᓕᒐᒃᓴᖅ 28 

• ᒪᓕᒐᒃᓴᖅ 29 

• ᒪᓕᒐᒃᓴᖅ 30 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

• ᒪᓕᒐᒃᓴᖅ 35 

• ᒪᓕᒐᒃᓴᖅ 36 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 31 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᕐᕕᒃ 

ᒪᑐᓯᒪᓂᐊᖅᑐᖅ ᑕᓪᓕᒻᒥᕈᕋᓱᓐᓂᖓᓂ, ᐊᒃᑐᕝᕙ  

20, 9-ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:56ᒧᐊᖅᑎᓪᓗᒍ

